
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᖁᑉᐱᕐᓂᓖᑦ 2115ᒥᒃ 2177ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑐᓕᕆᓂᕐᒧᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 2015-2016 - 

ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2115 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 6, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:00-ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ (ᑐᓵᔨᑎᒍᑦ) 

ᒥᓂᔅᑖ, ᒥᔅᑕ ᓴᒻᒧᖅᑐᖅ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᑦᒥᐅᑕᐅᖃᑎᒃᑲ, ᐊᒻᒪᓗ 

ᒪᓕᒐᓕᐅᕐᕕᖕᒧᖅ ᑐᓐᖓᓱᒃᑎᐊᕆᔅᓯ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᓯᕗᓕᖅᑎ, 

ᐃᖅᑲᓇᐃᔭᖅᑏᑦ, ᐊᒻᒪᓗ ᑐᓵᔩᑦ. (ᑐᓵᔨᑎᒍᑦ) 

ᒪᓕᒐᓕᐅᖅᑎ, ᒥᔅᑕ ᐋᓚᓐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓪᓛᒃᑯᑦ. 

ᐅᖃᖅᑏᑦ, ᐊᖏᖅᑕᐅᔪᒪᔪᖓ ᐃᓘᓐᓇᐃᓄᑦ 

ᑕᕝᕗᖓ ᑲᑎᒪᑐᐃᓐᓇᖅᑐᓅᕈᒪᓪᓗᖓ 

ᐱᓕᕆᐊᖃᕐᓂᐊᕐᓗᑕ 19-ᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐃᓘᓐᓇᓯᓐᓄᑦ 

ᑐᕌᐅᑲᐅᑎᒋᖁᓪᓗᑕ ᑲᑎᒪᔾᔪᒃᓴᖅ 19-ᒧᑦ.  

ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ, 

ᑲᔪᓯᑲᐅᑎᒋᓂᐊᖅᐳᒍᑦ 19-ᒧᑦ. 

ᑲᑎᒪᑐᐃᓐᓇᖅᑎᓪᓗᒋ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 14, 15, 16 ᐊᒻᒪᓗ 18, ᒥᔅᑕ 

ᒥᒃᑭᓐᖑᐊᖅ ᐃᒃᓯᕙᐅᑕᕐᒦᑎᓪᓗᒍ.  

 

ᒪᓕᓪᓗᒍ ᐱᔪᓐᓇᐅᑎᑖᖅᑎᑕᐅᓂᕋ 19-4(2), 

ᑲᑎᒪᔨᕋᓛᑦ ᑲᑎᒪᐃᓐᓇᕐᓂᐊᖅᑐᖅ ᓄᖅᑲᕈᒪᓕᕈᑎ 

ᑭᓯᐊᓂ ᓄᖅᑲᕐᓗᑎᑦ.  

 

ᐊᐱᕆᕗᖓ ᑲᑎᒪᔨᓂᒃ ᐃᒃᓯᕙᐃᓐᓇᖁᓪᓗᒋᑦ 

ᑲᔪᓯᒃᑕᐅᑎᒋᓂᐊᕋᑦᑕ ᑲᑎᒪᑐᐃᓐᓇᕐᓂᕐᒧᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑎ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓛᒃᑯᑦ 

ᖃᒪᓂᑦᑐᐊᕐᒥᐅᑦ ᓄᓇᕗᑦᒥᐅᓪᓗ. (ᑐᓵᔨᑎᒍᑦ) 

 

ᒫᓐᓇ ᑲᑎᒪᑐᐃᓐᓇᕐᓂᖅ ᐱᒋᐊᖅᑎᑦᑐᒪᓕᖅᖢᒍ. 

ᑕᕝᕙᓂ ᑲᑎᒪᑐᐃᓐᓇᖅᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᔪᒍᑦ: ᒪᓕᒐᒃᓴᐃᑦ 14, 15, 

16, ᐊᒻᒪᓗ 18. ᑲᑎᒪᔨᑐᐃᓐᓇᐃᑦ ᒫᓐᓇ 

ᖃᓄᐃᑦᑐᒪᕕᓯ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᔾᔪᑎᖃᕈᒪᔪᑦ ᕿᒥᕐᕈᓗᑕ 2015-16 

ᑮᓇᐅᔭᖅᑑᑎᒃᓴᖏᓐᓂᑦ ᐃᓄᓕᕆᔨᒃᑯᑦ 

ᑲᒪᒋᓂᐊᕐᓗᒋᑦ ᐊᒻᒪᓗ ᐱᕕᒃᓴᖃᕈᓂ, 

ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᖃᑎᒌᑉᐱᑖ 

ᑖᑉᑯᐊ ᐱᓕᕆᐊᕆᓂᐊᕐᓗᒋᑦ ᐃᖏᕐᕋᔾᔪᑎᖏᑦ 

ᐃᓄᓕᕆᔨᒃᑯᑦ? 

 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑲᑎᒪᔨᕋᓛᑦ ᐊᖏᖃᑎᒌᑉᐹᑦ ᒥᓂᔅᑕᐅᑉ 

ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 

ᐃᑎᖅᑎᑦᑑᓪᓗᐊᕈᕕᖏᑦ. 

 

ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑖ, ᐃᖅᑲᓇᐃᖅᑎᑎᑦ 

ᓇᓗᓇᐃᔭᑲᐃᓐᓇᒃᑭᓐ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐃᒃᓯᕙᐅᑖᖅ. ᑖᒃᑯᐊ ᑐᖏᓕᕋ ᕇᐱᑲ ᐅᐃᓕᐊᒻᔅ, 

ᑖᑉᓇᓗ ᑮᓇᐅᔭᓕᕆᓂᐊᖅᑕᒃᑯᑦ, ᐴᕌᓐᑕᓐ ᒍᕌᓐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑐᓐᖓᕼᐅᓐᓂᐊᖅᐳᕼᐃ. ᑲᔪᕼᐃᒋᐊᖅᑑᓪᓗᐊᓕᕈᕕᑦ 

ᐅᒃᑯᐃᕈᑎᓐᓂᒃ (ᑐᓵᔨᑎᒍᑦ) ᒥᓂᔅᑖ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐃᒃᓯᕙᐅᑖᖅ. 

 

ᓇᐃᓈᕈᑎᖓ 

 

ᐅᑉᓛᖅ ᖁᕕᐊᕼᐅᒃᑐᖓ ᑕᕝᕙᓂ 

ᕼᐋᑉᕼᐃᓐᓃᓂᐊᕐᓕᕐᒥᒐᒪ ᑲᑎᒪᑎᑉᓗᑕ. ᑖᒃᑯᐊ 

ᐊᑐᕈᒪᔭᒃᑯᑦ 2015-16 ᓇᓚᐅᒃᑖᖅᓯᒪᔪᑦ ᑮᓇᐅᕋᐃᑦ 

ᐊᑐᕈᒪᔭᒃᑯᑦ ᕼᐊᓇᒍᑕᐅᓂᐊᖕ ᐃᓄᓕᕆᔨᒃᑯᓐᓄᑦ. 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᑐᓂᔭᐅᕼᐃᒪᔪᑦ 

ᐃᒪᓐᓇᑎᒋᔪᒥᒃ, $127,359,000. ᑕᕝᕙᓂ 2015- 

16-ᒥ ᐅᑭᐅᒥ ᐊᑐᕈᒪᔭᒃᑯᑦ. ᑖᒃᑯᐊ 

ᐳᖅᑐᕼᐃᒋᐊᖅᑐᑦ 4 ᐳᓴᓐᒥᒃ. ᑕᒫᓂ $4,522,000. 

ᐳᖅᑐᕼᐃᒋᐊᖅᑐᑎᒃ ᑕᕝᕙᓂ ᐅᑭᐅᒥ. ᑖᒃᑯᐊ 

ᕼᐊᓇᔩᑦ ᐃᓄᓕᕆᔨᒃᑯᑉᓂ ᐊᖏᓪᓕᒋᐊᖅᖢᑎᒃ 

ᑕᕝᕙᓂ $196.1 ᕼᐊᓇᔨᐅᓗᑎᒃ ᑕᕝᕗᖓ 

ᐳᖅᑐᕼᐃᒋᐊᖅᑐᑎᒃ 205.1 ᕼᐊᓇᔩᑦ ᑕᕝᕙᓂ 

2015-16 ᓇᓚᐅᒃᑖᖅᓯᒪᔪᓂᒃ ᑮᓇᐅᔭᓂᒃ 

ᐊᑐᕈᒪᔭᑉᑎᓐᓂᒃ. ᑕᐃᒪ ᑮᓇᐅᔭᖅᑑᑎᒋᔪᒪᔭᒃᑯᑦ 

ᐃᒪᓐᓇᐃᑦᑐᑦ: 

 

 (ᑐᓵᔨᑎᒍᑦ) ᑕᒃᑯᐊ ᐅᓄᖅᓯᒋᐊᖅᑕᐅᓪᓗᑎᒃ 

$605 ᑕᐅᓴᓐ ᐃᑲᔫᓯᐊᑦ ᐊᑭᓕᖅᓱᐃᔾᔪᑏᓪᓗ 

ᐃᖅᑲᓇᐃᔭᖅᑎᓄᑦ 

 

 ᐃᓚᒋᐊᖅᑐᑎᒃ $4,563,000 ᐊᐃᑦᑑᑎᓄᑦ 

ᐃᑲᔫᑎᓄᓪᓗ 

 

 ᐃᓚᒋᐊᕐᓗᒍ $1,528,000 ᓂᐅᕕᕐᓂᕐᒧᑦ 

 

 ᑳᑦᑐᓛᒃᑎᑦᑎᓂᕐᒧᑦ ᒥᑭᓪᓕᒋᐊᖅᑐᑦ 

$2,320,000 ᒥᓕᐊᓂᒃ ᐸᖅᑭᔭᐅᓂᖏᓐᓄᑦ 

ᐋᓐᓂᐊᖅᑐᖅ 

 

 ᐅᓄᖅᓯᒋᐊᖅᑐᑎᒃ ᑮᓇᐅᔭᖅᑑᑎᔅᓴᑦ 

$146,000 ᐊᓯᖏᓐᓂ ᐊᐅᓚᔾᔪᑎᓂᒃ 

ᐋᖅᑭᐅᒪᔾᔪᑎᓂᓪᓗ 

 

ᐃᒃᓯᕙᐅᑖᖅ, ᑖᓐᓇ ᐃᓚᒋᐊᕈᑕᐅᔪᖅ 

ᐃᑲᔪᓐᓂᐊᖅᑐᖅ ᐃᓄᓕᕆᔨᒃᑯᓐᓂᑦ 

ᓯᕗᒧᐋᑉᐸᓪᓕᐊᓗᑎᒃ ᐱᐅᓯᕚᓕᖅᐸᓪᓕᐊᓂᖓ 

ᑕᒪᒃᑯᐊ ᐱᓕᕆᐊᕐᖑᔪᑦ ᐊᒻᒪᓗ ᐱᔨᑦᓯᐅᑕᐅᔪᑦ 

ᓄᓇᕗᑦᒥᐅᓄᑦ. 

 

ᑎᒥᐅᔪᒥ ᐊᐅᓚᑦᑎᓂᖅ 

 

ᑎᒥᐅᔪᒥ ᐊᐅᓚᑦᑎᔨᒃᑯᑦ ᐃᓗᐊᖅᓴᐃᒋᐊᕋᓱᒃᐳᑦ 

ᐊᐅᓚᑦᑎᔨᐅᒍᓯᒥᓂᒃ ᐱᓕᕆᓪᓗᑎᒃ ᐱᓕᕆᕕᒃ 

ᑲᔪᓯᑦᑎᐊᕋᓗᐊᕐᒪᖔᖅ ᑐᕌᒐᒥᓂᑦ. ᐊᕐᕌᒎᓚᐅᖅᑐᒥᒃ 

ᑖᓐᓇ ᐊᒡᒍᖅᓯᒪᓂᐊ ᑮᓇᐅᔭᓂᒃ  

ᐱᒃᑲᓐᓂᕈᓐᓇᓚᐅᖅᑐᖅ ᐱᓕᒻᒪᔅᓴᐅᑎᔅᓴᓂᒃ ᐊᒻᒪᓗ 

ᐱᔨᑦᑎᕋᐅᑎᔅᓴᓄᑦ. 

 

ᐃᓄᓕᕆᔨᒃᑯᑦ 

 

ᐃᓄᓕᕆᔨᒃᑯᑦ ᓴᓂᕝᕙᐃᒍᔾᔭᐅᓯᒪᔪᑦ 42 ᐳᓴᓂᒃ 

ᐱᓕᕆᕕᐅᑉ 2015-16 ᑮᓇᐅᔭᖅᑑᑎᒃᓴᖏᓐᓂ. 

 

ᑖᓐᓇ ᐊᒡᒍᖅᓯᒪᓂᐊ ᒫᓐᓇᐅᔪᖅ ᐱᓕᕆᐊᖃᖅᑐᖅ 

ᐊᑐᓕᖅᑎᑦᓯᕙᓪᓕᐊᓪᓗᓂ ᑖᒃᑯᓂᖓ 

ᓴᐳᔾᔨᓯᒪᔾᔪᑕᐅᒐᔭᖅᑐᑦ. ᑖᒃᑯᐊ ᐅᖃᐅᓯᖃᖅᑐᑦ 

ᐊᑐᓕᖁᓯᒪᔭᖏᓐᓂᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᑎᖓᑕ ᑕᒪᓐᓇ 

ᓯᕗᒻᒧᐊᖅᓯᒪᓕᖅᑕᕗᑦ ᐃᓚᖓ ᖃᐅᔨᒪᒋᐊᖅᓱᒋᓪᓗ 

ᑕᒪᒃᑯᐊ ᐃᓕᓐᓂᐊᖅᑎᑦᓯᔾᔪᑎᕗᑦ ᐋᖅᑭᒃᓱᐃᓪᓗᑕ 

ᓱᕈᓯᕐᓄᑦ ᐸᖅᑭᔾᔪᑎᒃᓴᓂᒃ ᐊᒻᒪᓗ 

ᐋᖅᑭᒃᐸᓪᓕᐊᓪᓗᒋᑦ ᑕᒪᒃᑯᐊ ᐸᐃᑉᐹᖁᑎᒋᔭᐅᔪᑦ 

ᑕᒪᒃᑯᐊ ᓇᐅᑦᓯᖅᑐᑦᓯᐊᕈᒪᓪᓗᒋᑦ. 

 

ᑖᓐᓇ ᐱᓕᕆᕕᕗᑦ ᐃᓕᓴᖅᓯᓯᒪᔪᖅ ᐃᓚᖏᑦ 

ᓇᓗᓇᐃᖅᑕᐅᓯᒪᔪᑦ ᑕᒡᕙᓂ ᐱᐅᔪᓂᒃ 

ᓴᐳᔾᔨᓯᒪᔾᔪᑎᖃᕆᐊᖃᕐᓂᖏᓐᓂᒃ. ᑕᒪᓐᓇ 

ᑭᖑᕙᕆᐊᕈᑕᐅᓯᒪᖕᒪᑦ ᑐᓗᖅᑎᑕᐅᓂᖏᓐᓄᑦ 

ᐃᓚᖃᖅᓱᑎᒃ ᑖᒃᑯᐊ ᐱᕙᓪᓕᐊᑎᑕᐅᓂᖏᑦ 

ᐃᑲᔪᖅᑕᐅᖃᑦᑕᖅᑐᑦ ᐱᔾᔪᑎᒋᓪᓗᒍ ᑐᑭᓯᒋᐊᕈᑎᒃᓴᑦ 

ᖃᐅᔨᒪᔭᐅᒋᐊᕐᓂᖏᑦ ᐱᓕᕆᐊᒃᓴᖅ ᖃᓄᖅ 

ᐃᖏᑎᒋᓂᖏᑦ ᐃᑲᔪᖅᓲᑏᑦ, ᓱᕈᓰᑦ 

ᐊᑦᑕᕐᓇᖅᑐᒦᒋᐊᖃᖅᑎᓐᓇᒋᑦ ᐊᖓᔪᖅᑳᓪᓗ 

ᐃᓚᐅᑎᓪᓗᒋᑦ ᐊᒻᒪᓗ ᐋᖅᑭᒃᓱᐃᓗᑎᒃ ᑖᒃᑯᓂᖓ 

ᐃᖅᑲᓇᐃᔭᖅᑐᓕᕆᔾᔪᑕᐅᒐᔭᖅᑐᒥᒃ 

ᐃᓄᓕᕆᔨᑖᕈᑕᐅᒐᓱᐊᕋᔭᖅᑐᒥᒃ ᓄᓇᕗᒻᒥ, ᑖᓐᓇ 

ᐱᓕᕆᕝᕕᐅᔪᖅ ᒫᓐᓇᐅᔪᖅ ᐸᕐᓇᐃᓯᒪᔪᖅ ᖃᖓ, 

ᑕᒪᒃᑯᐊ ᓱᓕ ᐱᓕᕆᐊᖑᒋᐊᓖᑦ 

ᐋᖅᑭᒃᑕᐅᓂᐊᕐᒪᖔᑕ ᐊᒻᒪᓗ ᓴᖅᑭᑎᑕᐅᓗᑎᒃ. 

 

ᐃᑲᔫᓯᐊᖅᑐᓕᕆᓂᖅ 

 

ᐃᒃᓯᕙᐅᑖᖅ, ᑖᒃᑯᐊ ᐃᑲᔫᓯᐊᕐᕕᐅᖃᑦᑕᖅᑐᑦ 

ᓴᓂᕐᕙᐃᓯᒪᔪᑦ 37 ᐳᓴᖏᓐᓂ ᐱᓕᕆᕕᐅᑉ 2015-

2016 ᑮᓇᐅᔭᖅᑑᑎᒃᓴᖏᓐᓂ. ᓯᕗᒻᒧᑦ ᐊᑉᓗᖅᑕ  

ᐱᑕᖃᕆᐊᖃᖅᑎᑦᓯᖕᒪᑦ ᑖᓐᓇ ᐱᓕᕆᕕᐅᔪᖅ 

ᐊᒻᒪᓗ ᐊᓯᖏᑦ ᐃᑲᔫᓯᐊᖃᑦᑕᖅᑐᑦ ᐃᒪᓐᓇ 

ᓴᖅᑭᔮᖅᑎᑦᓯᖁᓪᓗᒋᑦ ᓇᖕᒥᓂᖅ 

ᒪᑭᒪᒍᓐᓇᕐᓂᕐᒥᒻᒪᑦ ᐃᑲᔪᕐᓗᒍ ᑕᐃᒃᑯᐊ 

ᐊᔪᓗᐊᖅᑐᑦ. 

 

ᑖᓐᓇ ᐱᓕᕆᕕᐅᔪᖅ ᐃᑲᔫᓯᐊᖅᑎᑦᓯᔾᔪᑎᓂᒃ 

ᐋᖅᑭᒃᓯᓯᒪᔪᖅ ᖃᕋᓴᐅᔭᒃᑯᑦ ᐃᖃᓗᖕᓂ, 

ᐸᖕᓂᖅᑑᒥ, ᒥᑦᑎᒪᑕᓕᒃ, ᑲᖏᖅᖠᓂᖅ, 

ᖃᒪᓂᑦᑐᐊᖅ, ᐊᕐᕕᐊᑦ ᐊᒻᒪᓗ ᐃᖃᓗᒃᑑᑦᑎᐊᖅ. 

ᑖᓐᓇ ᐃᑲᔫᓯᐊᖅᑐᓕᕆᕕᒃᑯᑦ ᓴᖅᑭᑦᓯᓂᐊᖅᑐᑦ 

ᐃᒡᓗᓕᖕᒥ, ᐊᓯᖏᓐᓄᑦ ᐋᖅᑭᒃᓱᐃᓚᐅᕋᑎᒃ 

ᑖᒃᑯᓇᓂ ᐊᕐᕌᒎᖕᓂ ᒪᕐᕉᓂᐊᖅᑐᓂ ᑖᒃᑯᐊ 

ᖃᕋᓴᐅᔭᒃᑰᖅᑎᑦᓯᓂᐅᔪᐃᑦ ᐃᑲᔫᑎᖃᑦᑕᖅᑐᐃᑦ 

ᐃᖅᑲᓇᐃᔭᖅᑎᓄᑦ ᐊᐅᓚᑦᑎᑦᑎᐊᕐᓂᖅᓴᐅᓪᓗᑎᒃ 

ᑮᓇᐅᔭᓕᕆᔾᔪᑎᑦ ᐊᒻᒪᓗ ᐱᓕᕆᐊᓂᒃ. 

 

ᐃᖅᑲᓇᐃᔮᕆᔭᐅᖏᓐᓇᖅᑐᓕᕆᓂᖅ 

 

ᑖᒃᑯᐊ ᐃᖅᑲᓇᐃᔮᕆᔭᐅᖏᓐᓇᕐᓂᐊᖅᑐᓂᑦ 

ᐱᕙᓪᓕᐊᑎᑦᑎᓃᑦ ᐃᒃᓯᕙᐅᑖᖅ, ᑖᒃᑯᐊ 

ᑕᓂᕐᕙᐃᓯᒪᔪᑦ 16 ᐳᓴᖏᓐᓂ ᐱᓕᕆᕕᐅᑉ 2015-

2016 ᑮᓇᐅᔭᖅᑑᑎᒃᓴᖏᓐᓂ. 

 

ᑖᓐᓇ ᐱᓕᕆᕕᐅᔪᖅ ᑮᓇᐅᔭᖃᖅᑎᑕᐅᔪᖅ 

ᐃᓕᓐᓂᐊᖅᑎᑦᓯᔾᔪᑎᒃᓴᖏᓐᓂᒃ ᑕᒪᒃᑯᓄᖓ 

ᐃᓐᓇᕐᓄᑦ ᐊᒻᒪᓗ ᓴᖅᑭᔮᖅᑎᑦᓯᓪᓗᑎᒃ 

ᐊᔪᓐᖏᓐᓂᕐᒥᒃ ᐊᒻᒪᓗ ᐱᕕᒃᓴᐅᒍᓐᓇᖅᑐᒥᒃ 

ᓄᓇᕗᒥᐅᓄᑦ. ᑖᓐᓇ ᐱᓕᕆᕕᐅᔪᖅ ᒫᓐᓇᒧᑦ 

ᑮᓇᐅᔭᖃᖅᑎᑦᓯᓯᒪᔪᖅ 196-ᓂᒃ ᐃᓄᖕᓂᒃ 2014-

15 ᐊᕐᕌᒍᐊᓂ. ᑕᒪᓐᓇ ᓴᓂᐊᓂ 161-ᖑᓚᐅᖅᑐᑦ 

ᑖᒃᑯᐊ 2013-14 ᐊᑐᖅᑎᓪᓗᒍ. 

 

ᑖᓐᓇ ᐱᓕᕆᕕᐅᔪᖅ ᑐᒃᓯᕋᖅᑐᖅ $3,442,000 

ᖄᖓᒍ ᐊᐃᑦᑑᑕᐅᖃᑦᑕᖅᑐᑦ ᐃᑲᔫᑕᐅᖃᑦᑕᖅᑐᓪᓗ 

ᑮᓇᐅᔭᐃᑦ ᐅᓄᖅᓯᒋᐊᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᕕᖕᒧᑦ ᐃᓯᕈᑕᐅᖃᑦᑕᖅᑐᑦ 

ᐃᓕᓐᓂᐊᖅᑎᓄᑦ.  

 

ᑕᒪᑐᒪ ᖄᖓᒍᑦ ᑖᓐᓇ ᐱᓕᕆᕕᒃ 

ᐊᖏᖃᑎᒌᖃᑎᖃᑦᓯᐊᓚᐅᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖏᖃᑎᒌᒍᑎᓂᒃ 

ᐃᓄᖕᓄᑦ ᒐᕙᒪᑐᖃᒃᑯᑦ ᐱᖃᑎᒋᓪᓗᒋᑦ ᒪᒃᑯᐊ 

ᐱᓪᓗᒋᑦ ᑎᒥᒥᒍᑦ ᐱᒡᒐᕈᑎᖃᖅᑐᑦ ᑖᓐᓇ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓱᐃᓂᐊᖅᑐᖅ ᐃᖅᑲᓇᐃᔭᖅᑎᑦᓯᒍᓐᓇᕐᓗᓂ 

ᐱᒡᒐᕈᑎᖃᖅᑐᓂᒃ ᓄᓇᕗᒻᒥ. 

 

ᐃᓱᓕᓂᖓ 

 

ᐅᖃᖅᑏ, ᑲᔪᓯᓯᒪᐃᓐᓇᖅᑐᒍᑦ ᐱᕙᓪᓕᐊᑎᑦᓯᓪᓗᑕ 

ᑕᒪᒃᑯᓂᖓ ᐊᑑᑎᖃᖅᑐᓂᒃ ᐱᓕᕆᐊᓂᒃ 

ᐱᔨᑦᓯᐅᑎᓂᒡᓗ ᓄᓇᕗᒻᒥᐅᓄᑦ ᑭᓯᐊᓂ 

ᐃᓕᓴᖅᓯᓯᒪᕗᒍᑦ ᑕᒪᓐᓇ 

ᐱᓕᕆᐊᖑᒃᑲᓐᓂᕆᐊᖃᕐᖓᑦ.  

 

ᖁᔭᓐᓇᒦᒃ ᐃᒃᓯᕙᐅᑖᖅ, ᖁᕕᐊᓱᖕᓂᖃᖅᐳᖓ 

ᑭᐅᖃᑦᑕᕆᐊᒃᓴᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐃᓅᓯᓕᕆᓂᕐᒧᑦ 

ᒪᒃᐱᖅᓯᔾᔪᑎᓂᒃ ᐅᖃᐅᓯᒃᓴᖃᖅᐸ? ᒥᔅᑕ ᔪᐊᓇᓯ? 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᓯᔩ. ᐃᓅᓯᕐᒥ 

ᖃᓄᐃᓐᖏᑦᓯᐊᕋᓱᐊᕐᓂᕐᒧᑦ ᑲᑎᒪᔨᕋᓛᑦ 

ᕿᒥᕐᕈᓇᒃᓯᒪᓕᖅᑐᑦ ᐃᓄᓕᕆᔨᒃᑯᑦ 

ᑮᓇᐅᔭᖅᑐᕈᑎᒋᔪᒫᓐᓇᐅᓂᐊᖅᑐᖁᑎᖏᓐᓂ 2015-

2016-ᒥ ᐊᒻᒪ ᐱᓕᕆᐊᕆᓂᐊᖅᑕᖏᑕ 

ᐸᕐᓇᐅᑎᖏᓐᓂ. 

 

ᐃᓄᓕᕆᔨᒃᑯᑦ 2015-16 ᐊᐅᓚᒃᔪᑎᓄᑦ 

ᒪᑭᒪᐅᑎᓄᓪᓗ ᑮᓇᐅᔭᖅᑐᕈᒫᕐᓂᐊᖅᑐᖁᑎᖏᑦ 

ᑕᒫᓂ $127 ᒥᓕᐊᖏᓐᓃᑦᑐᑦ $4.5 ᒥᓕᐊᓐ 

ᐅᖓᑎᑦᑎᐊᖓᓂᑦ ᐅᓄᕐᓂᖅᓴᐅᓪᓗᑎᑦ 

ᑕᑯᓐᓇᕈᑦᑎᒍ 2014-15 

ᑮᓇᐅᔭᖅᑕᕆᓚᐅᖅᑕᖏᓐᓂᑦ. ᐃᓄᓕᕆᔨᒃᑯᑦ 

ᐱᖓᓱᓄᑦ ᐊᕐᕌᒍᓄᑦ ᓴᖅᑭᔮᓕᖅᑐᑦ ᐄᐳᕈ 2013-

ᒥᓂᒃ ᓄᒃᑎᖅᑕᐅᑲᑕᓚᐅᖅᑎᓪᓗᒋᑦ ᓄᓇᕗᑦᒥ 

ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᒡᒍᖅᑐᖅᓯᒪᔪᑦ ᐊᒻᒪᓗ 

ᐱᓕᕆᐊᓐᖑᖅᑎᑕᐅᓯᒪᔪᑦ. 

 

ᑲᑎᒪᔨᕋᓛᑦ ᐃᓄᓕᕆᔨᒃᑯᓐᓂᑦ ᐊᔭᐅᖅᑐᐃᕗᑦ 

ᐊᓯᖏᓐᓂᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ 

ᐃᖅᑲᓇᐃᔭᖃᑎᖃᖁᓪᓗᒋᑦ ᐱᓗᐊᕐᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᓄᓇᕗᑦᒥᐅ 

ᐊᑲᐅᓐᖏᓕᐅᕈᑎᖃᕐᓂᖓᖏᒻᒪᑕ ᒐᕙᒪᒃᑯᑦ  

ᐱᔨᑦᑎᕈᑎᖏᓐᓂᑦ ᐃᑲᔫᑕᐅᑲᓐᓂᕈᓐᓇᖅᑐᓂᓪᓗ 

ᐊᑐᕈᒪᑎᓪᓗᒋᑦ.  

 

ᐆᑦᑐᑎᒋᓗᒍ ᑕᒪᓐᓇ ᓂᕿᔅᓴᖃᑦᑎᐊᖏᓐᓂᖅ ᓱᓕ 

ᑲᔪᓰᓐᓇᖅᑐᓂ ᐃᓱᒫᓘᑎᒋᔭᐅᕙᒻᒪᑦ ᐃᓄᓐᓄᑦ 

ᓄᓇᕗᑦᓕᒫᒥ. ᒥᓂᔅᑕ ᓴᖅᑭᔮᓚᐅᔪᑎᓪᓗᒍ 

ᑲᑎᒪᔨᕋᓛᑦ ᓵᖓᓂ ᐅᖃᐅᓯᖃᕆᐊᖅᑐᖅᑐᓂ 

ᐱᓕᕆᕝᕕᖓᑕ ᑎᑎᕋᕆᐊᕐᖓᐅᑎᖏᓐᓂ 

ᑮᓇᐅᔭᖅᑐᕈᑎᔅᓴᖏᓐᓂᑦ 2015-16-ᒥᑦ 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᑦ ᐊᐱᖅᑯᑎᔅᓴᖃᔪᒻᒪᑕ 

ᑕᔅᓱᒪ ᐱᓕᕆᕕᐅᑉ ᓱᒋᐊᖃᕐᓂᕆᔭᖏᓐᓂ 

ᐊᑐᓕᖅᑎᑦᑎᒐᓱᐊᕐᓗᑎᑦ ᒐᕙᒪᒃᑯᑦ 

ᓂᕿᖃᑦᑎᐊᓂᕐᒧᑦ ᐸᕐᓇᐅᑎᖏᓐᓂ. ᑕᐃᑲᓂᓕ 

ᒪᓕᒐᓕᐅᖅᑏᑦ ᑐᑭᓯᑎᑕᐅᓚᐅᖅᓯᒪᒻᒪᑕ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒥᖓ 

ᓯᕗᓕᐅᕆᒻᒪᑕ ᑭᓯᐊᓂᓕ ᑕᒪᓐᓇ ᑕᐃᒫᒃ 

ᓇᓗᓇᐃᖅᑕᐅᓯᒪᓐᖏᒻᒪᑦ ᒥᓂᔅᑕᒧᑦ. 

 

ᑕᒪᒃᑯᓂᖓ ᐊᔪᖅᓴᓗᐊᕐᓂᐅᕙᑦᑐᑦ 

ᓂᕿᔅᓴᖃᑦᑎᐊᖏᓐᓂᐅᕙᑦᑐᓪᓗ ᐊᒻᒪᓗ 

ᐱᔭᐅᒍᒪᓕᖅᐸᓪᓕᐊᑐᐃᓐᓇᖅᑎᓪᓗᒋᑦ ᓂᖃᐃᑑᑎᔅᓴᐃᑦ 

ᐃᓅᓯᓕᕆᓂᕐᒨᖓᔪᓂᑦ ᐃᓱᒫᓗᓐᓇᖅᑐᓂᑦ ᐊᔅᓱᐊᓗᒃ 

ᐊᒃᑐᐃᔪᓐᓇᕐᓂᖓ ᐱᔾᔪᑎᒋᓪᓗᒍ ᑖᒃᑯᐊ ᑲᑎᒪᔨᕋᓛᑦ 

ᒥᓂᔅᑕᒥᑦ ᐱᓕᕆᖃᑎᖃᖁᔨᔫᒐᓗᐊᑦ 

ᒥᓂᔅᑕᐅᖃᑎᒋᔭᖏᓐᓂ ᖃᐅᔨᒪᒐᓱᐊᖅᑎᓪᓗᑎ ᑖᓐᓇ 

ᐱᒻᒪᕆᓪᓚᕆᐊᓘᔪᖅ ᐱᒋᐊᕐᓂᐊᕋᓱᒐᓱᐊᖅᑐᖅ 

ᓄᖅᑲᑲᓪᓚᖁᓇᒍ ᑐᑭᒧᐊᒃᑎᑕᐅᑦᑎᐊᕐᓂᑯᖓᓄᑦ 

ᓯᕗᓕᐅᖅᑕᐅᑦᑎᐊᖏᓐᓂᖓᓄᓪᓗ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᕝᕕᖓ 

ᑐᑭᒧᐊᑎᑦᑎᕙᒻᒪᑕ ᑐᓂᐅᖅᑲᐅᕙᑦᑐᑎᓪᓗ ᓄᓇᕗᑦᒥ 

ᓂᖃᐃᑑᑎᔅᓴᓄᑦ ᐱᓕᕆᓂᐅᔪᓂᑦ, ᑐᕌᖓᑎᑕᐅᓪᓗᑎᑦ 

ᐃᓚᒌᓄᑦ, ᐃᓐᓇᕐᓄᑦ, ᐃᓄᑐᐊᒍᑎᓄᑦ ᐊᒻᒪᓗ 

ᐃᓐᓇᑐᖃᕐᓄᑦ ᐃᑲᔪᕈᑕᐅᓂᐊᕐᓗᑎᑦ 

ᐱᒋᐊᖃᓪᓚᑦᑖᖅᑕᖏᓐᓂᑦ ᓂᐅᕕᕈᓐᓇᕐᓂᐊᕐᒪᑕ. 

ᑲᑎᒪᔨᕋᓛᖑᖃᑕᐅᔪᑦ ᑲᔪᖏᖅᓯᑦᑎᐊᖅᑐᑦ 

ᕿᒥᕐᕈᑎᑕᐅᓂᐊᕆᐊᔅᓴᖅ ᐊᑐᐊᒐᕐᓂᑦ 

ᐱᖁᔭᓂᓪᓘᓐᓃᑦ ᐊᓯᔾᔩᕋᓱᐊᕈᑎᓂᒃ 

ᓴᖅᑭᖅᑕᐅᔪᓐᓇᖅᑐᓂᑦ ᑕᐃᑲᓐᖓᖅᑐᓂᑦ ᑖᔅᓱᒪ 

ᐱᓕᕆᕝᕕᐅᑉ ᕿᒥᕐᕈᓂᖏᓐᓂᑦ 

ᓂᖃᐃᑑᑎᑖᖅᑎᑦᑎᓂᕐᒧᑦ ᐱᓕᕆᓂᕆᕙᑦᑕᖏᓐᓂᑦ, 

ᐊᒻᒪᓗ ᐱᓗᐊᖅᑐᒥ ᖃᓄᑐᐃᓐᓇᖅ 

ᐋᖅᑭᒋᐊᕆᔪᑕᐅᓂᐊᖅᑐᓂᑦ ᖄᖓᒍᑲᓐᓂᖅ 

ᐃᑲᔫᑕᐅᔪᓐᓇᕋᔭᖅᑐᓂᑦ ᑕᐃᒃᑯᓄᖓ ᐃᓚᒌᓄᑦ 

ᑮᓇᐅᔭᔅᓴᓯᐊᓐᖏᑦᑐᓄᑦ ᓵᖓᑎᒋᐊᖃᖅᐸᑎᓪᓗᒋᑦ 

ᐊᑭᑦᑐᐸᓪᓕᐊᑐᐃᓐᓇᖅᑐᒥᑦ ᐃᓅᒐᓱᐊᕐᓂᕐᒥᑦ. 
 

ᐃᓱᒫᓗᒍᑏᑦ ᓱᓕ ᓴᖅᑭᑕᐅᕙᓪᓕᐊᕗᑦ 

ᐃᓄᓕᕆᔨᒃᑯᑦ ᐊᑐᐊᒐᖏᑦ ᓂᖃᐃᓱᑉᐸᑦᑐᓄᑦ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓇᒍᑎᒋᕙᑦᑕᖏᑦ ᐊᒻᒪᓗ ᐱᖃᑕᐅᔪᓐᓇᖅᑐᑦ 

ᒪᓕᒐᖏᑦ ᐱᓪᓗᒋᑦ. ᐊᑐᕐᓂᓗᒃᑕᐅᖃᑦᑕᕐᓂᖏᑦ 

ᐊᒻᒪᓗ ᐃᑲᔪᖅᑕᐅᔭᕆᐊᖃᓐᓂᖏᑦ 

ᓂᖃᐃᑐᖃᑦᑕᖅᑐᑦ ᐃᓪᓗᑭᔅᓴᓂᕐᒧᑦ ᐱᔾᔪᑎᖃᑦᑐᓪᓗ. 
 

ᑲᑎᒪᔩᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᐃᖅᑲᓇᐃᔭᖅᑎᖏᓐᓂᓪᓗ ᐃᖅᑲᓇᐃᔭᖁᓪᓗᒋᑦ 

ᐱᐅᓯᒋᐊᖅᑎᑕᐅᓂᐊᕐᒪᑕ ᑲᔪᖏᖅᓴᐃᔾᔪᑎᐅᔪᑦ 

ᐊᑐᐃᓐᓇᐅᑎᑕᐅᔪᑦ ᓂᖃᐃᑐᖅᐸᑦᑐᓄᑦ 

ᐱᖃᑕᐅᔪᓐᓇᖁᓪᓗᒋᑦ 

ᐃᖅᑲᓇᐃᔭᓕᒻᒪᔅᓴᖅᑕᐅᖁᓪᓗᒋᑦ ᐊᒻᒪᓗ 

ᐃᓱᒪᒐᔪᓐᓂᖅᓴᐅᓗᑎᒃ ᐱᓕᕆᖁᓪᓗᒋᑦ 

ᑲᔪᖏᖅᓴᐅᑎᖃᑦᑎᓪᓗᒋᑦ ᐃᒻᒥᓂᒃ ᒪᑭᒪᒍᓐᓇᓂᕐᒥᒃ 

ᓄᓇᕗᑦ ᐃᓗᐊᓂ. 
 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕝᕕᖓᓐ 

ᐱᓕᕆᖃᑎᖃᑦᓱᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐱᓕᕆᕝᕕᖓᓐᓂᒃ ᐊᒻᒪᓗ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ ᐊᐅᓚᑦᓯᖃᑦᑕᖅᐳᖅ 

ᐅᓄᑲᓪᓚᑦᑐᓂᒃ ᐱᓕᕆᐊᕐᓂᒃ ᐊᒻᒪᓗ ᐱᓕᕆᔾᔪᑎᓂᒃ 

ᐃᓐᓇᕐᓄᑦ ᐃᓕᓴᕈᑎᓄᑦ ᐊᒃᑐᐊᔪᓂᒃ ᐊᒻᒪᓗ 

ᓯᓚᑦᑐᖅᓴᕐᓂᕐᒧᑦ ᐃᓕᓐᓂᐊᕈᑕᐅᔪᓄᑦ. ᐱᖃᓯᐅᑎᓪᓗ 

ᑮᓇᐅᔭᑦ ᐃᑲᔪᖅᑕᐅᔾᔪᑎᖏᑦ ᐊᑖᒍᑦ ᐱᓕᕆᔭᐅᔪᑦ 

ᓄᓇᕗᑦᒥᐅᑦ ᑮᓇᐅᔭᑎᒍᑦ ᐃᑲᔫᓯᐊᖓᒍᑦ 

ᓯᓚᑦᑐᖅᓴᕆᐊᕈᑎᓄᑦ FANS-ᖑᓂᕋᖅᑕᖅ. 
 

ᑲᑎᒪᔩᑦ ᖁᕕᐊᓱᓚᐅᖅᐳᑦ ᐅᔾᔨᕈᓱᒃᑲᒥᒃ ᐃᑲᔪᕈᑎᐅᔪᑦ 

ᐃᓕᓐᓂᐊᖅᑎᓄᑦ ᓯᓚᑦᑐᖅᓴᕐᕕᓄᑦ 

ᐊᑭᓕᕆᐊᖃᑉᐸᑦᑕᖏᑦ ᐅᓄᖅᓯᒋᐊᖅᑕᐅᒻᒪᑕ ᑕᕝᕘᓇ 

FANS-ᑯᑦ ᐃᑲᔪᖅᑕᐅᕙᑦᑐᑦ. ᑲᑎᒪᔩᑦ 

ᖁᕕᐊᓱᓚᐅᕆᕗᓪᓗ ᑲᔪᓯᔪᒃᑯᑦ 

ᑮᓇᐅᔭᖃᑦᑎᑕᐅᓂᖏᓐᓂᒃ ᓯᕗᒧᐊᑦᓯᐊᓕᕐᓂᖏᓐᓂᓪᓗ 

ᐃᓐᓇᕐᓗᑦ ᐃᓕᓐᓂᐊᕐᕈᑎᓄᑦ ᐊᒻᒪᓗ ᐱᓕᒻᒪᔅᓴᐅᑎᓄᑦ 

ᐃᑲᔪᕈᑎᐅᔪᑦ. 
 

ᐅᑐᐱᕆ 2014-ᖑᑎᓪᓗᒍ ᒥᓂᔅᑕ 

ᑐᓴᖅᑎᑦᑎᓚᐅᖅᑐᖅ ᑲᑎᒪᔨᕋᓛᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ $1 ᒥᓕᐊᓐ 

ᐅᖓᑖᓂ ᐃᖅᑲᓇᐃᔭᓕᒻᒪᔅᓴᖁᓪᓗᒋᑦ ᑎᒥᒥᒍᑦ 

ᐊᔪᕈᑎᓕᓐᓄᑦ. ᑲᑎᒪᔩᑦ ᑕᒪᑐᒥᖓ 

ᑐᓴᐅᒪᑎᑕᐅᑦᑎᐊᕈᒪᕗᑦ. 
 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕝᕕᖓᓐ 

ᓵᖓᑦᓯᒻᒪᑕ ᐅᓄᑲᓪᓚᑦᑐᓂᒃ ᐊᒃᓱᕈᓐᓇᖅᑐᓂᒃ 

ᐱᔨᑦᓯᕋᕈᑎᖃᕋᓱᐊᖅᑎᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᑦ 

ᐊᒻᒪᓗ ᐃᓐᓇᕐᓄᑦ ᐊᒃᑐᖅᑕᐅᑐᐃᓐᓇᕐᓂᖏᓐᓄᑦ 

ᖃᓄᐃᓐᓂᕐᒧᑦ ᐊᒻᒪᓗ ᑲᑎᒪᔨᕋᓛᖑᔪᑦ 

ᐃᑲᔪᖅᑐᐃᕗᑦ ᑐᒃᓯᕋᐅᑎᓂᒃ ᐊᑭᑦᑐᕆᐊᖁᓪᓗᒋᑦ 

ᑮᓇᐅᔭᖅᑐᕈᑎᔅᓴᖏᑦ ᓱᕈᓯᓕᕆᔾᔪᑎᓄᑦ ᐊᒻᒪᓗ 

ᓴᐳᒻᒥᔭᐅᓂᖏᓐᓄᑦ ᓱᕈᓰᑦ ᐃᓗᐊᓃᑦᑐᑦ 2015-16  

ᑮᓇᐅᔭᑦ ᐊᑐᕈᒫᖅᑕᖏᓐᓂ. ᒪᓕᒃᖣᒋ 

ᑕᒻᒪᖅᓯᒪᔪᖅᓯᐅᑎᕐᔪᐊᑉ ᐊᕐᕌᒎᐊᓂ 2011 ᐊᒻᒪᓗ 

2014 ᐅᓂᒃᑳᓕᐊᑦ ᓱᕈᓯᕐᓄᑦ ᒪᒃᑯᑦᑐᓄᑦ ᐊᒻᒪᓗ 

ᐃᓚᒌᓄᑦ ᐱᔨᑦᓯᕈᑎᐅᔪᑦ ᓄᓇᕗᑦᒥ. ᐱᓕᕆᕕᒃ 

ᓴᓇᓯᒪᓕᖅᐳᖅ ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᓂᒃ 

ᐱᖃᓯᐅᔾᔨᒻᒪᓪᓗᑎᒃ ᐊᖏᕈᑎᒋᓯᒪᔭᖏᓐᓂᒃ 

ᐅᓄᑲᓪᓚᒃᑐᓂ ᑭᐅᓯᔾᔪᑕᐅᓂᐊᖅᑐᓂᒃ 

ᐊᑐᓕᖁᔭᓕᐊᕆᓯᒪᔭᖏᓐᓄᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ.  

 

ᑲᑎᒪᔩᑦ ᐃᓕᑕᖅᓯᓯᒪᒐᓗᐊᖅᑎᓪᓗᒋᑦ 

ᑭᖑᕙᖅᓯᒪᓂᖏᓐᓂᒃ ᐊᖑᒻᒪᑎᒐᓱᐊᕋᓗᐊᖅᑎᓪᓗᒋᑦ 

ᐱᓕᕆᐊᔅᓴᕆᔭᐅᔪᓂᒃ ᐊᒻᒪᓗ ᑐᕌᒐᔅᓴᕆᔭᐅᔪᓂᒃ 

ᐱᓗᐊᖅᑐᒥᒃ ᐃᖅᑲᓇᐃᔭᖅᑎᑖᓂᕐᒧᑦ 

ᐊᔾᔨᒌᖏᑦᑐᓂᒃ ᐊᒃᓱᕈᕈᑎᖃᓕᕐᒪᑕ ᐱᓕᕆᕝᕕᐅᓪᓗ 

ᑲᔪᓯᔪᒃᑯᑦ ᐃᖅᑲᓇᐃᔭᖅᑎᑖᕋᓱᐊᖃᑦᑕᖅᑐᑦ 

ᐃᓄᒃᑕᐅᓇᓱᐊᖅᑐᑎᒃ ᐊᑑᑎᖃᓪᓚᕆᓐᓂᖏᑦ 

ᐃᖅᑲᓇᐃᔮᑦ. ᑲᑎᒪᔨᕋᓛᖅ ᑎᓕᐅᕆᕗᑦ 

ᐊᖓᔪᖅᑳᕐᒥᑦ ᓴᖅᑭᖁᓪᓗᒍ ᐅᓪᓗᒥᓯᐅᑎᐅᔪᓂᒃ 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᒃ ᒪᓕᒐᓕᐅᕐᕕᖕᒧᑦ 

ᐊᑐᐃᓐᓇᕈᖅᑕᑐᐊᖅᐸᑕ. ᑕᑯᑎᑦᓯᔪᓐᓇᕐᓂᐊᕐᒪᑦ 

ᐱᕙᓪᓕᐊᓂᕆᓯᒪᔭᖏᓐᓂᒃ ᐃᓱᒫᓗᒍᑕᐅᓚᐅᖅᑐᓄᑦ 

ᑕᒻᒪᖅᓯᒪᔪᖅᓯᐅᖅᑎᐅᔪᒧᑦ, ᐱᓗᐊᕐᒧᑦ, ᑲᑎᒪᔩᑦ 

ᐃᑲᔪᖅᑐᐃᕗᑦ ᐊᖓᔪᖅᑳᑉ ᐱᓕᕆᐊᖏᓐᓂᒃ 

ᓴᓐᖏᒃᑎᒋᐊᖁᓪᓗᒍ ᐱᓕᕆᐊᒃᓴᓄᑦ 

ᐊᐅᓚᑦᓯᔾᔪᑎᐅᔪᑦ ᑭᓯᐊᓂᓕ ᓇᓗᓇᓐᖏᑦᑐᖅ 

ᑕᒪᓐᓇ ᐱᓕᕆᐊᕆᔭᐅᒃᑲᓐᓂᕆᐊᖃᕐᓂᖓᓂᒃ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᖃᑕᐅᔪᑦ 

ᓇᓗᓇᐃᖅᓯᓚᐅᖅᑐᑦ ᐃᓱᒫᓗᒍᑎᖏᓐᓂᒃ 

ᐅᓄᑲᓪᓚᒃᑐᑦ ᐱᔨᑦᓯᖅᑕᐅᔪᑦ ᐱᑐᐃᓐᓇᐅᓐᖏᑦᑐᒃᑯᑦ 

ᐸᖅᑭᔭᐅᔭᕆᐊᖃᕐᓂᖏᓐᓂᒃ ᐊᒻᒪᓗ 

ᑲᒪᒋᔭᐅᔭᕆᐊᖃᕐᓂᖏᓐᓂᒃ ᖃᓪᓗᓈᑦ ᓄᓇᖓᓐᓄᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ ᐱᖅᑭᔭᐅᔭᖅᑐᖅᓱᑎᒃ. 

ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᖅᐳᑦ 

ᐱᒻᒪᕆᐅᓂᖓᓂᒃ ᐊᒃᓱᕈᓐᖏᓐᓂᖅᓴᐅᓗᑎᒃ 

ᓄᓇᕗᒻᒥᐅᑕᐅᔪᑦ, ᓄᓇᕗᒻᒦᖏᓐᓇᖅᑎᑕᐅᖁᓪᓗᒋᑦ 

ᐃᓚᖑᓐᓂᒃ ᖃᓂᓐᓂᖅᓴᐅᓂᐊᕐᒪᑕ ᐊᒻᒪᓗ 

ᓄᓇᒋᔭᖏᓐᓂ ᐊᒻᒪᓗ ᐊᔭᐅᖅᑐᐃᕗᖅ 

ᐊᖓᔪᖅᑳᕐᒥᒃ ᐃᖅᑲᓇᐃᔭᖃᑎᖃᖁᓪᓗᒍ 

ᑕᐃᒪᐃᑦᑐᒥᒃ ᑐᕌᒐᒃᓴᖃᖁᓪᓗᒍ. 

 

ᐃᒃᓯᕙᐅᑖᖅ, ᑕᒡᕙ ᐃᓱᓕᑉᐳᖅ ᐱᒋᐊᖅᓯᔾᔪᑎᒃᑲ, 

ᓂᕆᐅᑦᑐᖓᓗ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᓯᒃᓴᖃᕐᓂᐊᕐᒪᑕ ᐊᒻᒪᓗ 

ᓂᓪᓕᐅᑎᒃᓴᖃᕐᓂᐊᕐᒪᑕ ᑖᒃᑯᐊ 

ᑲᑎᒪᔾᔪᑎᒋᓕᖅᑎᓪᓗᑎᒍᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᐃᑦ.  

 

(ᑐᓵᔨᑎᒍᑦ) ᐃᖅᑲᐃᑎᑦᑎᔪᒪᓪᓗᖓ 

ᒪᓕᒐᓕᐅᖅᑎᓂᒃ ᑖᒃᑯᐊ ᐃᓗᓕᕆᔨᖏᑦ ᑖᒃᑯᐊ 

ᒪᑐᐃᕆᐊᕈᑏᑦ ᑖᒃᑯᐊ ᐅᖃᐅᓯᕐᖓᐅᑏᑦ 

ᐃᓗᐊᓃᑦᑐᑦ ᐊᔾᔨᒌᓐᖏᑦᑐᓂᒃ ᒪᒃᐱᒐᖏᓐᓂᒃ 

ᐱᓕᕆᕕᖏᑦᑕ ᑖᒃᑯᐊ ᓇᓗᓇᐃᖅᓯᒪᔪᓂᒃ 

ᐊᐱᖅᑯᑎᒃᓴᖃᕈᔅᓯ, ᐊᑏ, ᒪᒃᐱᖅᑕᐅᔭᕌᖓᑦ ᑕᐃᓐᓇ 

ᓇᓚᐅᓪᓗᒍ ᐊᐱᖅᑯᑎᒋᖃᑦᑕᕐᓂᐊᖅᐸᓯᐅᒃ. 

ᖁᔭᓐᓇᒦᒃ. 

 

(ᑐᓵᔨᒃᑰᖏᑦᑐᖅ) ᐅᖃᐅᓯᒃᓴᑐᐃᓐᓇᐃᑦ. 

ᐃᓵᒃᑐᖃᓐᖏᒻᒪᑦ (ᑐᓵᔨᑎᒍᑦ) 

ᑲᔪᓯᑐᐃᓐᓇᕐᓂᐊᓯᕗᒍᑦ ᓇᓪᓕᑭᑕᕐᓗᒋᑦ ᒪᑉᐱᒐᑎᒍᑦ 

ᒥᒃᓴᐅᓯᖅᑕᐅᓯᒪᔪᓂᒃ ᐱᒋᐊᕐᓗᒍ D-4 

(ᑐᓵᔨᒃᑰᖏᑦᑐᖅ) ᐃᓄᒃᑎᑑᖅᑐᖅ ᑭ-4. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᕈᑎᒋᔪᒪᓪᓗᒍ ᑐᓴᒐᒃᓴᐃᑦ ᑐᓂᔭᐅᓚᐅᖅᑐᑦ 

ᐱᓕᕆᐊᒃᓴᖅ 119-ᒥ, ᑖᓐᓇ ᐱᖓᔪᖓᑦ 

ᐅᖃᐅᓯᖃᕐᒪᑦ ᐋᖅᑭᓐᖑᐊᖑᔪᖅ ᑖᒃᑯᐊ ᓄᓇᕗᒻᒥ 

ᓯᓚᑦᑐᖅᓴᕐᕕᒎᖅ ᐃᖅᑲᓇᐃᔭᖃᑎᒋᑦᑎᐊᕐᓗᒋᑦ 

ᐃᖅᑲᓇᐃᔭᓕᒻᒪᒃᓴᐅᑕᐅᔪᓐᓇᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ 

ᐱᓕᕆᖃᑎᒋᔭᐅᓗᑎᒃ ᐃᓄᓕᕆᔨᒃᑯᑦ ᑕᐃᒃᑯᐊ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᖓᓂ. 

 

ᑕᕝᕙᓂ ᖃᓄᐃᓕᖓᓂᕆᔭᖓᓂᒃ 

ᐅᖃᐅᓯᖃᕐᓂᕋᖅᑕᖓ ᑖᒃᑯᓂᖓ ᐱᓕᕆᖃᑎᖃᕐᒪᑕ 

ᓯᓚᑦᑐᖅᓴᕐᕕᖕᒥ ᑕᐃᒪᓐᓇ 

ᐃᓕᓴᕆᔭᐅᔾᔪᑎᑖᕈᓐᓇᕐᓗᑎᒃ 

ᐃᓕᓐᓂᐊᕈᓐᓇᖁᓪᓗᒋᑦ ᐃᓄᓕᔨᐅᓕᒻᒪᒃᓴᖅᑐᑦ. 

ᑖᒃᑯᓇᓂ ᓯᕗᓪᓕᐅᔾᔭᐅᓯᒪᔪᓂᒃ ᐅᖃᐅᓯᖃᖅᑐᑦ 

ᐊᔾᔨᒌᓐᖏᑦᑐᒃᑯᑦ ᐃᖅᑲᓇᐃᔭᖅᑎᓪᓚᕆᐅᓂᐊᖅᑐᑦ 

ᖃᓄᐃᑦᑑᒐᔭᖅᐸᑦ, ᑭᓱᓕᕆᔨᐅᒐᔭᖅᐸᑦ, 

ᐃᖅᑲᓇᐃᔭᓕᒻᒪᒃᓴᕐᓗᑎᒃ ᑕᐃᒃᑯᐊ 

ᐃᓕᓐᓂᐊᖅᑎᑕᐅᔪᒪᓂᐊᖅᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. 

ᑖᒃᑯᐊ ᕼᐊᓇᕙᒃᓴᓕᕆᔨᒃᑯᑦ 

ᐃᓕᕼᐊᖅᑕᐅᒋᐊᖃᕐᓂᓄᑦ ᑐᕌᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᒻᒪᖄ ᓇᓗᓇᐃᖅᓯᒃᑲᓐᓂᑦᑎᐊᓚᐅᕐᓕ 

ᐃᓄᓕᕆᔨᖏᓐᓄᑦ ᑭᓱᓕᕆᔨᐅᒐᔭᕐᒪᖔᑕ ᑕᐃᒃᑯᐊ 

ᐃᓕᓐᓂᐊᖅᑎᑦᑎᔾᔪᑕᐅᔪᒪᔪᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᒃᑯᐊ ᐃᖅᑲᓇᐃᔮᓄᑦ ᐱᕚᓪᓕᖅᑎᑦᑎᔨᒃᑯᑦ 

ᐃᓕᕼᐃᕙᓪᓕᐊᓇᕼᐅᐊᑦ. ᑐᑭᕼᐃᓐᓇᕐᓂᕈᒪ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑉᐳᖓ ᓱᖅᑯᐃᖅᑕᐅᖏᒃᑯᒪ 

ᓇᓗᓇᐃᖅᓯᑦᑎᐊᖏᒃᑯᒪ. 

 

ᓯᕗᓪᓕᐊᔭᓯᒪᔪᓂᒃ ᐃᖅᑲᓇᐃᔭᓕᒻᒪᒃᓴᕐᓗᑎᑦ ᑖᒃᑯᐊ 

ᐃᓕᓐᓂᐊᕐᓂᐊᕐᒪᑕᒎᖅ ᐊᔾᔨᒌᓐᖏᑦᑐᓂᑦ. 

ᐸᕐᓇᐅᑎᔅᓯᓐᓂᒃ ᐅᖃᖅᓯᒪᒻᒪᑕ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ 

ᐅᖃᖅᓯᒪᓐᖏᑦᑐᑎᓪᓗ ᑭᓱᓕᕆᔨᓐᖑᖅᓴᓂᐊᕐᒪᖔᑕ. 

ᐃᓄᓕᕆᔨᐅᓕᒻᒪᒃᓴᓂᕐᒧᑦ ᐃᓕᓐᓂᐊᖅᑎᑕᐅᓗᑎᑦ, 

ᐊᓯᖏᓐᓂᒃ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᐱᓰ, 

ᓯᓚᒃᑐᖅᓴᕐᑯᒻᒥ 

ᐃᖅᑲᓇᐃᔭᓕᒻᒪᒃᓴᖅᑕᐅᖃᑦᑕᕐᓂᐊᖅᑐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖ.ᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒥᒃ, ᐃᒃᓯᕙᐅᑖᖅ. 

ᑖᓐᓇ ᕗᕌᓐᑕᓐ ᒍᕌᓐᑦ ᑭᐅᔪᓐᓇᖅᐸᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᖁᔭᓐᓇᒦᒃ. ᑕᐃᒃᑯᐊ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ 

ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᖃᑎᖃᖅᑐᑦ 

ᓯᓚᑦᑐᖅᓴᕐᕕᒻᒥ ᐃᓕᓴᕆᔭᐅᔪᑎᑖᕐᓗᑎᑦ 

ᐃᓕᓐᓂᐊᖃᑦᑕᕐᓂᐊᕐᒪᑕ. ᑕᑉᐸᑲᓂᑦ ᐃᓕᓐᓂᐊᖅᑐᑦ 

ᐊᒻᒪᓗᑦᑕᐅᖅ ᓯᓚᑦᑐᖅᓴᕐᕕᒻᒥᐅᑦ ᐅᖃᖃᑎᖃᖅᑐᑦ 

ᑕᐃᒃᑯᐊ ᓂᖃᐃᓱᒃᑎᓄᑦ ᐃᖅᑲᓇᐃᔭᖅᑏᑦ 

ᐱᓕᕆᖃᑎᖃᕈᓐᓇᕐᒪᖔᑕ 

ᐃᖅᑲᓇᐃᔭᓕᒻᒪᒃᓴᖅᑎᐅᔪᓂᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖁᔭᓈᑲᓚᐅᕋᒃᑯ.  

 

ᐃᒃᓯᕙᐅᑖᖅ, ᐅᑯᓇᓂ ᑮᓇᐅᔭᑦ ᑐᓂᖅᑯᑏᑦ 

ᐃᑲᔫᓯᐊᓪᓗ D-9ᒦᑦᑐᑦ ᐅᑯᓇᓂ ᓇᓗᓇᐃᖅᓯᒪᕗᑦ, 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑐᕌᖓᔪᑦ 

ᓱᕐᕋᔮᓐᖏᑦᑐᒡᒎᖅ ᑕᒪᑐᒪᓂ ᐊᕐᕌᒍᒥ 2014-15-ᒥ. 

ᖃᓄᖅ ᑖᒃᑯᐊ 2015-16 ᑭᓱᓄ ᐊᑐᖅᑕᐅᓂᐊᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᑦ ᐊᖏᕐᕋᖃᓐᖏᑦᑐᓄᑦ 

ᐊᑐᖅᑕᐅᔪᒪᔪᑦ ᐱᖓHᐅᐃᓐᓇᕋᔭᐸᓗᒃᑐᓄᑦ 

ᐊᑐᖅᑕᐅᒻᒪᑕ. ᑖᔅᓱᒪ ᑐᑭᓕᐅᑦᑎᐊᕐᓂᐊᕐᒪᒍ 

ᐅᓖᐱᑲ ᐅᐃᓕᐊᒻᔅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᑐᖅᑐᖅ ᐊᖏᕐᕋᖃᓐᖏᑦᑐᑦ ᐊᖑᑎᑦ 

ᐊᖏᕐᕋᖃᓐᖏᑦᑐᑦ, ᐊᒻᒪ ᐊᕐᓇᓄᑦ 

ᐊᖏᕐᕋᖃᓐᖏᑦᑐᓄᑦ ᐃᖃᓗᓐᓂ ᐊᖏᕐᕋᖅᑕᖃᕐᒪᑦ 

ᐅᐸᑦᑕᐅᕙᑦᑐᒥᒃ ᐊᖑᑎᓄᓪᓗ, ᐊᕐᓇᓄᓪᓗ ᑖᓐᓇ 

ᑖᒃᑯᓄᖓ ᑐᕌᖓᔪᖅ. ᑭᓯᐊᓂ ᑖᔅᓱᒪ ᐃᓗᐊᓂ 

$122,000 ᐃᓗᐊᓃᑦᑐᖅ ᑖᓐᓇ ᓱᓕ 

ᐸᕐᓇᐸᓪᓕᐊᔪᑎᒋᔭᕗᑦ. ᐊᓯᖏᓐᓄᑦ ᓄᓇᓕᓐᓂᓗ 

ᐊᓯᖏᓐᓂᑦ ᐸᕐᓇᑐᖃᕐᓂᖅᐸᑦ ᑕᕝᕗᖓ 

ᑐᕌᖓᔪᓐᓇᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᑐᒍ. ᐊᐱᖅᑯᑎᒋᓂᐊᕐᒥᔭᕋᐅᓇ 

ᐅᑯᓇᓂ ᐸᕐᓇᐅᑎᓂ ᓯᕗᓪᓕᐅᔭᐅᓯᒪᔪᑦ 2014-15-

ᒥᑦ ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᐅᓚᔭᐃᔪᑏᑦ 

ᐱᒋᐊᖅᑕᐅᓂᐊᕐᓂᕋᖅᑐᑎ ᐊᒻᒪᓗ 2014-ᒥᑦ 

ᐊᖏᕐᕋᖃᓐᖏᑦᑐᓕᕆᓂᖅ 

ᕿᒥᕐᕈᓇᒃᑕᐅᓚᐅᖅᓯᒪᒻᒪᑦ ᖃᐅᔨᓴᖅᑕᐅᓪᓗᓂ. 

ᑭᓱᓂᒃ ᑐᑭᓯᓚᐅᖅᐱᓯ ᖃᐅᔨᓴᐃᓚᐅᖅᑎᓪᓗᓯ ᐊᒻᒪ 

ᖃᓄᖅ ᑖᒃᑯᐊ ᐃᓕᔭᐅᓂᐊᖅᐸᑦ ᑕᒪᑐᒪᓂ ᐊᕐᕌᒍᒥ 

ᐱᒋᐊᖅᑕᐅᔪᓐᓇᕐᓂᐊᕐᒪᑕ 

ᐊᐅᓚᔭᒃᑕᐅᓂᐊᕐᒪᑕᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓈHᐊᖅᑕᐅᔪᕕᓃᑦ ᐊᖏᕐᕋᖃᓐᖏᑦᑐᑦ 

ᐃᓪᓗᑉᐸᕐᓃᖏᑦᑐᑦ ᐱᔾᔪᑎᒋᓪᓗᒋᑦ 

ᑐᑭᓯᕚᓪᓕᕈᒪᒐᑦᑕ Hᐅᓇᒃᑯᒻᒪᕇᑦ ᑖᒃᑯᐊ 

ᑭᑭᑕᐅᑎᐊᕐᒪᑕ ᑖᔅᓱᒪ ᐅᓖᐱᑲᐅᑉ ᑭᐅᒍᓐᓇᖅᐸᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑎᕗᑦ ᐳᓚᕋᑲᑕᒃᓯᒪᖕᒪᑕ ᓄᓇᓄᑦ 

ᐃᓚᖏᓐᓄᑦ. ᑕᐃᒃᑯᓄᖓ ᓄᓇᓖᑦ ᕿᓄᒃᓴᖅᓯᒪᔪᑦ 

ᑕᒪᒃᑯᓄᖓ. 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᓯᖏᓐᓂᒃ ᖃᐅᔨᓴᖅᓯᒪᓪᓗᑎ, 

ᖃᐅᔨᓴᖅᐸᓪᓕᐊᒃᑲᓐᓂᖅᖢᑎᒡᓗ ᐆᒥᖓ 

ᑐᑭᓯᔭᐅᔭᕆᐊᖃᖅᑐᖅ, ᐅᓇ 

ᐊᒋᕐᕋᖃᖏᓪᓚᕆᒃᑐᓄᑦ ᓲᕐᓗ ᑐᐱᕐᓂ, ᐃᒡᓗᕋᓛᓂ, 

ᓇᓂᑐᐃᓐᓇᖅ ᐃᒡᓗᖃᓕᖅᑐᓂᒃ. ᐃᓚᒥᖕᓂᒃ 

ᓯᓂᒃᑕᑲᑕᑐᐃᓇᓐᖏᑦᑐᓂᒃ ᑖᔅᓱᒥᖓ ᐱᓕᕆᒐᑦᑕ. 

ᐊᒥᓱᑦ ᒫᓂ 90-ᖏᓐᓃᓪᓗᐊᖅᑐᑦ 

ᐊᖏᕐᕋᖃᓪᓚᕆᓐᖏᑦᑐᑦ ᓄᓇᕗᑦ ᐃᓗᐊᓂ.  

 

ᑕᒪᓐᓇ ᐸᕐᓇᒍᑎᒋᕙᕗᑦ 

ᖃᓄᖅᑑᕈᑎᒋᕙᓪᓕᐊᒐᑦᑎᒍᑦ ᐅᓇ 

ᐸᕐᓇᒐᓱᑐᐃᓐᓇᖅᑕᕗᑦ ᐅᓂᒃᑳᕐᓂᐊᖅᑕᕋ 

ᐊᔾᔨᒌᓐᖏᑦᑐᓂᒃ ᓄᓇᓕᒃ ᓲᕐᓗ ᕿᕿᖅᑖᓗᖕᒥ, 

ᑭᕙᓪᓕᕐᒥ ᕿᑎᕐᒥᐅᓂᓗ ᑕᐅᑐᒃᑯᑦᑕ 

ᐊᖏᕐᕋᖃᓐᖏᑦᑐᓂᒃ ᐃᓂᒋᔭᐅᔪᖅ 

ᓯᓂᒃᑕᖁᑐᐃᓐᓇᓐᖏᓐᓇᑦᑎᒍᑦ ᑕᐃᑲᓂ 

ᓯᓂᑲᑕᑐᐃᓐᓇᖁᓐᖏᓐᓇᑦᑎᒍᑦ ᑭᓯᐊᓂ 

ᐃᑲᔪᕈᒪᒐᑦᑎᒍᑦ ᐃᓕᓐᓂᐊᕐᓂᕐᒧᑦ, 

ᐃᖅᑲᓇᐃᔮᖅᑖᖅᐸᓪᓕᐊᓂᕐᒧᑦ. ᑕᒪᑐᒥᖓ 

ᐸᕐᓇᒃᐸᓪᓕᐊᓇᓱᒃᑲᑦᑕ. 

 

ᑕᐃᒃᑯᐊ ᐊᒥᓲᔪᑦ 90-ᖏᓐᓃᓗᐊᖅᑐᑦ ᖃᓪᓗᓈᑐᑦ 

ᐊᑎᖃᖅᑎᒃᑲᑦᑎᒍᑦ absolute homelessness, 

ᐃᒫᒃ ᐊᑎᖃᖅᑎᑕᕗᑦ. ᑐᑭᓯᓇᕈᒪ, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᑭᐅᒐᖕᓂ. ᐊᒻᒪ ᐅᑯᓇᓂ 

ᐸᕐᓇᐅᑎᓂ 119-ᒥ ᐅᖃᐅᓯᖃᕐᒪᑦ ᒪᑭᒪᓂᖅ 

ᐊᐅᓚᔾᔭᐃᔾᔪᑎᐅᓂᕋᖅᑕᐅᔪᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑲᓐᓂᒎᖅ ᐃᖅᑲᓇᐃᔭᖃᑎᖃᖅᑐᑦ 

ᐊᓯᖏᓐᓂᒡᓗ ᑕᐃᒃᑯᐊ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᑦ ᐱᔭᕇᖅᑕᐅᔪᓐᓇᕐᓂᐊᕐᒪᑕ 

ᐱᕙᓪᓕᐊᔾᔪᓯᕆᓂᐊᖅᑕᖏᓪᓗ ᑕᐃᒪᐃᖁᔭᐅᓯᒪᖕᒪᑕ 

ᑲᑐᔾᔨᓗᑎᒃ ᐊᒃᖢᓗᐊᖅᑕᐃᓕᒪᓂᕐᒥᒃ ᒪᓕᒐᒃᓴᓂᒃ.  

ᑖᓐᓇᒎᖅ ᐱᔭᕇᖅᑕᐅᓂᐊᖅᑐᖅ 2014-15 

ᐊᕐᕌᒍᐊᓂ. 

 

ᑕᒪᒃᑯᐊᖃᐃ ᐱᔭᕇᖅᑕᐅᓯᒪᓕᖅᐸᓇᐊᐃᑦ? ᐊᒻᒪᓗ 

ᑭᓱᓂᒃ ᑕᖏᓕᖕᓂᒃ ᓴᖅᑭᑦᑐᖃᕐᓂᐊᖅᐸ 

ᓯᕗᒧᐊᒃᐸᓪᓕᐊᑎᑕᐅᓂᐊᖅᑎᓪᓗᒍ ᑖᓐᓇ 

ᐊᒃᖢᓗᐊᖅᑕᐃᓕᒪᓂᕐᒧᑦ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᑉᑯᐊ ᐅᑭᐊᒃᕼᐋᖅ ᑲᑎᒪᖕᒪᑕ ᑖᑉᑯᐊ 

ᑲᑎᒪᑕᐅᔪᕕᓃᑦ ᑲᑎᖅᕼᐅᖅᑕᐅᕙᓪᓕᐊᖕᒪᑕ 

ᑕᐃᑯᖓ ᓄᓇᓕᖕᓄᑦ ᑐᕼᐊᕆᐊᖅᐹᓪᓕᕐᒪᑕ ᐅᓇ 

ᐃᒪᓐᓇᒻᒪᕆᒃᐸᑦ ᐅᑯᐊ ᐊᖏᕈᑎᒋᕕᕼᐅᒃ 

ᑲᑎᒪᑕᐅᔪᕕᓃᑦ? 

 

ᑕᒡᕙᓐᖓᑦ ᐅᐱᓂᓐᖔᖅ ᐱᒋᐊᕐᓗᒍ 

ᖃᓄᕆᒻᒪᕆᖕᓂᐊᕆᐊᒃᓵ ᑖᒻᓇ ᒪᑭᒪᓂᕐᒧᑦ 

ᐸᕐᓇᐅᑎ ᑐᑭᑖᑦᓯᐊᕐᓂᐊᖅ. ᑕᐃᒃᑯᐊ ᐅᑭᐊᒃᕼᐋᒃ 

ᕼᐊᓐᓂᔭᐅᕼᐆᑕᕆᖕᒪᑕ ᕼᐅᓕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐊᖓᔪᖅᑳᖅ: ᒪ’ᓇ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᒃᑯᓄᖓᑦᓴᐃᓐᓇᖅ ᓄᓇᕗᑦ ᑐᓐᖓᕕᒃᑯᓐᓂ 

ᐃᖅᑲᓇᐃᔭᖃᑎᖃᖅᓯᒪᓂᕋᕋᕕᑦ ᐊᒻᒪᓗ ᑕᐃᒃᑯᓂᖓ 

ᐊᒃᑐᖅᑕᐅᖃᑕᐅᔪᓂᒃ ᖃᔅᓰᖅᑎᖅᖢᑏᒃᑯᐊ 

ᑲᑎᒪᖃᑎᒋᖃᑦᑕᖅᓯᒪᕕᓯᐅᒃ ᐊᒻᒪᓗ 

ᐅᖃᐅᓯᕆᔭᐅᔪᑦ ᐅᑯᓄᖓ ᐸᕐᓇᐅᑎᓄᑦ 

ᐃᓕᐅᖅᑲᖅᑕᐅᖃᑕᐅᕙᓪᓕᐊᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᐱᓐᖔᖅ ᐊᐅᔭᕐᓗᓐᓃᑦ ᑲᑎᒪᔪᓐᓃᕋᑉᑕ 

ᑭᖑᓪᓕᐊᑦᑐᒥᒃ, ᑖᑉᑯᐊ ᑲᑎᒪᒍᑉᑕ ᐅᑯᐊ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᒻᒪᕆᒍᒪᔭᒃᑯᑦ ᐃᓕᔭᐅᖁᔭᐅᒻᒪᕆᒃᑐᑦ 

ᑲᑎᒪᖃᑎᒋᔪᒫᖅᑕᒃᑯᑦ. ᑖᒃᑯᐊ ᑲᑎᒪᔭᖅᑐᖃᑦᑕᖅᑐᑦ 

ᑕᑯᔪᒪᔭᒥᖕᓂᒃ ᑕᒡᕗᖓ ᑭᒡᓕᓕᐅᕐᓂᐊᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᖁᔭᓈᓚᐅᑲᖕᒥᒐᒃᑯ.  

 

ᐱᕕᖃᖅᑎᓐᖑᐊᓯᓐᓇᕈᕕᖓ ᐃᒃᓯᕙᐅᑕᖅ, ᐅᑯᐊ 

ᐊᑐᐊᒐᓕᐅᕐᓂᕐᒧᑦ ᐸᕐᓇᐃᓂᕐᒧᓪᓗ ᑐᕌᖓᔪᑦ 

ᑎᑎᖅᑲᖅᑖᓚᐅᕋᒪ ᐊᖓᔪᖅᑳᕆᔭᐅᔪᒥᑦ 

ᐅᖃᖅᓯᒪᓪᓗᓂ ᐅᑯᐊᒎᖅ ᐃᓄᓕᕆᔨᒃᑯᑦ 

ᖃᓄᖅᑑᕈᑎᖃᕐᒪᑕ ᑕᐃᒃᑯᐊ ᐃᓕᓴᖅᑏᑦ 

ᕿᓚᒻᒥᐅᔾᔫᒥᔪᖅ ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᒃ 

ᒪᑯᓂᖓ ᑕᖅᑭᑕᒫᖅᓯᐅᑎᓂᒃ ᐃᒡᓗᓂᒃ 

ᐊᑐᖅᑐᐊᕈᑎᓂᒃ ᐊᓯᖏᓐᓂᒡᓗ ᑮᓇᐅᔭᖅᑐᕈᑎᓂᒃ 

ᐊᑭᓕᖅᓱᐃᖃᑦᑕᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. 

ᑕᒪᓐᓇᓕᑭᐊᖅ ᖃᓄᐃᓕᖓᓕᖅᑲ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐳᕌᓐᑕᓐ ᒎᕌᓐᑦ ᑭᐅᓂᐊᕐᒪᑦ ᑖᑉᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑎᕗᑦ ᓄᓇᕗᑦᒥ ᓯᓚᑦᑐᖅᓴᕐᕕᒃᑯᓐᓂ 

ᑕᐃᒪᓐᖓᓕᒫᖅ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ ᐃᓕᓴᖅᑏᑦ  

ᑮᓇᐅᔭᖅᑖᕆᖃᑦᑕᖅᑕᖏᑦ. ᒫᓐᓇ 

ᐃᖅᑲᓇᐃᔭᖃᑎᒋᔭᑐᐊᕆᖏᑕᕗᑦ ᑕᐃᒃᑯᐊᑦᑕᐅᖅ 

ᐃᓕᓴᖅᑏᑦ ᐃᖅᑲᓇᔭᖃᑎᒋᖃᑦᑕᖅᑕᕗᑦ 

ᑕᑕᑎᕆᐊᓕᓐᓂᒃ ᑕᑕᑎᖅᐸᓪᓕᐊᑎᓪᓗᒋᑦ ᐊᒻᒪᓗ 

ᐱᔭᕇᖅᑕᐅᓯᒪᔭᕆᐊᖃᕐᕕᖓᑕ ᑐᖔᓂ 

ᐱᔭᕇᖅᑕᐅᑎᓐᓇᓱᖃᑦᑕᖅᖢᑎᒃᑯᑦ. ᑕᒪᒃᑯᐊ 

ᑕᐃᒪᓐᖓᓕᒫᖅ ᐱᓕᕆᐊᕐᕆᔭᐅᔪᑦ.  

 

ᑲᑎᒪᕐᔪᐊᕌᓂᒃᑯᔅᓯ ᐱᓕᕆᐊᖑᖅᑎᑕᐅᓯᒪᔪᑦ 

ᑕᐃᒃᑯᐊ ᕿᒥᕐᕈᓇᒃᑲᓐᓂᓐᓂᐊᖅᑕᕗᑦ 

ᓄᑖᓐᖑᕆᐊᕐᓗᑎᒃᑯᓪᓗᒍ ᑕᐃᒃᑯᐊ ᖃᕆᓴᐅᔭᐅᑉ 

ᐃᑭᐊᖅᑭᕕᒃᑰᖅᑎᑕᐅᓯᒪᔪᑦ. ᓄᓇᕗᑦᒥᐅᑕᐃᑦ 

ᐊᔭᐅᖅᑐᖅᐸᕗᑦ ᑕᐃᒃᑯᓂᖓ ᐸᕐᓇᐅᑎᓂᒃ 

ᑕᑕᑎᕆᕙᒌᖁᑉᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓄᓇᕗᑦᒦᒃᑯᐊ ᐃᓕᓴᖅᑏᑦ ᐃᓕᓐᓂᐊᖃᑦᑕᕐᒪᑕ 

ᓯᓚᑦᑐᖅᓴᕐᕕᖕᒥ ᐊᖅᑯᑎᖃᑦᑐᑎᒃ ᑭᓯᐊᓂᑦᑕᐅᖅ 

ᐃᓚᖏᑦ ᐊᓯᖏᓐᓄᑦ ᐃᓕᓐᓂᐊᕐᕕᐊᓗᓐᓄᑦ 

ᐃᓕᓐᓂᐊᕆᐊᖃᑦᑕᖅᑐᑦ ᑕᒫᓂᐅᖏᑦᑐᑦ. 

ᐃᓄᓕᕆᔨᒃᑯᖃᐃ ᐃᓱᒪᔅᓴᖅᓯᐅᕈᑎᖃᖅᓯᒪᕗᑦ 

ᐅᖃᓪᓚᖃᑎᖃᓐᓂᐊᕐᒪᖔᑦ 

ᐃᓕᓴᕆᐊᖅᓯᒪᔪᕕᓂᕐᓂᒃ ᑕᒪᒃᑯᐊ ᐊᑲᐅᖏᓕᐅᕈᑏᑦ 

ᓇᓗᓇᐃᔭᖅᑕᐅᓂᐊᕐᒪᑕ ᐊᒻᒪᓗ 

ᐃᓕᖅᑭᕚᓪᓕᓂᐊᕐᒪᑦ ᑕᒪᓐᓇ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ FANS ᒥᒃᓵᓄᑦ ᓯᕗᒧᑉᐸᓪᓕᐊᓇᓱᐊᕋᑉᑕ 

ᐃᓱᐃᔾᔪᑕᐅᔪᑉᓗ ᐱᔾᔪᑕᐅᒐᓗᐊᖅᑎᓪᓗᒋᑦ 

ᒪᓕᒐᖃᒻᒥᒻᒪᑕ ᑖᒃᑯᐊ FANS-ᑯᑦ. ᑖᒃᑯᐊ 

ᐃᓱᐃᔾᔪᑕᐅᔪᑦ ᐊᐱᖅᑯᑎᒋᖅᑰᒻᒪᒋᑦ 

ᐃᓕᓐᓂᐊᕐᕕᔾᔪᐊᓕᐊᖃᑦᑕᖅᑐᑦ ᑖᒃᓱᒪ ᐳᕌᓐᑕᓐ 

ᑭᐅᓂᐊᕐᒪᒍ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ, ᐊᐱᖅᑯᑎᒋᔭᐃᑦ ᐱᐅᔪᖅ.  

 

ᓇᐅᒃᑯᑦ ᐱᐅᓯᕚᓪᓕᖅᑏᓐᓇᕋᓱᒃᑕᕗᑦ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ ᑕᖅᑲᒃᑯᓄᖓᓗ 

ᐱᔨᑦᑎᕈᑎᒋᕙᑦᑕᕗᑦ. ᒫᓐᓇ ᐃᓐᓇᕐᓄᑦ ᑐᕌᖓᔪᓂᒃ 

ᕿᒥᕐᕈᓇᓕᖅᑐᒍᑦ ᐊᒻᒪᓗ 

ᐃᓕᖃᓯᐅᑎᓂᐊᖅᖢᑎᒃᑯᑦ ᐃᓕᓴᖅᑎᓄᑦ 

ᑮᓇᐅᔭᖅᑖᕈᑎᒋᔭᐅᖃᑦᑕᖅᑐᑦ. ᑕᐃᒪᓐᓇ 

ᐱᔨᑦᑎᖅᑎᐊᕐᓂᖅᓴᐅᓂᐊᖅᑐᒍᑦ ᑕᒪᒃᑯᐊ 

ᐃᓕᐅᖅᑲᖅᑕᐅᒃᐸᑕ.  

 

ᐄ, ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᑦᑎᐊᕐᓂᐊᖅᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᒪᕐᕉᑲᓐᓃᖕᓂᒃ 

ᐊᐱᖅᑯᑎᖃᕐᓂᐊᖅᑐᖓ ᑕᒪᑐᒧᖓ ᒥᒃᓵᓅᖓᔪᓂᒃ.  

 

ᑕᕝᕙᓂᑦᑕᐃᓐᓇᖅ ᑎᑎᕋᕐᒥ ᐃᖅᑲᓇᐃᔭᖅᑏᑦ 

ᐅᖃᓚᐅᖅᑐᑦ ᐃᓕᓴᖅᑏᑦ 

ᑮᓇᐅᔭᖅᑖᖅᑎᑕᐅᓴᕋᐃᓐᓂᖅᓴᐅᖁᓪᓗᒋᑦ 

ᐱᔭᕐᓂᕐᓂᖅᓴᐅᓗᑎᒡᓗ ᑕᐃᒃᑯᐊ ᑕᑕᑎᕈᑏᑦ 

ᑮᓇᐅᔭᖅᑖᕋᓱᒍᑎᓪᓗ. ᐅᖃᖃᑦᑕᕋᑦᑕ 

ᑭᑭᑕᐅᓯᒪᔪᓂᒃ ᑕᒫᓂ ᐱᑕᖃᐅᕈᓘᔭᐃᓐᓇᐅᔭᕐᒪᑦ 

ᐊᒻᒪᓗ 

ᐱᔭᕐᓂᖏᑦᑐᕐᔪᐊᒻᒪᕆᐊᓘᔾᔪᑎᒋᔭᐅᔪᓐᓇᖅᖢᓂ 

ᐃᓕᓴᖅᑎᓄᑦ. ᐃᒃᑯᐊ ᐊᓈᓇᒃᑯᒥᓂᒃ 

ᐊᐅᓪᓚᑕᐃᓐᓇᖅᖢᑎᒃ ᐊᐅᓪᓚᕆᐅᖅᖢᑎᒡᓗ 

ᐃᓄᑑᒋᐅᖅᖢᑎᒡᓗ ᑕᐃᒪᐃᑦᑐᑯᓘᖃᑦᑕᕐᒪᑕ 

ᐃᓛᓐᓂᒃᑯᑦ ᐱᔭᕐᓂᖏᑦᑐᖅᓯᐅᓗᐊᓕᕌᖓᒥᒃ 

ᒪᓕᒐᓕᐅᖅᑎᒥᖕᓄᑦ ᐅᖄᓚᖃᑦᑕᕐᒪᑕ.  

ᖃᓄᐃᓕᖓᓕᖅᐸᓕ ᑮᓇᐅᔭᓂᒃ ᑎᒍᓯᓇᓱᖕᓂᖅ, 

ᐱᔭᕐᓂᖏᓐᓂᖓᓗ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓯᓚᑦᑐᖅᓴᕐᕕᒻᒥ ᐃᓕᕼᐅᑕᐅᓂᐊᖅ 

ᑐᕼᐅᒪᓐᓇᖃᑦᑕᕐᒪᑕ. ᐅᑯᐊ ᐅᓪᓗᖅᓯᐅᑏᑦ, 

ᑕᖅᑭᖅᓯᐅᑏᑦ ᒪᓕᒃᑎᐊᕐᓗᒋᑦ ᐱᖁᔭᓃᒻᒪᑕ 

ᑐᕼᐃᖅᑑᑎᓂ. ᕼᐅᓂᐊᒃ ᑎᑭᓐᓇᕼᐋᒃᑎᓪᓗᒍ 

ᑐᒃᕼᐃᖅᑐᕆᐊᖃᑉᑐᑦ ᐃᓕᕼᐊᓐᓂᐊᖅᑐᓐ 

ᐃᑲᔪᖅᑐᖅᓯᐊᖅᑕᒃᑯᑦ ᑕᐃᒃᑯᐊ ᐃᓕᕼᐊᕆᐊᕈᒪᔪᑦ. 

ᐅᓇ ᑕᖅᑭᒃᕼᐃᐅᑦ ᑎᑭᑉᐸᑦ ᐆᑦᑐᓂᓐᖏᑉᐸᑦ 

ᐅᓪᓗᓂᒃ ᐃᒪᓐᓇᐃᑦᑐᓂᒃ ᕼᐅᓕ 

ᐱᕕᖃᑉᐹᓕᖅᑎᑕᐅᔪᑦ ᑖᒃᑯᐊ ᑐᒃᕼᐃᑐᖅᑐᑦ ᑖᒃᑯᐊ 

ᑐᒃᕼᐃᑐᖅᑐᑦ ᑮᓇᐅᕋᓂᒃ ᐃᓕᕼᐅᑎᒃᓴᓂᒃ. ᐄ, 

ᑖᒃᑯᐊ ᐱᕕᖃᕋᓗᐊᖅᑎᓪᓗᒍ ᑖᑉᓇ 

ᑐᑭᕼᐃᑎᑦᑎᓂᐊᕐᒪᑦ ᐳᕌᓐᑕᓐ ᑲᓄᐃᓕᖓᓕᕐᒪᖔᑕ 

ᑐᒃᕼᐃᖅᑐᖃᑦᑕᖅᑐᑦ ᑮᓇᐅᕋᓂᒃ ᐃᓕᕼᐅᑎᒃᓴᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒃᑯᐊ ᐱᔭᕇᖅᑕᕐᕕᖏᑦ ᑮᓇᐅᔭᖅᑖᕋᓱᓐᓂᐅᑉ 

ᐃᓱᓕᑦᑕᕐᕕᖏᑦ ᑕᒪᒃᑯᐊ 

ᐋᖅᑭᒋᐊᑲᓐᓂᕆᐊᖃᖅᑕᕗᑦ, ᑐᓴᐅᒪᔪᑏᓪᓗ ᑕᒪᒃᑯᐊ 

ᐱᐅᓂᖅᓴᐅᓗᑎᒃ 

ᐊᐅᓚᑦᑎᐊᒃᑲᓐᓂᕈᓐᓇᕐᓂᐊᕋᒃᑎᒃᑯᑦ ᖃᕋᓴᐅᔭᒃᑯᑦ 

ᑐᖅᑯᖅᑕᐅᕙᓪᓕᐊᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᕿᒥᕐᕈᓂᓯ ᐱᓪᓗᒍ, ᐃᓛᒃ ᑐᓵᕋᑖᕋᒪ 

ᕿᒥᕐᕈᓂᔅᓯᓐᓂᒎᖅ ᑕᕝᕙᓂ ᕿᒥᕐᕈᔭᒃᓴᒥᒃ 

ᐋᖅᑭᒃᑎᕆᓯᒪᒐᔅᓯᒎᖅ ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᓐᓄᑦ ᕿᒥᕐᕈᔭᐅᓂᐊᖅᑐᑦ 

ᐊᖏᓪᓕᒋᐊᖅᑕᐅᔪᓐᓇᕐᒪᖔᑕ ᑖᒃᑯᐊ 

ᐃᑲᔫᓯᐊᖑᔪᓐᓇᖃᑦᑕᖅᑐᐃᑦ 

ᐃᑲᔫᑎᐅᔪᓐᓇᖃᑦᑕᖅᑐᐃᑦ ᐃᓕᓐᓂᐊᖅᑎᓄᑦ, 

ᐊᒻᒪᑦᑕᐅᖅ ᐃᓚᖏᑦ ᑮᓇᐅᔭᑦ ᑕᕝᕙᓂ 

ᐊᒥᒐᖅᓯᒪᖕᒪᓂᓛᒃ.  

ᖃᓄᑎᒋ ᑮᓇᐅᔭᓂ ᐃᓕᐅᖅᑲᐃᕕᐅᕙᒻᒪᖔᑕ 

ᕿᒥᕐᕈᔭᐅᖕᒪᒎᖅ, ᐃᓛᒃ ᕿᒥᕐᕈᔭᐅᓂᐊᕐᖓᑦ 

ᐃᓚᖏᑦ ᐃᓕᓐᓂᐊᖅᑕᐅᖃᑦᑕᖅᑐᐃᑦ ᐱᓪᓗᒋᑦ. 

ᐃᓚᖏ $200-ᕌᓲᖑᒻᒪᑕ ᐊᑕᐅᓯᕐᒥ 

ᕿᒥᕐᕈᐊᒐᖅᑖᕐᓂᐊᓗᓂ ᐅᖃᓕᒫᒐᖅᑖᕐᓂᐊᕐᓗᓂ. 

$1,000-ᕌᓗᐊᓕᓲᖑᒻᒪᑕ 

ᐅᖃᓕᒫᒐᖅᑕᕈᑎᒋᔭᕆᐊᓕᖏᑦ ᐃᓕᓐᓂᐊᖅᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓄᖕᓂᑦ ᓯᓚᑦᑐᖅᓴᕐᕕᒻᒧᑦ ᐃᓕᓴᕆᐊᕈᒪᔪᑦ 

ᐊᒥᓕᕙᓪᓕᐊᒪᑕ ᑖᒃᑯᐊᓗ ᑐᒃᓯᖅᑐᖃᑦᑕᖅᑐᑦ 

ᐊᒥᓪᓕᕙᓪᓕᐊᒋᓪᓗᑎ. ᑖᒃᑯᐊ ᐅᓪᓗᖅᓯᐅᑕᐃᑦ 

ᑐᑭᓯᔭᐅᕙᓪᓕᐊᔪᑦ ᑭᓪᓕᖏ ᐊᑐᖅᑕᐅᕙᓪᓕᐊᒻᒪᑕ.  

 

ᑕᐃᓐᓇ ᐊᐱᖅᑯᑎᒋᔮ ᐊᑭᑐᓄᑦ ᒪᑉᐱᕋᐃᑦ ᑕᕝᕙᓂ 

ᑮᓇᐅᔭᓂᒃ ᐊᑐᕈᒪᔭᒃᑎᓐᓂ ᐳᖅᑐᓯᒋᐊᕋᓱᐊᕋᑦᑎᒍ 

ᐃᓚᒋᒻᒪᒍ. ᑖᓐᓇ 

ᑮᓇᐅᔭᖅᑐᕐᓗᐊᖃᑕᐅᓂᐊᖅᑐᓂᓗ ᑖᓐᓇ 

ᐳᖅᑐᓯᒋᐊᕐᓂᖓ ᔪᒪᔭᒃᑯᑦ 2015-16 ᐅᑭᐅᖓᓂ, 

ᕗᕌᓐᑕᓐ ᑐᑭᓕᐅᖅᐹᓪᓕᕐᓂᐊᕐᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑎᐅᓚᐅᖅᓯᒪᒻᒥᒐᒪᑦᑕᐅᖅ, ᑖᓐᓇ 

ᑐᑭᓯᑦᑎᐊᖅᑕᕋ ᐅᖃᐅᓯᖓ ᐊᑭᑐᓂᕋᐃᓂᖓᐃᓛᒃ 

ᐅᖃᓕᒫᒐᕐᓂᑦ. ᑕᕝᕙᓂ ᑮᓇᐅᔭᖅᑐᕈᑎᔅᓴᑎᓐᓂ 

ᐊᑭᑦᑐᕆᐊᕋᓱᑦᑕᕗᑦ ᐊᖏᓪᓕᒋᐊᕋᓱᒃᑕᕗᑦ 

ᐅᖃᓕᒫᒐᖅᑖᕈᑎᔅᓴᓄᑦ ᐃᑲᔫᑎᒋᕙᑦᑕᕗᑦ. ᑕᐃᒫᒃ 

ᑕᕝᕙ ᐃᓕᓐᓂᐊᖅᑎᓄᑦ 

ᑮᓇᐅᔭᔅᓵᑎᑦᑎᓂᕆᕙᑦᑕᕗᑦ $6,855-ᖑᓚᐅᖅᑐᓂ 

ᖁᕝᕙᕆᐊᕋᓱᑦᑕᕗᑦ $3,700-ᓚᕙᓪᓚᐃᔪᕐᖑᓇ, 

$3,700-ᒧᑦ. ᑕᐃᒫᒃ ᐃᓕᓐᓂᐊᖅᑏᑦ ᐊᒥᓲᓂᖅᓴᐃᑦ  

ᖁᑦᑎᓂᖅᓴᒧᑦ 

ᐃᓕᓐᓂᐊᕆᐊᑲᓐᓂᖃᑦᑕᕈᓐᓇᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ Hᐃᒃᔅ. ᒥᓂᔅᑐ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑎᕐᒥ ᓈᓚᖃᑦᑕᕋᒪ ᑖᓐᓇ ᐅᖃᐅᓯᕆᔭᒃᑯᑦ 

ᐅᖃᐅᓯᐅᑎᐊᓂᖏᒻᒪᑦ ᐅᖃᖅᑎᓄᑦ. ᑖᓐᓇ ᐅᓖᐱᑲ 

ᐅᐃᓕᐊᒻᔅ ᑐᑭᓕᐅᖅᐹᓪᓕᕈᓐᓇᖅᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᖃᕋᑖᕐᒪᑦ ᐅᓄᖅᓯᕙᓪᓕᐊᔪᒡᒎᖅ ᑕᐃᒃᑯᐊ 

ᐃᓕᓐᓂᐊᕆᐊᖅᐸᒃᑐᑦ. ᐃᓄᒃᑎᑐᑦ ᖃᓪᓗᓈᑎᑐᑦ 

ᐅᖃᖅᑕᐅᕋᑖᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑐᑭᓯᓐᓇᑦᑎᐊᓕᖅᑰᕐᒪᑦ. ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᑦᑕᐅᖅ ᓇᓗᓇᐃᖅᓯᑦᑎᐊᕋᕕ. ᑭᖑᓪᓕᖅᐹᒥ 

ᐊᐱᖅᑯᑎᔅᓴᖃᓕᖅᑐᖓ ᓂᖃᐃᑑᑎᔅᓴᑖᖃᑦᑕᖅᑐᓂᑦ 

ᐱᔾᔪᑎᖃᖅᑐᖓ ᓱᒃᑯᐊᕿᖃᑦᑕᖅᑐᓂᑦ.  

 

ᒪᐃᖑᑎᓪᓗᒍ ᐊᐱᕆᔪᒐᒃᑯ ᒥᓂᔅᑕ ᖃᓄᐃᑦᑐᑦ, 

ᖃᓄ ᐅᖃᖃᑎᖃᖃᑦᑕᖅᓯᒪᒻᒪᖔᖅ 

ᒐᕙᒪᑐᖃᒃᑯᓐᓂᒥᐅᑕᕐᓂᒃ ᒐᕙᒪᑐᖃᒃᑯᓐᓂᑦ 

ᓴᖅᑭᖅᑕᐅᖃᑦᑕᖅᑐᓂ ᓄᓇᕗᑦᒥᐅᑕᓄᑦ 

ᑐᕌᖓᑎᑕᐅᔪᓂᒃ ᐃᓕᓴᖅᓯᒍᑕᐅᔪᓂᒃ, 

ᐊᑭᑐᓂᖅᓴᐅᒻᒪᑦ ᒫᓂ ᐃᓅᒐᓱᓐᓂᖅ. 

ᐅᖃᓚᐅᖅᓯᒪᒐᕕᑦ ᐊᕐᕌᓂ 

ᑲᑎᒪᖃᑎᖃᕈᓐᓇᕐᓂᐊᖅᑐᒋᓪᓗᑎ 

ᒐᕙᒪᑐᖃᒃᑯᓐᓂᒥᐅᑕᕐᓂᒃ ᑕᒪᐃᑦᑐᓕᕆᔨᐅᓲᓂᒃ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑲᑎᒪᖃᑎᖃᖅᓯᒪᓕᕐᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: 

ᑲᑎᒪᖃᑎᖃᕆᐊᙱᑦᑐᒍᑦ ᑖᑉᓱᒪ ᒥᒃᓵᓄᑦ, 

ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᔪᖓᐃᓛᒃ ᐃᓚᖏᑦ ᐊᑭᑦᑐᕆᐊᕋᓱᒃᓯᒪᒐᔅᓯᐅᒃ 

ᐃᑲᔫᑎᒋᖃᑦᑕᖅᑕᓯ ᐃᓐᓇᑐᖃᕐᓄᑦ ᑭᓯᐊᓂᓕ 

ᒐᕙᒪᑐᖃᒃᑯᓐᓂ ᐱᑕᖃᕐᖓᑦ ᐃᑲᔫᑎᐅᖃᑦᑕᖅᑐᓂᒃ 

ᐃᓐᓇᑐᖃᕐᓂᒃ ᐃᓛᒃ ᐱᓗᐊᖅᑐᓂ ᐊᔾᔨᒌᙱᑦᑐᓂᒃ 

ᑮᓇᐅᔾᔭᓲᓄᑦ ᐊᑐᓕᖁᓪᓚᕆᒃᑲᔭᖅᑕᕋᓕ. 

ᐊᖓᔪᖅᑳᖅ ᐅᖃᖃᑎᖃᕋᓱᐊᖁᓪᓚᕆᖁᓪᓗᒍᐃᓛᒃ 

ᒐᕙᒪᑐᖃᒃᑯᓐᓂ ᐊᖓᔪᖅᑳᖑᖃᑎᒋᔭᒥᓂᒃ. 

ᐃᑲᔪᕆᐊᒃᑲᓐᓂᕈᓐᓇᓂᐊᕐᖓᑕ ᐅᔪᖅᓴᐸᑦᑐᓂᒃ 

ᓄᓇᖅᑲᑎᑦᑎᓐᓂᒃ ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ, ᑖᑉᑯᐊ 

ᐃᓄᑐᖃᐃᑦ ᐱᔾᔪᑎᒋᓪᓗᒋᑦ ᐃᑲᔫᑕᐃᑦ 

ᐱᔾᔪᑎᒋᓪᓗᒋᑦ ᐊᐱᖅᓱᕐᒪ’ᓇ. ᑖᓐᓇ 

ᓯᕗᓕᖅᑎᒃᓴᒃᑯᑦ ᐅᖄᓪᓚᖕᒪ’ᓇ ᐃᑉᐸᒃᓵᓂ ᑖᒻᓇ 

ᐃᓄᑐᖃᐃᑦ ᒥᒃᓵᓄᑦ, ᐃᓐᓇᒃᓴᖅᓯᐅᑎᓄᓪᓗ 

ᐃᓄᕼᐄᑕ ᒥᒃᓵᓄᑦ ᐊᒃᑐᖅᑕᐅᓂᖏᑦ 

ᑮᓇᐅᔭᒃᑯᓪᓗᓐᓃᑦ ᖃᓄᑐᐃᓐᓇᖅ 

ᐅᖃᖅᑎᐅᓂᐊᕐᒪ’ᓇ ᓄᓇᕗᒻᒥᙵᕐᓗᓂ, ᑖᑉᑯᐊ 

ᐅᕙᒍᑦ ᐋᕐᓂᐊᖃᕐᓇᙱᑦᑐᓕᕆᔨᒃᑯᓪᓗ 

ᐃᓄᓕᕆᔩᓪᓗ ᐃᑲᔪᑦᓯᐊᕐᓂᐊᕐᒥᒐᒃᑯ 

ᑕ’ᓇᐃᓕᐅᕋᕼᐊᖅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒡᕙᓃᑦᑐᒍᑦ 

ᐃᓄᓕᕆᔨᒃᑯᓐᓂ, ᓇᐃᓈᖅᓯᒪᖅ ᐅᓂᒃᑳᓕᐊᒥᓃᑦ 

ᐊᓪᓚᕕᒻᒥ ᐊᐅᓚᑦᑎᓂᖓᑦ ᐊᑏᑦ ᒪᓕᑐᐃᓐᓇᕐᓗᒋᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᒫᓐᓇᓕ ᐊᐱᖅᑯᑎᖃᕈᒪᔪᖓ ᑕᒡᕙᓂ 

ᐱᓕᕆᐊᖑᓂᐊᖅᑐᓂ ᐸᕐᓇᐅᑎᔅᓯᓐᓂ 

ᐊᕕᑦᑕᐅᓂᐅᙱᓯᒪᔭᖓ ᑖᒃᑯᐊ ᐃᓄᓕᕆᔨᒃᑯᑦ, 

ᓄᑖᖑᓕᕐᖓᑦ, ᐃᓄᓕᕆᔨᒃᑯᑦ ᖃᓄᖅ 

ᐱᒡᒐᓇᖅᑐᖅᓯᐅᖅᓯᒪᕕᓯ ᐱᔭᕆᐊᑐᔪᖅᓯᐅᖅᓯᒪᕕᓯ? 

ᑕᐃᒃᑯᐊ ᐃᑲᔪᖃᑦᑕᓲᓯ ᐊᒻᒪᓐᓇᑕᐅᖅ 

ᑭᒃᑯᑐᐃᓐᓇᐃᑦ ᑐᑭᓯᑎᒐᓱᐊᖅᓱᒋᑦ ᐃᓄᓕᕆᔨᒃᑯᑦ 

ᑭᓲᓕᕐᒪᖔᑕ, ᖃᓄᐃᑦᑑᓕᕐᒪᖔᑕ. ᖃᓄᖅ ᑕᒪᓐᓇ 

ᐱᓕᕆᐊᕆᓯᒪᕕᓯᐅᒃ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐅᖃᖅᑎ: ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᕆᐱᑲ ᐅᐃᓕᐊᒻᔅᒧᑦ ᑭᐅᑎᑕᐅᓂᐊᕐᕋᑉᑯ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐅᐃᓕᐊᒥᔅ. 

 

ᐅᐃᓕᐊᒻᔅ (ᑐᓵᔨᑎᒍᑦ): ᐃᓅᓯᖏᓐᓂ 

ᐱᓕᕆᐊᖃᖅᐸᑲᑦᑕ, ᐃᓛᓐᓂᒃᑯᑦ ᐱᒡᒐᓇᖅᐸᒻᒪ’ᓇ, 

ᑭᓯᐊᓂ ᐱᔭᕆᐊᖃᖅᑐᑎᒍᑦ 

ᐃᑲᔪᑦᓰᖃᑦᑕᕆᐊᖃᖅᑐᒍᑦ 

ᑲᔪᖏᖅᓴᐃᖃᑦᑕᕆᐊᖃᖅᑐᒍᑦ ᓄᓇᕗᒻᒥᐅᑕᕐᓂᒃ 

ᐃᓄᒋᐊᕌᓗᓐᓂᒃ ᐊᒻᒪ’ᓇᑕᐅᖅ ᐊᔾᔨᒌᑎᑦᑐᕈᓗᔭᕐᓂᒃ 

ᐱᓕᕆᐊᖃᖅᑐᒍᑦ. ᐄ, ᑖᓐᓇ ᖁᔭᒋᔭᕋ ᑐᑭᓯᓯᒪᒻᒪᑦ 

ᒪᓕᒐᓕᐅᖅᑎ ᖃᓄᑎᒋ ᐱᒡᒐᓇᖅᑐᖅᓯᐅᐸᖕᒪᖔᑦᑕ 

ᐃᓄᓕᕆᔨᒃᑯᓐᓂ ᐱᓗᐊᖅᑐᓂ ᓄᓇᓕᓐᓂ. 

 

ᐅᖃᐅᓯᖃᕈᔅᓯ ᑕᒪᒃᑯᓂᖓ ᐊᑦᑐᖅᑕᐅᖃᑦᑕᖅᑐᓂ 

ᑎᒍᒥᐊᖅᑎᐅᖃᑕᐅᔪᓂᓪᓗᓐᓃᑦ 

ᐱᓕᕆᖃᑎᖃᖅᐸᑦᑐᒍᑦ ᐋᓐᓂᐊᖅᑕᐅᓕᓕᕆᔨᒃᑯᓐᓂ, 

ᒪᓕᒐᓕᕆᔨᒃᑯᓐᓂ, ᐃᓪᓗᓕᕆᔨᒃᑯᓐᓂ, ᓄᓇᓕᓐᓂ  

ᒐᕙᒪᒃᑯᓐᓂ ᐱᔨᑦᑎᕋᖅᑎᐅᔪᓂᒃ, ᐊᔾᔨᒌᙱᑦᑐᓂᒃ 

ᐱᓕᕆᐊᖃᖅᑐᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᓄᓇᓕᓐᓂ ᖃᓄᖅ ᓂᓪᓕᐊᔪᖃᖅᓯᒪᕙ 

ᐃᓄᓕᕆᔨᒃᑯᑦ ᑕᐃᒪᐃᓕᖓᓕᖅᑎᓪᓗᒋᑦ? ᑕᖅᑲᒃᑯᐊ 

ᐃᓄᐃᑦ ᐱᔨᑦᑎᕋᐅᑎᓂᒃ ᐱᒍᒪᔭᖏᓐᓂᒃ 

ᐊᑐᐃᓐᓇᐅᑎᑦᑎᕙᑉᐱᓯ? ᐃᓄᓐᓄᑦ ᑐᒃᓯᕌᖑᓯᒪᔪᓂᒃ 

ᖁᔭᒋᔭᐊᖃᑦᑕᖅᑐᓂᓪᓗ ᓴᖅᑭᔮᒐᓱᖃᑦᑕᖅᓯᒪᕕᓯ? 

ᖃᓄᖅ ᓂᓪᓕᐊᕕᐅᖃᑦᑕᖅᓯᒪᕕᓯ 

ᓄᓇᓕᓐᓃᙵᖅᑐᓄᑦ? ᑕᐃᒃᑯᓄᖓᓗᓐᓃᑦ 

ᓂᖃᐃᑑᑎᓴᖅᑕᐸᙱᑦᑑᒐᓗᐊᓄᑦ ᐊᑐᖅᑕᐅᕙᑦᑐᓄᑦ 

ᖃᓄᖅ ᓂᓪᓕᐊᕕᐅᓯᒪᕕᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᑐᑭᓯᔪᒪᒻᒪ’ᓇ. ᑕᐃᒪ ᐊᐃᐳᕉ 2013-ᒥᑦ ᐱᒋᐊᖅᑐᒍ 

2015-ᖑᖅᖢᑕᓗ ᓅᒻᒪᕆᑕᐃᓐᓇᖅᑐᑕᓗ 

ᐊᑕᐅᑦᑎᒦᑦᑎᐊᓕᖅᑐᑕ ᑕᑲᓇᓂ Old 

Courthouse-ᒥᑦ. 

 

ᑖᒃᑯᐊ ᐃᖏᕐᕋᕙᓪᓕᐊᓂᒃᑯᑦ ᒪᓕᓪᓗᒍ ᓄᓇᓖᑦ 

ᐃᓐᓄᒃᓯᒪ’ᓇᑎᐊᓕᖅᐸᑕ ᓄᓇᓕᖕᓂᑦ 

ᑐᓴᖅᐹᓪᓕᖃᑦᑕᕐᓂᐊᖅᑐᒍᑦ. ᐃᒪᓐᓇᐃ ᓄᓇᓕᖕᓂ 

ᓴᓇᖃᑎᖃᖅᐹᓪᓕᕋᓱᐊᖅᑐᒍᑦ ᑕᕝᕘᓇ 

ᐊᔪᖅᓴᖅᑕᐃᓕᒪᓂᐅᑉ ᒥᒃᓵᓄᑦ, ᑖᒃᑯᐊ 

ᐃᓚᐅᖏᓐᓇᑦᑎᐊᖅᑐᑎᑦ ᓄᓇᓖᑦ.  

 

ᑖᒃᑯᐊᓗ ᓄᓇᓕᖕᓄᑦ ᑕᒪᐃᓐᓄᑦ ᐊᑐᖅᑕᐅᒻᒪᑕ 

ᓂᕿᒃᓴᐅᑏᑦ ᑐᓴᖅᐸᓪᓕᖃᑦᑕᓂᐊᖅᑐᒍᑦ 

ᐊᓯᔾᔩᕙᓪᓕᐊᒍᒪᒐᑦᑕ. ᑐᓴᖅᑎᑦᑎᐊᖃᑦᑕᕐᓂᐊᕐᒥᔪᑦ  

ᑕᕝᕘᓇ ᓇᓗᓇᙱᑦᑐᖅ, ᓲᖃᐃᒻᒪ ᐃᓅᓰᑦ 

ᐊᑐᕐᓂᐊᕐᒥᒐᑦᑎᒍᑦ. 

 

ᓂᕆᐅᒃᐸᓪᓕᐊᔪᒍᑦ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᖅᑐᖓ ᐱᔾᔪᑎᒋᓪᓗᒍ 118 ᑕᑯᒍᔅᓯᐅᒃ 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᑦ, 

ᐃᖅᑲᓇᐃᔭᖅᑏᑦ, ᐊᖓᔪᖅᑳᐅᑏᑦ 

ᐊᐅᓚᔭᐃᒋᐊᖅᓯᒪᔪᐃᒎᖅ ᑕᖅᑲᑯᓂᖓ ᐃᓄᓐᓂᑦ 

ᐊᒻᒪ ᐱᓕᕆᖃᑎᒋᕙᑦᑕᒥᓂᒃ ᐊᒻᒪ 

ᐋᖅᑭᒃᑎᕆᓯᒪᓕᖅᑐᑎᒃ ᖃᐅᔨᒋᐊᕈᑎᒋᓂᐊᖅᑕᒥᓂᒃ. 

ᑕᐃᒫ ᑕᕝᕙ ᑕᖅᑲᒃᑯᓂᖓ 

ᖃᐅᔨᒋᐊᖃᑦᑕᓕᕇᖅᓯᒪᔫᔮᕋᔅᓰ. ᖃᓄᖅ ᑕᐃᒪ, 

ᖃᓄᖅ ᐅᖃᐅᔭᓯᒪᓕᖅᑭᓯ ᐃᓄᓕᕆᔨᒃᑯᑦ ᐱᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᓐᓇ 118-ᒦᑦᑐᖅ 

ᑕᐅᑐᖅᑰᖅᑕᒃᑯᑦ ᒥᔅᓵᓅᖓᖅᑰᕐᒪ’ᓇ, ᑖᒃᑯᐊ 

ᑲᑎᒪᑖᖅᑐᑦ ᓴᓇᔩᑦ, ᑖᓐᓇᓗ ᐱᔭᕇᖅᑕᐅᓪᓗᓂ 

ᑕᕝᕘᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᑕᕝᕙᖓ ᑲᔪᓯᒋᐊᖑᓱᒃᑲᒪ. ᒪᑯᐊᓕ 

ᓯᕗᓪᓕᐅᑎᑕᐅᔭᕆᐊᓖᑦ ᐱᓕᕆᐊᖑᔭᕆᐊᓖᓂᓛᒃ 

ᑕᕝᕙᓂ ᐃᓄᓕᕆᔨᒃᑯᓐᓂᑦ ᐱᓪᓗᒋᑦ 

ᒪᓕᒐᓕᐊᖑᔭᕆᐊᖃᖅᑐᐃᑦ. ᑖᒃᑯᐊ ᐃᓄᓕᕆᔨᒃᑯᑦ 

ᑲᑎᒪᖃᑎᖃᕋᑖᖅᐸᓚᐃᓐᓂᕐᖓᑕ, ᑲᑎᒪᓐᓂᖏᑦᑐᑦ 

ᑲᑎᖅᓱᐃᓂᕐᖓᑕᒎᖅ ᐱᓕᕆᐊᖑᔭᕆᐊᓕᓐᓂᑦ 

ᒪᓕᒐᓕᕆᔭᐅᔭᕆᐊᓕᓐᓂ. ᐅᖃᐅᓯᒍᓐᓇᖅᑭᓰ  

ᖃᓄᐃᑦᑐᓂᒃ ᒪᓕᒐᓕᐊᖑᔭᕆᐊᓕᓐᓂᑦ 

ᓯᕗᓪᓕᐅᑎᒋᐊᖃᖅᑕᓯᓐᓂᒃ ᐋᖅᑭᑎᓯᒪᒻᒪᖔᔅᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᖁᔭᐃᑦ ᒪᓕᒐᐃᑦ ᕿᒥᕐᕈᒐᑦᑎᒍ ᑕᐃᒃᑯᐊ 

ᒪᓕᒐᐃᑦ ᐊᑐᖅᑕᐅᔪᑦ ᓂᕿᒃᓴᐅᑎᓄᑦ ᑕᐃᒃᑯᐊᓗ 

ᓴᓇᔨᓄᑦ ᐊᑐᐊᒐᖅ ᕿᒥᕐᕈᐊᖅᑐᑎᒍ. ᖁᔭᓐᓇᒦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᑦᑎᐊᒻᒪᕆᖓᓄ ᓅᒋᐊᖑᓱᓕᕐᒥᒐᒪ.  

 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓ 

ᐊᖏᕐᕋᖃᙱᑦᑐᐃᑦ ᐱᓪᓗᒋᑦ. ᒫᓐᓇᖃᐃ 

ᐊᐱᕆᒋᐊᖄᕈᒪ, ᐃᓄᓕᕆᔨᒃᑯᑦ ᖃᓄᖅ 

ᐱᓕᕆᖃᑦᑕᖅᑲ, ᖃᓄᖅ ᐊᐅᓚᔭᐃᒐᓱᖃᑦᑕᖅᑲ 

ᐅᕝᕙᓘᓐᓃᑦ ᖃᓄᖅ ᐱᓕᕆᐊᖃᕆᐊᖃᕐᓂᖃᖅᑲ 

ᐃᓄᓕᕆᔨᒃᑰᓪᓗᓯ? ᒪᑯᐊ ᐱᓪᓗᒋᑦ ᓄᓇᕗᑦᒥᐅᑕᐃᑦ 

ᐊᖏᕐᕋᖃᙱᑦᑐᑦ, ᐊᖏᕐᕋᖃᙱᑦᑐᑯᕕᒻᒦᒋᐊᖃᓲᑦ 

ᐊᓯᐊᓃᕕᖃᙱᓐᓇᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᑕᒪᒃᑯᓂᖓ ᐃᒡᓗᖃᖏᑦᑐᓂᒃ 

ᓇᔪᖅᑕᐅᖃᑦᑕᖅᑐᑦ. ᑖᒃᑯᐊ ᑎᒥᐅᔪᑦ 

ᓄᓇᓕᓐᓃᖓᖅᑐᑦ ᑲᒪᓇᕼᐅᖃᑦᑕᑉᑐᑦ 

ᑕᒪᒃᑯᓇᓐᖓᑦ Contract Grant Contribution-ᑯᑦ 

ᐊᖏᖃᑎᒌᒃᖢᑕ ᑕᐃᒪᓐᓇ ᐊᐅᓚᑦᓯᖃᑦᑕᖅᑐᑦ 

ᐊᖏᕐᕋᖃᖏᑦᑐᓂ ᐊᑐᖅᑕᐅᖃᑦᑕᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᓇᓗᓇᐃᕆᔪᓐᓇᖅᐹ ᐊᒻᒪᓗᒃᑕᐅᖅ 

ᐃᓗᓕᖏᓐᓂᒃ ᐃᒻᒪᖄ ᖃᓄᖅ ᐊᕕᑦᑐᖅᓯᒪᔪᐃᑦ 

ᑖᒃᑯᐊᓗ ᐊᒻᒪᓗ ᐊᖏᕈᑕᐅᖃᑦᑕᖅᑐᐃᑦ 

ᐃᓗᓕᖏᓐᓂᒃ ᖃᓄᐃᑦᑑᕙᑦ ᐊᑐᖅᑕᐅᖃᑦᑕᖅᐸᑦ, 

ᑐᕌᒐᕆᔭᐅᒋᐊᖃᑦᑐᐃᑦ. ᓱᓇᒥᒃ ᐊᖏᕈᑎᒋᔭᓯ 

ᐃᓗᐊᓃᑦᑐᒥᒃ ᑕᒪᓐᓇ ᐃᑲᔫᑎᖃᓲᖑᕚ ᑖᒃᑯᓄᖓ 

ᐊᖏᕐᕋᖃᖏᑐᒃᑯᕕᒻᒧᑦ ᖃᓄᐃᑦᑐᒥᒃ ᐃᑲᔪᕈᑎᒥᒃ 

ᓴᖅᑮᖃᑦᑕᖅᐸᑦ.  

 

ᐊᒪᓗ ᕿᓂᖅᑐᖓᖃᐃ ᓲᕐᓗ ᑕᐃᓐᓇ ᐃᓚᖓ 

ᐅᕙᓐᓄᑦ ᐅᖃᕆᐊᖅᑐᓚᐅᕐᒪ’ᓇ ᐊᒻᒪᓗ 

ᐊᖏᕐᕋᖃᖏᑐᒃᑯᕕᒻᒨᖁᔭᐅᔪᖏᒻᒪ’ᓇ 

ᐃᓯᖁᔭᐅᓇᓂ. ᑕᒪᓐᓇ ᐃᓄᓕᕆᓂᕐᒧᑦ 

ᐊᑲᐅᖏᓕᐅᕈᑎᖃᓚᐅᖅᓯᒪᓂᖓᓂᒃ ᑭᓯᐊᓂ 

ᐅᐃᔾᔫᒥᓚᐅᕐᒥᒐᒪ ᑕᒪᓐᓇ ᓲᕐᓗ 

ᒪᐅᓇᑐᐃᓐᓈᖅᓯᒪᔪᐃᑦ ᐃᓂᖃᑦᑎᑕᐅᖏᓐᓂᖏᑦ 

ᐃᓱᒪᔅᓴᖅᓯᐅᕈᑎᒋᓯᒪᓕᓚᐅᕋᒃᑯ ᖃᓄᑭᐊᖓᐃ 

ᐊᒥᓲᕙ. ᐊᒃᓱᕈᓐᓇᖅᑐᒋᐊᓪᓛᓗᒻᒦᑐᖅᑲᐃ ᑖᒃᑯᐊ 

ᐊᓐᓇᐃᔭᐅᓯᒪᖅᑰᒻᒪᑕ ᐃᓚᖏᑦ ᐊᒻᒪᓗ 

ᕿᓂᖅᑰᖅᑐᖓ ᐃᒫᒃ ᐊᐱᕆᔭᔅᓴᕋᓂᒃ.  

 

ᖃᓄᑎᒋ ᓴᓐᖏᓂᖃᑉᐱᓯ ᑖᒃᑯᓄᖓ 

ᐊᐅᓚᓂᕆᔭᖏᓐᓄᑦ ᑮᓇᐅᔭᓂᒃ ᐊᖏᔪᒐᓚᓐᓂᒃ 

ᑐᓂᐅᖅᑲᐃᑎᓪᓗᓯ. ᐃᓱᒪᓕᓚᐅᕋᒥ ᐅᕙᖓ 

ᐃᓱᒻᒥᖅᑕᐅᓯᒪᓪᓗᖓ ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᓯᒪᓚᐅᕋᓗᐊᖅᑕᓯ ᑭᓯᐊᓂ 

ᑲᔪᓯᒍᑕᐅᒃᑲᓐᓂᕆᐊᖃᑦᑐᖃᐃ 

ᐃᖅᑲᓇᐃᔭᖃᑎᒋᓗᒋᑦ, ᐃᒃᓯᕚᖃᑎᒋᓗᒋᑦ ᓱᕐᓗ 

ᑲᑎᒪᓂᒃᑯᑦ ᑕᐃᒃᑯᐊ ᑲᑎᒪᔨᐅᔪᐃᑦ. ᐊᒻᒪᓗ 

ᐅᖃᖃᑎᒋᑦᑎᐊᕐᒪᕆᓪᓗᒋᑦ ᐅᓪᓗᒥᐅᔪᖅ ᓱᓇᐅᕙᑦ?  

 

ᑖᒃᑯᐊ ᐊᒥᓱᐊᓘᒻᒪᑕ ᐊᖏᕐᕋᖃᖏᑦᑐᐃᑦ 

ᐃᖅᑲᓇᐃᔮᖃᖏᑦᑐᐃᑦ ᐊᒻᒪ ᐊᒥᓱᐊᖅᑎ 

ᐊᔪᕈᑎᓕᓐᓂᒃ ᒪᑯᓄᖓ ᐃᓚᒋᔭᖏᓪᓄᓪᓗ 

ᑐᓐᖓᓇᕆᔭᐅᒍᓐᓃᖅᖢᑎᒃ ᐊᓂᑕᐅᓯᒪᓪᓗᑎᒃ 

ᐊᒻᒪᓗ ᐊᖏᕐᕋᖏᑐᒃᑯᕕᒻᒧᑦ 

ᐃᓯᖅᑎᑕᐅᒍᓐᓇᕐᓇᑎᓪᓗ. ᑕᒪᓐᓇ ᓂᖓᕐᓂᖅ 

ᑖᒃᑯᐊ ᐊᑐᐊᒐᕆᔭᐅᓕᕐᓂᖓᓄᑦ ᑖᒃᑯᐊ 

ᐃᓯᖁᔭᐅᖃᑦᑕᖏᓐᓂᖏᓐᓂᒃ. ᑭᓯᐊᓂ  

ᐅᓗᕆᐊᓇᖅᑐᒦᕈᔪᖅᑰᑑᔨᒻᒪᑕ ᑕᒪᓐᓇ 

ᐊᑦᑕᓇᖅᑐᒦᓐᓂᖏᓐᓂᒃ ᐊᒻᒪᓗ 

ᐃᓱᒪᔅᓴᖅᓯᐅᕈᑎᒋᔭᕆᐊᖃᑦᑕᕗᑦ. ᖃᓄᖅ 

ᓯᕗᓪᓕᖅᐸᐅᔾᔭᐅᔭᕆᐊᖃᒻᒥᒪᑕᑦᑕᐅᖅ, 

ᓇᕐᕈᒋᖏᓪᓗᒋᑦ ᐊᒻᒪᓗᒃᑕᐅᖅ ᑕᒪᓐᓇ 

ᐱᔨᑦᓯᖅᑕᐅᓂᖏᑦ ᐃᑲᔪᖅᑕᐅᒍᓐᓇᖅᑲᑕ 

ᐊᔪᓕᕈᑎᒋᓯᒪᔭᖏᓐᓂᓪᓗ 

ᐊᓂᒎᔾᔭᐅᒍᓐᓇᐸᓪᓕᐊᓂᕐᒧᑦ ᐃᑲᔪᖅᑕᐅᓗᑎᒃ 

ᐃᓄᓕᕆᔭᐅᓗᑎᒃ ᐊᒻᒪᓗ ᑕᒪᓐᓇ 

ᕿᒥᕐᕈᐊᑲᓐᓂᕆᐊᖃᑦᑕᕗᑦ ᐃᓘᓐᓇᑕ ᑕᒪᐃᓐᓄᑦ 

ᐃᑲᔪᕆᐊᖃᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑯᐊ ᑕᒪᐃᓐᓂᒃ 

ᐊᖏᕐᕋᖃᖏᑐᒃᑯᕕᐅᔪᐃᑦ ᐊᖏᕈᑎᒃᑯᑦ 

ᑎᓕᓯᒪᓪᓗᒋᓪᓗ ᐃᖅᑲᓇᐃᔭᖅᑏᑦ. ᑖᒃᑯᐊ 

ᑲᑎᒪᖃᑎᒋᔭᐅᖃᑦᑕᕆᐊᓖᑦ 

ᕿᒥᕐᕈᐊᖅᑕᐅᔭᕆᐊᓖᓪᓗ. ᕿᒥᕐᕈᐊᖁᓯᒪᔭᒃᑲ 

ᑕᒪᒃᑯᓂᖓ 

 

ᐊᒻᒪᓗ ᑕᒪᓐᓇ ᑲᑎᒪᓂᕐᒥᒃ ᑖᒃᑯᐊ ᐊᕐᓇᐃᑦ 

ᐊᓯᐅᖃᑦᑕᖅᑐᑦ ᐃᓄᐊᖅᑕᐅᖃᑦᑕᑐᐃᓪᓗ 

ᑲᑎᒪᓂᐅᓚᐅᖅᑎᓪᓗᒍ ᓄᓇᑦᓯᐊᕐᒥ. 

(ᑐᓵᔨᑎᒎᕈᓐᓃᖅᑐᖅ) ᖃᐅᕼᐃᑉᖅᑐᒥᒃ 

ᖃᐅᔨᕼᐊᖅᑑᖅᑕᐅᔪᑦ. 

 

ᐊᖏᕐᕋᖃᕐᒪᑕ ᐅᖏᖅᑕᐅᔪᓐᓇᖅᑐᑦ work 

shelters-ᖁᑕᐅᕈ ᖃᑉᓗᓈᑎᑐᑦ. ᐊᕼᐃᖏᓐᓂᒃ 

ᕿᒥᕐᕈᐊᐸᓪᓕᐊᓂᐊᕋᑉᑕ ᓄᓇᕗᑦᒥᐅᑕᐃᑦ 

ᑕᒪᒃᑭᑦᓯᐊᑉᓗᒋᑦ ᐱᔨᑦᓯᕈᒪᒐᑦᑎᒍᑦ ᑕᐃᒃᑯᐊ 

ᐊᔪᖅᐸᓛᖅᑐᑦ ᐱᔾᔪᑎᒋᕙᓪᓛᖅᖢᒋᑦ. 

 

ᐃᒪᓐᓇ ᐊᔪᖅᑐᒋᖏᑕᒃᑲ ᐃᒡᓗᖃᖏᑦᑐᑦ ᐊᔪᖅᑐᖅ 

ᐃᓪᓗᖃᖏᑦ, ᐊᔪᖅᑐᑦ ᓴᓇᐅᒐᖃᕐᓂᖅ, ᐊᔪᖅᑐᑦ 

ᑮᓇᐅᔭᖃᕐᓂᖅ ᕿᓃᓐᓇᕐᕕᒃᓴᖃᙱᑦᑐᑦ ᑕᐃᒪᓐᓇ 

ᑐᑭᓕᐅᕋᓱᐊᖅᑕᕋ. ᑖᓐᓇ ᑖᒃᑯᐊ DM-ᓗ ᑲᑎᒪᔨᓂᒃ 

ᑲᑎᒪᖃᑎᖃᕐᓂᐊᕐᒪᑕ ᖃᓄᖅᑑᕈᑎᔅᓴᕚᓪᓕᕐᓂᑦ 

ᓂᕆᐅᒃᑐᒍᑦ ᑖᒃᑯᐊ ᐊᑎᓕᐅᖃᑦᑕᕋᑉᑎᒍ ᑮᓇᐅᔭᒃ 

ᑐᒃᓯᖅᑐᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᒧᐊᑦᑎᐊᖅᑐᖅ ᑕᒪᓐᓇ 

ᐊᓪᓗᕈᑎᔅᓴᑦᑎᐊᕙᐅᓪᓗᓂᓗ ᓂᕆᐅᒃᑐᖓᑦᑕᐅᖅ 

ᑐᓴᕈᒪᓪᓗᒋᑦ ᑖᒃᑯᐊ ᖃᓄᐃᑦᑑᒐᔭᕐᒪᖔᑕ 

ᐅᖃᖃᑎᒋᔭᐅᑎᓪᓗᒋᑦ, ᐊᒻᒪᓗᑦᑕᐅᖅ 

ᐅᔾᔨᕆᔭᕆᐊᖃᕋᑦᑎᒍ ᐅᓪᓗᒥᐅᓪᓚᑦᑖᖅᑐᖅ ᑖᒃᑯᐊ 

ᐃᓅᓯᖏᓐᓂᑦ ᐊᓯᕈᐃᓯᒪᔪᐃᓪᓗ, ᒪᑯᐊ 

ᐊᖏᕐᕋᖃᙱᑦᑐᐃᓪᓗ ᐊᔪᕈᑎᓕᓐᓂᒃ 

ᐃᓅᓯᖃᕌᖓᒥ ᑕᒪᓐᓇ ᓱᒋᐊᖅᑕᐅᒍᓐᓇᕐᒪᖔᖅ 

ᖁᕕᐊᒋᔭᕋ. ᐊᒻᒪᓗ ᐃᓚᒋᐊᕈᑎᒋᔪᒪᖃᐅᔭᕋ. 

 

ᕿᒥᕐᕈᐊᕋᒃᑯ ᑎᑎᕋᖅᓯᒪᔭᒃᑲ, 

ᐊᐱᖅᑯᑎᖃᖅᑐᖓᖃᐃ ᐊᑕᐅᓯᕐᓗᐊᑕᕐᒥᑦ ᐅᓇ 

ᑳᖃᑦᑕᕐᓂᐊᔪᒧᑦ ᖃᓄᖅ ᓱᒋᐊᕈᑎᔅᓴᓄᑦ ᑐᕌᖓᔪᖅ.  

ᑕᒪᓐᓇ ᐅᖃᐅᓯᖃᖅᑲᐅᒻᒥᒐᕕᑦ ᑕᐃᒃᑯᐊ 

ᑲᑎᒪᓂᐅᖃᑦᑕᓚᐅᖅᑐᐃᑦ ᐊᕐᕌᒍᐃ ᕿᒪᒃᓇᑕᑎᓐᓂ 

ᒫᓐᓇᒫᕈᓘᕋᑖᖅᑐᒃᑯᑦ ᖃᓄᖅᑑᕈᑎᔅᓴᓂᒃ ᓄᓇᕗᑦᒥ, 

ᖃᓄᖅ ᐸᕐᓇᐅᑎᐅᔪᖅ ᐱᔭᕇᓪᓚᑦᑖᖏᑦᑑᒐᓗᐊᖅ. 

 

ᑭᓯᐊᓂ ᐃᓱᒪᔅᓴᖅᓯᐅᕈᑎᖃᖅᑐᖓ ᖃᓄᖅ 

ᐅᖃᐅᔨᒍᓐᓇᖅᑭᑎᒎ ᑲᑎᒪᑎᓪᓗᓯ ᒫᓐᓇᒃᑯᑦ 

ᑲᑎᒪᓂᐅᖃᑦᑕᖅᑐᓂᒃ ᐊᕐᕌᒍᐃᑦ ᑎᓴᒪᐃᑦ 

ᓈᓯᒪᓕᖅᑐᐃᑦ, ᓱᓇ ᑐᓴᓗᐊᖑᐊᖃᑦᑕᖅᐱᐅ ᒪᓐᓇ 

ᐊᔪᖅᓴᕐᓂᖅ ᐃᓗᓕᖃᐅᕐᒪ’ᓇ ᐊᒻᒪ ᐱᔾᔪᑎᒃᓴᐃᑦ 

ᑕᒪᓐᓇ ᐊᔪᖅᓴᕈᑕᐅᓯᖃᑦᑕᖅᑐᐃᑦ ᓲᕐᓗ ᐊᔪᓕᕈᑏᑦ 

ᑎᒥᒧ, ᐃᖅᑲᓇᐃᔮᖃᙱᓂᕐᓗ ᐅᕝᕙᓘᓐᓃᑦ 

ᐃᓕᓐᓂᐊᕐᓂᖅ. ᑕᒪᓐᓇ ᑭᓱᓂ ᓄᓇᓕᓐᓂ ᖃᓄᖅ 

ᑐᓴᓗᐊᖑᐊᖃᑦᑕᕐᒪᖔᖅᐱᑦ ᒐᕙᒪᐃᑦ ᖃᓄᖅ 

ᐊᔭᐅᖅᑐᖅᑕᐅᒋᐊᖃᕐᓂᖏᓐᓂᑦ, ᓱᓇᓂᒃ 

ᓯᕗᓪᓕᖅᐸᐅᔭᐅᔭᕆᐊᖃᖅᑐᓂᓪᓘᓐᓃᑦ.  

 

ᐅᕝᕙᓘᓐᓃᑦ ᐃᓛᒃ, ᖃᐅᔨᒪᒐᓗᐊᖅᑐᖓ 

ᐸᕐᓇᐅᑎᓂᑦ ᐱᔭᕇᖅᓯᒪᙱᑦᑑᒐᓗᐊᖅ. ᑭᓯᐊᓂ 

ᓇᓗᓇᙱᑐᖅᑕᐅᖅ ᓱᒋᐊᕈᑏᑦ 

ᑕᕝᕙᐅᒐᓗᐊᖅᑎᓪᓗᒋᑦ, ᑭᓯᐊᓂ 

ᑐᓴᕈᒪᓗᐊᙳᐊᕐᒥᔪᖓ ᑭᓱᓂᒃ 

ᑐᓴᓗᐊᖑᐊᖃᑦᑕᖅᓯᒪᒻᒪᖔᖅᐱᑦ 

ᑲᑎᒪᓂᐅᖅᑲᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐅᕙᖓᓕ ᑲᑎᒪᓂᐅᖅᑲᐅᔪᒥᒃ 

ᑕᒪᒃᑯᐊ ᐃᓐᓇᐃᑦ ᑐᓴᓗᐊᙳᐊᖃᑦᑕᖅᑲᐅᔭᕋ 

ᐃᓄᖑᐃᓂᖅ ᑕᒪᓐᓇ ᓯᕗᓪᓕᖅᐹᖑᒻᒪᕆᕋᑦᑕᕐᖓ 

ᑕᒪᓐᓇ ᐊᔪᕈᓐᓃᕈᑕᐅᒋᐊᖃᕐᓂᖅ 

ᐱᓕᒻᒪᒃᓴᐃᒍᓐᓇᕐᓗᑎᑦ ᓇᒻᒥᓂᖅ ᐊᒻᒪᓗᑦᑕᐅᖅ 

ᐃᓄᐃᑦ ᖃᐅᔨᒪᔭᑐᖃᖏᑕ ᒥᔅᓵᓄᑦ. 

ᑐᑭᓯᐅᒪ’ᓇᑎᐊᕌᖓᑕ ᐃᓄᐃᑦ 

ᐊᔪᕈᓐᓃᖅᐸᓪᓕᐊᓂᕐᒧᑦ ᑎᑭᐅᑎᓂᐊᕐᖓᑕ 

ᒪᑭᑕᑦᑎᐊᕈᓐᓇᕐᓗᑎᓪᓗ. 

 

ᑕᐃᒫᒃ ᑐᙵᕕᒋᔭᐅᓪᓗᐊᑕᖅᓯᒪᒻᒪ’ᓇ ᒪᓐᓇ 

ᐃᓄᖑᐃᓂᖅ ᐱᒻᒪᕆᒋᔭᐅᓯᒪᔪᖅ, ᐊᒻᒪᓗ 

ᐊᖏᓛᖑᔪᒥᑦ ᓴᙱᓛᖑᔪᖅ. ᑖᓐᓇ 

ᑐᓴᓗᐊᙳᐊᖃᑦᑕᖅᓯᒪᖅᑲᐅᔭᕗᑦ ᑲᑎᒪᓂᐅᔫᑉ 

ᐃᓗᐊᒍᑦ, ᐊᒻᒪᓗ ᐱᖃᑖ 

ᑐᓴᓗᐊᙳᐊᖃᑦᑕᖅᓯᒪᔭᕗᑦ ᐊᔪᖅᓴᕐᓂᕐᒧᑦ 

ᓂᖃᐃᑦᑑᑎᓄᑦ ᐃᑲᔪᖅᑕᐅᒋᐊᒃᑲᓐᓂᕈᓐᓇᐸᑖ 

ᑖᒃᑯᐊ ᓂᖃᐃᑦᑑᑏᑦ 

ᐃᑲᔪᖅᑕᐅᒋᐊᑲᓐᓂᕈᓐᓇᕐᒪᖔᑕ 

ᐋᖅᑭᒋᐊᖅᑕᐅᒍᓐᓇᖃᑕᓗᑦᑕᐅᖅ ᓂᖀᑦ ᑮᓇᐅᔭᓂᒃ 

ᐊᑐᖅᑕᐅᖃᑦᑕᕐᓂᕆᔭᖏᓐᓂᑦ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑯᕐᒦᒃ. ᑲᑎᒪᔪᓅᖃᑕᐅᓚᐅᕋᒪ 

ᑐᓴᓚᐅᕐᒥᒐᒃᑭᑦᑕᐅᖅ ᑕᒪᒃᑯᐊ ᐃᓛᒃ, ᐊᒻᒪᓗ 

ᐃᓱᒻᒥᖅᑎᑦᑎᑎᐊᒻᒪᕆᓚᐅᖅᑐᐃᑦ ᑕᐃᒃᑯᐊ 

ᖁᕕᐊᓇᖅᑐᓂᒃ ᐃᓱᒪᓕᐊᕈᑎᔅᓴᑦᑎᐊᕙᓂᒃ. 

ᑳᒃᑐᖃᕈᓂ ᒫᓐᓇ ᐊᒥᓱᐃᑦ ᑳᒃᑐᐃᑦ ᓇᓗᓇᙱᒻᒪᓈᒃ 

ᐊᓪᓛᑦ ᐅᕙᒍᑦ ᑕᐸᐃᕈᑎᒋᔪᓐᓇᖅᑕᕗᑦ ᑭᓇ ᐅᓇ 

ᑕᐃᒪᐃᒐᔭᙳᐊᖏᑦᑐᐃᑦ ᑕᐃᒃᑯᐊ ᑳᒃᑐᐃᑦ ᐃᒪᓐᓇ 

ᐊᐃᑉᐹᓪᓕᓇᕐᖓᑦ. 

 

ᑭᓯᐊᓂ ᑕᐃᒃᑯᐊᑦᑕᐅᖅ ᒪᐅᓇ 

ᑕᑯᔭᐅᓗᐊᕋᔪᐃᑦᑐᐃᑦ ᓴᓂᕌᖓᒍᑦ 

ᖃᐅᔨᔭᐅᓯᒪᙱᑦᑐᐃᑦ. ᐄ, ᐃᒃᑯᐊ ᐃᓕᑦᓯ 

ᐊᕕᑦᑐᖅᓯᒪᔪᓯ ᐅᕝᕙᓗᓐᓃᑦ ᖃᓄᖅ 

ᑐᙵᕕᒋᓪᓗᐊᑕᖅᑭᓯᐅᒃ ᖃᓄᖅᑕᐅᖅ  

ᓱᒋᐊᕈᑎᖃᒃᑲᓐᓂᖅᐱᓯ ᑕᐃᒃᑯᓄᖓ 

ᓂᖃᐃᑑᑎᖃᖃᑦᑕᖅᑐᓄᑦ? 

 

ᐱᓗᐊᖅᑐᒥᓪᓗ ᒪᓐᓇ ᐃᓚᖏᓐᓄᑦ ᐊᒥᒐᖅᐸᑦ, 

ᓈᒻᒪᒃᐸᓗᓐᓃᑦ ᐊᒻᒪᓗ ᐃᒻᒪᖄ 

ᓴᓇᐅᒋᐊᕈᓐᓇᖅᑑᒐᓗᐊᑦ ᐃᒫᒃ ᐃᓚᖏᑦ, ᑭᓯᐊᓂ 

ᐃᓛᒃ ᐃᖅᑲᓇᐃᔭᙱᒃᑯᑎᒃ 

ᐃᖅᑲᓇᐃᔭᕈᓐᓇᙱᓪᓚᑦᑖᖅᐸᑕ ᑎᒥᒥᒍᑦ 

ᐊᔪᕈᑎᓕᖕᓂᒃ ᐱᑕᖃᐅᖅᐸᑕ ᐃᓚᖏᑦ ᐅᕝᕙᓗᓐᓃᑦ 

ᓄᑕᖅᑲᓂᒃ ᐸᐃᕆᔨᖃᑦᓯᐊᙱᓐᓂᕐᓗ. ᒪᑯᐊ 

ᐃᓚᒌᑦᑐᐃᑦ ᑖᒃᑯᐊ ᑕᐃᒪᐃᑦᑑᓐᓂᖅᑲᑕ. ᐃᒻᒪᖄ 

ᑲᔪᓯᑎᑦᑎᑦᓯᐊᕈᓐᓇᖅᐱᑦ. 

 

ᑖᒃᑯᐊ ᑭᐅᒋᐊᕈᓐᓇᕐᓗᒋᑦ ᐃᑲᔪᕈᑎᖏᑎᒍᑦ 

ᐃᑲᔪᖅᑕᐅᒍᓐᓇᖃᑦᑕᕐᓂᖏᑎᒍᑦ 

ᐃᓅᓯᓕᕆᔭᐅᓂᖏᓐᓂᒡᓗᓐᓃᑦ 

ᑭᐅᑦᓯᐊᖃᑦᑕᖅᑰᖅᐱᐅᒃ ᑕᒪᓐᓇ ᑐᙵᕕᒋᔭᓯ 

ᖃᓄᒃᑲᓐᓂᖅ ᓱᒋᐊᕈᑎᒃᓴᒃᑲᓐᓂᕐᓂᒡᓗ 

ᖃᓄᐃᓕᐅᕈᑎᒃᓴᒃᑲᓐᓂᕐᓂᒡᓗ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐊᖓᔪᖅᑳᖅ 

ᐅᒡᔪᒃ. 

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒡᓗ ᑖᑉᓱᒥᖓ 

ᐊᐱᖅᑯᑎᖃᕐᒪ’ᓇ. ᑖᒃᑯᐊ ᐃᓄᓕᕆᔨᒃᑯᑦ 

ᕼᐊᓇᐅᒐᒃᓴᓕᕆᔨᒃᑯᓐᓂᑦ ᕼᐊᓇᖃᑎᖃᕐᒪᑕ ᑖᒃᑯᐊ 

ᓂᕆᒃᓴᖃᑦᑕᖅᑐᑦ ᐅᕗᖓ ᕼᐊᓇᐅᒐᒃᓴᒧᑦ 

ᐃᓕᕼᐊᕐᓂᕐᒧᑦ ᐊᔭᐅᖅᐸᓪᓕᐊᓇᕼᐋᕐᓂᐊᕋᑉᑎᒍᑦ. 

ᑕᒡᕘᓇ ᑖᒻᓇ ᓂᕿᒃᓴᐅᑦ ᑮᓇᐅᔭᑦᑐᒃ ᐊᑐᖅᑕᒃᑯᑦ 

ᐅᓇ ᕼᐊᓇᐅᒐᒃᓴᓕᕆᓂᕐᒧᑦ ᐊᑐᖅᑕᒃᑯᑦ ᑕᒡᕗᖓ 

ᐋᔨᙳᐊᖓᓂᒃ ᑕᑯᒍᑉᑕ ᐊᖏᔪᑲᓐᓇᓗᖕᒪᑕ 

ᓂᕿᒃᓴᐅᒻᒥᒃ ᐊᑐᖅᑐᑦ. ᐅᑯᐊ ᕼᐊᓇᐅᒐᒃᓴᒧᑦ 

ᐃᓕᕼᐊᕈᓐᓇᕈᑉᑎᒍᑦ ᐅᓇ ᕼᐊᓇᐅᒐᒃᓴᓕᕆᓂᖅ. 

 

ᑮᓇᐅᔭᖅ ᐊᑐᖅᑕᒃᑯᑦ ᐊᒡᓕᕚᓪᓕᖁᔭᑉᑯᑦ ᑕᐃᒪᓐᓇ 

ᕼᐃᕗᓂᒃᓴᒥ ᑕᐅᑐᖅᑰᕋᓱᐊᖅᑐᒍᑦ ᐃᓄᐃᑦ  

ᐱᕚᓪᓕᖁᓪᓗᑎᒍᑦ ᓂᕿᒃᓴᒧᑦ ᐊᓐᓂᐅᒪᖃᑦᑕᕐᒪᑕ. 

ᐃᓛᒃ, ᑖᒻᓇ ᓂᕿᒃᓴᐅᑦ ᐊᓐᓂᐅᒻᒪᔾᔪᑎᒃᓴᐅᙱᑦᑐᖅ. 

 

ᖃᐅᔨᒪᑖᖅᑕᒃᑯᑦ ᑳᒃᑐᕆᔮᓪᓗᖃᑦᑕᕐᒪᑕ 

ᓄᓇᕗᒻᒥᐅᖃᑎᒃᐳᑦ, ᑳᒃᑐᕆᖃᑦᑕᕐᓂᖏᓐᓄᑦ 

ᐃᓚᓐᓂᒃ ᓂᕿᖃᖅᑎᑦᑎᓂᖃᖅᑐᕆᔭᐅᓪᓗᑎᒡᓗ 

ᖃᐅᔨᒪᒐᑉᑕ ᓄᓇᕗᒻᒥ. 

 

ᕼᐊᓇᐅᒐᒃᓴᒧᑦ ᕼᐃᕗᒻᒧᑦ ᐊᑉᓗᖅᑕᒃᑯᑦ ᒪᓕᒃᖢᒍ 

ᒐᕙᒪᐅᑉ ᑐᕌᕈᒪᔮ ᑕᐃᒪᓐᓇᑦᑕᐅᖅ ᐅᕙᒍᑦ 

ᐃᓄᓕᕆᔨᒃᑯᑦ ᕼᐃᕗᓂᒃᓴᖃᕋᓱᐊᕈᒪᔪᒍᑦ, 

ᓂᕿᒃᓴᖃᖃᑦᑕᖅᑐᑦ ᐊᔪᙱᑉᐸᑕ ᕼᐊᓇᐅᒐᒃᓴᒧᑦ 

ᐃᓕᕼᐊᕈᓐᓇᖅᐸᑕ ᕼᐊᓇᐅᒐᒃᓴᒥᒃ 

ᐃᓕᕼᐊᕐᕈᓐᓇᖅᐸᑕ, ᓂᕿᒃᓴᐅᒻᒥᒃ ᐊᑐᕈᐃᕐᓗᑎᒃ, 

ᑕᐃᒪᓐᓇ ᑕᐅᑐᒐᓱᐊᖅᑕᒃᑯᑦ. ᑖᒻᓇ ᑭᐅᕙᕋ 

ᑕᐃᒪᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᐅᑯᐊ 

ᐊᑖᓃᑦᑐᒍᑦ ᐃᓄᓕᕆᔨᒃᑯᑦ ᐊᑖᓂᑦᑐᒍᑦ ᑖᒃᑯᐊ 

ᐊᖓᔪᖅᑳᖃᖅᑎᐅᑉ ᐊᑖᓃᑦᑐᖅ ᕿᒥᕐᕈᐊᖅᑐᒍᑦ. 

ᐊᑎᖁᑎᒃᑲ ᒪᓕᒃᖢᒋᑦ, ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖓᔪᖅᑳᖅ 

ᐃᖅᑲᓇᐃᔭᖅᑏᓪᓗ ᑐᙵᓱᒋᑦᑎ.  

 

ᐅᕙᓂ ᒪᒃᐱᖅᑐᕋᖓ 117 ᐸᕐᓇᐅᑎᓂ, 

ᐊᐱᖅᑯᑎᑐᐃᓐᓇᕐᒃᒥᒃ ᐊᐱᖅᓱᑲᐃᓐᓇᕈᒪᔪᖓ 

ᑐᑭᓯᒋᐊᕈᑎᒃᓴᓂᒃ.  

ᐃᑉᐸᒃᓴᖅ ᑲᑎᒪᔨᐅᖃᑎᕗᑦ ᐊᓂᑐᐃᓐᓇᓚᐅᕐᒪ’ᓇ 

ᐱᔾᔪᑎᖏᓐᓂᒡᓗ ᖃᐅᔨᒪᔪᐃᓐᓇᐅᓪᓗᑕ, ᑭᓇᓕ 

ᖃᐅᔨᒪᔭᑐᖃᖓ ᒐᕙᒪ’ᓇᑎᓐᓄᑦ 

ᐊᑐᖅᑕᐅᙱᓗᐊᕋᓱᒋᓪᓗᓂᐅᒃ ᐊᒻᒪᓗ 

ᐸᕐᓇᒃᑕᐅᓯᒪᙱᓗᐊᕋᓱᒋᓪᓗᓂᐅᒃ 

ᐅᓄᖅᑐᐊᓗᓪᓗᑕᓗ ᐊᖏᖃᑎᒋᓪᓗᑎᒍᑦ.  

 

ᐅᕙᓂ 117-ᒥ ᐅᖃᖅᓯᒪᔪᖅ ᐊᑐᖅᑕᐅᔪᒪᔪᓂᒎᖅ 

ᑐᕌᒐᕋᐅᔪᓂᒎᖅ ᓯᕗᓪᓕᖅᐹᖅ. ᑖᓐᓇ ᑎᑦᑕᖅ 

ᐅᖃᖅᓯᒪᔪᖅ ᐃᓄᐃᑦ ᐃᓅᓯᕐᒧᑦ ᐅᒃᐱᕆᔭᖏᑦ 

ᑐᙵᕕᒋᔭᐅᓗᑎᒃ ᐊᐅᓚᑦᑎᓂᐅᓂᕐᒧᑦ 

ᐱᓕᕆᕝᕕᑦᑎᓐᓂ, ᐊᖓᔪᖅᑳᖅ. ᖃᓄᖅ ᐅᓇ 

ᑐᑭᓕᒃ? ᑐᑭᓕᐅᑎᓪᓚᑦᑖᒥᒃ ᐊᑕᐅᓯᕐᒥᒡᓗᓐᓃᑦ 

ᐊᑐᕐᓗᑎᑦ ᑖᔅᓱᒪ ᑐᑭᖓᓂᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᑯᑎᖃᒻᒪ’ᓇ. ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ, Inuit Societal Values ᒥᒃᓵᓄᑦ 

ᑕᐃᒃᑯᐊ ᑎᑎᕋᖅᓯᒪᒻᒪᑕ ᒐᕙᒪᐅᑉ ᐃᓗᐊᓂ 

ᐊᑐᕐᓂᐊᑕᒃᑯᑦ ᑖᑉᓱᒪᖓ ᑐᕌᖓᔪᒥᒃ. 

ᖃᑦᓯᐅᔪᒃᑭᐊᖏᒃᑯᐊ ᐃᖅᑲᐅᒪ’ᓇᑎᐊᖏᓐᓇᒪ. 

ᑖᒃᑯᐊ ᐊᑐᖅᑕᐅᓇᕼᐅᐊᖃᑦᑕᖅᑐᑦ ᐃᓄᓕᕆᔨᒃᑯᓐᓂ 

ᐋᔩᖃᑎᒌᑦᓯᐊᕐᓂᖅ, ᐃᓚᒌᑦᓯᐊᕐᓂᖅ, 

ᐋᔩᖃᑎᒌᓐᓂᑦ, ᐱᓕᒻᒪᔅᓴᐃᖃᑎᒌᓐᓂᖅ. ᑕᕝᕙ 

ᑖᒃᑯᐊ ᐃᓚᖃᕋᓗᒃᑑᒐᓗᐃᑦ ᐊᑐᕋᕼᐅᐊᖅᑕᒃᑯᑦ 

ᑕᕝᕙᓂ ᐃᓄᓕᕆᓂᐅᑉ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2132 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᓂᔅᑕ 

ᐃᖅᑲᐃᑎᒍᓐᓇᕈᒃᑯ 8-ᖑᔪᓂᒃᑯᐊ ᑕᐃᒃᑯᐊ 

ᑐᓐᖓᕖᑦ. ᑖᓐᓇ ᐊᐱᖅᑯᑎᒋᖅᑲᐅᔭᕋ 

ᐊᐱᖅᑯᑎᒋᒃᑲᓐᓂᕈᒃᑯ ᑐᑭᓕᐅᔾᔨᔪᓐᓇᖅᐲᑦ ᐊᒻᒪᓗ 

ᖃᐅᔨᒪᓪᓗᖓ ᐃᓄᓕᕆᔨᐅᓚᐅᖅᓯᒪᒐᕕᑦ. 

ᐃᓄᓕᕆᓂᖅ ᑕᒪᓐᓇ ᖃᐅᔨᒪᑦᑎᐊᖅᑕᐃᑦ 

ᖃᐅᔨᒪᒐᒪ.  

 

ᑐᑭᓕᐅᔾᔨᔪᓐᓇᖅᐲᑦ ᐃᓄᐃᑦ ᐅᒃᐱᕆᔭᖓᑦ 

ᐊᑐᖅᑕᐅᔭᕆᐊᖃᓐᓂᖓᓄᑦ 

ᐃᒪᐃᓕᖓᓂᐊᓚᐅᖅᑑᒐᓗᐊᖅ 

ᐃᒪᐃᓕᖓᖔᓕᖅᑐᖅ ᐃᓄᐃᑦ ᖃᐅᔨᒪᔭᖓᑦ 

ᐃᓕᖅᑯᓯᖓᓗ ᐊᑐᖅᑕᐅᔭᕆᐊᖃᕐᒪᓐᓇ. 

ᑕᐃᒪᐃᓕᖓᔪᒥᒃ ᑭᓱᒥᒃ ᑐᑭᓕᐅᔾᔨᔪᓐᓇᖅᐱᑦ. 

ᐃᒪᐃᓕᖓᓂᐊᓚᐅᖅᑑᒐᓗᐊᖅ ᐃᓄᐃᑦ ᖃᐅᔨᒪᔭᖓ 

ᐊᑐᖅᑕᐅᔭᕆᐊᖃᕐᒪᐃᓐᓇ ᐃᒪᓐᓇᖔᖅ 

ᐊᑐᖅᑕᐅᖃᑦᑕᖅᑐᖅ. ᑐᑭᓯᒃᑲᓐᓂᕐᓂᐊᕐᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᑯᑎᖃᒻᒪ’ᓇ. ᑖᒃᑯᐊ ᐃᓄᓕᕆᔾᔪᑏᑦ ᒥᒃᕼᐋᓄᑦ 

ᐊᐱᖅᓱᕐᒪ’ᓇ. ᐃᒪᓐᓇᐃᒐᔭᖅᑐᖅ, 

ᐃᒪᓐᓇᐃᖏᒃᑲᔭᖅᑐᖅ. ᐊᔾᔨᒌᖏᒻᒪᑕ ᑖᒃᑯᐊ 

ᐃᓄᓕᕆᔩᑦ ᐱᖁᔭᓂᒃ ᒪᓕᒃᖢᑎᒃ ᕼᐊᓇᖃᑦᑕᑉᒪᑕ.  

 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 

ᑕᕝᕙᐅᒐᓗᐊᖅᑎᓪᓗᒋᑦ ᑕᐃᒃᑯᐊ ᐃᓄᓕᕆᔩᑦ 

ᒪᓕᒐᕐᒪᕆᑦ ᐊᑐᖅᑕᐅᖃᑦᑕᖅᑐᑦ. ᑕᕝᕙᓂ 

ᑎᑎᕋᖅᓯᒪᖏᒻᒪᑕ, ᐅᓇ ᐃᓄᓕᕆᓂᐅᑉ ᒥᒃᓵ 

ᐃᓛᓐᓂᒃ ᖃᐅᖃᑦᑕᕐᒪᑕ ᐃᓗᖏᖅᕼᐅᖅᑐᑎᒃ 

ᐃᒪᓐᓇᐃᑕᐅᔪᕕᓃᑦ, ᐃᒪᓐᓇᐃᑕᐅᔭᕌᖓᒥᒃ ᑖᓐᓇ 

ᐱᖁᔭᖅ ᐊᕼᐃᕈᖅᑕᐅᑉᓗᓂ ᖃᓄᖅ ᒪᓕᒐᖅᑕᐅᖅ  

ᒪᓕᓪᓗᒍ ᑭᕼᐃᐊᓂ ᕼᐊᓐᖏᔪᓐᓇᕋᑉᑎᒍ 

ᑐᑭᕼᐃᔪᓐᓇᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᓐᓇᖅᑰᕋᓗᐊᖅᑐᖓ ᑭᓯᐊᓂ ᐊᐱᖅᑯᑎᒐ 

ᑭᐅᔭᐅᒃᐸᑦ, ᑭᐅᔭᐅᓇᓱᒋᖏᓇᒃᑯ.  

 

(ᑐᓵᔨᑎᒍᑦ) ᐆᑦᑑᑎᔅᓴᒥᒃ ᕿᓂᑐᐃᓐᓇᕋᓗᐊᖅᑐᖓ 

ᑖᒃᑯᐊ ᐱᓕᕆᕕᓯ ᓱᓇᒥᑭᐊᖅ ᐃᓚᓕᐅᔾᔨᒋᐊᖃᕋᓯ 

ᐃᓄᐃᑦ ᐅᑉᐱᕆᔭᖏᓐᓂᒃ ᖃᐅᔨᒪᔭᑐᖃᖏᓪᓗ 

ᖃᓄᖅ ᓴᖑᓯᒪᔪᖃᖅᑲ 

ᐃᓕᖅᑯᓯᕆᓂᐊᓚᐅᖅᑕᕋᓗᐊᖓᓂᒃ ᐊᓯᐊᓂᒃ 

ᓴᖑᓪᓗᓂ ᓱᕐᓗ ᐃᓄᐃᑦ ᐅᑉᐱᕆᔭᖏᑦ 

ᐊᑐᖅᑕᐅᓕᖅᐸᑕ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᑖᑉᓱᒪ ᑐᖏᓕᐅᑉ ᑭᐅᓂᐊᕐᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐅᐃᓕᐊᒻᔅ. 

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᖃᑦᑕᕋᑦᑎᒍᑦ ᒐᕙᒪᒃᑯᓕᒫᑦ ᑖᒃᑯᐊ 

ᐱᓕᕆᕕᓕᒫᑦᑎᐊᑦ ᐊᑐᖃᑦᑕᕐᒪᑕ ᒪᓕᒐᕐᒥᒃ 

ᐋᖅᑭᒃᓱᐃᖁᔨᒍᑦᑕ, ᖃᓄᐃᓕᖓᖁᔨᒍᑦᑕ Cabinet-

ᒧᑦ ᐊᖏᖅᑕᐅᖁᔭᑦᑎᓐᓂᒃ. 

ᐃᓕᖅᑯᓯᓕᕆᔨᒃᑰᖅᑎᑦᑎᓲᖑᒐᑦᑕ. ᐊᐱᕆᓪᓗᒋᑦ 

ᐃᓕᖅᑯᓯᓕᕆᔨᒃᑯᑦ ᐅᑯᐊ ᐃᓄᒃᑎᑐᑦ 

ᑐᑭᓯᓇᕋᓗᐊᖅᐹ. ᐃᒪᐃᓕᖓᔪᓂᒃ. ᑖᓐᓇ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2133 

ᐆᒃᑑᑎᒋᕙᕋ ᑕᐃᒃᑯᓇᓐᖓᑦ ᑐᓴᖅᑎᑕᐅᓲᖑᒋᕗᒍᑦ 

ᐃᒪᓐᓇᐅᒃᑲᓐᓂᕈᓐᓇᖅᑐᓯ. 

 

ᐊᒻᒪ ᐆᒃᑑᑎᒋᒃᑲᓐᓂᕈᓐᓇᖅᑕᕋ 

ᓂᕿᑖᕈᑎᑖᕋᓱᒋᐊᖅᑐᕈᒪ ᓂᕿᑖᕈᑎᓕᕆᔨᒧᐊᕈᒪ 

ᓂᕿᑖᕈᑎᓕᕆᔨᐅᑉ ᐅᖃᓪᓚᖃᑎᒋᑦᑎᐊᕋᔭᕌᖓ 

ᐃᓄᒃᑎᑐ ᓲᕐᓗ ᑮᓇᐅᔭᑎᑦ ᓱᕋᑕᖏᓪᓗᒋᑦ 

ᐱᐅᖅᓱᐊᕐᓗᒋᑦ.  

 

ᑕᐃᔅᓱᒪᓂᑲᓪᓚᒃ ᐅᑭᐅᑭᑦᑐᑯᓘᔪᓐᓃᕋᒪ’ᓇᑕᐅᖅ 

ᐅᖃᖃᑦᑕᓚᐅᕐᒪᑕ ᐊᑖᑕᒃᑯᕗᑦ, ᐃᑦᑐᖅᐳᓪᓗ 

ᓴᕋᑕᐃᖃᑦᑕᖏᓪᓗᓯ. ᑖᓐᓇ ᐊᑐᖅᑕᐅᖃᑦᑕᖅᑐᖅ 

ᐃᓄᓕᕆᔨᒃᑯᓐᓂᑦ.  

 

ᓱᕈᓯᓕᕆᒍᑦᑕ ᓱᕈᓰᑦ 

ᐸᖅᑭᔭᐅᑦᑎᐊᕆᐊᖃᕐᓂᖏᓐᓂᒃ ᐱᓕᕆᓇᓱᓕᕈᑦᑕ 

ᐆᒃᑐᑎᒋᔪᓐᓇᕐᒥᔭᕋ, ᑭᒃᑯᓂᒃᑯᐊ ᑕᕝᕙᓂ 

ᐃᓚᔮᕇᓂᒃ ᐃᑲᔪᕈᓐᓇᖅᐸ, 

ᖃᓄᐃᓕᐅᖃᑎᒋᔪᓐᓇᖅᐸᕗᑦ. ᑕᒪᔾᔭ 

ᐋᔩᖃᑎᒌᖕᓂᖅ ᐊᒥᓱᑲᓪᓛᓗᖕᓂᑦ 

ᖃᐃᑦᑎᔪᓐᓇᖅᑐᖓ ᐊᑐᖅᑕᐅᖃᑦᑕᖅᑐᓂᑦ ᐃᓄᐃᑦ 

ᐃᓕᖅᑯᓯᖏᓐᓂᒃ ᐊᑐᖃᑦᑕᖅᑕᐅᔪᓂᑦ 

ᐃᓄᓕᕆᔨᒃᑯᓐᓂᑦ.  

 

ᕿᒫᔪᖃᕆᐊᖃᕐᓂᖅᐸᑦ ᕿᒫᔪᒪᔪᖃᕐᓂᖅᐸᑦ 

ᓴᐱᓕᖅᑐᒥᒃ ᐊᖑᒻᒥᑦ, ᐊᕐᓇᕐᒥᒡᓘᓐᓃᑦ 

ᐋᓐᓂᖅᓯᖅᑕᐅᖃᑦᑕᕐᓂᕐᒧᑦ ᐱᑦᑎᐊᖅᑕᐅᖏᓐᓂᕐᒧᑦ, 

ᐃᒥᐊᓗᒃ ᐱᔾᔪᑎᒋᓪᓗᒍᓘᓐᓃᑦ ᖃᓄᑐᐃᓐᓇᖅ, 

ᑖᓐᓇ ᐋᔩᖃᑎᒋᐅᑦᑎᐊᕋᔭᕐᒥᔪᖅ 

ᖃᓄᖅᑐᖃᑎᒋᔭᐅᓗᓂ.  

 

ᑖᒃᑯᐊ ᑕᕝᕙ ᑐᑭᓯᓇᖁᔭᕋᓗᐊᒃᑲ, ᐆᒃᑐᑎᒋᕙᒃᑲ 

ᐃᓄᐃᑦ ᐃᓕᖅᑯᓯᖏᓐᓄᑦ ᒪᐅᖃᑦᑕᖅᑐᒍᑦ, 

ᑖᒃᑯᓂᖓ ᐱᓕᕆᓕᕌᖓᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᑐᑭᓕᐅᑎᒋᔭᖓ ᑭᐅᔪᒪᑐᐃᓐᓇᖅᖢᒍ 

ᓇᓗᓕᕈᑎᒋᖃᑦᑕᖅᑕᒃᑲ ᑕᒪᔾᔭ. ᓲᕐᓗ 

ᓂᖃᐃᓱᖅᑐᖃᕋᓱᑉᐸᒡᒎᖅ ᐅᓂᒃᑲᐅᔭᐅᑎᐊᖅᑐᓂ 

ᑮᓇᐅᔭᓂᑦ ᐱᐅᖅᓱᐊᕐᓗᒋᑦ, ᐸᖅᑭᒃᑎᐊᕐᓗᒋᑦ.  

 

ᐃᓄᐃᓕᐅᓇ ᐱᖅᑯᓯᑐᖃᕆᙱᑎᐊᖅᑕᖓ 

ᑮᓇᐅᔭᖃᓚᐅᙱᑦᑐᒍᓪᓕ. ᐅᓇᓕ ᓄᓇᔪᐊᕐᒥᐅᓕᒫᑦ 

ᐱᖅᑯᓯᖓᑦ ᐊᑐᑦᑎᐊᖅ 

ᐃᓕᖅᑯᓯᑲᖅᑐᓂᒫᖑᖅᑰᖅᑐᖅ ᐊᑐᑦᑎᐊᖁᔨᔪᑦ 

ᑮᓇᐅᔭᓂᒃ, ᑭᓱᑐᐃᓐᓇᓕᒫᓂᑦ ᐊᑐᑦᑎᐊᖁᔨᔪᑦ 

ᑮᓇᐅᔭᐅᒐᓗᐊᖅᐸᑦ, ᑮᓇᐅᔭᐅᙱᒃᑲᓗᐊᖅᐸᑦ. 

ᐃᒪᓐᓇ ᓇᓗᓕᖃᑦᑕᖅᐳᖓ. 

 

ᐃᓄᐃᑦ ᐊᑐᑦᑎᐊᖁᔨᔪᐊᓗᐃᑦᑕᐅᖅ ᑮᓇᐅᔭᓂᒃ 

ᐃᓅᓪᓗᑕ ᐊᑐᑦᑎᐊᖁᔨᒻᒥᔪᒍᑦ ᑭᓯᐊᓂ ᖃᓪᓗᓈᑦ 

ᑕᐃᒪᐃᓇᓱᒋᒻᒥᔭᒃᑲ, ᓴᐃᓃᓯᓪᓗ, ᔮᐸᓃᓯᓪᓗ 

ᑭᒃᑯᓕᒫᑦ. ᐃᓄᐃᑦ 

ᖃᐅᔨᒪᔭᖏᓐᓄᑐᐃᓐᓇᐅᓇᓱᒋᙱᑕᕋ ᑖᓐᓇ.  

 

ᐊᒻᒪ ᑕᐃᓐᓇ ᐊᐃᑉᐸᖓ ᓇᓗᓕᖃᑦᑕᕆᕗᖓ 

ᑐᑭᓕᐅᑎᒐᕕᐅᒃ, ᑭᐅᔾᔪᑎᒋᓚᒍᑦᑕᐅᕐᖓᐃᑦ. 

ᐊᐃᑉᐸᕇᒎᖅ ᕿᒫᔪᖃᕆᐊᖃᖅᐸᓘᓐᓃᑦ, 

ᑐᓴᓚᐅᑦᑕᖅᐳᒍᑦ ᐊᐃᑉᐸᖓᒎ ᖃᐅᔨᓯᕋᑕᖅᐳᖅ 

ᐊᐃᑉᐸᖓ ᕿᒫᓯᒪᓕᖅᑐᕕᓂᖅ ᓄᓇᐅᑉ ᐊᓯᐊᓄᑦ. 

ᐃᓄᐃᑦ ᑕᕝᕙ ᖃᐅᔨᒪᔭᖓ ᐊᑐᖅᑕᐅᓪᓗᓂ 

ᑕᐃᒪᐃᖃᑦᑕᖅᐸᑦ? ᐃᓄᐃᑦ ᖃᐅᔨᒪᔭᖓᓂᑦ 

ᓇᓗᑦᑎᐊᕋᒪ, ᖃᐅᔨᒪᓐᖑᐊᕋᓱᒍᓐᓇᖏᓐᓇᒪᓘᓐᓃᑦ 

ᑐᓴᐅᒪᒐᓛᑐᐃᓐᓇᖅᑕᓐᓂᒃ ᐅᖃᕈᓐᓇᕋᒪ.  

ᑖᒃᑯᐊ ᑐᑭᓕᐅᑎᒍᕕᒋᑦ ᐃᓱᒪᒋᖃᓯᐅᑎᓂᐊᕋᑦᑎᒍᑦ. 

ᓇᖕᒥᓂᒻᒪᕆᒃ ᑕᐃᒪᐃᒻᒪᕆᒐᓱᒋᓐᖏᑕᕋᓗᐊᕋ 

ᑭᓯᐊᓂ ᒐᕙᒪᑦᑕ ᑖᒃᑯᐊ ᐅᖃᐅᓯᕆᒃᐸᒋᑦ, 

ᑐᑭᓕᐅᑎᒃᐸᒋᓪᓗ ᑕᐃᒪᐃᓚᐅᕐᓕᑦ.  

 

ᐅᓇ ᑲᔪᓯᔪᒪᒐᒪ ᐃᒃᓯᕙᐅᑖᖅ, ᑕᕝᕙᓂ ᓱᓕ 117-

ᒥᒃ ᐅᖃᕐᒪᖅ ᑎᑦᑕᖅ ᑭᖑᓪᓕᖅᐹᖅ ᖁᓕᑦᑎᐊᖓᓂᑦ 

ᐅᖃᕐᒪᓈᒃ ᐋᖅᑭᒋᐊᖅᑕᐅᓕ, ᖃᓪᓗᓈᑎᑑᖓᔪᓂᑦ 

ᐅᖃᓕᒫᕋᒪ ᒪᒥᐊᑉᐳᖓ 

ᐃᓄᒃᑎᑑᖓᓕᖅᐸᓪᓕᐊᓇᓱᒃᖢᒋᓪᓘᕋᒃᑭᑦ 

ᐃᒪᐃᓕᖓᖅᑰᔨᒻᒪᓈᒃ, ᐋᖅᑭᒃᐸᓪᓕᐊᖁᓪᓗᒍ 

ᑲᒪᒋᔭᐅᓂᖓ ᓄᑖᑦ ᐊᒻᒪᓗ ᐱᔨᑦᑎᕈᑕᐅᕙᒌᖅᑐᑦ 

ᐊᖏᕐᕋᖃᙱᑦᑐᓄᑦ ᓄᓇᕗᑦ ᐃᓗᐊᓂ.  

 

ᑐᑭᓯᒋᐊᕈᑎᒋᔪᒪᑐᐃᓐᓇᖅᖢᒍ ᐊᖓᔪᖅᑳᖅ ᒥᓂᔅᑕ 

ᐅᖃᖃᑦᑕᖅᓯᒪᒐᕕᑦ 90−ᒻᒪᑕᒎᖅ ᐊᖏᕐᕋᖃᙱᑦᑐᑦ 

ᓄᓇᕗᑦᒥ ᑖᒃᑯᓄᖓᑐᐊᖅ ᑕᕝᕙ ᑖᓐᓇ ᑐᕌᖅᑑᖅ, 

ᑕᐃᒃᑯᓄᖓ 90-ᓄᑦ ᐊᖏᕐᕋᖃᙱᑦᑐᓄᑦ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᓇᔪᖅᑕᐅᖃᑦᑕᕐᒪᑕ ᑕᕝᕙᓂ 

ᐃᖃᓗᓐᓂ ᑕᐃᒃᑯᐊ ᐊᖏᕐᕋᖃᙱᓪᓗᑎᒃ ᑖᓐᓇ 

ᐃᖃᓗᐃᑦ ᑎᒃᑯᐊᖅᑕᐅᓯᒪᒻᒪ, ᑕᐃᒪᓐᓇ 

ᑐᑭᓕᐅᕈᓐᓇᖅᑕᕋ ᑮᓇᐅᔭᖃᖅᑎᑕᐅᖃᑦᑕᖅᑐᑎᑦ 

ᑖᔅᓱᒥᖓ ᐊᐅᓚᑦᓯᔪᒪᓪᓗᑎᒃ.  

 

ᑖᒃᑯᐊ ᖃᓄᖅ ᐊᐅᓚᑦᓯᐊᖅᐹᓪᓕᕈᓐᓇᕆᐊᒃᓴᐃᑕ 

ᑖᒃᑯᐊ ᐅᕙᑦᓯᐊᖅ ᐅᖄᓪᓚᒃᑲᒪ 

ᑲᑎᒪᖃᑎᒋᓂᐊᒐᐃᑦ ᑎᒥᐅᔪᑦ ᖃᓄᖅ 

ᐊᐅᓚᑦᓯᐊᖅᐹᓪᓕᕈᓐᓇᕆᐊᒃᓴᐃᑕ ᖃᓄᕐᓗ 

ᑖᓐᓇᐃᑦᑐᖃᕋᓗᐊᖅᑎᓪᓗᒍ ᑕᒡᕙᓂ ᐃᖃᓗᖕᓂ.  

ᓱᓕ ᐃᓚᐃᑦ ᕼᐃᕐᓗᐊᕐᒦᖃᑦᑕᕐᒪᑕ, ᑐᐱᕐᓂᒡᓗᓐᓃᑦ, 

ᖃᓄᖅ ᑖᒻᓇ ᐃᓗᐊᖅᓯᕚᓪᓕᕈᓐᓇᕆᐊᒃᓴᐃᑦ ᓴᐃᑕ. 

 

ᑕ’ᓇᐃᑦᑐᖃᕈᒪᔪᓪᓗᓐᓃᑦ ᓄᓇᓖᑦ 

ᑲᑎᒪᖃᑎᒋᕚᓪᓕᕐᓗᑎᒍᑦ ᑕᐃᒪᓐᓇ 

ᓯᕗᓂᒃᓴᖃᕋᓱᐊᖅᑐᒍᑦ ᐃᓄᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᑦᑎᐊᒃᑲᓐᓂᕈᒪᖃᐃ. ᖃᐅᔨᓴᖅᖢᓯ 

ᐅᖃᖅᓯᒪᒐᔅᓯ 90-ᖑᖕᒪᑕᒎᖅ ᐊᖏᕐᕋᖃᙱᑦᑐᑦ 

ᓄᓇᕗᑦ ᐃᓗᐊᓂ, ᐊᐱᖅᑯᑎᑐᐊᑦᑎᐊᕋ ᐅᓇ. ᑖᓐᓇ 

ᑎᑎᕋᖅᓯᒪᔭᓯ ᑕᐃᒃᑯᓄᖓᑐᐊᑦᑎᐊᖅ ᑐᕌᖓᔪᖅ? 

ᑕᐃᒃᑯᓄᖓ 90-ᓄᑦ? ᐄᓗᓐᓃᑦ ᐋᒃᑲᓘᓐᓃᑦ? 

ᐱᔭᕆᐊᑭᓐᓂᐊᕐᒪᓄᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒃᑯᐊ ᖃᐅᔨᓴᖅᑕᐅᑎᓪᓗᒋᑦ ᑖᑉᑯᐊ 

ᓈᕼᐊᖅᑕᐅᖕᒪᑕ ᑖᑉᑯᐊ ᓈᕼᐊᖅᑕᐅᑎᓪᓗᒋᑦ 

ᓇᓗᓇᐃᖅᓯᔪᒍᑦ ᑖᑉᑯᐊ ᐅᐱᓐᖓᒃᑯᒃ ᐊᐅᔭᒃᑯᑦ 

ᐊᖏᕐᕋᕐᓂᖅᓴᐅᖃᑦᑕᕐᒪᑕ ᑖᒻᓇ ᓈᓴᐅᑎ 

ᐊᓯᔾᔨᖃᑦᑕᖅᑐᖅ, ᐃᓚᐃᓗ ᐃᒡᓗᖃᕈᐃᖅᑐᑦ. ᐅᑭᐅᑉ 

ᐃᓗᐊᓂ ᐊᓯᔾᔨᖃᑦᑕᕐᒪᑕ ᑖᑉᑯᐊ 90-ᖁᑕᐅᔪᑦ 

ᐊᖏᒡᓕᒋᐊᕈᓐᓇᖅᑐᑦ ᒥᑭᒡᓕᒋᐊᕐᓗᑎᒡᓗᓐᓃᑦ. ᐄ, 

ᑖᑉᑭᑯᓂᖓ ᑖᒻᓇ ᑎᑎᕋᖅᓯᒪᔪᖅ ᑕᐅᑐᒃᖢᒍ 

ᐅᖃᓕᒫᖅᖢᒍ ᑕᐃᒃᑯᓂᖓᑦᑕᐅᖅ ᐊᖏᕐᕋ, 

shelters-ᓄᑦ ᑐᕌᖓᖕᒪ’ᓇ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᐅᔭᐅᔾᔪᑎᒋᔾᔮᙱᒻᒥᔭᕋᖃᐅᓇᐃᑦ, 

ᐊᓯᐊᓄᐊᓚᐅᕐᒥᓚᖓᐃᑦ. ᐃᖕᓇ ᒪᒃᐱᖅᑐᒐᖓᓂ 

118, ᐸᕐᓇᐅᑎᔅᓯᓐᓂ ᐅᓇ ᑳᖃᑦᑕᕐᓂᕐᒧᑦ 

ᐊᔪᖅᓴᓗᐊᕐᓂᕐᒧᓪᓗᓐᓃᑦ ᐱᓕᕆᐊᕆᔪᒪᔭᓯ. 

 

ᐊᐱᖅᑯᑎᒋᔪᒪᔭᕋ ᐆᒥᖓ, ᐃᓐᓇ ᑲᑎᒪᔨᐅᖃᑎᒐ 

ᐃᖅᑲᐅᒪ’ᓇᑎᐊᕋᒪ ᒥᑭᓐᖑᐊᖅ, ᐅᑭᐊᒃᓵᕐᓗᑭᐊᖅ 

ᐊᐱᕆᓚᐅᖅᓯᒪᖕᒪ’ᓇ ᖃᖓᓕ 

ᑲᑎᒪᖃᑦᑕᕈᓐᓃᓛᖅᐱᓯ? ᖃᖓᓕ 

ᐸᕐᓇᒍᓐᓃᓛᖅᐱᓯ? ᑕᒪᓐᓇᓗ 

ᐊᑐᖅᑕᐅᑎᓕᕆᐊᕐᓗᒍ 

ᐋᖅᑭᒃᐸᓪᓕᐊᓇᓱᓕᓛᖅᐱᓯᐅᒃ 

ᑲᑎᒪᖃᑦᑕᑐᐃᓐᓇᕈᓐᓃᕐᓗᓯ. 

 

ᑮᓇᐅᔭᑦ ᐊᑐᑐᐃᓐᓇᕈᓐᓃᕐᓗᒋᑦ ᑲᑎᒪᓂᕐᒧᑦ? ᖃᖓ 

ᐊᐱᖅᑯᑎᒋᔪᒪᔭᕋ, ᖃᖓ ᑮᓇᐅᔭᑦ ᑕᒪᒃᑯᐊ 

ᐊᑐᓕᕐᓂᐊᓕᖅᐸᑦ ᑕᒪᒃᑯᓄᖓ ᑳᒃᑐᓄᑦ 

ᐊᔪᖅᓴᖅᑐᓄᑦ ᑲᑎᒪᓂᕐᒧᐊᖓᔪᓐᓃᕐᓗᑎᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐅᐱᕐᖔᕐᓗᓐᓃᑦ ᐊᐅᔭᕐᓗᓐᓃᑦ 

ᑭᒡᓕᓕᐅᕋᓱᐊᕐᓂᐊᖅᑐᒍᑦ ᑲᑎᒪᖃᑦᑕᕈᐃᕐᓂᐊᕋᑉᑕ 

ᑖᑉᓱᒪ ᐊᔪᖅᓴᕐᓂᐅᑉ ᒥᒃᓵᓄᑦ ᑭᓯᐊᓂ 

ᑲᑎᒪᔨᐅᖃᑎᒐ ᒪᓕᒐᓕᐅᑎᐅᖃᑎᒐ 

ᖃᐅᔨᒪ’ᓇᓯᐊᖁᔭᕋ ᑐᙵᕕᒃᑯᓐᓂᓪᓗ ᑐᙵᕕᒃᑯᑦ 

ᐱᖃᑎᒋᒐᑉᑎᒍᑦ ᑖᑉᑯᓂᖓᑦ 

ᐃᓗᐊᖅᓯᑦᓯᐊᙱᓐᓂᖅᐸᑦ ᑲᑎᒪᓯᓐᓇᕆᐊᖃᖅᑐᒍᑦ 

ᑭᓯᐊᓂ ᐃᓄᓕᕆᔨᐅᔪᒍᑦ ᑭᒡᓕᖃᒻᒪᕆᒐᓱᐊᖅᑐᒍᑦ 

ᐊᐅᔭᖅ, ᐊᐅᔭᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪ ᐅᕙᓂ 

ᒪᒃᐱᖅᑐᒐᖓᓂ 120, ᐸᕐᓇᐅᑎᓂᒃ ᐊᑐᖁᔭᐅᑉ, 

ᓯᕗᓪᓕᐅᑎᑕᐅᓇᓱᖕᓂᐊᖅᑐᓂ 2016-2017. ᐅᓇ 

ᐅᖃᐅᓯᖃᖅᑐᖅ ᐊᖏᕐᕋᖃᖏᑦᑐᓂ.  

 

ᐃᒃᓯᕙᐅᑖᖅ, ᖃᐅᔨᒪᔪᖓ ᓄᓇᕗᑦ ᒐᕙᒪᒃᑯᑦ 

ᐊᖏᕐᕋᖃᖏᓐᓂᕋᐃᔪᑦ ᑕᐃᒃᑯᓂᖓ 

ᐅᖃᐅᓯᕆᖃᑦᑕᖅᑕᖏᓐᓂᒃ ᒥᓂᔅᑐ. ᒪᑯᐊ 

ᑐᔪᕐᒦᓐᓇᐅᔭᖅᑐᐊᓗᐃᑦ ᐃᒡᓗᒋᔭᐅᔪᓪᓘᓐᓃᑦ 

ᓇᑎᖏᓐᓂ ᓯᓃᓐᓇᐅᔭᖅᑐᑦ ᒐᕙᒪᒃᑯᑦ 

ᑕᐅᑐᒃᑕᖓᒍᑦ ᐊᖏᕐᕋᓖᑦ. ᐃᒡᓘᑉ ᐃᓗᐊᓃᒻᒪᑕ. 

ᐊᒻᒪ ᐃᓱᒫᓗᖕᓇᓐᖏᑦᑐᑦ. 

 

ᑕᐃᒃᑯᐊ ᐅᖃᐅᓯᕆᔭᐅᖏᓐᓇᐅᔭᕐᒪᑕ ᑕᐃᔅᓱᒪᓂ 

ᖃᐅᔨᓴᖅᑐᖃᖅᑎᓪᓗᒍ 90-ᐅᓚᐅᖅᑐᑦ ᐊᓯᖏᓪᓕ 

ᐊᖏᕐᕋᖃᕐᒪᑕ ᑐᒃᓲᒋᔭᐅᔪᒥ ᓯᓂᒍᓐᓇᕐᒪᑕ 

ᐅᖅᑰᓴᐅᑎᖃᕐᕕᖕᒥ ᓯᓂᒍᓐᓇᕐᒪᑕ. 

 

ᐊᐱᕆᓇᓱᓚᐅᖅᓯᒪᒐᓗᐊᕋᒪ, ᒫᓐᓇ 

ᐊᐱᕆᒃᑲᓐᓂᕈᒪᓪᓗᖓ ᖃᓄᖅ ᒥᓂᔅᑕᐃᕕᐅᑉ 

ᐊᖏᕐᕋᖃᖏᑦᑐᖅ ᐊᒻᒪᓗ ᐊᔾᔨᒋᕙᐅᒃ ᑲᓇᑕᐅᑉ 

ᒐᕙᒪᒃᑯᖏᑕ ᐊᖏᕐᕋᖃᖏᓐᓂᕋᐃᓂᖓᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑕᐃᑦᓇᐃᑦᑐᒋᔭᐃᑦ ᒪᓕᒐᓕᐅᖅᑎᐅᖃᑎᒪ 

ᕼᐃᓂᖃᑦᑕᖅᑐᑦ ᐃᒡᓘᑉ ᐃᓗᐊᓂ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᓈᕼᐊᖅᕼᐃᒪᔭᐃᑦ, 

ᖃᐅᔨᒪᔭᐃᑦ.  

ᑲᓇᑕᐅᑉ ᒪᓕᒐᖏᓐᓂᒃ ᑖᓐᓇ 

ᑐᑭᓕᐅᖅᑎᐹᓪᓕᓂᐊᕋᒃᑯ ᑖᑉᓇ ᐳᕌᓐᑕᓐ ᒍᕌᓐᑦ. 

ᐃᓂᕼᐊᖏᓐᓂᐅᑉ ᒥᒃᓵᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒍᕋᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᓪᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ. 

ᓄᓇᕐᔪᐊᕐᒥ ᑐᑭᖓᓂᒃ ᓇᓗᓇᐃᖅᓯᓯᒪᖏᒻᒪᑕ 

ᐊᖏᕐᕋᖃᖏᑦᑐᑦ ᒐᕙᒪᒃᑯᑦ ᐱᓕᕆᕕᕗᑦ ᑖᒃᑯᐊ 

ᐃᔨᒋᓇᓱᖔᓚᐅᕐᒪᑕ ᐊᖏᕐᕋᖃᖏᑎᐊᒻᒪᕆᑦᑐᓂ. 

ᑕᐃᒃᑯᐊ ᐊᖏᕐᕋᖃᖏᓐᓂᓕᕆᓂᕐᒧᑦ 

ᐅᐸᓗᖓᐃᔭᐅᑎᓕᐅᕋᓱᒃᖢᑕ ᐃᔨᒋᓂᖅᓴᐅᑉᓗᑕ 

ᐃᓪᓗᓕᕆᓂᕐᒧᑦ. ᑕᐃᒃᑯᐊ ᑮᓇᐅᔭᖃᑦᑎᑕᐅᓪᓗᑎᒃ 

ᐊᖏᕐᕋᖃᖏᑎᐊᒻᒪᕆᑦᑐᑦ. 

 

ᒥᓂᔅᑕ ᐅᖃᖅᑲᐅᔪᖅ ᑖᒃᑯᐊ 

ᑮᓇᐅᔭᖃᑦᑎᑕᐅᖃᑦᑕᕐᒪᑕ ᒪᕐᕉᓐᓂᒃ 

ᐊᖏᕐᕋᖃᖏᑐᒃᑯᕕᒻᒥᒃ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕗᓐᖓᓚᐅᕐᓚᒍᐊᐃᑦ.  

 

ᐊᑕᐅᓯᕐᒥᖓᐃ ᐊᐱᕆᑲᐅᖅᑐᕐᓚᖓ ᐅᐊᔅᓯᑯᓗᒐ 

ᐃᓱᓕᓐᓂᖏᓐᓂᖓᓂᒃ. ᑕᕝᕙᓂ ᐃᖅᑲᓇᐃᔭᖅᑎᓂᒃ 

ᐅᖃᐅᓯᖃᕈᓐᓇᖅᑰᕋᑦᑕ 

ᐃᖅᑲᓇᐃᔭᖅᑎᓐᖑᕋᑖᖅᑐᓂᓪᓘᓐᓃᑦ. 

ᑐᑭᓯᒋᐊᕈᒪᓪᓗᖓ ᐅᕙᓂ ᐸᕐᓇᐅᑎᓂᒃ 

ᑎᑎᕋᖅᓯᒪᔪᔅᓴᐅᔫᒐᓗᐊᖅ.  

 

ᐅᕙᓂ ᐱᒋᐊᖅᑎᑦᑎᑎᓪᓗᑎᑦ 

ᐅᓂᒃᑲᐅᓯᕆᖅᑲᐅᔭᓐᓂ ᒥᓂᔅᑐ ᒪᒃᐱᖅᑐᒐᖓᓂ 2 

ᖃᓪᓗᓈᑎᑑᖓᔪᓂ. ᐅᕝᕙᓗᑭᐊᖅ 

ᐅᖃᓕᒫᑦᑎᐊᓐᖏᑐᐃᓐᓇᖅᐸᕋ ᐅᖃᕐᒪᓄᓇ, 

ᑖᒃᑯᐊᒎᖅ ᐱᓕᕆᕝᕕᑎᑦ ᐃᖅᑲᓇᐃᔭᖅᑎᑖᕐᓂᐊᒪᑕ 

ᐃᖅᑲᓇᐃᔭᖅᑎᖏᑦ ᐅᓄᖅᓯᕚᓪᓕᓂᐊᕐᒪᑕ 196.1-

ᖑᖅᑰᖅᑐᖅ, 205.1-ᖑᖅᑰᖅᑐᖅ. 

ᑐᓴᕆᐊᕈᒪᑐᐃᓐᓇᖅᖢᖓ ᓇᓂᓘᓐᓃᑦ  

ᐅᓂᒃᑳᖅᓯᒪᒃᐸᑕ ᐅᖃᐅᑎᑐᐃᓐᓇᕈᓐᓇᕆᓐᖓ 

ᑭᓱᓕᕆᔨᐅᓂᐊᕐᒪᖔᑕ. ᑕᕝᕗᖓ 

ᓄᖅᑲᑲᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐄ, ᑖᑉᑯᐊ 

ᐊᐅᓚᑦᑎᔨᖓᑕ ᕼᐊᓇᒐᖅᑖᐸᒡᓕᐊᔪᑦ ᑖᑉᓱᒪ 

ᑐᑭᓕᐅᓂᐊᕐᒪᒍ ᐅᒃᑯᒻᒪᕆᐅᒋᐊᖏᑕ ᐳᕌᕉᓐᑕᓐ 

ᒎᕌᓐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᑖᑦ ᐃᖅᑲᓇᐃᔮᒃᓴᐃᑦ ᐃᓄᓕᕆᔨᒃᑯᓂ ᒪᕐᕉᒃ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂ ᑖᒃᑯᐊ 

ᑮᓇᐅᔭᓕᕆᓂᕐᒧᑦ ᐊᖏᔪᖅᑳᑦ ᓂᖃᐃᓱᕈᑎᓄᑦ 

ᑲᒪᖃᑦᑕᓂᐊᖅᑐᑦ ᐊᒻᒪᓗᒃᑕᐅᖅ 

ᑮᓈᐅᔭᓕᕆᔨᓪᓚᕆᒋᔭᐅᔪᖅ ᑕᐃᒃᑯᓂᖓ 

ᓂᖃᐃᓱᖅᑐᓂᒃ ᐃᑲᔪᖅᑐᐃᓂᐊᖅᑐᑦ 

ᐊᔪᕈᓐᓃᓂᖅᓴᐅᖁᓪᓗᒋᑦ ᐃᖅᑲᓇᐃᔭᖅᑏᑦ 

ᐊᒥᓱᕈᖅᐹᓪᓕᖁᓪᓗᒋᑦ ᑮᓇᐅᔭᓕᕆᖃᑦᑕᓂᐊᕐᒪᑕ 

ᓂᖃᐃᓱᕈᑎᓂᒃ.  

 

ᑕᕝᕙ ᑖᒃᑯᐊ ᓱᕈᓯᓕᕆᓂᕐᒧᑦ ᐃᓚᒌᒃᑐᓕᕆᓂᕐᒧᓪᓗ 

ᑖᒃᑯᓂᖓ ᑎᓴᒪᓂᒃ CSW-ᔪᓂᒃ 

ᐃᖅᑲᓇᐃᔮᒃᓴᖅᑕᖃᓕᖅᑐᖅ ᑖᒃᑯᓄᖓᓗ 

ᐱᓕᕆᔨᐅᖃᑦᑕᓂᐊᖅᑐᑦ ᐃᓄᓕᕆᔨᐅᓗᑎᒃ 

ᓄᓇᓕᓐᓂ. ᑖᒃᑯᐊ ᒪᕐᕉᒃ ᐃᖃᓗᓐᓃᓂᐊᖅᑑᑦ, 

ᐊᐃᑉᐸᖓ ᖁᕐᓗᖅᑐᒥ, ᐊᐃᑉᐸᖓᓗ ᑲᖏᖅᖠᓂᕐᒥ.  

 

ᑖᒃᑯᐊ ᐱᓕᕆᐊᒃᓴᓄᑦ ᓇᓗᓇᐃᖅᓯᔾᔪᑎᓂ 

ᑐᓂᓯᓚᐅᖅᑐᒍᑦ ᐱᖓᓱᓂᒃ 

ᐃᖅᑲᓇᐃᔭᓕᒻᒪᒃᓴᓕᕆᔨᒃᑯᑦ ᐱᓕᕆᕕᖓᓐᓂ. 

ᑖᒃᑯᐊᓗ ᐃᓐᓄᒃᑕᐅᓯᒪᓕᕇᖅᑐᑦ ᑖᓐᓇᓗ 

ᐱᓕᕆᕕᐊᕈᓯᐅᔪᖅ ᑲᔪᖏᖅᓴᐃᔾᔪᑎᐅᓪᓗᑎᒃ 

ᐃᓕᓐᓂᐊᖅᑎᑦᑎᓂᒃ ᐃᖅᑲᓇᐃᔭᖅᑎᖃᖁᓪᓗᒍ. 

ᑲᔪᖏᖅᓴᐅᑎᖃᓪᓗᑕ ᑖᒃᑯᓂᖓ ᑕᖅᑲᒃᑯᐊ 

ᖃᐅᔨᒪᓇᑦᑎᐊᕐᓂᖅᓴᐅᓂᐊᕐᒪᑕ 

ᐃᓕᓐᓂᐊᕈᑎᐅᖃᑦᑕᖅᑐᓂᒃ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᓕᒻᒪᒃᓴᐅᑕᐅᖃᑦᑕᕐᓂᐊᖅᑐᓂᑦ. 

ᑕᐃᒃᑯᐊᓗ ᐃᓕᓴᕆᔭᐅᔾᔪᑎᑖᕐᓗᑎᒃ ᐊᒻᒪᓗ 

ᖃᐅᔨᓴᖅᑕᐅᓗᑎᒃ ᐃᓕᓐᓂᐊᖅᑕᖏᑦ ᒪᓕᒡᓗᒋᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᖑᔮᕐᓗᑎᒃ ᐱᓕᕆᕕᑦᑕ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᑦ ᐱᓕᕆᕕᖓᑦ ᓇᐃᓈᖅᓯᒪᔪᑦ 

ᑮᓇᐅᔭᓕᕆᔩᑦ. ᐅᕙᓂ ᒪᑉᐱᐊᓃᓐᓇᑦᑕ ᑭ-4. ᒥᔅᑐ 

ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᒃᑲ ᓄᖑᑕᐅᕈᔪᒃᑑᒐᓗᐊᑦ 

ᑖᒃᑯᓇᓐᖓᑦ ᐊᐱᖅᓱᖅᑐᓂᒃ. ᒥᓂᔅᑕ 

ᐊᐱᕆᒃᑲᓐᓂᕐᓗᒍ ᑕᐃᒃᑯᐊ ᓂᕿᒃᓴᑖᖃᑦᑕᖅᑐᑦ 

ᓄᓇᕘᒥ.  

 

ᐊᕐᕌᒍᑦᑕᕌᖓᑦ, ᑕᒫᓂ ᐊᕐᕌᒎᔪᒥᖅᑲᐃ ᓱᓕ 

ᐅᓄᖅᓯᕙᓪᓕᐊᑐᐃᓐᓇᖅᐹᑦ ᓲᖃᐃᒻᒪᓄᓇ 

ᐃᖅᑲᓇᐃᔮᒃᓴᖅ ᑕᒪᓐᓇ ᐊᔪᕐᓇᕐᒪᓇᐃᑦ? ᖃᓄᖅ 

ᑕᒪᓐᓇ ᑐᑭᓯᓯᒪᕕᐅᒃ ᑕᒪᑐᒥᖓ ᑐᑭᓯᑎᓚᐅᖓ. 

ᓯᕗᓪᓕᕐᒥᒃ ᑖᓐᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᑐᑭᓯᔪᒪᒻᒪ’ᓇ. ᐄ, ᑖᑉᑯᐊ ᓂᕿᒃᓴᐅᑏᑦ 

ᐊᑐᖅᑕᐅᓂᖏ ᐊᖏᓪᓕᕙᓪᓕᐊᖏᓐᓇᖅᑐᑦ 

ᐱᔾᔪᑎᒋᓪᓗᒍ ᐃᓅᕼᐅᒃᑐᑦ, ᓄᑕᕋᐃᑦ 

ᐃᓐᓂᕐᓂᖑᖅᐸᓪᓕᐊᔪᑦ ᐊᒥᓕᕼᐋᓂᖅᓴᐅᒻᒪᑕ 

ᐃᓂᕐᓂᓐᓂᐅᔪᓂᒃ. ᑕᐃᒪ ᐅᔭᕋᓐᓂᐊᕐᕕᒃ 

ᐃᑲᔪᒻᒪᕆᖃᑦᑕᖅᑐᑦ ᑭᕼᐃᐊᓂ ᕼᐊᓇᔭᖅᑐᖅᑐᑦ 

ᐃᑭᑦᑐᓇᐃᖅᖣᖃᑦᑕᕐᓂᖏᓐᓄᑦ ᑖᑉᑯᐊᓗ  

ᐅᑭᐅᖅᑖᐸᓪᓕᐊᔪᑦ ᐊᒥᕌᓂᖅᕼᐅᖃᑦᑕᕐᒪᑕ 

ᕼᐊᓇᐅᒐᖅᑖᑐᓂᕐᒥᓂᒃ. ᑖᓐᓇ 

ᐳᖅᑐᕼᐃᕙᓪᓕᐊᔪᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᔅᓲᔭᔾᔮᖏᑦᑐᖓ ᑕᒪᓐᓇ ᐊᖏᕐᕋᖃᖏᓐᓂᖅ 

ᐱᕐᔪᐊᖑᖕᒪᑕ. 

 

ᑕᒪᒃᑯᐊ ᒪᕐᕈᐃᓕᖅᑲᖓᖕᒪᓄᓇ. ᑕᒪᐅᖓ 

ᑐᔪᕐᒥᔪᓐᓇᖃᑦᑕᖅᑐᑦ ᑕᒪᒃᑯᐊ ᐃᓚᒥᓐᓂ 

ᑭᒃᑯᑐᐃᓐᓇᕐᓂ ᑕᒪᓐᓇ ᑕᐃᒪᐃᓕᖓᖕᒪ 

ᐃᒡᓗᖃᖏᓐᓂᒃ. ᑕᐃᒃᑯᐊ ᐊᖏᕐᕋᖃᖏᓪᓚᑦᑖᖅᑐᑦ 

ᑕᒫᓂ ᑐᐱᖅᐸᖕᒦᖃᑦᑕᖅᑐᑦ, ᐃᒡᓗᕋᓛᓂᓗ. 

ᐅᑭᐅᖑᑎᓪᓗᒍ ᐊᔪᕐᓇᖅᑐᖅᓯᐅᓚᑦᑖᕐᒪᑕ 

ᐃᒃᑮᓚᑦᑖᖑᖕᒪᑦ ᓯᓚᒥ ᓯᓂᒐᓱᒋᐊᒃᓴᖅ. ᑕᒪᓐᓇᓗ 

ᑕᑯᒥᓇᕋᓂ. 

 

ᐃᓄᓕᕆᔨᐅᓪᓗᓯ ᑕᒪᑐᒥᖓ ᓲᕐᓗ ᓄᓇᑦᑎᓐᓂ 

ᑕᐃᒪᐃᑉᐸᓪᓕᐊᓕᕐᒥᒻᒪᑦ 

ᐃᓂᒃᓴᖃᖏᑦᑐᖅᑕᖃᖃᑦᑕᖅᑐᖅ ᐅᑭᐅᖅ 

ᑮᓇᐅᔭᓕᐅᕋᑎᒡᓗ ᐅᖅᑰᔾᔪᑎᒃᓴᒥᒃ ᑕᖅᑳᓐᖓᑦ 

ᐃᓅᖃᑎᒥᖕᓂ ᕿᓄᖃᑦᑕᖅᖢᑎᒃ. ᓱᖃᐃᒻᒪ 

ᐃᖅᑲᓇᐃᔭᓐᖏᓐᓇᒥᒃ ᑕᐃᒪᐃᑦᑑᑎᓪᓗᒍ. 

 

ᐃᒡᓗᒥᓪᓖ ᑕᒪᒃᑯᐊ ᓄᓇᓕᕋᓛᖑᓂᖅᓴᐅᔪᖅ 

ᓇᔪᒐᒃᓴᖏᓐᓂᒃ ᑕᒪᒃᑯᐊ ᐊᖏᕐᕋᖃᖏᓪᓚᑦᑖᖅᑐᑦ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᑐᒥᖓ ᑐᑭᑖᖅᓯᒪᓐᖏᓚᓯ ᐱᑕᖃᓕᓛᕐᒪᖔᑦ 

ᐊᖏᕐᕋᕆᔭᐅᔪᒥᒃ ᑐᐱᖅᐸᖕᒥᑐᐃᓐᓇᐅᖏᑦᑐᖅ. 

 

ᑕᒪᓐᓇ ᐃᖅᑲᓇᐃᔮᒃᓴᖅ ᐊᔪᓐᓇᕐᓂᖏᓐᓄᑦ. ᖃᓄᖅ 

ᑕᒪᓐᓇ ᑐᑭᑖᖅᓯᒪᕙ? ᖁᔭᓐᓇᒦᒡᓗ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᑯᑎᖃᒻᒪ’ᓇ. ᑕᐃᑲᓐᖓᑦ ᓄᓇᓕᓐᓂ 

ᐱᒋᐊᕆᐊᖃᑦᑐᖅ. ᐃᑲᔪᕈᒪᓂᐊ ᓴᖅᑭᕆᐊᖃᑦᑐᖅ. 

ᑐᒃᕼᐃᑐᖅᑕᒃᑲ ᑎᑭᕼᐃᒪ’ᓇᑎᐊᖅᑐᓂᒃ ᑮᓇᐅᕋᓂᒃ 

ᐅᕙᑦᑎᓐᓂᒃ ᐃᓄᓕᕆᔨᒃᑯᓐᓂᑦ ᕿᒥᕐᕈᒍᓐᓇᖅᑕᒃᑯᑦ. 

ᑖᓐᓇ ᓄᓇᓕ ᓴᓇᖃᑎᒋᔪᓐᓇᖅᑕᒃᑯᑦ. ᑭᓯᐊᓂ 

ᑖᓐᓇ ᐱᒋᐊᒻᒪᕆᒋᐊᖃᖅᑐᖅ ᓄᓇᓕᐊᓂ. 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ.  

 

ᓲᔪᖅ: ᐄ, ᐱᖃᑖᓂ ᑭᐅᙱᓐᓇᕕᖓ. 

ᐊᐱᕆᒃᑲᓂᐊᕐᔪᕐᓗᑎᑦ ᑕᐃᓐᓇ ᐃᒡᓗ, ᐃᓛᒃ 

ᐃᒡᓗᑭᒃᓴᕋᑦᑕ ᑕᒫᓂ ᓄᓇᕗᑦᒥ ᐃᓂᒃᓴᖃᕋᑎᒡᓗ 

ᑕᐃᒃᑯᐊ ᑐᐱᖅᐸᖕᒦᓕᖃᑦᑕᕐᒪᑕ.  

ᐃᓂᒃᓴᒥᓪᓖ ᓲᕐᓗ ᑕᒪᒃᑯᓄᖓ 

ᐃᓂᒋᔭᐅᔪᓐᓇᕐᓂᐊᖅᑐᓄᑦ ᑕᐃᒃᑯᓄᖓ 

ᓄᓇᓕᕋᓛᖑᓂᖅᓴᐅᔪᓄᑦ, ᑕᒪᑐᒥᖓ 

ᐃᓱᒪᖃᖅᓯᒪᙱᓚᓯ? ᑐᑭᓯᓇᖅᑲᐅᖏᓐᓇᒃᑯᖃᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᑐᑭᓯᑎᙱᓐᓂᕋᑉᑯ ᒪᒥᐊᑉᐳᖓ.  

 

ᑕᕝᕙᙵᑦ ᐆᒃᑐᑎᒋᓗᒍ ᑕᓗᕐᔪᐊᖅ, ᑕᓗᕐᔪᐊᕐᒥᑦ 

ᑕᐃᒪᐃᓐᓇᐃᑦᑐᖃᖅᐸᑦ ᑕᓗᕐᔪᐊᓂ 

ᐱᒋᐊᖅᑎᑕᐅᔮᓕᒃ ᑐᖅHᐃᖅᑐᕈᒪᓂᖅ ᐃᒡᓗᖅᐸᓐᓂ 

ᖃᐅᔨᒪᔭᖃᖅᐸᑕ, ᐃᓪᓗᖅᐸᒻᒥ ᐅᓂᖅHᐃᓗᑎᒃ 

ᑮᓇᐅᔭᒥᒃ ᑐᒃHᐃᖅᑐᕐᓗᑎᒃ ᐃᓄᓕᕆᔨᒃᑯᓐᓂᑦ. 

ᑭᓯᐊᓂ ᑎᑎᕋᖅᓯᒪ’ᓇᑎᐊᕆᐊᓖᑦ ᑮᓇᐅᔭᑦ 

ᐊᐅᓚᔪᑕᐅᔪᒪᔪᑦ, ᑖᔅᓱᒪ ᐃᓪᓗᖅᐸᐅ ᐊᑭᖃᕐᓂᐊ 

ᑖᒃᑯᐊ ᓄᓇᓕᓐᓃᙶᕆᐊᖃᕐᒪᑕ, ᐅᕙᒍᑦ 

ᑕᐃᑯᖓᐅᓗᑎ ᑕᓗᕐᔪᐊᓅᖓᐅᓗᑕ 

ᐃᒡᓗᖅᐸᓕᐅᓚᐃᓐᓇᑉᑕ ᐅᕙᓘᓐᓃᑦ 

ᑐᖅHᐃᖅᑐᓚᐃᓐᓇᑦᑕ.  

 

ᑖᓐᓇ ᓄᓇᓕᒃ ᑐᒃHᐃᖅᑐᕆᐊᓕᒃ. ᖃᐅᔨᒪᔭᖃᖅᐸᑕ 

ᑖᓐᓇ ᐃᑲᔪᕐᓂᖅ ᐱᕚᓪᓕᒻᒪᕆᒋᐊᖃᖅᑐᖅ ᓄᓇᕗᑦ 

ᓄᓇᓕᖁᑎᖏᓐᓂ. ᑖᒃᑯᓂᖓ 

ᑕᑯᖃᑉᑕᕐᓂᐊᖏᓇᑦᑕ ᑐᐱᖅᐸᒻᒦᑦᑐᓂᑦ, ᓄᓇᓖᑦ 

ᑐᒃHᐃᖅᑐᕆᐊᓖᑦ. ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᑦ ᐱᓕᕆᕕᖓ ᓇᐃᓈᖅᓯᒪᔪᖅ  

ᑮᓇᐅᔭᓕᕆᔨᓂᒃ ᐃᓄᓕᕆᔨᒃᑯᑦ ᒪᑉᐱᒐᖓ ᑎ-4. 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᔅᓴᖅ 

ᑕᐃᒪ ᐊᐱᖅᓱᓚᐅᕋᒪ ᐊᐱᖅᓱᕐᓇᐅᑎᓪᓗᒍ ᑭᓯᐊᓂ 

ᒪᒥᐊᓇᐅᒐᓗᐊᖅ ᓄᖅᑲᑎᓐᓂᐊᖃᖓ 

ᑖᔅᓱᒥᖓᐅᙱᑦᑐᖅ ᐊᐱᖅᑯᑎᖃᕈᒪ.  

 

ᐃᑉᐸᔅᓴᖅ ᐊᐱᖅᓱᕐᓇᐅᑎᓪᓗᒍ ᐊᐱᖅᓱᓚᐅᕋᒪ 

ᐃᓄᓕᕆᔨᒃᑯᑦ ᒥᔅᓵᓄᑦ, ᑭᓯᐊᓂ 

ᑐᑭᓯᓇᓗᐊᐸᓪᓚᐃᓚᐅᙱᓐᓇᒪ. 

ᐃᓄᓕᕆᔨᐅᓂᕋᐃᒐᑦᑕᓕ ᐃᓅᓯᓕᕆᔨᓂᑦ, ᑕᐃᒃᑯᐊ 

ᐊᔪᖅᓴᖅᑐᓕᕆᔩᑦ ᐃᓚᖏᓐᓄᑦ 

ᓱᒃᑯᐊᕿᑎᑦᑎᔨᐅᓂᕋᖅᑕᐅᕙᑦᑐᖅ.  

 

ᐃᒃᑯᓂᖓᖔᖅ ᐊᐱᖅᓲᑎᖃᓚᐅᕋᓗᐊᕋᒪ 

ᐃᓅᓯᓕᕆᔨᓂᒃ ᑎᑭᑉᐸᑦᑐᑦ ᓄᓇᑦᑎᓐᓄᑦ. 

ᐃᓄᓕᕆᔨᒃᑯᑦ ᒥᓂᔅᑕᖓ ᑖᔅᓱᒥᖓ ᐊᐱᕆᔪᒪᔭᕋ, 

ᐊᐱᖅᓱᕈᒪᔪᖓ ᓇᐃᓈᕐᓗᒍ. ᑕᒪᓐᓇ ᐅᕙᓂ 

ᑕᑯᙱᑐᐃᓐᓇᖅᑯᖓᓗᑭᐊᖅ ᐸᕐᓇᑕᐅᓯᒪᔪᓂᒃ, 

ᐸᕐᓇᑕᐅᕙᓪᓕᐊᔪᓂᓗ. 

 

ᑕᐃᒃᑯᐊ ᐃᓄᓕᕆᔩᑦ 

ᐃᓇᖏᖅᑕᐅᕙᓪᓕᐊᔭᕆᐊᖃᕈᒫᕐᒪᖔᑕᓘᓐᓃᑦ 

ᐃᓱᒪᒋᔭᐅᓯᒪᒻᒪᖔᖅ ᐃᓅᓯᓕᕆᔨᐅᕙᑦᑐᑦ 

ᑎᑭᑉᐸᑦᑐᑦ ᓄᓇᑦᑎᓐᓄᑦ. ᓯᕗᓪᓕᕐᒥ ᐊᐱᖅᑯᓯᕆᔭᕋ, 

ᑕᒪᓐᓇ ᐸᕐᓇᑕᐅᕙᓪᐊᕚ ᐅᕝᕙᓘᓐᓃᑦ 

ᐃᓱᒪᒋᔭᐅᙱᑦᑎᐊᒻᒪᕆᑉᐸ, ᐃᓅᓯᓕᕆᔨᐅᕙᑦᑐᑦ 

ᓄᓇᑦᑎᓐᓄᑦ ᑎᑭᖃᑦᑕᖅᑐᑦ ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪ’ᓇ 

ᓯᕗᓂᒃᓴᓕᐅᕆᐊᑉᓴᑉᑎᓐᓂ. ᑕᐃᒃᑯᐊ 

ᓯᓚᑦᑐᖅᓴᕐᕕᒃᑯᑦ ᓴᓇᖃᑎᒋᒐᑦᑎᒍ ᐃᓕᓴᐅᑏᑦ 

ᒥᔅᓵᓄᑦ, ᓴᙱᑎᒋᐊᖅᐹᓪᓕᖁᓪᓗᒋᑦ ᐃᓄᓕᕆᓂᐅᑉ 

ᒥᔅᓵᓄᑦ ᐃᓕᓴᐅᑎᒃᓴᓂᑦ. ᑕᐃᑲᓂ 

ᐃᓄᓕᕆᔨᐅᓂᕐᒧᑦ ᐃᓕᓴᖃᑦᑕᕐᒪᑕ 

ᐃᖃᓗᑦᑑᑦᑎᐊᕐᒥ.  

 

ᐃᓄᓕᕆᔨᐅᔪᒪᔪᖃᕐᓂᖅᐸᑦ ᐊᑎᓕᐅᖅᐸᓪᓕᐊ 

ᑕᑕᑎᕆᕙᓪᓕᐊ ᑎᑎᕋᖅᐸᓪᓕᐊᒋᐊᓖᑦ 

ᐃᓕᓴᕆᐊᕈᒪᓗᑎᒃ ᓯᓚᒃᑐᖅᓴᕐᕕᒃᑯᓐᓄᑦ. 

ᐃᓄᓕᕆᔨᐅᔪᒪᓐᓂᖅᐸᑦ ᑕᐃᑲᓂ ᐃᓕᓴᖃᑕᐅᓗᑎ.  

 

ᑕᐃᒃᑯᐊ ᑲᑎᒪᖃᑎᒋᖃᑦᑕᕋᒃᑎᒍ ᓯᓚᒃᑐᖅᓴᕐᕕᒃᑯᑦ 

ᖃᓄᖅ ᐃᓄᓕᕆᓂᐅᑉ ᒥᔅᓵᓄ ᓄᓇᕗᑦᒦᓗᓂ 

ᐱᔭᕇᕐᓂᕈᓂ ᓴᓇᐅᒐᖅᑖᑲᐅᑎᒋᓂᐊᕐᒪ’ᓇ.  

 

ᑖᓐᓇ ᐃᓚᒋᐊᖅᓯᓂᐊᕐᒪ’ᓇ ᑐᒡᓕᒪ 

ᐃᓚᒋᐊᖅᓯᔪᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔨᓂᒃ 

ᒥᓂᔅᑕ ᐅᓂᒃᑳᓚᐅᑲᖕᒪᑦ ᑕᐃᒃᑯᓂᖓ ᓱᕈᓰᑦ, 

ᓱᕈᓯᕐᓂᑦ ᖃᓄᐃᑕᐅᑎᐊᖁᔨᖃᑦᑕᖅᑐᓂᒃ.  

 

ᑖᓐᓇ ᒪᓕᒐᓕᐅᖅᑎ ᐊᐱᕆᖅᑲᐅᖕᒪᑦ ᐃᒃᓯᕙᐅᑖᖅ, 

ᐃᓱᒪᓕᕆᔨᓂᒃ ᐃᓅᓯᓕᕆᔨᑖᖅᑰᕐᒪ’ᓇ ᑖᔅᓱᒥᖓ 

ᑐᑭᓯᑦᑎᐊᕈᒪ. ᑕᐃᒃᑯᐊ 

ᖃᓂᒪ’ᓇᑕᐃᓕᓕᕆᔨᒃᑯᓃᑦᑐᑦ, ᑭᓯᐊᓂ 

ᐃᖅᑲᓇᐃᔭᖃᖅᑎᖃᑦᑕᕐᒥᔭᕗᑦ ᐃᓄᓕᕆᔨᒃᑯᓐᓂᑦ 

ᐃᖅᑲᓇᐃᔭᖃᑎᒋᔭᐅᕙᑦᑐᑦ. ᑖᒃᑯᐊ 

ᐊᔪᕆᖅᓱᐃᔪᑎᒋᑦᑎᐊᕐᒪᒋᓪᓕ ᐃᓄᓕᕆᔨᓪᓚᕇᑦ, 

ᐃᓄᓕᕆᔩᑦ.  

ᒥᓂᔅᑕ ᐅᓂᒃᑳᕐᒪᒍ, ᑕᓐᓇ ᑐᑭᓯᒋᐊᕈᑎᑐᐃᓐᓇᖅ. 

ᑕᐃᒃᑯᐊ ᐃᓱᒪᓕᕆᔩᑦ, ᐃᓅᓯᓕᕆᔩᑦ 

ᖃᓂᒪᑦᑕᐃᓕᔪᓕᕆᔨᒃᑯᓐᓂᑦ ᑲᒪᒋᔭᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᐅᖃᖃᑦᑕᕋᑦᑕ ᑲᑎᒪᔨᐅᖃᑎᕗᓪᓗ 

ᐊᒃᓱᕉᑎᖃᐃᓐᓇᖅᑐᓂ ᐃᓄᐃᑦ ᖃᐅᔨᒪᓂᑐᖃᖓᑦ 

ᒐᕙᒪᒃᑯᑦ ᐱᓕᕆᕕᖓᑕ ᐃᓗᐊᓅᕆᐊᓕᒃ. ᑕᒪᒃᑯᐊ 

ᐊᔾᔨᒌᙱᑑᒻᒪᑕ ᐱᓕᕆᐊᒃᓴᐃᑦ.  

 

ᑖᓐᓇ ᐊᖏᓂᖅᐹᖑᖃᑕᐅᒻᒪ’ᓇ ᖃᐅᔨᒪᒐᑦᑕ 

ᐃᓅᓯᓕᕆᓂᖅ, ᐃᓄᓕᕆᓂᖅ. 

ᖁᕕᐊᖃᑕᐅᓚᐅᖅᓯᒪᒐᒪ ᐃᓄᓕᕆᓂᖅ 

ᐃᓅᓯᓕᕆᓂᖅ ᐊᓕᐊᓇᐃᑦ ᒐᕙᒪᒃᑯᑦ ᐊᐅᓚᓂᖓᑕ 

ᐃᓗᐊᓃᓛᓕᖅᑐᖅ. ᑕᒪᒃᑯᐊ ᐊᔾᔨᒌᙱᑦᑐᑦ 

ᐊᒥᓲᒻᒪᑕ ᐃᓅᓯᓕᕆᓂᖅ, ᐃᓄᓕᕆᓂᖅ ᐃᓄᐃᑦ 

ᖃᐅᔨᓂᑐᖃᖓᒍᑦ ᒐᕙᒪᒃᑯᑦ ᐃᓗᐊᓅᕆᐊᓖᑦ, 

ᑕᒪᓐᓇ ᐱᖃᑕᐅᓪᓚᕆᒻᒪᑦ ᐃᓄᓕᕆᓂᖅ.  

 

ᑖᒃᑯᐊ ᐃᓄᓕᕆᔾᔪᓰᑦ ᐃᓄᓕᕆᔾᔪᓯᐅᕙᑦᑐᑦ ᐃᓄᐃᑦ 

ᓄᓇᖓᓐᓄᑦ, ᐃᓛᒃ ᓄᓇᑦᑎᓄᓪᓕ ᑎᑭᑕᐅᕙᒃᑲᑦᑕ 

ᑕᐃᒪᐃᑦᑐᓕᕆᔨᓂᒃ ᐃᓄᓐᓂᑦ ᐃᓄᐃᑦ 

ᐃᓕᖅᑯᓯᖏᓐᓂᑦ ᖃᐅᔨᒪᙱᑦᑎᐊᒻᒪᕆᑦᑐᓂᒃ, 

ᖃᐅᔨᒪᙱᓚᑦᑖᑎᐊᒻᒪᕆᑦᑐᓂᒃ 

ᐃᓅᓯᓕᕆᔪᓯᖃᕐᖓᑕ ᐃᓄᐃᑦ ᐃᓅᓯᓕᕆᔪᓯᖓ 

ᖃᓪᓗᓈᑎᑐᑦ ᐃᓅᓯᓕᕆᓂᕐᓗ ᑐᓄᙵᓪᓘᑎᒻᒪᑎᒃ, 

ᓵᖓᖃᑦᑕᐅᑎᙱᓚᑦᑖᕐᖓᑎ ᑖᒃᑯᐊ. 

ᑕᐃᒪᐃᓐᓂᖓᓄᑦ ᑕᒪᑐᒧᖓ ᐊᔅᓱᕈᖃᑕᐅᓪᓚᕆᒃᑲᒪ 

ᐃᓄᐃᑦ ᖃᐅᔨᒪᓂᑐᖃᖓ ᒐᕙᒪᒃᑯᑦ ᐊᐅᓚᓂᖓᑕ 

ᐃᓗᐊᓅᕆᐊᓕᒃ. 

ᑕᒪᐅᓇᑦᑕᐅᖅ ᐃᓅᓯᓕᕆᓂᒃᑯᑦ ᑕᒪᓐᓇ 

ᐸᕐᓇᑕᐅᖃᑕᐅᔭᕆᐊᖃᓪᓚᕆᑦᑑᔮᕐᖓᑦ. ᑕᐃᒪ 

ᐊᐱᖅᓲᑎᒋᕋᑖᖅᑲᕋ ᑖᓐᓇ, ᑖᒃᑯᐊᓕ ᐃᓄᓕᕆᔨᒃᑯᑦ 

ᖃᓄᖅ ᐸᕐᓇᓯᒪᒻᒪᖔᑕ ᑕᒪᑐᒧᖓ ᐃᓅᓯᓕᕆᔨᖏᑦ 

ᐃᓄᐃᑦ 

ᓄᓇᖓᓐᓃᖔᕐᔫᒥᖃᑦᑕᕆᐊᖃᖅᑑᔮᕋᓗᐊᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓕᕆᔩᑦ ᓴᓇᖃᑦᑕᖅᑐᑦ ᒪᓕᒐᕐᓂ ᒪᓕᒃᖢᑎᒃ, 

ᑖᒃᑯᐊᓗ ᒪᓕᒐᐃᑦ ᓄᓇᕗᑦ ᒐᕙᒪ ᐃᓗᐊᓂ 

ᑎᑎᕋᖅᓯᒪᓪᓗᑎ ᑐᑭᓕᐅᑦᑎᐊᖅᓯᒪᔪᑦ. ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐃᓄᖁᑎᑦᑎᐊᕙᒃᑯᑦ ᐊᑐᖅᐸᑕ 

ᐃᓄᓕᕆᔨᖃᖃᑦᑕᕋᔭᙱᑦᑐᒍᑦ. ᒪᓕᒐᕐᒥ ᒪᓕᒃᖢᑕ 

ᑕᕝᕘᓇ ᓴᓇᐅᒐᖃᕐᓗᐊᖃᑦᑕᖅᑐᒍᑦ. 

 

ᐄ, ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓ ᐅᖃᐅᔪᐃᓂᖅ 

ᑎᒍᒥᐊᖅᑕᐅᒻᒪᕆᑦᑐᖅ ᐃᓄᑐᖃᕐᓄᑦ 

ᐊᖏᔪᖅᑳᑉᑎᓐᓄᑦ. ᐃᓅᓯᒃᑯᑦ 

ᐊᐅᓚᖑᖅᐸᓪᓕᐊᒻᒪ’ᓇ ᑕᕝᕘᓇ ᐃᓄᐃᑦ 

ᖃᐅᔨᒪᔭᑐᖃᖓᑦ ᐅᒡᒍᕆᔭᐅᖃᑦᑕᖅᑐᖅ. ᑕᕝᕘᓇ 

ᑐᑭᓕᐅᕈᓐᓇᖅᑐᖓ ᐊᔾᔨᒌᙱᓐᓂᖏᑦ, 

ᖃᐅᔨᒪᔭᑐᖄᑦ, ᐱᖁᔭᐃᓪᓗ. ᐱᖁᔭᓂ 

ᐊᑐᖅᑐᐊᓘᓕᕋᑦᑕ, ᓱᓇᑐᐃᓐᓇᑦᑎᐊᕐᓄᑦ 

ᐱᖁᔭᖃᓕᖅᑐᒍᑦ. ᑕᕝᕘᓇ ᐊᔾᔨᒌᖏᓐᓂᖃᒻᒪ’ᓇ.  

 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑐᐊᓘᓐᓂᖅᐸᑕ 

ᐃᓄᖁᑎᑦᑎᐊᕙᒃᑯᑦ ᐃᓄᓕᕆᖃᑦᑕᕋᔭᓐᖏᑦᑐᑦ 

ᐃᓄᓕᕆᔩᑦ. ᑖᓐᓇ ᐃᓄᐃᑦ ᖃᐅᔨᒪᔭᑐᖄᑦ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓚᓐᓂᒻᒪᕆᒻᒥᒃ ᐃᓗᓕᖃᒻᒪ’ᓇ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒪ ᒥᓂᔅᑐ 

ᐅᖃᖅᑲᐅᒻᒪ’ᓇ ᑕᒪᓐᓇᒎᖅ ᐃᓕᓐᓂᐊᕐᕕᒃᑯᑦ 

ᐱᓕᕆᐊᖑᕙᓪᓕᐊᔪᖅ ᐃᓕᓐᓂᐊᖅᑎᑕᐅᕙᓪᓕᐊᔪᑦ 

ᑕᒪᒃᑯᐊ ᐃᓄᓕᕆᔨᔅᓴᐅᔪᒃᓴᐅᔪᑦ. 

ᐃᓅᓯᓕᕆᔪᔅᓴᐃᖅᑲᐃ 

ᐃᓕᓐᓂᐊᖅᑕᐅᕙᓪᓕᐊᕐᒪᑕᒎᖅ ᐃᓕᓐᓂᐊᕕᒃᑯᑦ 

ᐱᓕᕆᐊᖑᕙᓪᓕᐊᓪᓗᓂ.  

 

ᑕᐃᒪᖃᐃ ᐃᓄᒃ ᐃᓕᓐᓂᐊᖅᓯᒪᓗᓂ ᑭᓯᐊᓂ 

ᐃᓕᓐᓂᐊᖅᓯᒪᔭᖓᓂ ᐃᓱᓕᑦᑎᓯᒪᓗᓂ 

ᐃᓕᓐᓂᐊᖃᑕᐅᒍᓐᓇᕋᔭᖅᑲ ᑕᒪᒃᑯᓄᖓ 

ᐃᓅᓯᓕᕆᔨᔅᓴᐅᔪᓄᑦ, ᐅᕝᕙᓘᓐᓃᑦ ᐃᓄᐃᑦ 

ᖃᐅᔨᒪᔭᖏᓐᓂᒃ ᖃᐅᔨᒪᓪᓚᕆᑦᑐᑦ 

ᐃᓕᓐᓂᐊᖃᑕᐅᔪᓐᓇᖃᑦᑕᕐᓂᐊᕆᕚᑦ ᑕᒪᑐᒧᖓ 

ᐃᓅᓯᓕᕆᔨᔅᓴᒧᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᑐᒡᓕᕆᔭᕋ ᑭᐅᓂᐊᕐᒪ’ᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐅᐃᓕᐊᒻᔅ. 

 

ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓕᓐᓂᐊᖃᑦᑕᖅᑐᑦ ᑕᒪᓐᓇ 

ᐅᓄᖅᓯᕙᓪᓕᐊᑎᒃᑲᓐᓂᕋᓱᒃᑕᕗᑦ ᐃᓕᓐᓂᐊᕐᓂᖅ 

ᐃᓄᓕᕆᔨᒃᓴᐃᑦ ᐅᓄᒃᑲᓐᓂᖁᓪᓗᒋᑦ. ᓄᓇᓖᑦ 

ᐊᒥᓱᑦ ᐃᓚᖏᑦ ᐃᓄᓕᕆᔨᖃᖏᒻᒪᑕ, 

ᐃᓄᓕᕆᔨᖃᕆᐊᓖᑦ ᐊᑕᐅᓯᐅᖏᒻᒪᕆᑦᑐᒥᒃ. 

ᑕᐃᒪ ᐃᓕᓐᓂᐊᖅᑐᖃᓐᓂᐊᕈᓂ ᑕᒪᑐᒪ ᒥᔅᓵᓄᑦ 

ᐃᓱᓕᑦᑎᓐᓂᐊᕈᓂ ᑕᒪᒃᑮᖕᓂᒃ ᑭᐅᒐᔭᖅᑐᖅ 

ᖃᓪᓗᓈᑐᓪᓗ ᐃᓄᒃᑐᓪᓗ ᐅᖃᕈᓐᓇᖅᑐᓂᒃ.  

 

ᐃᓕᓐᓂᐊᖅᑎᑕᐅᔪᓐᓇᕐᒥᖕᒪᑕᓕ ᐃᓄᓪᓚᕆᒃᑎᑐᑦ 

ᓯᓚᑦᑐᖅᓴᕐᕕᒃ ᖃᓄᖅᑑᓚᖃᑦᑕᕐᒥᒻᒪᑦ 

ᑭᓇᒃᑯᑐᖏᒃᑯᐊ ᖃᐃᓚᐅᕐᓕᑦ 

ᐃᓕᓐᓂᐊᖅᑎᑦᑎᓂᐊᖅᑐᑦ ᐃᓄᐃᑦ 

ᐃᓕᖅᑯᓯᖏᓐᓂᒃ. ᐅᕙᓂ ᓯᓚᑦᑐᖅᓴᕐᕕᒃ 

ᑕᐃᒪᐃᖃᑦᑕᖅᑐᑦ, ᐊᒡᓛᑦ ᓄᓇᓕᖕᓂ ᐃᓕᓐᓂᐊᕐᕖᑦ 

ᑕᐃᒃᑯᐊ ᐃᓐᓇᕐᓄᑦ ᐃᓕᓐᓂᐊᕐᕖᑦ ᑕᐃᒪᓐᓇᒃ 

ᐱᕙᒻᒥᔪᑦ. ᑕᒪᓐᓇ ᓄᖅᑲᔾᔮᖏᑦᑐᖅ.  

 

ᐃᓱᒪᓇᕋᓗᐊᕐᒪᓪᓕ, ᐃᓄᐃᑦ ᖃᐅᔨᒪᔭᑐᖃᒋᖕᒪᒍ, 

ᒐᕙᒪᒃᑯᑦ ᐱᖅᑯᓯᖏᑦ ᑕᕝᕗᖓᖔᕐᓗᑎᒃ, 

ᐃᒡᓗᖔᖓᓅᓐᖏᑦᑐᖅ. ᑖᓐᓇ ᑭᓯᐊᓂ ᐱᒡᒐᓇᖅᑐᖅ 

ᐅᓪᓗᒥ, ᐃᓄᓕᕆᓂᐅᑉ ᐃᓚᒋᔭᖓ ᐅᓪᓗᒥ 

ᐊᔪᕐᓇᕈᔪᒍᑎᒋᒻᒥᔭᖓ ᐃᓄᓪᓚᕇᑦ 

ᐱᓕᕆᔪᓐᓇᑎᓪᓗᒋᑦ ᐃᒥᐊᓗᑦᑕᖃᓚᐅᓐᖏᒻᒪᑦ 

ᐋᖓᔮᕐᓇᖅᑐᖅᑕᖃᕋᓂ, ᐃᒃᓯᕙᐅᑖᖅ.  

 

ᒫᓐᓇ ᐃᓄᓕᕆᔾᔪᑎᒋᖃᑦᑕᓕᖅᑕᕗᑦ ᐊᔾᔨᒋᓐᖏᒻᒪᒍ 

ᐃᒥᐊᓗᖕᓄᑦ ᐋᖓᔮᕐᓇᖅᑐᓄᑦ ᐊᓯᖏᓐᓄᓪᓗ 

ᐊᔪᓕᖅᓯᒪᔪᓂᒃ ᐱᑕᖃᐅᓲᖑᔪᖅ. ᐃᒻᒪᖄ 

ᐃᓄᓪᓚᕆᐊᓘᑉ ᑕᒪᓐᓇ ᖃᐅᔨᒪᓐᖏᑕᖓ ᖃᓄᖅ 

ᐃᑲᔪᕆᐊᖃᕐᒪᖔᕐᒥᐅᒃ. ᐃᓚᖓᒍᑦ ᐊᓪᓛᑦ 

ᐃᖅᓯᓇᕈᓐᓇᒻᒪᕆᓕᓲᖑᔪᑦ ᐃᓚᒋᔭᕗᑦ ᑕᒪᓐᓇ 

ᐱᔾᔪᑎᒋᓪᓗᒍ.  

 

ᑕᒪᒃᑯᐊ ᐊᔾᔨᒌᓐᖏᑦᑐᒐᓚᐃᑦ ᑕᐅᑐᒃᖢᒋᑦ, ᐄ, 

ᐃᓕᓐᓂᐊᖅᑕᐅᔭᕆᐊᓕᒃ ᐃᓄᓕᕆᔨᕗᑦ 

ᐃᓅᓯᓕᕆᔨᕗᑦ ᐊᑑᑎᖃᑦᑎᐊᖅᑐᓂᒃ 

ᐃᑲᔪᕈᓐᓇᖁᓪᓗᒋᑦ ᐃᑲᔪᖅᑕᐅᔪᒪᔪᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒧᖓ ᑭᐅᔭᐅᑦᑎᐊᕋᒪ. ᑕᐃᒪ 

ᐃᓕᓐᓂᐊᑎᑦᑎᖃᑦᑕᕐᒪᑕ ᐃᓄᓕᕆᔨᒃᓴᐅᔪᓂᒃ 

ᐅᖃᐅᔾᔭᐅᖃᑖᕋᑦᑕ ᑕᒪᒃᑯᐊ. 

 

ᐄ, ᓱᓕᔪᖅ ᑖᓐᓇ ᑕᒪᒃᑯᐊ ᖃᐅᔨᒪᔭᐅᓐᖏᑦᑐᑦ 

ᐃᓄᓐᓄᑦᑕᐅᖅ ᐊᒥᓲᒻᒥᒻᒪᑕ ᐃᓐᓇᐅᓂᖅᓴᓄᑦ 

ᐅᕙᑦᑎᓐᓄᑦ ᖃᐅᔨᒪᔭᐅᓐᖏᑦᑐᑦ ᑕᒪᒃᑯᐊ 

ᒪᓕᒐᖅᑎᒎᕆᐊᓖᑦ ᐊᒻᒪᓗᑦᑕᐅᖅ 

ᐃᓪᓗᐊᓄᖔᖓᒋᓪᓗᓂ ᐃᓚᖓᒍᑦ ᖃᓗᓪᓈᑦᑕᐅᖅ 

ᖃᐅᔨᒪᓐᖏᑦᑎᐊᖅᑕᖏᓐᓂᒃ ᑕᒪᒃᑯᐊ ᐃᓐᓇᕆᔭᕗᑦ 

ᐊᒥᓱᐊᓗᓐᓂᒃ ᖃᐅᔨᒪᔭᖃᕆᓪᓗᑎᒃ ᐃᓅᓯᕐᒧᑦ 

ᑐᕌᖓᔪᓂᒃ ᐃᓕᓐᓂᐊᖅᑎᑦᓯᒍᑎᔅᓴᐅᒐᔭᖅᑐᓂᒃ. 

 

ᑕᒪᒃᑯᐊᖃᐃ ᐃᓕᓐᓂᐊᖅᑕᐅᑎᓪᓗᒍ ᑖᓐᓇ ᑕᒪᒃᑯᐊ 

ᐃᓄᓕᕆᔨᔅᓴᐅᔪᑦ ᐃᓅᓯᓕᕆᔨᔅᓴᐅᔪᑦ 

ᐃᓕᓴᐃᔨᖃᖅᑎᑕᐅᒃᑲᓐᓂᖃᑦᑕᕈᓐᓇᖅᑲᑦ 

ᑕᒪᒃᑯᓂᖓ ᐃᓄᒃᑎᑐᓪᓚᕆᒃ ᖃᐅᔨᒪᔪᓂᒃ, ᓲᕐᓗ 

ᐃᓄᐃᑦ ᐃᓕᖅᑯᓯᓪᓚᕆᖓᓂᒃ ᖃᐅᔨᒪᔪᓂᒃ ᑕᒪᒃᑯᐊ 

ᐃᓕᓴᐃᔨᐅᖃᑕᐅᑎᑕᐅᖃᑦᑕᕈᓐᓇᖅᑯᖅᑲᐃ ᑕᕝᕙᓂ 

ᐃᓅᓯᓕᕆᔨᔅᓴᓄᑦ ᐃᓕᓐᓂᐊᖅᑎᑐᓄᑦ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᓯᓚᑦᑐᖅᓴᕐᕕᒃᑯᑦ ᒥᓂᔅᑐᐊ 

ᐅᖃᖃᑎᒋᓂᐊᖅᐸᕋ ᑖᒻᓇ 

ᐃᓱᒪᖅᓴᖅᓯᐅᕈᑎᑦᓴᑦᑎᐊᕙᒃ ᐃᓄᓕᕆᔩᑦ 

ᐃᓕᓴᖅᑕᐅᑎᓪᓗᒋᑦ.  

 

ᑖᑉᑯᐊ ᐃᓄᓕᕆᔨᑦᓴᐃᑦ ᑎᑭᑦᑕᕌᖓᑕ ᐅᕝᕙᓘᓐᓃᑦ 

ᐃᓄᓕᕆᔨᐅᔪᒪᔭᕌᖓᑕ ᐃᓕᖅᑯᓯᓕᕆᔨᒃᑯᑦ 

ᐃᑲᔪᖅᑎᒋᓗᑎᒍ 

ᐃᓕᓴᖅᑕᐅᕚᓪᓕᖃᑦᑕᖅᑑᒐᓗᐊᕐᓄᑦ, ᑭᓯᐊᓂ  

ᐃᓕᓴᒻᒪᕆᑦᑎᓪᓗᒋᑦ ᑕᐃᓐᓇ ᓯᓚᑦᑐᓴᕐᕕᒃᑯᑦ 

ᒥᓂᔅᑐᐊ ᐅᖃᖃᑎᒋᔪᒫᖅᐸᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

ᓈᒻᒪᒃᓯᔪᕉᖅ. ᑕᕝᕙᓃᓐᓇᑦᑕ (ᑐᓵᔨᑎᒍᑦ) 

ᐃᓄᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᐊᐅᓚᑦᑎᓂᕐᒧᑦ ᑎᒥᐅᔪᒥ. (ᑐᓵᔨᒃᑰᖏᑦᑐᖅ) 

ᐊᑎᖁᑎᖃᒃᑲᓐᓂᖅᑐᖓᐅᒐᓗᐊᖅ, ᑭᓯᐊᓂ 10 

ᒥᓇᑦᒥᒃ ᓄᖅᑲᖔᓪᓚᓚᐅᓂᐊᕋᑉᑕ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 10:56-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 11:12-ᒥ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᓯᒋᐊᓚᐅᕐᓂᐊᓕᕐᒥᒐᑉᑕ. (ᑐᓵᔨᑎᒍᑦ) 

ᐃᓄᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᐊᐅᓚᑦᑎᓂᕐᒧᑦ ᑎᒥᐅᔪᒥ. (ᑐᓵᔨᒃᑰᖏᑦᑐᖅ) 

ᒪᒃᐱᖓᓂ D-4. ᐃᓄᒃᑐᑦ ᑭ-4. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᑦᓯᕙᐅᑖᖅ. 

ᐊᐱᕆᒋᐊᖅᑳᕐᓗᒍ ᓯᕗᓪᓕᕐᒥ ᒥᓂᔅᑐ ᑐᓐᖓᓱᒋᑦ 

ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᑐᑭᓯᒋᐊᖅᑳᕈᒪᔪᖓ ᑕᐃᒃᑯᐊ 

ᐃᓪᓗᖃᓐᖏᓪᓚᑦᑖᖅᑐᐃᑦ ᒥᔅᓵᓄᑦ 

ᐊᐱᖅᑯᑕᐅᖅᑳᓚᐅᕋᓗᐊᖅᑎᓪᓗᒍ 

ᐸᕐᓈᕆᕙᓪᓕᐊᒻᒪᒍᑦᑕᐅᒎᖅ. ᑐᑭᓯᓇᕐᒪᑦ ᑕᒪᓐᓇ. 

ᑭᓯᐊᓂ ᒫᓐᓇᐅᔪᒥᒃ ᖃᓄᐃᑦᑐᓂᒃ 

ᐃᑲᔪᕈᑎᔅᓴᖃᑦᑕᕐᒪᖔᑦᑕ ᐃᓄᓕᕆᔨᒃᑯᑦ ᑖᒃᑯᓄᖓ 

ᐃᓪᓗᖃᓐᖏᓪᓚᑦᑖᖅᑐᓄᑦ. 

 

ᓲᕐᓗ ᓯᐴᔫᖅ ᓯᐴᔫᖅᓯᐅᑎᓄᓪᓘᓐᓃᑦ 

ᐅᖅᓱᑦᓴᖏᓐᓂᒃ ᐃᑲᔪᓲᖑᒻᒪᖔᑕ ᑖᓐᓇ 

ᐊᐱᖅᑯᑎᒋᖅᑳᕈᒪᔭᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᐳᕌᓐᑕᓐ ᒍᕌᓐᑦ ᐃᑲᔫᑎᓂᒃ ᑲᒪᓱᒻᒪᕆᖃᑦᑕᕐᒪᑦ 

ᑭᐅᑎᓐᓂᐊᕋᑉᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕᐃᓛᖅ ᐅᖃᖅᑲᐅᒻᒪᑦ ᑕᒪᒃᑯᐊ ᑐᓂᕐᕈᓯᐊᑦ 

ᐃᑲᔫᓯᐊᓪᓗ ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑐᕌᖓᒻᒪᑕ 

ᐊᖏᕐᕋᖃᓐᖏᑦᑐᒃᑯᕕᓐᓄᑦ ᑕᒫᓂ ᐃᖃᓗᓐᓂᑦ. 

ᑕᐃᒪᐃᓐᓂᖓᓄᑦ ᑕᒪᒃᑯᐊ ᑮᓇᐅᔭᐃᑦ 

ᐊᑐᖅᑕᐅᖃᑦᑕᓲᑦ ᑕᒪᒃᑯᐊ ᐊᖏᕐᕋᖃᓐᖏᑦᑐᒃᑯᕖᑦ 

ᐊᐅᓚᔾᔪᑎᖏᓐᓄᑦ. ᑕᒪᓐᓇ ᒪᓕᒃᑲᔭᖅᑐᖅ 

ᐊᖏᕐᕋᖃᓐᖏᓪᓚᕆᑦᑑᒍᑎᒃ, ᐃᑲᔫᑎᑕᖃᖅᑐᖅ 

ᐊᓯᐊᑎᒍᑦ ᑕᒪᑐᒧᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑖᓐᓇ ᓴᓂᓕᓐᓃᑦᑐᖅ 

ᒪᓕᒐᓕᐅᖃᑎᒐ, ᒥᔅᑐ ᓲᔪᖅ ᐊᐱᖅᓱᖅᑲᐅᒻᒪᑦ 

ᐅᖃᐅᓯᕆᒌᖅᑲᐅᔭᖓ ᐅᑭᐅᒃᑯᑦ ᑕᐃᒃᑯᐊ 

ᐱᓗᐊᖅᓱᒋᓂᓛᒃ ᐃᒡᓗᖃᓐᖏᓪᓚᑦᑖᖅᑐᑦ 

ᑐᐱᕐᓃᖃᑦᑕᑐᓪᓗ ᐃᓪᓗᕋᓛᓂᓪᓘᓐᓃᑦ ᓇᔪᒐᓖᑦ. 

ᒫᓐᓇ ᐅᑭᐅᖅ ᓂᓪᓚᓱᑦᑐᐊᓘᑎᓪᓗᒍ, ᖃᓄᖅ 

ᑕᐃᒃᑯᐊ ᐃᑲᔪᖅᑎᑕᐅᕙᒻᒪᖔᑕ ᐃᓄᓕᕆᔨᒃᑯᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐊᑐᕋᓱᐊᖅᑕᑎᑉᓂ ᐃᒡᓗᖃᖏᑦᑐᓄᑦ 

ᑎᑎᕋᖅᓯᒪᔪᖃᖏᒻᒪᑦ. ᑕᐃᒃᑯᐊ  

ᓂᕿᒃᓴᖃᑦᑕᓂᖅᐸᑕ ᑭᓯᐊᓂ ᓂᕿᒃᓴᒧᑦ 

ᐃᑲᔪᖃᑦᑕᖅᑕᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ ᐊᒻᒪ ᑕᐃᒃᑯᐊ 

ᓂᕿᒃᓴᐅᑏᑦ, ᓂᖃᐃᓲᑎᓪᓘᓐᓃᑦ ᖃᓄᑭᐊᖅ 

ᑕᐃᔭᐅᖃᑦᑕᖅᑐᑦ ᐊᔾᔨᒌᖏᑦᑐᓄᑦ 

ᑐᕌᖓᖃᑦᑕᖅᑎᓪᓗᒋᑦ. ᐃᓛᒃ ᐊᓯᖓᓅᕐᓗᖓᖃᐃ.  

 

ᐅᓇ ᓅᕕᕙ 2014-ᖑᑎᓪᓗᒍ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᑎᕐᔪᐊᑦ ᐅᓂᒃᑳᓕᐊᖏᑦ 

ᓴᖅᑭᑦᑎᓚᐅᕐᒪᑕ. ᑕᐃᓐᓇ ᓂᕿᑦᑎᐊᕙᓕᕆᓂᕐᒧᑦ 

ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒐᓗᐊᖅ. ᑭᓯᐊᓂ 

ᑕᒪᓐᓇᖃᐃ ᑖᓐᓇ ᐅᓂᒃᑳᓕᐊᕆᔭᐅᓯᒪᔪᖅ 

ᒥᓂᔅᑕᒧᑦ ᕿᒥᕐᕈᔭᐅᓚᐅᕐᓂᖅᑲᖃᐃ ᐊᒻᒪ 

ᕿᒥᕐᕈᓚᐅᖅᑕᕗᑦ, ᑕᐃᒃᑯᐊ ᖃᐅᔨᔭᐅᓚᐅᖅᑐᑦ 

ᑕᐃᒃᑯᐊ ᐅᓂᒃᑳᓂ ᐊᑦᑐᐃᓂᖃᓐᓂᐊᕐᒪᖔᑦ 

ᒐᕙᒪᒋᔭᑦᑕ. ᐅᕝᕙᓘᓐᓃᑦ ᑖᒃᓱᒪ ᐱᓕᕆᕕᖓᑕ 

ᐱᕙᓪᓕᐊᓂᕆᔭᖏᓐᓂ ᓱᕐᓗ ᓂᕿᒃᓴᖃᑦᑎᐊᖏᓐᓂᒃ 

ᐱᔾᔪᑎᒋᓪᓗᒍ ᐊᒻᒪᓗ ᖃᐅᑕᒫᖅᓯᐅᑏᑦ 

ᐊᑭᓕᖅᓱᖅᑕᐅᒋᐊᖃᖃᑦᑕᖅᑐᑦ ᐅᓪᓗᑕᒫᑦ 

ᐊᑭᑦᑐᐸᓪᓕᐊᑎᓪᓗᒋᑦ. 

 

ᓲᕐᓗ ᖃᓪᓗᓈᑎᑐᑦ ᑕᐃᒍᒃᑯ Cost of Living 

ᑕᕝᕙᓂ ᖁᕝᕙᓯᑉᐸᓪᓕᐊᖏᓐᓇᑎᓪᓗᒍ ᓄᓇᕗᑦᒥ 

ᑖᒃᑯᓄᖓ ᐃᓱᒪᔅᓴᖅᓯᐅᕈᑎᒋᔭᐅᓯᒪᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ 

ᑖᑉᓱᒥᖓ. ᐃᓄᓕᕆᔨᒃᑯᑦ ᓴᓇᖃᑎᖃᖅᑐᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᓄᓇᕗᑦ  

ᑐᓐᖓᕕᒃᑯᓐᓂᑦ. ᖃᓄᖅ ᑖᒻᓇ ᓄᓇᕗᑦ Food 

Security Strategy ᓯᕗᓂᒃᓴᖃᕐᓂᐊᕆᐊᔅᓵ.  

 

ᑕᐃᑲᓂ ᑲᑎᒪᖃᑦᑕᖅᑎᓪᓗᒋᑦ ᑐᑭᓯᓇᑦᓯᐊᕋᑉᑕ 

ᐊᑕᐅᓯᕐᓄᐊᖅ ᑎᒥᐅᔪᖅ ᑖᑉᓱᒥᖓ 

ᕼᐊᓇᓇᓱᐊᕐᓗᓂ ᐊᖅᑯᓇᕐᓇᐸᓪᓛᖕᒪᑦ. ᐊᔪᖅᓴᖅᑐᑦ 

ᐱᔾᔪᑎᒋᓪᓗᒋᑦ ᓂᖃᐃᓕᐅᖅᑐᑦ ᐱᔾᔪᑎᒋᑉᓗᒋᑦ 

ᐊᕼᐃᖃᖏᑉᓗᑕ ᑎᒥᐅᓗᑕ ᐊᔪᖅᑕᖅᑯᑦ ᑖᓐᓇ. 

ᐃᑲᔪᖅᑎᒌᓪᓗᑕ ᑭᕼᐃᐊᓂ.  

 

ᑖᑉᑯᐊ ᐃᓄᓕᕆᔨᒃᑯᑦ ᑐᓐᖓᕕᒃᑯᓪᓗ 

ᐃᓱᒪᖃᑎᒌᖃᑦᑕᕐᒪᑕ ᑖᒃᑯᐊ ᓄᓇᕗᑦ Food 

Security Coalition ᑲᑎᒪᔨᐅᔪᑦ 

ᐃᒪᓐᓇᐃᓕᐅᖅᐸᓪᓕᐊᕗᑦ ᐃᑲᔪᖅᑐᐃᑉᓗᑎᓪᓗ, 

ᐃᑲᔪᖅᑐᐃᑉᓗᑕᓗ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ 

ᑖᑉᓱᒥᖓ ᑲᒪᔪᒡᒪᑕ. Health Canada-ᑯᓐᓂᓪᓗ 

ᑖᑉᑯᐊ ᑮᓇᐅᔭᖃᖅᑎᑕᐅᓪᓗᑎᒃ.  

 

(ᑐᓵᔨᑎᒍᑦ) ᐊᖏᖅᑕᐅᓚᐅᖅᓯᒪᒻᒪᑦ ᑖᒃᑯᓄᐊ 

ᓯᕗᓕᖅᑎᑯᓐᓄᑦ ᓱᒋᐊᓂᐅᒐᓱᓐᓂᐊᖅᑐᖅ 

ᐊᔪᖅᓴᓗᐊᖃᑦᑕᖅᑐᓄᑦ ᑕᖅᑭᑕᒫᑦ 

ᑲᑎᒪᖃᑦᑕᖅᑐᑎᓪᓗ ᐊᒻᒪᓗᒃᑕᐅᖅ ᒫᑦᓯ 17-ᒥᑦ 19-

ᒧᑦ ᑲᑎᒪᓛᕐᒥᔪᑦ ᐊᖏᖃᑎᒌᒐᓱᓪᓗᑎᒃ ᖃᓄᖅ 

ᐊᑐᐊᒐᖃᕐᓂᐊᕐᒪᖔᑕ, ᐅᑭᐅᑕᖅᑐᒥ ᓂᖀᑦ 

ᐊᑭᑭᓪᓕᒋᐊᕈᑎᒋᓴᓱᒃᑕᖏᓐᓄᑦ.  

 

ᐃᓚᖏᑦ ᑕᕝᕙ ᓄᓇᕗᑦ ᒐᕙᒪᒃᑯᖏᑕ 

ᐱᔪᓐᓇᖅᓯᓯᒪᔭᖏᑦ ᓂᕿᓕᕆᓂᕐᒥᒃ 

ᓱᒋᐊᔅᓯᒐᓱᒃᑐᑎᒃ. ᓄᓇᕗᑦᒥ ᓂᕿᖏᓐᓂᒃ 

ᓂᐅᕕᕐᕕᒻᒥ ᐊᑭᖏᓐᓂᒃ ᖃᐅᔨᒪᒐᓱᐊᖃᑦᑕᖅᓯᒪᔪᑦ. 

ᐊᒻᒪᑦᑕᐅᖅ ᐅᑭᐅᖅᑕᖅᑐᒥ ᓂᕿᖃᑦᑎᑦᑎᓂᕐᒧᑦ 

ᐱᓕᕆᓂᐅᓇᓱᒃᑐᖅ ᑕᐃᒃᑰᓇ ᐊᖅᑯᑎᒋᔭᐅᓪᓗᓂ 

ᐊᒻᒪᑦᑕᐅᖅ ᐊᖑᓇᓱᒃᑏᑦ ᐃᑲᔪᖅᑕᐅᓂᖏᑎᒍᑦ 

ᐃᖃᓗᒐᓱᓐᓂᖏᑎᒍᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᐃᓛᒃ 

ᓄᓇᕗᑦᒥᐅᒐᓴᐃᑦ ᑖᓐᓇᓘᓐᓃᑦ ᕿᒥᕐᕈᓚᐅᕋᒃᑯ 

Food Bank of Canada-ᒧᑦ 

ᓴᖅᑭᔮᖅᑎᑕᐅᓚᐅᖅᑐᖅ Hunger in Nunavut 

ᐃᒪᐃᓕᖓᔪᖅ. ᑖᓐᓇᒎᖅ 62-ᐳᓴᓐ ᓱᕈᓰᑦ 

ᓂᕿᖃᑦᓯᐊᓐᖏᓗᐊᖅᑐᑦ ᐊᒻᒪᓗ 

ᓂᕿᖃᑦᓯᐊᓐᖏᓗᐊᖅᑐᑦ (ᑐᓵᔨᑎᒍᑦ) ᑕᒪᓐᓇ 

ᓂᕿᖃᑦᑎᐊᖏᓐᓂᒃ ᑐᑭᖃᓐᖓᑦ ᐱᐅᔪᓂᒃ 

ᓂᕿᑦᑎᐊᕙᓐᓂᒃ ᐊᑐᐃᓐᓇᖃᖏᑦᑐᐃᑦ.  

 

(ᑐᓵᔨᑎᒎᕈᓐᓃᖅᐳᖅ) ᓂᖃᐃᓲᑎᕐᒥᒃ 

ᐱᓕᕆᖃᖃᑦᑕᖅᑎᓪᓗᒋᑦ ᓲᕐᓗ 

ᐊᕐᕌᒍᒋᓂᐊᖅᑕᑎᓐᓂ ᓯᕗᓂᑦᓯᓐᓂ 

ᓱᕐᕋᑦᑑᔮᓗᐊᕋᑎᓪᓕ ᑮᓇᐅᔭᐃᑦ ᑭᓯᐊᓂ. ᑖᒃᑯᐊ 

ᐊᔾᔨᒌᖏᑦᑐᐃᑦ ᐊᑭᓕᖅᑕᐅᒋᐊᖃᖃᑦᑕᖅᐸᑦᑐᑦ 

Cost of Living 

ᖁᕝᕙᓯᑉᐸᓪᓕᐊᖏᓐᓇᕋᓗᐊᖅᑎᓪᓗᒍ ᓱᒐᒥᑭᐊᖓᐃ 

ᐊᐅᓚᔾᔭᒋᐊᖅᐸᓕᐊᖏᓚᑦ ᐱᓕᕆᕕᒋᔭᖓ. 

 

ᓲᕐᓗ ᐊᓪᓛᓘᓐᓃᑦ ᐅᓪᓛᖅ ᑐᓵᖅᑲᐅᒐᒪ 

ᓈᓚᐅᑎᒃᑯᑦ ᐊᕙᓐᖓᑦ ᓄᓇᕗᓄᑦ 

ᓯᓚᑖᓃᓐᖓᖅᑐᓂᒃ ᐃᑲᔪᖅᑐᖅᑕᐅᖃᑦᑕᕐᒪᕆᓕᕐᒪᑕ 

ᓄᓇᕗᑦᒥᐅᑦ ᓂᕿᓂᒃ ᑐᔪᖅᑕᐅᖃᑦᑕᖅᓱᑎᒃ. 

ᖃᓄᕐᓕ ᐊᐅᓚᔾᔭᒋᐊᖅᐸᓪᓕᐊᕙᑦ ᒐᕙᒪᕗᑦ ᑕᒪᑦᓱᒪ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᑉᓱᒥᖓ ᖃᐅᔨᓵᖅᑕᒥᓂᒃ 

ᐅᖃᕋᕼᐅᐊᒃᒪᑦ ᑐᕼᐊᐅᒪᔭᒥᓂᒡᓗ.  

 

ᐄ, ᐃᓄᓕᕆᔨᒃᑯᑦ ᐱᖁᔭᓂᒃ ᕿᒥᕐᕈᐊᖅᐸᓪᓕᐊᔪᑦ. 

ᕼᐅᓇ ᐊᑐᖅᑐᑦ, ᕼᐅᓇ ᐊᑐᓐᖏᑦᑐᑦ. Lawyer-ᒥᒃ 

ᐃᑲᔪᖅᑎᒥᒃ ᐃᑲᔪᖅᑎᖃᒃᖢᑎᒃ. ᑖᒃᑯᐊ 

ᐊᓯᔾᔨᖅᐸᓪᓕᐊᒃᐸᑕ ᐊᔪᓐᖏᓐᓈᖅᑐᒥᒃ ᑕᑯᔪᒫᕋᑦᑕ. 

ᑳᖁᔨᓇᓐᖏᑦᑐᖅ ᓄᑕᕋᓐᓄᐊᓂᒃ. 

 

ᑭᕼᐃᐊᓂ ᓄᑕᕋᓐᓄᐃᑦ ᐊᖏᔪᖅᑳᖃᒻᒪᑕ, 

ᐊᖏᔪᖅᑳᖏᑦ ᐱᔪᓐᓇᕐᓂᓕᒫᒥᒡᓂᒃ 

ᐃᑲᔪᕋᓱᐊᕆᐊᖃᖅᑐᑦ ᐅᕙᒍᑦ ᒐᕙᒪᐅᔪᒍᑦ 

ᐊᖏᔪᖅᑳᖑᖏᓐᓇᑉᑕ ᓄᑕᕋᓐᓄᐊᖏᓐᓄᑦ. 

ᑭᕼᐃᐊᓂ ᑖᑉᓇ ᐱᒻᒪᕆᒋᔭᐅᒋᐊᖃᖅᑐᑦ 

ᐊᖏᔪᖅᑳᓄᑦ ᑳᑦᑎᑎᓐᖏᓐᓂᖅ.  

 

ᑳᒍᑕᐅᕈᑦ ᐊᔾᔨᒌᖏᑦᑐᓂᒃ ᐱᔾᔪᑎᖃᐅᒻᒪᑕ, ᑐᒡᓕᕋ 

ᐅᐊᑦᑎᐊᖅ ᐅᖃᒪᒐᓗᐊᕐᒪᑦ, ᐋᖓᔮᓐᓇᖅᑐᓪᓗ, 

ᐃᒥᕐᓗᕐᓗ ᓇᓚᐅᒃᑖᕈᑏᓪᓗ 

ᑮᓇᐅᔭᐃᔭᕈᑕᐅᕙᓪᓗᒃᖢᑎᒃ ᐱᔭᐅᖃᑦᑕᕐᒪᑕ. ᑖᒻᓇ 

ᐊᖓᔪᖅᑳᖑᔪᖅ ᑎᒍᒥᐊᒻᒪᕆᒋᐊᓕᒃ 

ᑳᑦᑎᓯᓐᖏᓐᓂᕐᒥᒃ ᕿᑐᕐᖓᓐᓄᐊᒥᓂᒃ, 

ᓄᑕᕋᓐᓄᐊᕐᒥᓂᒃ. ᑖᑉᓇ ᐃᓱᒪᒋᑦᓯᐊᕐᓚᕗᑦ 

ᓄᓇᕗᑦᒥᐅᑕᐅᔪᒍᑦ.  

 

ᐃᑲᔪᕈᒪᔪᑦ ᑖᑉᑯᐊ ᕼᐅᒥᑐᐃᓐᓇᖅ 

ᐊᔪᖅᓴᕐᓗᐊᖅᑐᓂᒃ ᐃᓅᔪᒍᑦᑕᐅᖅ ᐃᑲᔪᖃᑦᑕᕋᑦᑕ 

ᑖᒃᑯᐊ ᑲᑎᒻᒪᖃᑦᑕᖅᑐᑕ ᑕᐃᒪᓐᓇ 

ᐃᓗᐊᖅᕼᐃᕙᓪᓕᐊᓇᕼᐅᖅᑯᒍᑦ 

ᐊᔪᖅᓴᖅᑕᐅᓕᒪᓂᐅᑉ ᒥᒃᓵᓄᑦ. 

 

ᖃᓄᖅ ᐃᑲᔪᖅᑎᒌᑉᐹᓪᓕᕈᓐᓇᖅᐱᑕ 

ᓂᕿᒻᒪᕆᑦᑎᒍᑦ, ᓂᐅᕕᐊᒃᓴᑎᒍᑦ, ᒐᕙᒪᑐᖃᒃᑯᑎᒍᑦ. 

ᑖᑉᓇ ᐊᑕᐅᓯᐅᖏᑦᑐᒧᑦ ᑭᓯᐊᓂ ᐊᒻᒥᔭᐅᒍᓐᓇᕐᒪᑦ 

ᐃᑲᔪᖅᑎᒌᓪᓗᑕ. ᖃᓄᖅᑑᒻᒪᕆᒋᐊᒃᓴᑎᑉᓂᒃ 

ᐃᓄᓕᕆᔨᐅᔪᒍᑦ. 

ᑐᑭᓕᐅᖅᐹᓪᓕᕈᓐᓇᖅᐸᑦ ᐳᕋᓐᑕᓐ ᒍᕌᓐᑦ 

ᑐᑭᓕᐅᖅᐹᓪᓕᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᑉ ᑭᐅᔾᔪᑎᒋᕋᑖᖅᑕᖓ ᐃᓚᒐᓛᒍᓐᓇᖅᑕᕋ. 

ᐅᖃᕋᑖᕐᖓᑦ ᕿᒥᕐᕈᒐᑦᑎᒍ ᑕᒪᒃᑯᐊ 

ᓂᖃᐃᑑᑎᔅᓴᖅᑖᖅᑎᑦᑎᓂᐅᖃᑦᑕᖅᑐᐃᑦ 

ᓱᒃᑯᐊᕿᑎᑦᑎᓂᐅᖃᑦᑕᖅᑐᐃᑦ ᐊᑖᓂᑦᑐᓕᒫᑦ 

ᐱᖃᓯᐅᑎᓪᓗᒋᑦ ᐃᓐᓇᑐᖃᓐᓄᑦ 

ᐃᑲᔫᑎᐅᖃᑦᑕᖅᑐᐃᑦ, ᐸᐃᕆᕕᓐᓄᓪᓗ 

ᐃᑲᔫᑎᐅᖃᑦᑕᖅᑐᐃᑦ ᐊᒻᒪ ᐃᓐᓇᑐᖃᓐᓄᑦ 

ᐅᖅᓱᐊᓗᓐᓄᑦ ᐃᑲᔫᑎᐅᖃᑦᑕᖅᑐᐃᑦ. ᑕᕝᕙᓂ 

ᑮᓇᐅᔭᖁᑎᑦᑎᓐᓂᒃ ᕿᒥᕐᕈᐊᕋᓱᒃᑐᒍᑦ 

ᐊᑭᑦᑐᕆᐊᕆᔪᓐᓇᕐᒪᖔᑦᑕ ᑮᓇᐅᔭᓂᒃ 

ᑐᒃᓯᕋᒃᑲᓂᓐᖏᓪᓗᑕ. 

 

ᐱᓕᕆᒐᓱᒻᒥᔪᒍᑦ ᑖᒃᑯᐊ ᐃᑲᔫᑏᒋᖃᑦᑕᖅᑕᕗᑦ 

ᐊᒃᑐᐊᓂᖃᑉᐸᒻᒪᖔᑕ ᒐᕙᒪᑐᖃᒃᑯᓐᓄᑦ 

ᐊᑐᐃᓐᓇᐅᑎᑕᐅᕙᑦᑐᓂᒃ. ᖃᓄᑐᐃᓐᓇᖅ 

ᐊᓯᔾᔩᒍᑦᑕ ᐊᓯᔾᔨᕋᔭᕐᒥᒪᑕᑦᑕᐅᖅ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕆᔪᓐᓇᖅᑕᕗᑦ. ᑕᐃᒫ ᑕᕝᕙ 

ᖃᐅᔨᓴᑦᑎᐊᕋᓱᑉᐸᕗᑦ ᐊᑭᑦᑐᕆᐊᕆᒍᑦᑕ 

ᑐᓂᓯᓂᕆᕙᑦᑕᑎᓐᓂᒃ, ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕆᕙᑦᑕᕗᑦ ᖃᓄᖅ 

ᐊᑦᑐᖅᑕᐅᓂᖃᕋᔭᕐᒪᖔᑕ. 

 

ᒫᓐᓇ ᖃᐅᔨᓴᖅᐸᓪᓕᐊᒐᓱᑦᑕᕋᓗᐊᕗᑦ ᓯᕗᓂᑎᓐᓄᑦ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᐃᓛᖃᐃ 

ᐅᑕᖅᑭᖑᓕᕈᔪᑦᑑᔮᕋᑦᑕᓖᓛᒃ 

ᐅᖃᐅᓯᕆᖃᐅᒥᒻᒪᒍᓪᓘᓐᓃᑦ ᒪᓕᒐᓕᐅᖅᑎᐅᖃᑎᒪ 

ᒥᔅᑕ ᐃᓄᒃ. ᑕᐃᒫᒃ ᒪᑯᐊ ᐸᕐᓇᐅᑎᒐᓚᐃᑦ  

ᐊᔾᔨᒌᙱᑦᑐᑦ ᑲᑎᒪᓂᖅ, ᑲᑎᒪᓂᖅ ᑭᓯᐊᓂ 

ᐊᐅᓚᔭᒋᐊᖅᐸᓪᓕᐊ ᐃᓛᒃ ᓱᒃᑲᐃᑦᑐᐊᓗᒻᒥᑦ 

ᐊᐅᓚᔭᒋᐊᖅᑐᔫᔮᕐᒪᑕ.  

 

ᑖᓐᓇ ᑳᓐᓂᖅ ᐱᔾᔪᑎᒋᔭᐅᑦᓱᓂ ᑭᓯᐊᓂ 

ᐊᔭᐅᖅᑐᕆᐊᕋᓱᐊᕈᒪᑐᐃᓐᓇᖅᑕᒃᑲ ᒐᕙᒪᒃᑯᑦ 

ᑕᒪᓐᓇ ᐱᔾᔪᑎᒋᓗᒍ ᓲᕐᓗ ᓄᓇᕗᑦ ᓯᓚᑖᓂᓘᓐᓃᑦ 

ᐊᐅᓚᔭᒋᐊᖅᐸᓪᓕᐊᔪᑦ ᑲᓇᑕᒥᐅᖃᑎᕗᑦ. 

ᑮᓇᐅᔭᒥᓂᒃ ᑐᓂᓯᖃᑦᑕᖅᑐᑎ ᓇᒻᒥᓂᖅ 

ᓂᕆᓂᐊᕐᒪᑕ ᓄᓇᕗᑦᒥᐅ ᐱᔾᔪᑎᒋᑦᓱᒋᑦ. ᑕᐃᒃᑯᐊ 

ᐆᒻᒪᑎᒥᖕᓃᖔᖅᑐᒥᑦᑕᐅᖅ ᐃᑲᔪᕈᒪᒐᒥ 

ᐃᑲᔪᕈᒪᓂᖃᕋᒥ ᓂᕿᓂᑦ ᑐᔪᐃᖃᑦᑕᖅᑐᑦ 

ᐊᐅᓚᔭᒋᐊᖅᓯᒪᔪᐃᓪᓕ ᐊᐅᓚᔭᒋᐊᒃᑲᓐᓂᖁᕙᒃᑲ 

ᒐᕙᒪᕗᑦ ᑖᓐᓇ ᐱᔾᔪᑎᒋᓪᓗᒍ.  

 

ᑖᓐᓇᐃᓛᒃ ᑕᑯᑎᒋᐊᑲᓐᓂᕈᒪᓪᓗᓯ ᐃᓛᒃ 

ᐅᖃᓕᒫᕐᓗᒍᖃᐃ ᒫᓐᓇᐅᔪᒥ ᐅᓇ 2012-

ᓕᑕᐅᒐᓗᐊᖅ ᑭᓯᐊᓂ ᑖᓐᓇ ᓄᓇᕗᑦᒥᒎᖅ 

ᒪᕐᕈᐃᓱᖅᓱᒋᑦ ᓂᕿᓄᑦ ᐊᑭᓕᖅᓱᐃᕙᒻᒪᑕ 

ᑕᐅᑐᒃᑯᑦᑎᒍᑦ ᑲᓇᑕᒥᐅᖃᑎᕗᑦ (ᑐᓵᔨᑎᒍᑦ) 

ᐊᑭᖓᓂᑦ ᑕᐃᒪᓐᓇᓪᓗᐊᖅ ᐊᑭᓖᒋᐊᖃᖅᐸᑦᑐᒍᑦ 

ᐊᑭᑐᓂᖅᓴᓂᑦ $`14,800-ᕌᖅᑐᓂ ᐊᕐᕌᒍᑕᒫᑦ 

$7,300-ᕌᑐᐃᓐᓇᖅᑐᓂᑦ. ᓂᐅᕕᖃᑦᑕᕈᓐᓇᑎᓪᓗᒋᑦ 

ᐊᕐᕌᒍᑕᒫᑦ ᑕᐅᓇᓂ (ᑐᓵᔨᑎᒍᕈᓐᓃᖅᑐᖅ). ᑖᒃᑯᐊ 

ᒪᑯᐊ ᓈᓴᐅᑏᑦ ᐊᔾᔨᒌᙱᑦᑐᑦ ᓲᕐᓗ 

ᐊᐅᓚᔭᒋᐊᓕᖅᑕ. (ᑐᓴᔨᑎᒍᑦ) 

ᐅᖃᐅᑎᑐᐃᓐᓇᕈᒪᕙᕋ.  

 

(ᑐᓴᔨᑎᒎᕈᓐᓃᖅᑐᖅ) ᑕᒪᔅᓱᒪᖓ ᑕᕝᕗᖓᓗ 

ᓄᖅᑲᖅᑐᖓ. ᑭᐅᒍᓐᓇᖅᐸᖓ ᖃᓄᑐᐃᓐᓇᑦᑎᐊᖅ 

ᑐᓴᕈᒪᒐᓗᐊᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑕᖅᑭᓐᖑᕐᓂᖓ ᑐᑭᓯᓐᓇᑦᑎᐊᖅᑐᖅ ᑭᓯᐊᓂ  

ᐊᓯᖃᖏ ᐃᓄᓕᕆᔨᒃᑯᓐᓄᑦ ᑭᓯᐊᓂ ᑖᓐᓇ 

ᑎᒍᒥᐊᖅᑕᐅᙱᒻᒪᑦ ᐊᔪᖅᓴᖅᑕᐃᓕᒪᓂᐅᑉ ᒥᔅᓵᓄᑦ, 

ᑐᙵᕕᒃᑯᑦᑕᐅᖅ ᑎᒍᒥᐊᖃᑕᐅᒻᒪᕆᒻᒪᑕ ᑖᑉᑯᓂᖓ. 

ᑲᑎᒪᑎᑦᑎᖃᑦᑕᕆᐊᖃᖅᑐᑕᓗ ᐃᓄᖕᓂᒃ. ᑖᓐᓇᓗ 

ᐊᑭᑐᓪᓗᓂ ᑲᑎᒪᓂᖅ, ᐅᕙᒍᑐᐊᕐᓗ ᐃᓄᓕᕆᔨᐅᔪᑦ 

ᐊᑭᓂᑦ ᑕᒪᑉᑖᑦᑎᐊᖏᓐᓂᑦ ᐊᑭᓕᖅᓱᐃᖃᑦᑕᖅᖢᑕ 

ᑲᑎᒻᒪᑕᐅᓂᐊᖅᑐᓂᑦ. 

 

ᑖᑉᑯᐊ ᖃᐅᔨᒪᔭᒃᑯᑦ ᐊᑭᑐᒍᑦ ᓂᖀᑦ ᓄᓇᕗᑦᒥ, 

ᖃᐅᔨᓴᖅᑕᐅᒃᑲᖅᑐᑎᒍᓗ ᐊᔾᔨᒌᙱᑦᑐᑦ ᐊᑮᑦ, 

ᖃᐅᔨᓴᖅᑕᐅᓯᒪᓕᖏᒻᒪᑕ ᓯᕗᐊᒍᑦ ᐃᓄᓕᕆᔨᒃᑯᑦ 

ᖃᐅᔨᓴᖅᑕᐅᒃᑲᐃᔪᑦ ᓂᖀᑦ ᐊᑭᖏᓐᓂ ᓄᓇᕗᑦ 

ᐃᓗᐊᓂ. ᑖᒃᑯᐊ ᓱᒃᑲᐃᑑᒐᓗᐃᑦ 

ᓯᕗᒨᒍᑎᒋᕙᓪᓕᐊᔭᒃᑯᑦ.  

 

ᑕᐃᒪ ᐅᖄᓪᓚᒃᑲᓗᐊᕋᒪ ᐊᐅᔭᕐᓘᓐᓃᑦ 

ᐅᐱᕐᖔᓘᓐᓃᑦ ᑭᓪᓕᒋᓇᓱᐊᕐᓂᐊᕋᑉᑎᒍᑦ ᑲᑎᒪᓂᖅ. 

ᑖᒃᑯᐊ ᐅᑭᐅᔅᓵᖅ ᑲᑎᒪᔪᑎᒐᓗᐊᒃᑯᑦ ᓱᓕ 

ᑲᑎᖅᓱᕋᑉᑎᒍᑦ ᑲᑎᒻᒪᑕᐅᒻᒪᑕ ᐅᑯᐅ 

ᓱᓕᔭᕋᐃᖅᓯᐊᑕ ᑐᑭᓯᕚᓪᓕᕆᐊᖃᕐᒪᑕ 

ᐅᖃᕐᒪᑕᐅᔪᑦ ᐅᕝᕙᓘᓐᓃᑦ ᑲᑎᒻᒪᑕᐅᔪᑦ, ᑕᐃᑯᖓᓗ 

ᓄᓇᓕᖕᓄᑦ ᐊᐱᖅᓱᖅᐹᓪᓕᖅᑐᑎ.  

 

ᑖᓐᓇ ᖁᔭᒋᓇ ᓴᓇᐅᔭᐅᒑᖃᖏᒥᒻᒪᑦ 

ᒪᓕᒐᓕᐅᖅᑎᑕᐅᖃᑎᒐ ᑐᑭᓯᖁᔭᕋ. 

ᑕᐃᒪᓐᓇᐃᑦᑐᒍᑦ ᐊᔪᖅᓴᖅᑕᐃᓕᒪᓂᐅᑉ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑏᑦ ᒪᓕᒃᖢᒋᑦ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): 

ᐊᐱᖅᑯᑎᒋᓂᐊᖅᑲᐅᔭᕋᓗᐊᒃᑲ ᑖᒃᑯᐊ 

ᐊᔪᖅᓴᖅᑐᓕᕆᓂᐅᑉ ᒥᒃᓵᓄᑦ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᔭᐅᔭᕇᖅᑲᐅᒻᒪᑕ ᐊᒻᒪᓗ ᐸᕐᓇᐅᑎᒋᔭᓯ 

$2,185,000-ᖏᓐᓂᒃ 2015-16-ᒥ ᑐᒃᓯᕋᖅᑕᓯ 

ᐅᖃᓕᒫᖅᑐᒋᑦ. ᑕᒪᓐᓇ $2 ᒥᓕᐊᓐ ᐅᖓᑖᓂ 

ᑖᒃᑯᐊ ᐊᓪᓚᒡᕕᓕᕆᓂᕐᒧᑦ ᑕᕌᖓᖅᑰᖅᑐᑦ ᐊᒻᒪ 

ᐊᑐᖅᑕᐅᓪᓗᐊᖅᑰᔨᙱᑦᑐᐃᑦ. ᑖᒃᑯᐊ 

ᐊᔪᖅᓴᖅᑐᓕᕆᓂᖅ ᐊᒃᐸᖅᐹᓪᓕᕐᓂᐊᕐᒪᖔᑦ 

ᐊᑐᔾᔮᓇᓂᐅᒃ, ᑖᓐᓇ ᓱᓕᕙ? ᓇᑯᕐᒦᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᒻᓇ ᑐᒡᓕᒐ ᑭᐅᓂᐊᕐᒪᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᐃᓕᐊᒻᔅ. 

 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ, 

ᓱᓕᔪᖅ ᑕᒪᓐᓇ. ᓴᖅᑭᑕᐅᓚᐅᕐᒪᑦ ᑕᒪᓐᓇ 

ᐊᔪᖅᓴᖅᑐᓕᕆᔨᒃᑯᑦ ᓴᖅᑭᑕᐅᒋᐊᖃᓚᐅᕐᒪᑦ, ᑖᒃᑯᐊ 

ᐃᓚᒌᓂᓕᕆᔨᐅᑉ ᐊᑖᓂ ᓴᖅᑭᑕᐅᓚᐅᕐᒪᑦ. 

$837,000 ᑕᕝᕙᓐᖓ ᐊᖏᕐᕋᖃᙱᑦᑐᓕᕆᓂᕐᒧᑦ 

ᑐᕌᖓᔪᖅ.  

 

ᐊᒻᒪᓗᑦᑕᐅᖅ ᑐᓴᖅᑲᐅᒻᒥᒐᕕᑦ 

ᐊᒥᓱᒐᓚᐅᒻᒪᕆᓚᐅᖅᑐᐃᑦ, ᐊᒥᓱᐊᖅᑐᒻᒪᕆᖃᐃ 

ᑲᑎᒪᓂᐅᓚᐅᖅᑐᖅ ᑕᒪᒃᑯᐊ ᑖᒃᑯᐊ 

ᐃᓚᒌᓐᓂᓕᕆᔨᒃᑯᑦ 100 ᐳᓴᖏᓐᓂᒃ ᑕᒪᐃᓐᓂᒃ 

ᑮᓇᐅᔭᖅᑎᒍᑦ ᐃᑲᔪᖅᓯᒪᔪᐃᑦ ᑕᒪᐃᓐᓂ 

ᑮᓇᐅᔭᖅᑎᒍᑦ ᐃᑲᔪᖅᓯᒪᔪᐃᑦ. 

 

ᑖᒃᑯᐊ $837,000 ᑐᕋᖓᓂᐊᖅᑐᑦ 

ᐊᖏᕐᕋᖃᕈᓐᓇᙱᑦᑐᓕᕆᓂᒧᑦ ᑐᕌᖓᔪᖅ 

ᐃᑲᔪᖅᑐᐃᔪᒍᑦ ᑖᒃᑯᓂᖓ ᐊᖏᕐᕋᖃᙱᑦᑐᒃᑯᕕᒻᒥ 

ᐃᖃᓗᖕᓂ, 30-ᖑᖃᑦᑕᖅᑐᐃᑦ ᑕᐃᑲᓂ ᖁᓖᓪᓗ 

ᒪᕐᕉᓪᓗ. ᑕᐃᒪ ᐃᓪᓕᖅᑕᖃᕋᓗᐊᖅᑎᓪᓗᒍ 12-ᓂᒃ 

ᐊᒻᒪᓗ ᐃᓐᓇᑦᑕᐅᖅ ᐊᖏᕐᕋᖃᙱᑦᑐᒃᑯᕕᐅᒻᒥᔪᖅ  

ᑕᐃᓐᓇ ᐊᕐᓇᓄᑦ ᒪᕐᕉᓐᓂᒃ ᖁᓕᕇᓕᒃ ᑕᐃᓐᓇ 

ᒪᕐᕉᒃ ᐊᖏᕐᕋᖃᙱᑦᑐᒃᑯᕖᒃ. 

 

$122,000 ᐅᖃᖅᑲᐅᒐᒪ ᑖᒃᑯᓄᖓᑦᑕᐅᖅ. ᐊᒻᒪ 

ᓄᓇᓖᑦ ᐊᐱᕆᖃᑦᑕᓕᕐᒥᒻᒪᑕ ᐃᓚᖏᑦ 

ᐃᓱᒪᔅᓴᖅᓯᐅᕈᑎᒋᓕᕐᒥᔭᕗᑦ ᑕᒪᒃᑯᐊ 

ᐊᑯᓂᐅᔫᔮᖅᑑᒐᓗᐊᑦ ᑭᓯᐊᓂ ᑮᓇᐅᔭᐃᑦ 

ᐊᑐᑦᓯᐊᕆᐊᖃᕋᑦᑎᒍᑦ ᑭᒃᑯᑐᐃᓐᓇᐃᑦ 

ᑮᓇᐅᔭᖁᑎᒋᒻᒪᒍ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᐊᕐᕌᓂ $2,179,000-

ᖑᔪᒻᒪᑕ ᐊᕐᕌᒍᐃᑦ ᐱᖓᓱᓄᑦ ᐅᖓᑖᓂᓕᕆᓪᓗᓂᓗ 

$2,000,000 ᕿᒥᕐᕈᐊᕈᑎᒍᑦ ᐊᕐᕌᒍᐃᑦ ᓯᑕᒪᓄᑦ 

$9 ᒥᓕᐊᖑᒻᒪᑕ ᑕᒪᓐᓇ ᑮᓇᐅᔭᖅ 

ᐊᑐᖅᑕᐅᓪᓗᐊᕐᓂᐊᖅᑰᔨᒻᒪᑦ ᐊᓪᓚᕕᓕᕆᓂᕐᒧᑦ 

ᐊᒻᒪ $800,000 ᐊᖏᕐᕋᖃᙱᑦᑐᒃᑯᕕᒻᒧᑦ, $3 

ᒥᓕᖑᓪᓗᓂ ᑲᑎᓪᓗᒋᑦ. ᐊᕐᕌᒍᐃᑦ ᓯᑕᒪᓂᒃ 

ᑕᑯᓐᓇᕈᑦᑕ $5 ᒥᓕᐊᓐ ᓲᕐᓗ ᑮᓇᐅᔭᐃᑦ 

ᐊᓪᓚᕕᓕᕆᓂᕐᒧᑦ ᑲᑎᒪᓂᕐᒧᓪᓗ ᑐᕌᖓᖅᑰᔨᔪᐃᑦ 

ᓱᖅᑯᐃᖁᔨᒐᓗᐊᖅᑐᖓ ᑕᐃᒪ ᓱᓕᕙ? ᑕᐃᒪᓐᓇ 

$5 ᒥᓕᐊᓐ ᐊᕐᕌᒍᐃᑦ ᓯᑕᒪᓄᑦ 

ᓯᐊᒻᒪᖅᑎᑕᐅᓂᐊᖅᐸ ᑖᒃᑯᐊ ᑲᑎᒪᓂᕐᒧᑦ 

ᐊᔪᖅᓴᖅᑐᓕᕆᓂᕐᒧᑦ ᐅᖃᐅᓯᖃᕋᓱᐊᖅᑎᓪᓗᒍ 

ᐊᒻᒪᓗ ᓱᒋᐊᔾᔮᓇᑕᓗ. ᓇᑯᕐᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒪᓐᓇ ᐅᖄᓪᓚᖕᒪᑦ ᑭᖑᓪᓚᐃᑦᑐᒥᒃ 

ᕼᐅᓕᓂᐊᙱᒻᒪᕆᒃᑐᕆᓪᓗᓂᑎᒍᑦ 

ᑮᓇᐅᔭᐃᔭᕐᓗᐊᕐᓗᑕ ᑖᒃᑯᐊ ᑐᙵᕕᖃᙱᒻᒪᑦ 

ᐱᒋᐊᒻᒪᕆᓕᕐᒪᑦ ᑖᒻᓇ ᐊᔪᖅᕼᐊᖅᑕᐃᓕᒪᓂᐅᑉ 

ᒥᒃᓵᓄᑦ.  

 

ᐊᕼᐃᖃᙱᓪᓗᑕᓗ ᐊᔪᖅᕼᐊᖅᑕᐃᓕᒪᓂᐅᑉ 

ᒥᒃᓵᓄᑦ ᐃᒡᓗᐊᖅᕼᐃᔪᓐᓇᙱᓐᓇᑉᑕ. ᓄᓇᓖᑦᑕᐅᑦ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕆᐊᓕᑦ ᑎᒥᐅᔪᑦ ᐃᑲᔪᕆᐊᓖᑦ ᑕᐃᒪᓐᓇ 

ᐱᔾᔪᑎᒋᓪᓗᒍ ᑲᑎᒪᓗᑕ ᑭᓯᐊᓂ 

ᑐᑭᓯᖃᑎᒌᑦᓯᐊᕈᓐᓇᕋᑉᑕ. 

 

ᑭᓯᐊᓂ ᑐᑭᓗᐅᖅᐹᓪᓕᕐᓂᐊᕐᒪᒍ ᐳᕌᓐᑕᓐ ᒍᕌᓐᑦ 

ᑐᑭᓕᐅᖅᐹᓪᓕᕈᓐᓇᖅᐸᕗᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᕋᑖᕐᒪᑦ ᒥᓂᔅᑕ ᐊᒻᒪ ᑐᖏᓕᕆᔭᖓ 

ᐅᖃᖅᑲᐅᒥᒻᒪᑦ ᕿᒥᕐᕈᐊᕋᑦᑎᒍᑦ ᒫᓐᓇᒃᑯᑦ. ᖃᓄᖅ 

ᐃᑲᔫᑏᑦ ᒪᑯᐊ ᑐᑭᓯᕋᐅᑏᓪᓗ 

ᑐᒃᓯᕋᖅᑕᐅᖃᑦᑕᖅᓯᒪᒻᒥᒐᑦᑕᑦᑕᐅᖅ 

ᐊᖏᕐᕋᖃᖏᑐᒃᑯᕕᑦᑖᕈᒪᔪᐃᑦ ᓄᓇᓕᖕᓂ 

ᕿᒥᕐᕈᐊᖅᖢᑎᒍᓪᓗ ᐊᒻᒪ ᑎᑭᑕᐅᒑᖓᑦᑕ. 

ᒫᓐᓇᑦᑕᐅᖅ ᐊᓯᕈᓐᓂᐊᕐᒥᔪᖅ 

ᐃᑲᔪᖅᓱᖅᑕᐅᓂᐊᕋᑦᑎᒍᑦᑕᐅᖅ ᓴᖑᓗᒍ ᓄᓇᓕᖕᓂ 

ᑐᒃᓯᕋᐅᑎᓂᒃ ᑎᒍᓯᒍᑦᑕ ᐊᒻᒪᓗ ᑕᒪᓐᓇ 

ᐊᖏᕐᕋᖃᖏᑦᑐᓕᕆᓂᑦᑕᐅᖅ 

ᕿᒥᕐᕈᐊᓐᓂᐊᕆᓪᓗᑎᒍᓗ ᐊᒻᒪᓗ 

ᐃᖅᑲᓇᐃᔭᖃᑎᒋᓂᐊᕆᓪᓗᑎᒍᓪᓗ ᓄᓇᓕᓪᓗ 

ᐱᔨᑦᓯᖅᑕᐅᓂᕐᓂᒃ ᓄᐊᑦᑎᔪᖃᕆᐊᖃᕈᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕋᑖᕐᖓᑦ ᒥᓂᔅᑕᐅᑉ ᑐᖏᓕᖓ ᐊᒻᒪᓗ ᒥᓂᔅᑕ 

ᐅᖃᖅᑲᐅᒻᒪᐃᓛᒃ ᑖᒃᑯᐊ ᑲᑎᒪᑦᑎᐊᕆᐊᖃᑦᑐᐃᑦ. 

ᑭᓯᐊᓂ ᑮᓇᐅᔭᐃᑦ ᐊᓯᐊᓃᖔᖅᑰᔨᒻᒪᑦ ᐃᓪᓗᕐᔪᐊᑦ 

ᐊᑐᖅᑕᐅᓂᐊᖅᑎᓪᓗᒋᑦ ᐊᖏᕐᕋᖅᑐᓕᕆᓂᕐᒧᑦ. 

 

$800,000 ᐲᕈᑦᑎᒍ ᑖᒃᑯᐊ ᐊᖏᕐᕋᖃᖏᑐᒃᑯᕕᒻᒧᑦ 

$1.4 ᒥᓕᐊᓐ ᓱᕐᓗ ᐊᒥᐊᒃᑰᒻᒪᑦ. ᑕᐃᓐᓇ $1.4 

ᒥᓕᐊᓐ ᐊᑐᖅᑕᐅᓗᐊᕈᓐᓇᖅᑐᖅ ᐊᖏᕐᕋᖃᖏᑦᑐᒥᒃ 

ᓇᑉᐸᐃᔪᖃᕈᓐᓇᕐᓗᓂ ᑭᓯᐊᓂ ᐸᕐᓇᓂᕐᒧᑦ 

ᑐᕌᖓᖅᑰᔨᒻᒪᑦ ᑕᒪᓐᓇ ᑮᓇᐅᔭᖅ ᐸᕐᓇᐅᑎᒋᔭᐅᔪᖅ 

ᑐᒃᓯᕌᕆᔭᐅᔪᐃᑦ ᑕᐃᒪᓐᓇᑦᑕᐅᖅ ᐊᕐᕌᒎᐃᑦ  

ᐱᖓᓱᓄᑦ ᐅᖓᑖᓂ $2 ᒥᓕᐊᓐᖑᖅᑰᔨᒻᒪᑦ 

ᓯᐊᒻᒪᕈᑦᑎᒍ. 

 

ᐸᕐᓇᐅᑎᖃᑉᐱᓰ ᑖᒃᑯᐊ ᐃᓚᖓᓐ ᐊᒥᐊᒃᑯ ᓲᕐᓗ 

ᓱᒋᐊᕈᑎᓪᓚᕆᓐᓂᒃ ᐅᖃᐅᓯᕆᔭᐅᑐᐃᓐᓇᖏᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᑮᓇᐅᕋᑦ ᑕᕝᕗᖓ ᐊᑐᕈᒪᔭᒃᑯᑦ 

ᕼᐊᓇᔨᓄᑦᑕᐅᖅ ᑐᕌᖓᒻᒪᑦ. ᐊᔪᖅᓴᖅᑕᐃᓕᒪᓂᐅᑉ 

ᒥᒃᓵᓄᑦ ᑖᑉᑯᐊ ᑮᓇᐅᕋᑦ ᐊᑐᖅᑕᒃᑯᑦ 

ᑕᕝᕙᐅᕈᑕᕆᔪᖅ ᑕᕝᕗᖓ ᐃᓕᔭᐅᒐᒪ ᐅᑯᐊ 

ᐊᔪᖅᓴᖅᑕᐃᓕᒪᓂᐅᑉ ᒥᒃᓵᓄᑦ ᑐᑭᑖᖅᐹᓪᓕᕆᐊᓖᑦ. 

 

ᐊᖏᔪᐸᓇᓗᓐᖑᕋᓗᐊᒻᒪᑦ ᐊᓕᐊᔪᕐᓘᓐᓃᑦ 

ᑕᐅᑐᒃᖢᒍ ᓇᓕᐊᒃ ᕼᐅᒃᑯᓂᒃᓵᖏᑕ 

ᓇᓗᓇᖅᓯᔭᒃᑲᓗᐊᕐᒪᑦ ᐊᖏᓪᓕᕚᓪᓕᐊᒐᓗᐊᕐᒪᑦ 

ᑕᐃᒪ ᐃᒃᑯᐊ ᕼᐊᓇᔨᖁᑎᑉᑯᑦ ᐊᑉᐱᐅᑎᔭᒃᑲ ᑐᕌᑉᑕ 

ᐅᕗᖓ, ᐅᑯᐊ ᐃᑲᔪᓐᓂᐊᕋᑦᑎᒍ 

ᐃᑲᔪᖅᑕᐅᒋᐊᖃᒻᒪᕆᑦᑐᑦ. ᑕᐃᒪᓐᓇ 

ᓯᕗᓪᓕᐅᕋᓱᐊᕋᑦᑎᒃ ᑕᐃᒪᓐᓇ ᓂᕆᐅᑦᑐᖓ 

ᐊᑐᖅᑕᐅᔪᔅᓴᒻᒪᕆᓐᓂᒃ ᑮᓇᐅᕋᐃᓪᓗ 

ᐊᑐᖅᑕᐅᑦᑎᐊᖅᐹᓪᓕᕐᓗᑎᒃ ᑖᑉᓇ 

ᐊᔪᖅᓴᖅᑕᐃᓕᒪᓂᖅ. 

 

ᐊᖏᓪᓕᕙᓪᓛᕋᓗᐊᕐᒪᑦ 

ᓄᓇᓐᖑᐊᖃᕆᐊᖃᒻᒪᕆᓕᖅᖢᑕ ᕼᐅᑯ ᕼᐅᓇᓂᒃ 

ᑲᒪᕼᐅᒃᑐᑦ ᑕᕝᕙᓂ ᑲᑎᒪᓂᐅᑉ ᐃᓗᐊᓂ ᑭᕼᐃᐊᓂ 

ᑐᕌᖓᓂᖅᓴᒥᒃ ᑭᓪᓕᖃᓪᓗᒍᓗ ᑭᖑᓪᓖᑐᖅᓯᐅᑎᑦ 

ᐱᓇᕼᐅᐊᕋᑉᐸᑦ ᑖᒃᑯᐊ ᐊᔪᖅᓴᒻᒪᕆᑦᑐᖅ 

ᐃᑲᔪᕈᓐᓇᖅᑕᐅᓂᐊᕐᒪᑕ ᑎᒥᐅᔪᓄᓪᓘᓐᓃᑦ 

ᐃᓄᓕᕆᔨᒃᑯᓄᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᕆᕋᑖᕋᕕᐅᒃ ᑖᒃᑯᐊ ᐃᖅᑲᓇᐃᔭᖅᑎᓄᑦ 

ᑐᕌᖓᖅᑰᔨᓂᖓᓂᒃ ᓇᓗᓇᐃᑦᑎᐊᕋᕕᓪᓗ 

ᑕᐃᒪᓐᓇᑦᑕᐅᖅ ᐃᖅᑲᓇᐃᔮᖃᕈᑦᓯ, ᐃᓛᒃ 

ᐃᖅᑲᓇᐃᔭᖅᑎᖃᕈᑦᓯᑦᑕᐅᖅ. ᑕᒪᓐᓇ 

ᐊᑉᐸᐹᓪᓕᕈᑕᐅᒍᓐᓇᕐᓂᐊᕆᐊᖓ ᓲᕐᓗ 

ᐃᑲᔪᖅᑎᐅᒍᓐᓇᕋᔭᕐᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ 

ᑭᓯᐊᓂ.  

 

ᑕᒪᒃᑯᐊ ᐊᔪᖅᓴᖅᑐᓕᕆᓂᕐᒧᑦ ᑳᖃᑦᑕᓂᕐᒧᑦ 

ᑲᑎᒪᓂᐅᖅᑲᐅᔪᒥ ᑕᒪᒃᑯᐊ ᖃᓄᖅ 

ᐋᖅᑭᓲᔾᔭᐅᒍᓐᓇᖅᑐᓂᒃ ᓇᓂᓯᓯᒪᖅᑰᔨᒻᒪᖔᑕ 

ᐅᖃᐅᓯᖃᖃᑦᑕᖅᑑᒐᓗᐊᑦ. ᓱᕐᓗ 

ᐊᑲᐅᖏᓕᐅᕈᑎᐅᖃᑦᑕᕐᓂᑯᐃᑦ ᖃᐅᔨᒪᔭᐅᔪᑦ. 

ᑭᓯᐊᓂ ᐅᖃᓕᒪᐅᑕᐅᖃᑦᑕᖅᓯᒪᕚᑦ ᖃᓄᐃᒻᒪᑦ 

ᑕᐃᒪᐃᑦᑐᒦᒻᒪᖔᑕ. 

 

ᓱᕐᓗ ᐃᓱᐊᖏᒍᑎᖃᒻᒪᖔᑦ ᑎᒥᒧᑦ 

ᐋᓐᓂᐊᖅᑐᖃᓕᕌᖓᑦ ᓗᒃᑖᖅᑕᐅᓕᕌᖓᑕ ᓲᕐᓗ 

ᓇᓂᓯᒍᔾᔭᐅᖃᑦᑕᕐᒪᑕ ᐋᖅᑭᒋᐊᕈᑎᖏᓐᓂᒃ ᑭᓯᐊᓂ 

ᕿᓂᕈᔾᔭᐅᒍᓐᓇᕐᓂᖏᑦ ᓲᕐᓗ ᐊᑲᐅᙱᓕᐅᕈᑎᑦ 

ᐋᖅᑭᓚᐅᐱᓪᓚᒐᓗᐊᕐᓗᒍ ᑭᓯᐊᓂ 

ᐅᑎᖅᑕᕈᓐᓇᕐᒥᖕᒪᑦ ᒪᑐᔾᔭᐅᑐᐃᓐᓇᕈᓂ 

ᒪᑦᑐᑎᑎᑐᑦ. 

 

ᒥᓂᔅᑕ ᐊᐱᕆᔪᒪᑐᐃᓐᓇᖅᑕᕋ ᒪᑯᐊ ᓇᓂᔭᐅᓯᒪᕙᑦ 

ᓲᕐᓗ ᐃᑦᑕᖏᑦ ᓱᓇᓪᓚᕆᐅᒻᒪᖔᑕ. ᓇᑯᕐᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᔾᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐄ, ᑖᒻᓇ ᐊᐱᖅᑯᑎᑦᓯᐊᕙᒃ, ᑲᑎᒪᖃᑦᑕᕐᒪᑕ. 

ᑕᐃᑉᑯᐊ ᐃᓄᙳᐃᓂᖅ ᑖᒻᓇ ᖃᐅᔨᒪᒻᒪᕆᒃᑕᒃᑯᑦ 

ᐃᓚᒋᔭᐅᒻᒪᕆᖕᓂᐊᖅ, ᑕᒡᕙᓂ ᐄ, ᐃᓕᖅᑯᓯᑎᒍᑦ 

ᐃᓄᙳᐃᓂᖅ ᑐᑭᖃᕐᒪᑦ ᕿᒥᒃᓯᑦᓯᐊᕐᓂᖅ, 

ᐱᔪᓐᓇᖅᓯᑦᓯᐊᕐᓂᖅ, ᐃᓄᖕᓂᒃ ᑲᒪᒋᑦᓯᐊᕐᓂᖅ.  

 

ᑕᐃᑉᑯᐊ ᑲᑎᒪᔭᖅᑐᖃᑦᑕᖅᑐᖅ ᑖᑉᓱᒥᖓ 

ᐅᖃᒻᒪᖃᑦᑕᕐᒪᑕ ᑕᐃᓐᓇ ᐊᕐᕕᐊᕐᒥᐅᑕᖅ 

ᑲᑎᒪᖃᑕᐅᖃᑦᑕᖅᑐᖅ ᑖᑉᓱᒥᖓ 

ᓯᕗᓪᓕᐅᖃᑕᐅᑦᓯᐊᖅᑐᖅ. ᑕᐃᒻᓇᓗ 

ᐃᖃᓗᒃᑑᑦᓯᐊᕐᒥᙶᖅᑐᖅ ᔫᓕᐊ ᐅᕆᓇ, 

ᑖᑉᓱᒥᖓᑦᑕᐅᖅ ᑖᒃᑯᐊ ᑲᑎᒪᓕᕌᖓᑕ, 

ᑲᑎᒪᔨᕋᓛᖃᕐᒥᖕᒪᑕ. ᑕᒡᕘᓇ ᑖᒃᑯᐊ ᑲᑎᒪᔨᕋᓛᖏᑦ 

ᑲᑎᒪᔭᕌᖓᑕ ᐅᕗᖓ ᑲᑎᒪᒻᒪᕆᓕᕌᖓᑕ ᐅᑯᐅ 

ᐃᓗᐊᖅᓴᖅᑕᒃᑯᑦ. ᑕᐃᒪᓐᓇ ᐅᖃᕆᐊᖅᑐᖃᑦᑕᕐᒪᑕ 

ᑖᒻᓇ ᐃᓗᖏᓐᓂᒃ ᐃᓚᒋᔭᐅᒻᒪᕆᒃᐸᓪᓕᐊᔪᖅ 

ᑕᒡᕙᓂ ᐃᓗᐊᖅᓴᕋᓱᐊᖅᑕᑉᑎᓐᓂᒃ. ᑖᒻᓇ ᕆᐱᑲ 

ᐅᐃᓕᐊᒻᔅ ᑐᑭᓕᐅᖅᐹᓪᓕᕈᓐᓇᖅᐸᒍ 

ᐱᔾᔪᑕᐅᖃᑦᑕᖅᑐᑦ ᑲᑎᒪᑎᓪᓗᒋᑦ ᐅᖃᕆᐊᖁᕙᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᐃᓕᐊᒻᔅ. 

 

ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᐅᖃᕈᓐᓇᖅᑐᖓ ᑕᒪᒃᑯᐊ ᐱᓕᕆᐊᖏᑦ ᒐᕙᒪᒃᑯᑦ 

ᐅᓪᓗᒥ ᒐᕙᒪᒃᑯᑦ $254,490,112-ᓂᒃ 

ᐊᑐᖃᑦᑕᕐᒪᑕ ᐊᕐᕌᒍᑕᒫᑦ ᑕᒪᓐᓇ 

ᐅᓄᕆᕈᓐᓃᖅᐹᓪᓕᖅᑎᕋᓱᐊᖅᑐᒍ ᐊᔪᖅᓴᖃᑦᑕᕐᓂᖅ 

ᐊᔪᖅᓴᓗᐊᕐᓂᖅ ᓄᓇᕗᒻᒥ. ᑕᐅᑐᒃᑯᕕᑦ ᓯᑕᒪᓂᒃ 

ᐃᖅᑲᓇᐃᔭᖅᑎᓂᒃ, ᐱᓕᕆᕕᑦᑎᓐᓂᒃ ᑕᐅᑐᒃᑯᕕᑦ 

ᒐᕙᒪᒃᑯᑦ ᐱᓕᕆᐊᖏᓐᓂᒃ ᑕᒪᑐᒥᖓ 

ᐅᓄᕈᓐᓃᖅᐹᓪᓕᖅᑎᑦᑎᒐᓱᖕᓂᕐᒧᑦ 

ᐊᔪᖅᓴᓗᐊᖅᑐᓂᑦ. $300 ᒥᓕᐊᓄᑦ ᑎᑭᑲᓴᒻᒪᑦ. 

ᑕᒪᓐᓇ ᑐᓴᕈᒥᓇᖅᑰᕐᒪᑦ ᐊᒻᒪᓗ 

ᑮᓇᐅᔭᖃᖅᑎᑦᑎᐊᖅᓱᒍ ᐊᑐᓂ ᐱᓕᕆᕕᐅᔪᑦ 

ᑕᐃᒪᐃᒻᒪᑕ ᑖᒃᑯᐊ ᐃᑲᔫᓯᐊᖅᑎᑦ 

ᐊᖏᓂᖅᐹᖑᓪᓗᑎᒃ. ᑕᒪᓐᓇ 

ᑐᑭᓯᒋᐊᕐᕕᒃᓴᐅᖑᕙᓪᓚᐃᔪᖅ. 

 

ᑖᒃᑯᐊ ᐊᔪᖅᓴᓗᐊᙱᑎᑦᓯᒐᓱᐊᕐᓂᕐᒧᑦ 

ᑲᑎᒪᓂᐅᖃᑦᑕᖅᑐᑦ ᑕᐃᒃᑯᐊ ᑲᒪᔨᓪᓚᕇᑦ 

ᐃᒪᓐᓇᐃᒋᐊᖃᖅᓯᒪᒻᒪᑕ ᑖᒃᑯᐊ ᐃᓄᐃᑦ 

ᑲᑎᑎᓪᓗᒋᑦ ᓲᕐᓗ ᐅᓄᕈᓐᓃᖅᐹᓪᓕᖅᑎᕋᓱᐊᕐᓗᒍ 

ᑕᒪᓐᓇ ᐊᔪᖅᓴᕐᓂᐊᓗᒃ ᓄᓇᕗᒻᒥ ᐱᓕᕆᕕᓕᒫᑦ 

ᐃᓚᐅᓪᓗᑎᒃ, ᓇᖕᒥᓂᖃᖅᑐᑦ ᑭᓇᑐᐃᓐᓇᖅ 

ᐊᖓᔪᖅᑳᕆᔭᐅᔪᕐᓗᓐᓃᑦ ᐅᕕᒃᑲᐃᓪᓗᓐᓃᑦ 

ᑲᑎᑎᑕᐅᓪᓗᑎᒃ ᖃᖓᑐᐃᓐᓇᖅ. ᑕᒪᑐᒥᖓ 

ᐱᓕᕆᐊᖃᕋᓱᐊᖅᑐᑦ ᐊᔪᖅᓴᓗᐊᕐᓂᐊᓗᖕᒥᒃ 

ᓄᓇᕗᒻᒥ. ᐃᓚᐃᑎᒍᑦ ᐃᓐᓇᐅᓂᖅᓴᐅᒐᑦᑕ  

ᖃᐅᔨᒪᒐᑦᑕ ᑕᒪᑐᒥᖓ ᐊᔪᖅᓴᕐᓂᕐᒥᒃ ᐅᓪᓗᒥ 

ᐊᔾᔨᒋᙱᒻᒪᒍ. 

 

ᑕᒪᓐᓇ ᑐᑭᓯᐊᑦᓯᐊᕆᐊᖃᖅᑕᓯ. ᐊᒥᓱᑦ 

ᑲᑎᒪᔨᕋᓛᖑᒻᒪᑕ ᐱᓕᕆᖃᑎᒌᒃᑐᑦ 

ᐃᖅᑲᓇᐃᔭᖅᑏᑦ ᓯᑕᒪᑦ ᑖᒃᑯᐊ ᑖᒃᑯᓂᖓᓕᒫᕌᓗᒃ 

ᐋᖅᑭᒃᓱᐃᓪᓗᑎᒃ ᐱᓕᕆᔾᔪᑕᐅᓛᕐᒪᑦ 

ᓴᖅᑭᑕᐅᓪᓗᑎᒃ. ᑮᓇᐅᔭᖅᑑᑎᒃᓴᓂᒃ 

ᐊᑐᖃᑦᑕᕆᐊᖃᕋᑦᑕ ᐊᕐᕌᒍᑕᒫᑦ ᑕᐃᒪ 

ᐱᓕᕆᓕᕐᓂᐊᕋᓗᐊᖅᑐᒍᑦ. ᑖᒃᑯᐊ ᐊᒥᓱᐃᑦ 

ᐊᔾᔨᒌᙱᑦᑐᑦ ᐊᑕᖃᑎᒌᖕᒪᑕ ᑕᐃᒪ ᑐᓴᕈᒥᓇᖅᑐᖅ, 

ᐃᓛᒃ ᖃᐅᔨᒪᓗᓂ ᑐᓴᕈᒥᓇᖅᑐᖅ $300 ᒥᓕᐊᓐ 

ᓴᓂᐊᓂ ᒐᕙᒪᒃᑯᑦ ᑮᓇᐅᔭᐃᕈᑎᖃᑦᑕᕐᒪᑕ.. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐊᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᖃᓄᐃᓕᐅᕈᑕᐅᓂᐊᖅᑐᓄᑦ 

ᐅᐃᓕᐊᒻᔅ ᑭᓯᐊᓂ ᐊᐱᖅᑯᑎᒃᓴᖃᕈᓐᓃᖅᑐᖓ 

ᓂᓪᓕᐅᑎᖃᕈᒪᒐᒪ ᑐᒪᒃᑯᐊ ᑲᑎᒪᖃᑦᑕᖅᑐᑦ 

ᐅᓄᕈᓐᓃᖅᐹᓪᓕᖅᑎᑦᑎᒐᓱᐊᖅᓱᑎᒃ 

ᐊᔪᖅᓴᕐᓂᐊᓗᖕᒥᒃ, ᐱᔾᔪᑏᓐᓇ ᕿᒥᕐᕈᔭᐅᖃᑦᑕᖅᐸ? 

 

ᐄ, ᓱᓕᔪᖅ ᑕᒪᓐᓇ ᐊᔪᖅᓴᕐᓂᖅ ᐊᔾᔨᒌᒍᓐᓃᕐᒪᒍ 

ᑕᐃᑦᓱᒪᓂᐅᓚᐅᖅᑐᖅ ᒫᓐᓇᓗ 

ᐅᓪᓗᒥᐅᓕᖅᑐᕐᖏᓛᖅ. ᑭᓯᐊᓂ ᑖᔅᓱᒪ ᐱᔾᔪᑎᖓ 

ᖃᐅᔨᒋᐊᖃᕋᑦᑎᒍᑦ ᐊᔪᖅᓴᕈᑕᐅᓗᐊᖅᑑᑉ. ᑖᓐᓇ 

ᐱᓕᕆᕕᖓ ᓇᒻᒥᓂᖅ ᐃᓄᑑᓗᓂ ᐊᔪᕐᒪᑦ, 

ᒐᕙᒪᓕᒫᖑᒋᐊᖃᕐᒪᑕ, ᐅᖃᖅᑲᐅᒋᓪᓗᓂ ᑖᒃᑯᐊ 

$300 ᒥᓕᐊᑲᓴᓐᓂᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ.  

ᐄ, ᐊᑭᑭᓪᓕᒋᐊᖅᑎᑎᔪᑕᐅᒍᓐᓇᖅᑐᑦ 

ᐃᒡᓗᖃᕐᓂᕐᒧᑦ. ᐃᓚᖏᑦ ᑕᒪᕐᒥᐊᓗᒃ ᐊᔪᖅᓴᖏᒻᒪᑕ. 

 

ᐅᖃᕆᐊᒃᑲᓐᓂᕈᒪᑐᐃᓐᓇᖅᑐᖓ ᑕᒪᒃᑯᐊ 

ᑲᑎᒪᓕᕌᖓᑕ ᐱᔾᔪᑎᖃᖅᑐᑎᒃ ᐊᔪᖅᓴᓗᐊᖅᑐᓂᑦ 

ᑕᒪᓐᓇ ᐅᖃᐅᓯᖃᖃᑦᑕᕆᐊᖃᖅᑐᑦ ᑖᒃᑯᓂᖓ 

ᐱᔾᔪᑎᓪᓚᕆᖏᓐᓂᒃ ᑕᒪᒃᑯᐊ ᐱᔾᔪᑎᓪᓚᕇᑦ  

ᐅᖃᐅᓯᐅᖏᑉᐸᑦ ᑕᒪᒃᑯᐊ ᐊᔪᖅᓴᕐᓂᖏᑦ 

ᔭᒐᔮᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐅᖃᐅᓯᑐᐃᓐᓇᐅᖅᑰᕐᒪᑦ. ᑖᓐᓇ 

ᒥᓂᔅᑕ ᑭᐅᒍᒪᒍᓂ ᑭᐅᔪᓐᓇᖅᑐᖅ, ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᔪᖅᓴᖃᑦᑕᖅᑐᑦ ᐃᒪᓐᓇ 

ᐃᓅᖃᑎᒋᒐᑦᑎᒍᑦ ᓇᕐᕈᓇᖅᑐᑐᑦ 

ᑕᐅᑐᒋᐊᖃᙱᒻᒥᒐᑦᑎᒍᑦ. ᑕᕝᕘᓇ ᐱᔾᔪᑎᒋᑉᓗᒍ 

ᑕᐃᒃᑯᐊ ᑲᑎᒪᔭᖅᑐᖃᑦᑕᖅᑐᑦ ᐃᓄᓐᖑᐃᓂᕐᒥᑦ 

ᐃᑲᔪᖅᑐᐃᑎᐊᖅᑐᑦ. 

 

ᑖᓐᓇ ᐃᓄᓐᖑᐃᓂᖅ ᐊᑐᖅᑕᐅᒃᐸᑦ ᑖᓐᓇ 

ᐊᖓᔪᖅᑳᖑᔪᖅ ᐃᓕᓴᐃᑦᑎᐊᕈᓐᓇᕐᒪᑦ ᓄᑕᖅᑲᒥᓂᒃ 

ᐸᒥᖅHᐃᕐᕈᓂ ᐸᒥᖅHᐃᖅᑎᐊᕈᓂ ᑖᓐᓇ ᓄᑕᕋᖅ 

ᖃᐅᔨᒪᔪᓐᓇᕐᒪᑦ ᐊᓐᓂᐅᒪᓂᕐᒥᑦ, ᑖᒃᑯᐊ 

ᑲᑎᒪᑕᐅᓪᓗᐊᖃᑦᑕᖅᑐᑦ. ᐸᒥᖅHᐃᖅᑎᐊᙱᑯᑦᑕ 

ᐃᓅᓯᐊᓂ ᐃᓗHᐃᖅᑎᐊᖏᒃᑯᑦᑕ 

ᓇᓗᖃᑦᑕᕈᓐᓇᕐᒪᑕ.  

 

ᑕᒡᕙ ᑖᓐᓇ ᑐᑭᓕᐅᑎᔭᕋ ᑲᒪᒋᔭᐅᑦᑎᐊᕋᓱᐊᖅᑐᖅ 

ᑲᑎᒪᑎᓪᓗᒋᑦ. ᑕᐃᒃᑯᐊᓘᓐᓃᑦ ᑕᒡᕙᓂ 

ᑲᑎᒪᑎᓪᓗᑕ ᐃᖅᑲᖅᑕᐅᖃᑦᑕᖅᑐᑦ 

ᐃᓕᓴᕆᐊᖅᑎᑕᐅᔪᕕᓃᑦ ᐊᓯᐅᔨᒻᒪᑕ 

ᐊᖏᔪᖅᑳᖑᑦᑎᐊᕐᓂᕐᒥᑦ. ᑖᒃᑯᐊ 

ᐆᒃᑐᑎᒋᓯᓐᓈᖅᑕᒃᑲ ᑐᑭᓯᓐᓇᑦᑎᐊᖅᑐᖅ ᐃᓱᒪᒋᔮ. 

ᐃᓚᐅᑦᑎᐊᖅᑐᓂᓗ ᑕᒡᕙᓂ ᑲᑎᒪᑕᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑖᒃᑯᓇᓃᒃᑲᑦᑕ ᐃᓄᓕᕆᔨᒃᑯᓐᓂᑦ ᑖᒃᑯᐊ  

ᑮᓇᐅᔭᓕᕆᔩᑦ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐊᖓᔪᖅᑳᖅ 

ᒥᓂᔅᑕ ᐃᖅᑲᓇᐃᔭᖅᑎᖏᑦ ᑐᖏᓕᑯᓗᖏᒃ 

ᑐᙵᓱᒡᓕᑦ. ᐊᐱᕆᒃᑲᓐᓂᐊᕐᔪᖕᓂᐊᕋᒪ 

ᑕᒪᑐᒥᖓᐃᓛᒃ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ 

ᐱᓕᕆᒐᒪ, ᐊᒃᓱᕉᑎᒋᓪᓗᒍᓗ ᓯᕗᒧᓪᓗ ᑕᑯᔪᒪᓪᓗᒍ.  

 

ᐆᒥᖓ ᑐᑭᓯᖅᑲᐅᒐᒪ ᓇᔭᑯᓗᒐ ᐅᖃᓪᓚᒃᑎᓪᓗᒍ 

ᑕᐃᒃᑯᐊ ᐊᔾᔨᒌᙱᒻᒪᑕᐃᑦ ᐃᓄᓕᕆᓃᑦ, 

ᐋᖓᔮᕐᓇᖅᑐᒧᓪᓗ. ᑕᐃᒃᑯᐊ ᐊᔪᕐᓇᑦᑎᐊᒻᒪᕆᒃᑐᑦ 

ᑕᐃᒪᐃᑦᑑᒃᒪᑕ. ᐅᓇᓕᖃᐃ ᑖᓐᓇ ᐸᕐᓇᐅᑎᒋᔭᓯ 

ᑐᐊᕕᐊᕆᔭᕆᐊᖃᙱᒻᒪᑦ, 

ᐋᖅᑭᑦᑎᐊᖅᓯᒪᔭᕆᐊᖃᕐᒪᑦ ᑐᐊᕕᐊᕆᓗᐊᕐᓗᒍ 

ᐃᓚᑰᓕᕐᒥᒃᐸᑦ ᓄᓇᕗᑦᒥᐅᑎᒍᑦ 

ᓂᓐᖓᐅᒪᓕᕐᓂᐊᕐᒥᒐᑦᑕ ᓇᓗᓇᙱᑦᑐᖅ, 

ᓈᒻᒪᔅᓴᕈᓐᓃᕐᓗᑕᓗ. 

 

ᐃᓄᓕᕆᓂᖅ ᐱᕐᔪᐊᖑᒻᒪᑦ ᐃᓅᓯᓕᕆᔾᔪᓯᖓᓗ 

ᐃᓄᐃᑦ, ᑕᐃᒃᑯᐊ ᖃᐅᔨᒪᓪᓚᑦᑖᖅᑕᖏᑦ ᐃᓄᐃᑦ 

ᐅᓪᓗᒥ ᔭᒐᐃᓯᒪᒐᑦᑎᒍᑦ ᐃᓚᖏᑦ 

ᐊᑐᕈᓐᓇᐃᓪᓕᓯᒪᓪᓗᑎᒍᑦ.  

 

ᑖᓐᓇ ᐸᕐᓇᐅᑎᓯ ᓯᕗᓂᒃᓴᖃᖅᐹ ᑕᒪᑐᒥᖓ 

ᐃᓄᐃᑦ ᑕᐃᒃᑯᐊ ᐃᓐᓇᓪᓚᑦᑖᑦ ᓯᖏᑦᑎᓇᓱᙱᑦᑐᑦ. 

ᑖᓐᓇ ᐅᖃᐅᓯᕆᔭᕋ ᐱᓕᕆᐊᔅᓯᓐᓂᒃ ᐅᓪᓗᒥ 

ᐃᓐᓇᓪᓚᑦᑖᑦ ᑕᐃᒃᑯᐊ ᐃᓅᓯᓕᕆᓂᐊᖅᑎᓪᓗᓯ 

ᓲᕐᓗ ᐊᐃᑉᐸᕇᒃ ᐋᖓᔮᕐᓂᕐᒨᖏᑦᑐᖅ 

ᓈᒻᒪᖏᓕᐅᖅᐸᑎᒃ ᓂᙵᐅᒪᑐᐃᓐᓇᕐᓂᕐᒧᑦ ᑖᓐᓇ 

ᑐᑭᓕᐅᑎᑐᐃᓐᓇᖅᑕᕋ. 

 

ᑕᒪᓐᓇ ᐸᕐᓇᐅᑎᒥ ᐃᓚᒋᓕᐅᓯᒪᕕᓯᐅᒃ ᑕᒪᒃᑯᐊ 

ᐃᓐᓇᐃᑦ ᐊᑖᑕᒋᔭᐅᔪᑦ  

ᐃᓚᐅᔪᓐᓇᖅᓯᖃᑕᐅᓇᓱᒃᓯᒪᕚ ᑕᕝᕙᓂ 

ᐸᕐᓇᐅᑎᔅᓯᓐᓂ? ᑐᑭᓯᓇᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓗᐊᖅHᐊᖅᐸᓪᓕᐊᔭᒃᑯᑦ. ᑐᖏᓕᒪ 

ᑭᐅᓂᐊᕐᒪᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑖᓐᓇ 

ᐊᑐᖅᑕᐅᑲᐅᑎᒋᔪᖅ ᐃᓅᓯᓕᕆᔪᖃᓕᑐᐊᕋᒥ 

ᐃᓄᓕᕆᔨᒥᒃ ᐃᑲᔪᖅᑎᒃᓴᒃᑲᓐᓂᕐᒥᑦ 

ᓄᓇᓕᖕᓃᑦᑐᓂᒃ ᐱᔪᒪᓲᖑᒐᑦᑕ. ᑖᒃᑯᐊ 

ᐃᑲᔪᖅᑕᐅᓇᓱᒃᑑᒃ ᐊᖏᖅᐸᑎᒃ ᑭᓯᐊᓂ, 

ᐊᖏᖅᓯᒪᑎᓐᓇᒋᑦ ᐃᑯᖓ 

ᐃᑲᔪᖅᑕᐅᔪᒪᔪᖔᖅᓯᒪᙱᑎᓪᓗᒋᑦ ᑖᒃᑯᐊ 

ᐅᒃᐱᕆᔭᕆᐊᖃᕋᑦᑎᒍᑦ. ᐃᑲᔪᖅᑕᐅᔪᒪᔫᒃ ᑖᓐᓇ 

ᑕᕝᕙᓃᑲᐅᑎᒋᔪᖅ ᐃᑲᔪᖅᑐᒃᓴᒫᒃᑲᓐᓂᖅᑕᖃᖅᐸᑦ 

ᓄᓇᑦᑎᓐᓂ ᑭᒃᑯᓂᒃᑯᐊ, ᑖᓐᓇ ᕿᓃᓐᓇᖅᑕᕗᑦ.  

 

ᑖᒃᑯᐊ ᐃᑲᔪᖅᑕᐅᓇᓱᒃᑐᑦ ᐃᓱᒪᖅᓱᕐᒪᑎᒃ 

ᑭᓇᒃᑯᓐᓄᑦ ᐃᑲᔪᖅᑕᐅᔪᒪᖕᒪᖔᑕ. ᐃᒻᒪᖄ 

ᐃᑲᔫᑎᖃᕋᔭᖅᑐᒍᑦ ᓄᓇᓖᑦ 

ᓈᓚᐅᑎᖃᐅᖅᑐᐃᓐᓇᐅᖕᒪᑕ ᐃᒻᒥᓂᒃ 

ᓴᖅᑭᔮᖅᑎᒃᑲᓐᓂᕐᓗᑎᑦ ᐃᑲᔪᕈᒪᓂᕐᒥᓂᒃ 

ᐃᑲᔪᕈᓐᓇᕐᓂᒥᓂᒡᓗ 

ᐅᐸᒃᑕᐅᒃᑲᓐᓂᕈᒪᖃᑦᑕᕐᓂᐊᕐᒪᑕ ᐃᓄᐃᑦ 

ᐃᓕᖅᑯᓯᖏᑎᒍᓪᓘᓐᓃᑦ, ᐅᕝᕙᓘᓐᓃᑦ 

ᐃᓅᓯᖃᑦᑎᐊᕐᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ.  

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ 

ᑕᑯᓯᒪᒐᒃᑯ ᑐᑭᓯᖅᑲᐅᒐᓗᐊᖅᑐᖓ ᑕᒪᒃᑯᐊ 

ᐊᐃᑉᐸᕇᒃ ᓈᒻᒪᓐᖏᓕᐅᖃᑦᑕᖅᑐᑦ. ᑖᑯᑑᙱᒻᒪᑕ 

ᐸᓖᓯᖃᕐᒥᖕᒪᑦ. 

 

ᐸᓖᓰ ᑕᒪᒃᑯᐊ ᒪᕐᕈᐃᑐᖅᑕᐅᓯᒪᓕᕐᒥᔪᖓ 

ᖃᐅᔨᑎᓐᓇᖓ ᓱᓇᐅᕝᕙ 

ᐱᔭᕆᐊᑭᑦᑐᑯᓘᒐᓗᐊᕐᓂᖅᑎᓪᓗᒍ ᐃᓄᓕᕆᔩᑦ 

ᖃᐅᔨᓐᖏᑎᓪᓗᒋᑦ ᐅᖃᐅᔭᐅᓯᕗᖓ, ᑕᕝᕙ 

ᓴᐃᓕᑦᑎᐊᖅᑐᖓ ᐃᓐᓇᓕᒎᖅ ᐃᕐᓂᕋ 

ᓇᓕᐊᑐᐃᓐᓇᖅ ᐅᑯᐊᕋ ᐃᖃᓗᖕᓃᓕᖅᑐᖅ. ᑖᓐᓇ 

ᖁᕕᐊᓇᙱᒻᒪᑦ ᑕᐃᒪᐃᑑᑎᓪᓗᒍ 

ᖁᕕᐊᓇᙱᓚᑦᑖᖅᑐᖅ. ᑖᓐᓇ 

ᐋᖅᑭᒋᐊᕆᐊᖃᖅᑐᖅ. 

 

ᐊᒻᒪ ᑕᐃᓐᓇ ᐃᓄᐃᑦ ᖃᐅᔨᒪᓂᑐᖃᖓ ᒪᓕᒃᖢᒍ 

ᑖᓐᓇ ᐊᖏᖃᑕᐅᙱᓐᓇᒫᓯᑦ ᑖᔅᓱᒧᖓ ᓇᔭᑯᓗᖕᒪ 

ᐅᖃᐅᓯᕆᖅᑲᐅᔭᖓᓄᑦ. ᐆᒥᖓ ᑐᕌᒐᖃᕋᓱᒃᑲᑦᑕ, 

ᑐᕌᒐᖃᕋᓱᒃᑲᑦᑕ ᐱᖅᑯᓯᕗᑦ ᒪᓕᒡᓗᒍ. ᐃᕐᓃᒃᑲᒃ 

ᓈᒻᒪᙱᓕᐅᓕᖅᐸᑎᒃ ᐅᑯᐊᕋᓗ ᑕᐃᒪ ᐅᕙᖓ 

ᐱᓕᕆᐊᕆᔪᓐᓇᖅᓯᔪᒪᔮᒃᑲ ᕿᑎᕐᖓᕆᒐᒃᑭᒃ, 

ᐋᑳᕋᓗᐊᖅᐸᑎᒃ ᑕᕝᕙ ᑖᔅᓱᒧᖓ ᓂᕈᐊᕌᖓᑎᒃ 

ᐃᓄᓕᕆᔨᓄᑦ ᑲᒪᒋᔭᐅᔪᒪᔪᒍᑦ ᐅᕙᖓ 

ᐱᓕᕆᔪᒪᒐᓗᐊᖅᑎᓪᓗᖓ ᐱᔪᓐᓇᕐᓂᖃᕈᓐᓃᓲᖑᒐᒪ 

ᑖᒃᑯᐊ ᒪᓕᒐᕐᒥ ᒪᓕᒃᖢᒋᑦ. ᑖᓐᓇ ᐊᑖᑕᐅᔪᑎᒍᑦ 

ᐃᒃᐱᒋᔭᐅᒋᐊᒃᑲᓐᓂᖅᑐᑦ ᑕᒪᑐᒧᖓ 

ᐋᖓᔮᕐᓇᖅᑐᒧᑦ ᐱᓕᕆᙱᑎᓪᓗᒋᑦ 

ᓂᓐᖓᐅᒪᑐᐃᓐᓇᖅᑎᓪᓗᒋᑦ. 

 

ᐅᕝᕙᐅᖕᒪᓇᐃ ᑲᑎᓵᖅᑐᓂᒃ, 

ᑐᑭᓕᐅᑎᑐᐃᓐᓇᓚᐅᑲᖕᓂᐊᖅᑕᕋ ᖁᕕᐊᓇᙱᑦᑐᒥᑦ 

ᐱᑕᖃᔮᖏᒻᒪᑦ ᐱᖃᑎᒌᒃᑐᓂᒃ ᓄᓕᐊᕇᒃᑐᓂᒃ, 

ᑕᐅᕙᓂᒃᑲᓐᓃᓕᖅᑎᓪᓗᒍ  

ᑐᑭᓯᕙᓪᓕᐊᖃᑕᐅᑎᓪᓗᒍᓘᓐᓃᑦ ᓂᙵᐅᒪᓂᖅ 

ᐱᑕᖃᓕᓲᖑᖕᒪᑦ. ᐃᒪᓐᓇ ᐃᒥᐊᓗᖕᒨᖏᑦᑎᐊᖅᑐᖅ. 

ᐅᓇᒎᖅ ᐃᓄᐃᑦ ᖃᐅᔨᒪᓂᖓ ᒪᔾᔭ 

ᑐᑭᓯᐅᒪᔪᓐᓃᖅᑕᕗᑦ. 

 

ᐅᓪᓗᒥ ᐆᒻᒪᕆᐊᖃᖅᑐᖅ ᑕᒪᓐᓇ ᑭᙴᒪᕙᕋ. 

ᐅᑯᐊᒎᖅ ᐆᒻᒪᒃᓴᑐᐃᓐᓇᖅᑑᒃ ᐃᒥᖕᓄᒃ 

ᖃᐅᔨᖃᑦᑕᐅᑎᒍᑎᒎᕐᖑᑯᐊᒃ ᑕᒪᓐᓇ ᐲᕐᓂᐊᖅᑐᖅ. 

ᑕᐃᒪᐃᑦᑑᑎᓪᓗᒍ ᑖᓐᓇ ᑭᙴᒪᒐᓗᐊᖅᐸᕋᓕ 

ᐊᖏᔪᖅᑳᑦ ᑖᒃᑯᐊ ᐊᖏᙱᒃᑲᓗᐊᖅᑎᓪᓗᒋᒃ 

ᐃᓚᐅᔪᓐᓇᖅᓯᖁᕚᒃᑲᒃ ᓯᕗᓂᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᐅᑉ ᐃᓗᐊᓂ ᑕᒪᕐᒥᑦᑎᐊᖅ ᑮᓇᐅᔭᕐᒥ 

ᑐᓂᓯᖃᑦᑕᕐᒪᑕ ᑐᑭᓕᐅᖅᓯᒪᑦᑎᐊᕌᖓᑕ 

ᑐᒃᓯᖅᑑᑏᑦ, ᓄᓇᓖᑦ ᓇᓪᓕᐊᑐᐃᓐᓇᖅ 

ᐃᑲᔫᑎᒃᓴᒥᑦ ᓴᖅᑭᑦᑎᔪᒪᒃᐸᑕ ᑐᒃHᐃᖅᑑᑎᒃᑯᑦ 

ᓴᖅᑭᖅᑎᑦᑎᔪᓐᓇᖅᑐᑦ. ᐃᓄᓕᕆᔪᒪᖃᑦᑕᖅᑲᑕ 

ᑐᒃHᐃᖅᑐᕐᓗᑎᑦ ᑮᓇᐅᔭᓂᒃ, ᑐᒃHᐃᖅᑐᕈᓐᓇᖅᑐᑦ 

ᐃᓄᓕᕆᔪᒪᒍᑎᒃ. ᑭᓯᐊᓂ ᑖᓐᓇ 

ᑐᑭᖃᑦᑎᐊᕆᐊᖃᕐᓂᐊᕐᒥᔪᖅ ᐃᑲᔪᖅᑎᒃᓴᓂᒃ 

ᑭᙴᒪᑦᑎᖃᑦᑕᕋᑦᑕᑦᑕᐅᖅ. 

 

ᐃᓄᓕᕆᔨᐅᔪᒍᑦ ᐊᓯᖃᙱᐸᓪᓛᖅᑐᑕ 

ᐃᓄᓕᕆᖃᑦᑕᕋᑦᑕ ᓄᓇᓕᐅᔪᓂ. ᑭᓯᐊᓂ 

ᓄᓇᓕᖕᓂ Hᐅᒥᑐᐃᓐᓇᖅ ᑐᖅHᐃᖅᑐᖅᑐᖃᖅᐸᑦ  

ᕿᒥᕐᕈᑉᑎᐊᕈᓐᓇᕐᒥᔭᒃᑯᑦ ᐃᓄᓕᕆᔾᔪᑎᔅᓴᒥᒃ 

ᕼᐊᖅᑮᔪᒪᒃᐸᑕ. 

 

ᑕᐃᒃᑯᐊ ᐅᖃᐅᕼᐃᕆᔭᐃᕐ ᐃᓄᖕᓄᑦ 

ᑐᕌᖓᒐᓗᐊᕐᒪᑕ ᐅᖃᐅᕼᐃᕆᓚᐃᒡᓗᒋᑦ. ᑕᐃᒪᓐᓇ 

ᐅᖃᐅᕼᐃᕆᔪᓐᓇᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ): 

ᐃᓄᓕᕆᔨᒃᑯᑦ ᑮᓇᐅᔭᓕᕆᓂᖏᑦ B4. 

ᐃᓄᓕᕆᔨᒃᑯᑦ ᓇᐃᒡᓕᒋᐊᖅᓯᒪᔪᑦ. ᑖᒃᑯᐊ 

ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᓂᕈᐊᕈᑕᐅᒋᐊᓖᑦ. 

$6,918,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓗᑕ ᓇᐃᓈᖅᓯᒪᔪᑦ 

ᐃᓄᓕᕆᔩᑦ, ᓱᕈᓯᓕᕆᓂᖅ ᐊᒻᒪᓗ ᐃᓚᔮᕇᓄᑦ 

ᐱᔨᑦᑎᕋᐅᑏᑦ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᒋᐊᕈᑎᒋᔪᒪᒐᒃᑯ 

ᐊᖏᔪᖅᑳᕆᔭᐅᓐᖑᐊᖃᑦᑕᖅᑐᑦ ᓄᓇᕗᑦ ᓱᓕ 

ᐱᑕᖃᕆᐊᖃᒻᒪᑕ ᕿᓃᓐᓇᕆᐊᖃᒻᒪᑕ 

ᐊᖏᕐᕋᕆᔭᐅᑲᐃᓐᓇᓂᐊᖅᑐᓂᒃ. ᖃᐅᔨᒪᔪᖓ 

ᐃᓐᓇᖅᑕᖃᓚᐅᕐᒪᑕ ᐊᕐᕌᓂᓗᑭᐊᖅ. ᐊᐱᕆᓚᐅᕐᒪᑕ 

ᑐᓂᓯᒃᑲᓐᓂᖁᔨᓪᓗᑎᒃ 

ᐊᖏᔪᖅᑳᖑᓐᖑᐊᑲᐃᓐᓇᕈᓐᓇᖅᑐᓂᒃ. ᑖᓐᓇ 

ᐱᓕᕆᕕᐅᔫᖅ ᖃᓄᐃᑦᑐᓂᒃ ᐸᕐᓇᐅᑎᖃᒻᒪᖔᑕ 

ᑕᒪᒃᑯᐊ ᐅᓄᖅᓯᒋᐊᕈᑎᔅᓴᓂᒃ 

ᐊᖓᔪᖅᑳᕆᔭᐅᓐᖑᐊᑲᐃᓐᓇᖃᑦᑕᖅᑐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᓱᒪ ᐳᕌᓐᑕᓐ ᒎᕌᓐᑦ ᑭᐅᓂᐊᕐᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪ ᒪᓕᒐᓕᐅᖅᑎ ᑭᐅᖅᑲᐅᒻᒪᑦ ᑕᒪᓐᓇ 

ᐊᖏᔪᖅᑳᖑᐊᖃᑲᐃᓐᓇᖃᑦᑕᕐᓂᖅ 230 

ᐊᖏᖅᑕᐅᓯᒪᔪᑦ 

ᐊᖏᔪᖅᑳᓐᖑᐊᕆᔭᐅᑲᐃᓐᓇᖃᑦᑕᖅᑐᑦ. ᖃᐅᔨᒪᒻᒪᑦ 

ᒪᓕᒐᓕᐅᖅᑎ ᑖᒃᑯᐊ ᖃᑦᑎᑲᓪᓚᐅᒻᒪᑕ 

ᐊᑐᖅᑕᐅᖃᑦᑕᕆᐊᖃᑦᑐᑦ ᓄᓇᕗᓕᒫᒥ.  

 

ᐄ, ᐋᖅᑭᑎᒃᑲᓐᓂᕈᒪᔪᒍᑦ ᑕᒪᒃᑯᓂᖓ 

ᐊᖓᔪᖅᑳᖑᑲᐃᓐᓇᖃᑦᑕᖅᑐᑦ 

ᑲᑐᔾᔨᖃᑎᒌᒐᔭᖅᑕᖏᓐᓂᒃ ᑕᐃᒫᒃ 

ᐃᑲᔪᖅᓯᑲᓐᓂᕈᓐᓇᓂᖅᓴᐅᓂᐊᕐᕋᑦᑎᒍ. ᑕᒪᓐᓇ 

ᐱᒻᒪᕆᐅᒻᒪᑦ ᐱᓕᕆᐊᕐᕆᔭᐅᔪᑦ 

ᐱᐅᓯᕚᓪᓕᕋᓱᐊᕐᓗᒍᓗ.  

 

ᑖᒃᑯᐊ ᕿᒥᕐᕈᔭᕗᑦ ᒫᓐᓇ ᐅᓪᓗᑕᒫᖅᓯᐅᑏᑦ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ. ᑕᐃᒫᒃ 

ᐊᖏᔪᖅᑳᖑᓐᖑᐊᑲᐃᓐᓇᖃᑦᑕᖅᑐᒧᑦ ᐅᓪᓗᒧᑦ 

ᐊᑕᐅᓯᕐᒧᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᓕᕆᕕᓰ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᑎᒥᒥᒍᑦ ᐊᔪᕈᑎᖃᑦᑐᓂᒃ ᐊᓐᖑᒻᒪᑎᓕᕋᓗᐊᕐᒪᖔᑕ 

ᐊᑐᕆᐊᖃᑦᑎᓪᓗᒋᑦ ᓲᕐᓗ ᐃᑲᕐᕋᓄᑦ 24-ᓄᑦ 

ᐸᖅᑭᔭᐅᔭᕆᐊᖃᖅᑎᓪᓗᒋᑦ ᓇᔪᒐᕐᒥᓂᓪᓘᓐᓃᑦ 

ᐸᖅᑭᔭᐅᔭᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐳᕌᓐᑕᓐ ᒍᕌᓐᑦ ᑭᐅᓂᐊᕐᒪᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᖏᕐᕋᒥᓂᒃ ᐸᖅᑭᔭᐅᖃᑦᑕᖅᑐᓂᒃ ᓄᓇᕗᑦᒥ 

ᐸᖅᑭᒃᓯᖃᑦᑕᖅᑐᑦ ᐊᒻᒪᓗᒃᑕᐅᖅ ᓯᓚᑖᓃᑦᑐᓂᒃ 

ᓄᓇᕗᑦ ᐸᖅᑭᔭᐅᔭᕆᐊᓕᓐᓂᒃ ᐸᖅᑭᒃᓯᖃᑦᑕᖅᑐᑦ 

ᒪᓕᒃᖢᒋᑦ ᓱᕈᓯᐅᑉ ᑭᓐᖒᒪᔭᖏᓐᓂᒃ ᓄᓇᕗᑦᒥ. 

ᐃᒡᓗᓕᒑᕐᔪᖕᒥ ᓇᔪᒐᖅᑕᖃᕐᒥᔪᖅ 10-ᔭᓂᒃ 

ᐃᒡᓕᓕᖕᓂᒃ. ᐃᓅᓕᓴᖅᑕᐅᔭᕆᐊᖃᕐᓂᖏᑎᒍᓪᓗ 

ᓱᕈᓰᑦ ᐃᑲᔪᖅᑕᐅᖃᑦᑕᖅᖢᑎᒃ ᐃᓐᓇᐃᓪᓗ, 

ᐃᓪᓗᓕᒑᕐᔪᒻᒥ. ᐊᒻᒪᓗ ᐃᓐᓇᕈᖅᐸᓪᓕᐊᓕᖅᑐᑦ 

ᓂᕕᐊᖅᓵᑦ ᐸᖅᑭᔭᐅᕕᖃᖅᑐᑦ ᐃᖃᓗᖕᓂ. 

ᑲᑎᖦᖢᒋᑦ 6-ᓯᓂᒃ ᐃᒡᓕᓖᑦ. ᐊᒻᒪᓗᒃᑕᐅᖅ ᑖᒃᑯᐊ 

ᒪᒃᑯᒃᑐᓪᓗ ᐊᖑᑏᑦ ᐃᖃᓗᒃᑑᑦᑎᐊᕐᒥ 6-ᓯᓂᒃ 

ᐃᒡᓕᖃᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᒻᒪᖄ ᐱᓕᕆᕕᒃ ᐅᖃᐅᔾᔨᔪᓐᓇᖅᑐᖃᐃ 

ᐅᕙᑦᑎᓐᓂᒃ ᐊᔾᔨᒌᙱᑦᑐᑦ ᖃᓄᑎᒋ 

ᐊᑐᖅᑕᐅᔪᒪᖕᒪᑦ ᑕᑕᐃᓐᓇᕐᒪᖔᑕ ᑕᐃᒃᑯᐊ 

ᓇᔪᒐᐃᑦ. ᑕᐃᒪᐃᑦᑐᓂᒃ ᐱᔨᑦᑎᕋᕈᑎᐅᖃᑦᑕᖅᑐᖅ 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ 

ᑐᓂᖁᔨᖕᒪᑦ ᐃᖅᑲᓇᐃᔭᖅᑎᒥᓄᑦ. ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᓚᖓ ᑖᒃᑯᐊ ᐱᒋᐊᖅᑕᐅᓯᒪᔪᑦ ᐱᓕᕆᕕᑦᑎᓐᓂ 

ᒫᓐᓇ ᑕᑕᑦᑎᐊᖅᑐᑦ. ᓱᕈᓰᑦ ᐃᓐᓇᐃᓪᓗ ᓄᓇᕗᒻᒧᑦ 

ᓄᒃᑎᖅᐹᓪᓕᖅᑎᓐᓇᓱᒃᑕᕗᑦ ᐊᑐᐊᒐᓕᐅᖅᖢᑕ 

ᓇᓗᓇᐃᖅᓯᔾᔪᑎᓪᓗ ᑕᒪᒃᑯᐊ ᐱᓕᕆᔾᔪᑎᑦᑎᓪᓗ  

ᐸᕐᓇᐅᑎᒋᓪᓗᑎᒍᑦ, ᑕᐃᒪᓐᓇ ᑕᒪᒃᑯᐊ 

ᐱᔨᑦᑎᖅᑕᕗᑦ ᐃᒡᓗᒦᓐᓂᖅᓴᐅᖁᓪᓗᒋᑦ ᓇᔪᒐᐅᑉ 

ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐅᖃᐅᓯᖃᖅᑎᓪᓗᒋᑦ ᓯᕕᑐᔪᒥᒃ ᐸᕐᓇᐅᑎᖃᕐᓂᕐᒥᒃ 

ᓱᕈᓰᑦ ᐅᑎᖅᑎᑕᐅᖁᓪᓗᒋᑦ ᓄᓇᕗᒻᒥᑦ ᐸᖅᑭᔭᐅᔪᑦ. 

ᖃᓄᖅ ᐊᑯᓂᐅᑎᒋᔪᖅ ᐱᓕᕆᔭᐅᓂᐊᖅᐸ ᐊᒻᒪᓗ 

ᖃᖓ ᐱᔭᕇᖅᑕᐅᒐᔭᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᖅᑲᐅᒐᒪᐃᓛᒃ ᐱᒋᐊᓕᓵᖅᑕᕗᑦ ᑕᒪᓐᓇ 

ᐊᐅᓚᔾᔭᒃᑕᐅᓯᒪᓕᖅᑐᖅ ᓂᕆᐅᒃᑐᒍᑦ 

ᐃᖅᑲᓇᐃᔭᖃᑎᖃᕈᒪᓪᓗᑕ ᒫᓐᓇ ᐱᔨᑦᓯᕋᖅᑐᓂᒃ 

ᓄᓇᓕᖕᓂ ᐊᒻᒪᓗᑦᑕᐅᖅ ᐱᓕᕆᖃᑎᒋᔭᑦᑎᓐᓂᒃ 

ᐊᒃᑐᖅᑕᐅᓯᒪᔪᓂᒡᓗ ᕿᒥᕐᕈᓇᒃᑐᒍᑦ ᐸᕐᓇᐅᑎᓂᒃ 

ᐋᖅᑭᒃᓱᐃᓂᐊᕐᓗᑕ. ᑲᑎᒪᒋᐊᕐᖓᓚᐅᖅᑐᒍᑦ 

ᖃᖓᒃᑯᑦ ᐋᖅᑭᒃᑕᐅᓂᐊᕐᒪᖔᑦ 

ᐱᔭᕇᖅᑕᐅᓂᐊᕐᒪᖔᑦ. 

 

ᓇᓗᓇᐃᖅᓯᔪᒪᔪᖓ ᑖᒃᑯᐊ ᐱᒋᐊᖅᑕᐅᓯᒪᓕᕐᒪᑕ 

ᖃᓄᖅ ᐊᑯᓂᐅᑎᒋᔪᖅ ᐱᕚᓪᓕᑦᑎᐊᕐᓂᕐᒪᖔᑦ 

ᖃᐅᔨᒪᙱᑦᑐᖓ ᑭᓯᐊᓂ ᑐᖏᓕᓗ ᐊᖓᔪᖅᑳᕐᓗ 

ᐅᖃᖅᑲᐅᖕᒪ ᓯᕕᑐᔪᒧᑦ ᐱᓕᕆᔭᐅᓂᐊᖅᑐᖅ. 

ᐃᖅᑲᓇᐃᔭᑎᑖᒃᑲᓐᓂᕈᒪᔪᑦ ᓄᓇᕗᒻᒥ 

ᐸᖅᑭᒃᖠᕈᓐᓇᕐᓂᐊᕐᒪᑕ ᓱᕈᓯᕐᓂᒃ ᐃᓐᓇᕐᓂᒡᓗ 

ᓄᓇᕗᒻᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓕᖃᐃ ᑐᕌᒐᖓ ᑖᓐᓇ ᓇᒻᒪᑦᑎᐊᖅᑐᖅ 

ᐊᒃᓱᐊᓗᒃ ᐊᒃᓱᕉᑎᖃᖃᑦᑕᖅᓯᒪᒐᒪ ᓄᓇᕗᒻᒥᐅᑦ 

ᓄᓇᕗᒻᒦᑏᓐᓇᕋᓱᖁᓪᓗᒋᑦ ᖃᓄᑐᐃᓐᓇᖅ 

ᐊᑎᖃᕋᓗᐊᖅᐸᑦ. 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2155 

ᒪᑐᐃᕆᐊᕈᑎᔅᓯᓐᓂ ᐅᖃᐅᓯᖃᓲᓯ 

ᑮᓇᐅᔭᖅᑐᕈᑎᒃᓴᖏᑦ ᐊᑭᑦᑐᕆᐊᖅᓯᒪᖕᒪᑕ 

ᐸᖅᑭᔭᐅᔪᐃᑦ. ᐅᓂᒃᑳᑲᐃᓐᓇᕆᑦ ᖃᓄᐃᓕᐅᖅᖢᓯ 

ᑕᐃᒪᓐᓇᐃᓕᓐᓂᕐᒪᖔᔅᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᑐᒃᓯᖅᑐᖃᑦᑕᕐᒪᑕ ᐊᖏᔪᖅᑳᖑᔪᑦ 

ᐃᑲᔪᖅᑕᐅᔪᒪᓪᓗᑎᒃ. ᑖᒃᑯᐊ ᑐᑭᖅᑐᖏᑦ ᒪᓕᒃᖢᒋᑦ 

ᐊᖏᖅᑕᐅᔭᕌᖓᑕ ᐅᕗᙵᕈᓐᓇᖅᑐᖅ, ᑖᒻᓇ 

ᐊᑭᓪᓗᐊᖓ ᑐᒃᓯᖅᑐᖅᑐᓄᑦ ᑐᕌᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᓯᐊᓄᐊᖔᕐᓗᖓ ᐅᖃᐅᓯᖃᕈᒪᔪᖓ ᐃᓚᒌᑦ 

ᐋᓐᓂᖅᓯᕆᖃᑦᑕᐅᑎᓂᕆᖃᑦᑕᖅᑕᖓᓐᓂᒃ. 

ᓄᓇᕗᒻᒥ ᖁᕝᕙᓯᒃᑑᖕᒪᑕ 

ᐋᓐᓂᖅᓯᕆᖃᑦᑕᐅᑎᖃᑦᑕᖅᑐᑦ ᑲᓇᑕᒥᐅᓂᑦ. 

ᖃᓄᐃᓕᐅᓕᖅᐸᓕ, ᐱᓕᕆᕕᓯ ᑖᔅᓱᒧᖓ 

ᐋᖅᑭᒃᓯᓇᓱᒃᖢᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐃᓚᒌᑦᓯᐊᖅᑐᖅ ᐸᕐᓇᐅᑎ 

ᕼᐊᓇᔨᖃᙱᑲᓚᐅᕐᒪᑦ ᐃᓄᓕᕆᔨᒃᑯᑦ ᑖᑉᑯᓂᖓ 

ᐱᔾᔪᑎᖃᑎᖃᖅᑐᓂᒃ ᐃᓚᒋᑦᓯᐊᙱᓐᓂᐅᑉ ᒥᒃᓵᓄᑦ. 

 

ᑖᑉᑯᐊ ᑖᓐᓇ ᕼᐊᓇᓕᕐᓂᐊᕼᐋᖅᑎᓪᓗᒍ ᑖᑉᑯᐊ 

ᖁᓪᓖᑦ ᐊᕐᓇᐃᓄᑦ ᑐᓂᔭᐅᖕᒪᑕ 

ᑳᓐᑐᕌᒃᑎᑕᐅᓪᓗᑎᒃ ᑖᑉᓱᒥᖓ 

ᐱᒋᐊᖅᐸᓪᓕᐊᖁᔨᓪᓗᑎᒃ ᑖᔅᓱᒧᖓ ᐃᓚᒌᑦ 

ᐃᓐᓂᖅᑕᐅᓂᐊᕐᒪᑦ ᐃᓚᒌᑦᓯᐊᖅᑐᑦ ᐃᓛᒃ ᑐᙵᕕᒃ 

ᑕᒡᕙᓂ ᑕᖅᑭᑦᓯᐅᑎᐅᑉ ᓄᙳᐊᓂ 

ᑐᕼᐊᖅᐸᓪᓕᐊᓂᐊᖅᑕᑉᑯᑦ. ᑖᑉᑯᐊ  

ᕼᐃᑕᒪᐃᓕᖅᑲᖓᖕᒪᑕ ᑐᑯᔭᐅᔪᒪᔪᑦ ᑖᑉᓱᒪ 

ᒥᒃᓵᓄᑦ. ᑖᒻᓇ ᕼᐃᕗᓪᓖᑦᑐᖅ ᐃᓂᖅᑕᐅᓂᐊ 

ᑕᕝᕙᓂ ᑕᖅᑭᖅᓯᐅᑎᐅᑉ ᓄᙳᐊᓂ. ᑕᐃᒪᓐᓇ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔨᔪᓐᓇᖅᐹ ᐊᕐᓇᐃᑦ ᐃᓕᓴᕆᔭᐅᓯᒪᔪᑦ 

ᐃᖅᑲᓇᐃᔭᖃᑎᖃᖅᐹ ᓄᓇᓕᓐᓂ ᓴᓇᓕᖅᑎᓪᓗᒋᑦ 

ᐅᐸᓗᖓᐃᔭᐅᑎᓂᒃ ᑖᒃᑯᓂᖓ ᐸᕐᓇᐅᑎᔅᓴᓂᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᔭᒃᑯᑦ ᑖᒃᑯᐊ ᑐᙵᕕᒃᑯᓪᓗ 

ᐱᓕᐅHᐃᒪᒃᑯᓪᓗ ᐊᓯᕋᓗᐃᓪᓗ 

ᑲᑎᒪᖃᑕᐅᖃᑦᑕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᑐᓴᖅᑲᐅᙱᓐᓇᒃᑯᖃᐃ ᑎᓴᒪᖓᑦ ᑕᐃᒃᑯᐊ 

ᑎᓴᒪᐃᑦ ᐊᒡᒍᖅᑐᖅᓯᒪᔪᑦ ᐱᓕᕆᐊᔅᓴᓯ 

ᐃᖅᑲᓇᐃᖅᑕᐅᓂᐊᕐᒪᑕ ᖃᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᓯᑕᒪᐅᓕᖓᖅᑲᐅᒻᒪᑦ ᓯᕗᓪᓖᑐᕐᓗ ᑕᕝᕙᓂ 

ᑕᖅᑭᖅᓯᐅᑎᐅᑉ ᓄᙳᐊᓂ ᐱᔭᕇᖅᑕᐅᓂᐊᖅᑐᓂ 

ᑖᓐᓇ ᑖᒃᑯᐊ ᐱᖓᓱᑦ ᑕᒫᓂ 20`17-ᒥᑦ 

ᐃᓃᖅᑕᐅᓂᐊᖅᑰᖅᑐᑦ. ᑕᐃᓐᓇ ᓯᕗᓪᓖᔪᑦ 

ᐱᔭᕇᖅᐸᑦ, ᑐᓪᓕᐊ, ᐱᖓᓱᐊᓪᓗ ᓯᑕᒫᓪᓗ 

ᑕᐃᒪᓐᓇᐃᓐᓂᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ.  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖑᓕᖅᑐᖅ ᐊᐱᖅᑯᑎᒋᓂᐊᖅᑕᕋ ᑖᔅᓱᒪ 

ᒥᔅᓵᓄᑦ. ᐅᖃᐅᓯᖃᕈᒪᖅᑲᐅᒻᒥᔪᖓ ᑎᒍᐊᕐᓂᐅᑉ 

ᐱᔨᔅᓯᕆᖃᑦᑕᖅᑕᓯᓐᓂ. ᖃᓄᕐᓕ ᑎᒍᐊᖅᑐᖃᓕᕌᖓ 

ᓄᓇᕗᑦᒥ ᐱᓕᕆᕕᓯ ᐃᓚᐅᑎᒋᖃᑦᑕᖅᐸᑦ, ᖃᓄᕐᓗ 

ᐱᓕᕆᑎᒋᖃᑦᑕᖅᐸᑦ, ᖃᓄᐃᑦᑐᓂᒃ ᒪᓕᒐᖃᖅᐱᓯ? 

ᐃᓱᒪᖃᕐᓂᖅᓴᐅᕙᓪᓚᐃᒐᒪ ᓄᓇᕗᑦᒥᐅ ᓯᓚᑖᓂ 

ᑲᓇᑕᒥᐅᑦ ᑎᒍᐊᕈᒪᓕᕌᖓᒥ ᓄᓇᕗᑦᒦᑐᒥᒃ, 

ᓄᓇᕗᑦ ᓯᓚᑖᓃᑦᑐᑎᒃ ᖃᓄᐃᓕᖃᑦᑕᖅᐱᓯᓕ 

ᑎᒍᐊᖅᑐᖃᕈᒪᔭᕌᖓ ᓄᓇᕗᑦ ᓯᓚᑖᓃᙶᖅᑐᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓄᓕᕆᔨᒃᑯᑦ ᑎᒍᐊᖅᑐᓕᕆᔨᐅᒻᒪᑕ 

Department of Adoption ᖃᓪᓗᓈᓂ 

ᑎᒍᐊᖅᑐᖃᕈᒪᓐᓂᖅᐸᑦ, ᑕᕝᕘᓈᕐᓗᑎ ᑭᓯᐊᓂ 

ᑎᒍᐊᕈᓐᓇᖅᑐᑦ. ᖃᐅᔨᓴᖅᑕᐅᖃᑦᑕᖅᑐᑦ 

ᖃᓄᑐᐃᓐᓇᖅ ᑲᑎᒪᖃᑦᑕᖅᑐᑦ ᑎᒍᐊᕐᓂᐊᓵᖅᑐᑎᒃ. 

ᑖᓐᓇᓗ ᐃᓚᒋᔮ ᐃᓄᐃᑦ ᐃᓕᖅᑯᓯᐊᓂ 

ᖃᐅᔨᒪᔮᓕᒃ ᑖᓐᓇ ᑎᒍᐊᖅᑕᐅᔪᖅ 

ᖃᐅᔨᒪᑎᑕᐅᔮᓕᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᙱᒻᒪᑏᒃ? ᑎᒍᐊᕈᒪᔪᖃᖅᑕᓐᓂᖅᐸᓪᓕ 

ᓄᓇᕗᑦ ᐃᓗᐊᓂ ᑎᒍᐊᖅᑖᕐᓗᓂ. ᖃᓪᓗᓈ ᐃᓛᒃ 

ᐃᓄᓪᓚᑦᑖᖑᖏᓪᓗᓂ, ᑎᒍᐊᕈᒪᔪᖃᕐᓂᖅᐸᑦ 

ᓄᓇᕗᑦ ᓯᓚᑖᓂ. ᐊᔾᔨᒌᙱᓛᑦ ᑖᒃᑯᐊ 

ᐱᓂᐊᕐᓂᖃᕐᕕᐅᖃᑦᑕᕐᓂᖏᑦ ᑐᒃᓯᕋᖅᑑᑉ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑖ ᑐᑭᓯᑦᑎᐊᙱᓐᓇᒃᑯ ᖃᓄᖅ 

ᐊᔾᔨᒌᙱᑦᑐᑦ ᑎᒍᐊᕈᒪᔪᑦ. ᐅᕝᕙᓘᓐᓃᑦ Deputy 

Minister-ᒪ ᑐᑭᓯᖅᑭᔭᐅᔪᒃᓴᐅᕙᐅ. ᑭᐅᑎᓐᓂᐊᕋᒃᑯ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐅᐃᓕᐊᒻᔅ.  

 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᖓᓲᓕᖅᑲᖓᒻᒪᑕ ᑎᒍᐊᕈᑎᐅᖃᑦᑕᖅᑐᑦ. 

ᐃᓄᒃᑎᑐᑦ ᐃᓕᓴᕆᔭᐅᓯᒪᓪᓗᑎ ᐃᓄᐃᑦ 

ᑎᒍᐊᕈᓯᖓ, ᐃᖅᑲᖅᑐᐃᕕᒃᑎᒍᑦ, ᐃᓄᐃᑦ 

ᐃᓕᖅᑯᓯᖏᑎᒍᑦ ᑎᒍᐊᕐᓂᖅ, ᐊᒻᒪᓗ 25 

ᐅᖓᑖᓂᑦ ᑲᒥᓯᓇᖃᕋᑦᑕ ᑎᒍᐊᖅᑐᓕᕆᔨᐅᔪᓂᒃ. 

ᐃᓄᓕᕆᕕᒃᑯᑦ ᐱᓕᕆᕕᖓ ᐃᓚᐅᖃᑦᑕᖏᑦᑐᖅ 

ᑖᒃᑯᓇᖓ. 

 

ᐊᒻᒪᓗᑦᑕᐅᖅ ᑎᒍᐊᖃᑦᑕᖅᑐᑦ ᐱᓕᕆᕕᑦᑎᒍᑦ 

ᑖᒃᑯᐊ ᐸᖅᑭᔭᐅᖅᓲᔭᖅᑐᐊᓗᐃᑦ ᒐᕙᒪᒃᑯᓐᓄᑦ. 

ᑖᒃᑯᐊ ᐱᓕᕆᕕᑦ ᐃᓚᖏᓐᓄᖅᑳᕐᓗᑎ ᑖᒃᑯᐊ 

ᑎᒍᐊᕈᒪᓐᓂᖅᐸᑕ ᐃᓚᖏ ᑎᒍᐊᕈᓐᓇᖅᑐᑎ.  

 

ᑖᓐᓇ ᓇᒻᒥᓂ ᑎᒍᐊᕈᓐᓇᕐᒥᔪᑦ ᑖᓐᓇ ᒪᓕᒐᓕᐅᖅᑎ 

ᐊᕐᓇᒃᑲᐅᑉ ᐅᖃᐅᓯᕆᔭᖓ. ᑭᓇᑐᐃᓐᓇᖅ 

ᐃᓄᓪᓚᕆᐅᖏᑦᑐᖅ ᒫᓂ ᐃᓄᐃᑦ ᓄᓇᖓᓂ 

ᐃᓚᖃᖏᑦᑐᖅ, ᐱᖃᓐᓂᕆᔭᖃᕈᑎᓪᓘᓐᓃᑦ 

ᓄᓇᕗᑦᒥ ᑎᒍᐊᕐᕕᖃᕈᒪᒍᑎᒃ. ᓇᒻᒥᓂᖅ ᑎᒍᐊᖅᑐᑦ 

ᑕᐃᔭᐅᔪᑦ ᑕᐃᒪᓐᓇ ᐸᐃᑉᐹᓪᓗ ᑕᐃᒃᑯᐊ 

ᐱᖁᔭᖅᑎᒍᓪᓗ ᒪᓕᒋᐊᖃᒃᖣᑎᒃ, ᐊᖏᕐᕋᖓᓗ 

ᖃᐅᔨᓴᖅᑕᐅᔭᕆᐊᖃᒃᖢᓂ.  

 

ᐊᔾᔨᒌᖏᕈᓘᔭᕐᒪᑕ ᑕᒪᒃᑯᐊ ᑎᒍᐊᕈᑎᐅᖃᑦᑕᖅᑐᑦ 

ᒪᓕᒐᖏᓪᓗ ᐊᒃᓱᐊᓗᒃ ᑕᑭᔫᓪᓗᑎᒃ ᐱᓗᐊᖅᑐᒥᒃ 

ᓇᒻᒥᓂᖅ ᑎᒍᐊᕐᓂᐊᑎᓪᓗᒋᑦ. ᑕᐃᒃᑯᓂᖓ 

ᑎᒍᐊᖅᑐᖃᓐᓂᐊᑎᓪᓗᒍ ᐅᕝᕙᓘᓐᓃᑦ ᓱᕈᓰᑦ 

ᓴᐳᒻᒥᔭᖅᑕᐅᔭᕆᐊᖃᑦᑎᓪᓗᒍ. 

ᑐᓴᖅᑎᑦᑎᐊᕆᐊᖃᑦᑐᒍᑦ ᓄᓇᕗᑦ ᑐᓐᖓᕕᒃᑯᓐᓂᑦ 

ᐊᒻᒪᓗ ᐃᓄᐃᑦ ᑎᒥᖁᑎᒋᔭᖏᓐᓂᒃ  

ᑲᑐᔾᔨᖃᑎᒌᓂᒃ. ᖃᐅᔨᒃᑲᐃᖃᑦᑕᖅᑐᒍᑦ 

ᑕᐃᒪᐃᑦᑐᖃᑦᑎᓪᓗᒍ ᐊᑐᕐᓂᒃ ᑕᐃᓯᖃᑦᑕᕐᒥᔪᒍᑦ 

ᐃᓄᐃᑦ ᑎᒥᖁᑎᒋᔭᖓᓐᓄᑦ ᖃᐅᔨᒪᓂᐊᕐᒪᑕ ᐃᓄᒃ 

ᑎᒍᐊᖅᑖᕆᔭᐅᓕᕐᒪᑦ ᐅᕝᕙᓘᓐᓃᑦ ᐊᖅᓵᕈᑕᐅᓕᕐᒪᑦ. 

 

ᐊᑐᓕᖅᑎᑕᐅᓚᐅᖅᑎᓪᓗᒍ ᒪᓕᒐᖅ 2000 

ᐱᒋᐊᓂᓵᓕᖅᑎᓪᓗᒍ. ᑐᓴᓚᐅᖅᓯᒪᖏᑦᑐᑦ ᐃᓄᐃᑦ 

ᑎᒥᖁᑎᒋᔭᖏᓐᓂᒃ ᐱᓂᐊᕐᓂᕆᕙᑦᑕᑦᑕ ᒥᒃᓵᓄᑦ. 

ᐊᒻᒪᓗᒃᑕᐅᖅ ᑕᒪᒃᑯᐊ ᕿᒥᕐᕈᓇᒃᑐᒍᑦ ᖃᓐᖑᓇᖅᑐᑦ 

ᑕᒪᒃᑯᐊ ᑐᓴᒐᔅᓴᐃᑦ ᒪᓕᒐᖏᑦ 

ᒪᓕᒃᑕᐅᑦᑎᐊᖁᓪᓗᒋᑦ ᓴᐳᒻᒥᔮᕐᓗᒋᓪᓗ ᑕᒪᒃᑯᐊ 

ᑐᓴᒐᔅᓴᐃᑦ ᐃᓄᐃᑦ ᑎᒥᖁᑎᒋᔭᖏᓐᓄᑦ 

ᑐᓂᐅᖅᑲᑦᑕᐅᔪᑦ.  

 

ᐱᖓᓱᐃᓕᖅᑲᖏᒻᒪᑕ ᓇᒻᒥᓂᖅ ᑖᓐᓇ ᑎᒍᐊᕐᓂᖅ 

ᒥᔅ ᐊᕐᓇᒃᑲᖅ ᐅᖃᐅᓯᕆᖅᑰᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᑦᑎᐊᖅᐸᕋᖃᐃ. 

 

ᐃᒃᓯᕙᐅᑕᖅ: ᑐᑭᓯᓇᑦᑎᐊᖅᑐᖅ. ᒥᓯᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᕐᔪᐊᕐᒪᕆᐊᓗᒃ 

ᑭᐅᑦᑎᐊᕋᕕᓐ.  

 

ᑕᒪᓐᓇ ᑐᓴᕈᒥᓇᖅᑐᕐᔪᐊᖅ. 

ᑭᖑᓪᓕᖅᐹᖑᓚᐅᖅᑳᑎᓪᓗᒍ ᐅᕝᕙᐅᑲᓐᓂᖅᐳᖅ. 

ᐊᖏᖃᑎᒌᓐᓂᕐᒥᒃ ᐱᑕᖃᓕᖅᐸᑦ ᑭᓇ ᑕᐃᒪ 

ᓇᐅᖅᓯᑐᖅᑎᒋᔭᐅᕙ ᑖᓐᓇ 

ᐊᖏᕈᓯᐊᕆᔭᐅᓚᐅᖅᑐᖅ ᒪᓕᒃᑕᐅᒐᓗᐊᕐᒪᖔᑦ 

ᐅᕝᕙᓘᓐᓃᑦ ᖃᓄᐃᓕᐅᖃᑦᑕᕆᐊᖃᑉᐱᓯ. 

ᐆᑦᑑᑎᒋᓗᒍ ᐃᓄᐃᑦ ᐱᖅᑯᓯᖏᓐᓂᒃ 

ᐃᓕᓐᓂᐊᖅᑎᑕᐅᒋᐊᖃᑦᑐᑦ ᑕᐃᒃᑯᐊ 

ᑎᒍᐊᖅᑎᒋᓂᐊᖅᑕᖏᑦ. ᑭᒃᑯᑦ 

ᖃᐅᔨᓴᖅᑎᒋᔭᐅᖃᑦᑕᖅᐸᑦ ᑕᒪᓐᓇ 

ᒪᓕᒃᑕᐅᓗᐊᕐᒪᖔᖓᓐ. ᑖᓐᓇ ᑭᖑᓪᓕᖅᐹᖅᓯᐅᑎᒐ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᕼᐊᒻᒪᕆᑦᑐᒥᒃ ᑎᒥᐅᕈᒥᒃ  

ᓇᓗᓇᐃᖅᓯᓯᒪᖏᑦᑐᖓ ᑖᑉᓱᒪ ᒥᒃᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᑦ ᓱᕈᓯᕐᓄᑦ ᐃᓚᔮᕆᓂᓪᓗ ᐱᔨᑦᑎᕈᑏᑦ. 

D5 ᒪᑉᐱᒐᖓ. ᐃᓄᒃᑎᑐᑦ ᑭ5. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐊᐱᖅᑯᑎᒋᓂᐊᖅᑲᐅᔭᕋ ᐊᐱᖅᑯᑕᐅᕌᓂᖅᑲᐅᒻᒪᑦ 

ᑐᑭᓯᔪᒪᔪᖃᐃ. ᑭᓯᐊᓂ 

ᑐᑭᓯᒋᐊᕈᑎᔅᓴᑲᓐᓂᑐᐃᓐᓇᕐᒥᒃ. ᑕᐃᒪ ᑖᒃᑯᐊ 

ᓄᓇᕗᑦ ᐊᐅᓚᑦᑎᑕᐅᓲᑦ ᑕᒪᒃᑯᐊ 

ᑲᒪᒋᔭᐅᔭᕆᐊᖃᓕᓲᑦ ᐊᐅᓚᖅᑎᑕᐅᓲᑦ 

ᐃᓱᒪᖏᓐᓄᑦ ᐱᔾᔪᑎᖃᒃᖢᑎᒃ ᐅᕝᕙᓘᓐᓂᑦ 

ᐊᔾᔨᒌᖏᑦᑐᓂᒃ. ᑕᐅᓄᖓ ᓄᓇᕗᑦᒥ 

ᐱᖃᖏᓐᓂᖓᓄᑦ ᐱᔾᔪᑕᐅᓪᓗᓂ ᑕᒪᓐᓇ 

ᑕᐅᓄᖑᖓ ᖃᓪᓗᓈᓄᑦ ᐊᐅᓚᖅᑎᑕᐅᓲᖑᒻᒪᑕ. 

ᑕᐃᒪᓕ ᑕᐃᒪᓐᓇᐃᑦᑑᑎᓪᓗᒍ ᖃᑦᓯᓂᑭᐊᖅ 

ᑮᓇᐅᔭᓂᒃ ᐊᑐᓲᖑᕙᑦ ᐅᑭᐅᓗᒃᑖᒧᑦ 

ᐱᑕᖃᖏᓐᓂᖓᓂᒃ ᑕᒫᓐᖓᑦ ᓄᓇᕗᑦᒥ ᑕᐅᓄᖓ 

ᐊᐅᓚᖅᑎᑕᐅᕙᑦᑐᓂᒃ. ᑐᑭᓯᓇᕐᓂᕈᒪ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

$29 ᒥᓕᐊᓐ ᖃᓂᖓᓃᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᐃᒃᓯᕙᐅᑖᖅ, ᑖᓐᓇ ᓈᓴᐅᑎ 

ᐊᖏᔪᕐᔪᐊᓚᑦᑖᒻᒪᕆᐊᓘᒻᒪᑦ ᑕᐃᒪᓕ ᑕᒫᓂ 

ᓄᓇᕗᑦᒥ ᐱᑕᖃᓕᕐᓂᖅᐸᑦ ᑐᑭᖃᓪᓚᕆᒐᔭᖅᑐᖅ. 

 

ᐊᒻᒪᓗ ᑕᒪᓐᓇ ᐅᖃᐅᓯᕆᐊᓂᖅᑲᐅᒻᒪᑦ 

ᐊᐱᖅᑯᑕᐅᕌᓂᒻᒪᑦ ᑐᑭᓯᒐᓚᒃᓯᒪᓪᓗᒍ 

ᐱᓕᕆᐊᕐᖑᕙᓪᓕᐊᓪᓚᕆᑦᑐᖅ ᑕᒪᓐᓇ, 

ᑕᑯᔪᒥᓇᓪᓚᕆᒃᖣᓂᓗ. ᑕᐃᒪᓕ 

ᑕᐃᒪᓐᓇᐃᑦᑑᑎᓪᓗᒋᑦ, ᑕᐅᕗ  

ᐊᐅᓪᓚᖅᑎᑕᐅᕙᒃᑎᓪᓗᒋᑦ ᑖᒃᑯᐊ 

ᐊᖓᔪᖅᑳᖑᔪᓪᓗᓐᓃᑦ ᐃᓚᒋᔭᐅᖑᔪᓪᓗᓐᓃᑦ 

ᐅᑭᐅᓗᒃᑖᕐᒧᑦ ᖃᑉᓰᕐᓗᑎᒃ 

ᑕᑯᔭᖅᑐᖅᑎᑕᐅᔪᓐᓇᓲᖑᕙᑦ ᐃᓚᒥᖕᓂᒃ 

ᒥᐊᓂᕆᔭᐅᔪᓂᑦ ᑕᐅᓇᙵᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ . ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᑉᑯᐊ ᒪᓪᕈᐃᖅᑕᕈᓐᓇᖅᑐᑦ ᐅᑭᐅᒥ ᐊᑕᐅᓯᕐᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᒡᓕᑐᖅᓯᒪᔪᑦ 

ᐃᓄᓕᕆᔨᒃᑯᑦ ᓱᕈᓯᕐᓄᑦ ᐃᓚᔮᕇᖕᓄᓪᓗ 

ᐱᔨᑦᑎᕈᑏᑦ. ᐊᑎᖁᑎᓐᓂ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ 

ᑐᑭᓯᒋᐊᒃᑲᓐᓂᕆᒪᓪᓗᖓ ᑎᒍᐊᖃᑦᑕᕐᓂᓕᕆᔪᓄᑦ 

ᑐᓴᖅᑲᐅᔭᓂᒡᓗ ᐊᒻᒪᓗ 

ᐊᐱᖅᑯᑎᒃᓴᖃᖅᐸᒌᖅᑲᐅᓪᓗᖓ. ᓯᕗᓪᓕᖅᐹᒥᒃ 

ᐊᐱᕆᓚᐅᕐᓚᖓ, ᑕᒫᓂᒎᖅ 15-16-ᒥ 

ᐱᓕᕆᐊᕆᔪᒪᔭᔅᓯᓐᓂ ᐱᖃᓯᐅᑎᓯᒪᒐᔅᓯᐅᒃ, 

ᑕᑯᓇᖕᓂᐊᖅᐱᓯᐅᒃ ᑖᓐᓇ ᓄᓇᖃᖅᑳᖅᓯᒪᔪᑎᒍᑦ 

ᑎᒍᐊᖃᑦᑕᕐᓂᕐᒧᑦ ᐃᓕᓴᖅᓯᓯᒪᓂᕐᒥᒃ ᐱᖁᔭᖅ. 

ᑖᔅᓱᒪ ᐃᓗᐊᓂ ᑭᓱᑦ ᑕᑯᓇᖕᓂᐊᖅᐱᓯᐅᒃ ᐊᒻᒪᓗ 

ᖃᓄᐃᒻᒪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐊᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐊᑖᖅ. 

ᐃᓄᐃᑦ ᐱᖅᑯᓯᑎᒍᑦ ᑎᒍᐊᕐᓂᖅ ᐅᑭᐅᑕᒫᑦ 

ᐊᒡᓕᕙᓪᓕᐊᖏᓐᓇᕐᒪᑦ. ᑎᒍᐊᖅᑕᐅᖃᑦᑕᖅᑐᑦ 

ᓄᑕᕋᓐᓄᐃᑦ, ᑖᑉᑯᐊ ᕿᒥᕐᕈᓗᑎᒍᑦ ᑖᑉᑯᐊᑦ 

ᑐᙵᕕᒃᑯᑦ ᐃᓄᐃᑦ ᐃᑲᔫᑎᑖᕈᓐᓇᐅᑎᖏᓐᓂᒃ 

ᑲᒪᖃᑦᑕᕐᒪᑕ ᑖᑉᑯᐊ ᐱᖃᑎᒋᓂᐊᖅᖢᑎᒍᑦ. ᑕᒡᕙᓂ 

ᔮᓄᐊᕆᒥ ᐊᑐᓵᖅᑐᒥ ᑕᐃᒃᑯᐊ ᑐᑭᓕᐅᕈᑕᐅᓂᐊᑦ, 

ᕿᒥᕐᕈᕈᑕᐅᓂᐊᑦ ᐃᓪᓗᐊᖅᓴᖅᑕᐅᓪᓗᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᑕᑯᓇᖕᓂᖅ 

ᖃᖓ ᐱᔭᕇᕐᓂᐊᖅᐸ, ᐊᒻᒪᓗ ᖃᖓ 

ᑐᓴᕈᓐᓇᖅᓯᓛᖅᐸᕗᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ . ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐄ, ᑖᓐᓇ 

ᐊᖏᖅᑕᐅᓐᓂᖅᐸᑦ ᐱᒋᐊᕈᑉᑕ ᑖᑉᑯᐊ 

ᕿᒥᕐᕈᖅᑕᐅᕙᓪᓕᐊᓕᖅᐸᑕ ᑭᒡᓕᒃᓴᒃᑯᑦ 

ᓇᓗᕼᐅᐃᕐᓂᐊᖅᑐᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓄᒃ. 

 

ᐃᓄᒃ: ᑖᓐᓇ ᐊᖏᖅᑕᐅᓐᓂᖅᐸᑦ ᖃᖓᑭᐊᕐᖓᐊᐃᑦ 

ᐱᒋᐊᕐᓂᐊᖅᐸ ᐊᒻᒪᓗ ᖃᖓ 

ᐱᔭᕇᖅᓯᒪᓕᕐᓂᐊᖅᐸ? ᖁᔭᓐᓇᒦᒃ ᐃᒃᓯᕙᐊᑕᖅ. 

 

ᐃᒃᓯᕙᑕᐅᑕᖅ: ᒪ’ᓇᓪᓗᐊᕕᒃ . ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᒻᓇ ᐳᕌᓐᑕᓐ ᒍᕌᓐᑦ 

ᑭᐅᑎᓐᓂᐊᕋᑉᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᖓᔪᖅᑳᖅ ᐅᖃᖅᑲᐅᖕᒪᑦ ᑕᐃᒃᑯᐊ 

ᓯᕗᓪᓕᖅᐹᖅᓯᐅᑏᑦ ᒪᓕᒃᑕᐅᓂᐊᖅᑐᑦ 

ᐱᓕᕆᐊᕆᒐᑦᑎᒃᑯᒃ ᐊᒻᒪᓗ 

ᐅᖃᓪᓚᖃᑎᒋᔭᕆᐊᖃᖅᖢᑎᒃᑯᒃ ᑕᐃᒃᑯᐊ 

ᐊᒃᑐᖅᑕᐅᓂᐊᖅᑐᑦ ᑕᐃᔅᓱᒪᓂᐅᓕᖅᐸᑦ 

ᓇᓗᓇᐃᖅᓯᓂᐊᖅᑐᒍᑦ ᖃᖓ 

ᐱᔭᕇᖅᑕᐅᓂᐊᕐᒪᖔᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᐃᓄᒃ. 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ 

ᐃᓚᒋᔭᕆᐊᖃᖅᑕᓯᒎᖅ ᐱᖃᑎᒋᓂᐊᕋᔅᓯᐅᒎᖅ 

ᐃᓱᒪᒋᔭᖃᖅᓯᒪᕕᓯ ᖃᓄᖅ 

ᐅᖃᐅᑎᓇᓱᖕᓂᐊᕐᒪᖔᔅᓯᐅᒃ, ᖃᓄᖅ 

ᐊᑯᓂᐅᑎᒋᖁᖕᒪᖔᔅᓯᐅᒃ ᑕᒪᓐᓇ ᐅᕝᕙᓗᓐᓃᑦ 

ᖃᓄᖅ ᐱᔭᕇᖅᓵᓕᑎᒋᔪᒪᖕᒪᖔᔅᓯᐅᒃ? 

ᑐᑭᑖᖅᓯᒪᕕᓯ, ᐃᓕᔅᓯᓕ ᑕᐃᒃᑯᐊ 

ᐃᓱᒪᒋᙱᓚᐅᑲᒡᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪ’ᓇᓪᓗᐊᕕᒃ . ᐊᖓᔪᖅᑳᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᒃᑯᐊ ᑲᑎᒪᖃᑎᒋᓕᕈᑉᑎᒍᑦ 

ᑐᑭᑖᖃᑎᒋᓂᐊᕋᑉᑎᒍᑦ, ᑖᑉᑯᐊ ᕿᒥᕐᕈᐊᖅᑕᐅᓂᖓ 

ᐅᓗᕆᐊᓇᖅᑐᒦᖏᑉᐸᑦ ᑎᒍᐊᖅᑕᐅᖃᑦᑕᖅᑐᑦ 

ᐃᓄᐃᑦ ᐃᓕᖅᑯᓯᑎᒍᑦ ᖃᓄᕐᓗ 

ᐊᓯᔾᔨᕆᐊᖃᕐᓂᖅᐸᑦ ᕿᒥᕐᕈᐊᓗᑎᒍ ᒪᓕᒐᑎᒍᑦ. 

ᑖᒃᑯᐊ ᓄᑕᕋᓐᓃᓪᓗ ᐊᖏᔪᖅᑳᕆᔭᐅᒧᓪᓗ 

ᐊᓐᓂᕕᐅᔪᑦ ᐃᓕᖅᑯᓯᖃᕋᓗᐊᕐᒪᑦ ᐃᓚᒥᓐᓄᒻᒪᕆᒃ 

ᑎᒍᐊᖅᑕᐅᖃᑦᑕᖅᑐᑎᒃ. ᑖᒃᑯᐊ ᕿᒥᕐᕉᖅᑕᐅᓂᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᒋᓗᐊᙳᐊᖅᐸᕋ ᐊᖓᔪᖅᑳᖅ ᒥᓂᔅᑕ 

ᐅᖃᖅᓯᒪᒐᓗᐊᕋᕕᑦ ᑕᒪᓐᓇ 

ᐊᖏᖃᑎᒌᒃᓯᒪᓕᕐᓂᐊᕐᓂᕋᖅᑐᒍᑦ ᔮᓐᓄᐊᕆ 2015-

ᒥᑦ, ᒫᓯᐅᓕᖅᑐᓂᓗ. ᑭᓱᒥᑭᐊᕐᖓᐃ 

ᐊᖏᖃᑎᒌᒍᓐᓇᐃᓕᐅᖅᑲᒐᔅᓯᐊ ᑕᑯᓇᓐᓂᐅᑉ 

ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓱᓕ ᑐᓴᕐᕕᒋᒋᐊᙱᓐᓇᑦᑎᒍ ᑕᐃᒪᓐᓇ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔭᑎ 

ᐅᖃᖅᓯᒪᖕᒪᑕ ᔮᓐᓄᐊᕆᒥᒎᖅ ᑕᒪᓐᓇ 

ᐱᔭᕇᖅᓯᒪᓕᕋᔭᕐᒪᑦ. ᖃᓄᐃᒻᒪᑦ 

ᑐᓴᕐᕕᒋᒋᐊᓚᐅᙱᓚᓯᐅᒃ ᓱᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑉᐳᖓ ᑐᑭᓯᖃᑦᑕᖂᖏᓐᓇᒪ ᑖᓐᓇ ᕗᕌᓐᑕᓐ 

ᒍᕌᓐᑦ ᑭᐅᓂᐊᕐᒪᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐃᓛᒃ ᐅᖃᖅᑲᐅᒻᒪᑦ 

ᑖᓐᓇ ᒪᓕᒐᓕᐅᖅᑎ ᔮᓄᐊᕆᒥ 

ᑭᓪᓕᓕᐅᖅᑕᐅᓯᒪᓚᐅᖅᑑᒐᓗᐊᖅ ᑭᓯᐊᓂ 

ᒪᓕᒐᖏᓐᓂᒃ ᐱᓯᒪᓕᖅᑐᒍᑦ, ᐊᒻᒪᓗ ᒥᓂᔅᑕᐅᑉ 

ᑐᖏᓕᐊ ᕿᒥᕐᕈᓇᖅᑳᖁᔭᕗᑦ ᑕᐃᒃᑯᓂᖓ 

ᒪᓕᒐᕆᓂᐊᖅᑕᑦᑎᓐᓂᒃ ᐱᒋᐊᓚᐅᙱᓐᓂᑎᓐᓂ. 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᑭᖑᕙᖅᓯᒪᕗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒪᑐᒧᖓ 

ᑭᖑᕙᖅᓯᒪᒐᔅᓯ ᖃᖓᓕ ᑕᐃᒪ ᐱᒋᐊᕐᓂᐊᓕᖅᐱᓯ? 

ᑕᐃᓐᓇᒎᖅ 

ᑐᑭᓯᑎᑕᐅᒃᑲᓐᓂᕋᓱᒋᐊᖃᕐᓂᐊᓚᐅᖅᑐᖅ  

ᑕᕝᕙᓃᓕᕐᒪᑦ, ᖃᖓᓕ ᑕᐃᒪ ᐱᒋᐊᕐᓂᐊᓕᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᒋᐊᕐᕕᔅᓴᒃᑯᑦ ᑐᖏᓕᖓ 

ᐅᖃᐅᓯᕆᓂᐊᕐᒪᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᖅᓯᒪᔪᖃᓕᖅᑑᒐᓗᐊᖅ 

ᐊᑐᐊᒐᕆᙳᐊᕈᒪᒐᔭᖅᑕᑦᑎᓐᓂ ᓯᕗᓪᓕᐊᑎ ᑕᒪᓐᓇ 

ᐱᔾᔪᑎᒋᓪᓗᒍ ᖃᓄᓪᓚᕆᑯᓗᒃ ᐃᓗᐊᖅᑯᒃᑯᑦ 

ᐊᒃᓱᕈᕐᓇᖏᑦᑐᒃᑯᑦ ᐊᖅᑯᑎᖃᕐᓗᑕ 

ᑐᓴᖅᑎᑦᑎᒋᐊᕐᓂᐊᕐᒪᖔᑦᑕ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᐃᓄᖕᓂᓪᓗ. ᐅᓇ 

ᐊᒃᑐᐃᓂᐊᖅᑐᖅ ᐃᓄᖕᓂ ᐅᓄᖅᑐᓪᓛᓗᖕᓂᒃ ᐊᒻᒪ 

ᐃᓱᒪᒧᑦ ᐃᒃᐱᖕᓂᐊᕐᓂᕐᒧᑦ ᑖᓐᓇ 

ᐊᒃᑐᐃᓪᓚᕆᖕᓂᐊᖅᑐᖅ.  

 

ᑖᒃᑯᐊ ᑎᑎᕋᖅᓯᒪᓂᕋᖅᑲᐅᔭᒃᑲ ᐅᑯᐊ 

ᐊᑐᕈᒪᕙᕗᓄᑯᐊ ᐃᒪᐃᓕᐅᕐᓗᑕ 

ᐃᓗᐊᕐᓂᖅᐹᖑᓕᕋᔭᖅᑰᕈᑎᒋᓂᐊᖅᑕᕗᑦ. ᐅᑯᐊ 

ᐱᔭᕇᖅᓯᒪᓂᐊᖅᑐᑦ ᒪᑐᒥᖓ ᐅᐱᕐᖓᒃᓵᒥ 

ᐅᖃᕈᓐᓇᖅᑐᖓᖃᐃ ᑕᖅᑮᒃ ᒪᕐᕉᒃ 2015-

ᖑᑎᓪᓗᒍ. ᑖᒃᑯᐊ ᐱᔭᕇᖅᓯᒪᓕᑐᐊᖅᐸᑕ ᑕᐃᒪ 

ᑕᐃᒃᑯᐊ ᑐᓴᐅᒪᖃᑎᒋᔭᕆᐊᓕᖅᐳᑦ 

ᐋᔩᕋᖃᑎᒋᔭᕆᐊᓕᖅᐳᑦ ᐋᔩᕋᖃᑎᒋᒋᐊᕋᔭᖅᐸᕗᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐃᒥᓘᓐᓃᑦ 

ᔫᓂᒥᓪᓘᓐᓃᑦ ᐱᒋᐊᖅᐸᑦ ᑕᒪᓐᓇ ᖃᖓ ᑕᐃᒪ 

ᐱᔭᕇᖅᓯᒪᓇᓱᖕᓂᐊᖅᐱᓯ? ᐃᓱᒪᖃᖅᐱᓯ ᐃᓕᔅᓯᓕ  

ᑐᙵᕕᒃᑯᓐᓄᓗᓘᓐᓃᑦ 

ᐅᖃᓪᓚᓚᐅᙱᒃᑲᓗᐊᖅᑎᓪᓗᓯ ᐃᓕᔅᓯᓕ ᓇᖕᒥᓂᖅ 

ᐱᓕᕆᕝᕕᔅᓯᓐᓂᒃ ᖃᓄ ᐃᓱᒪᖃᖅᐱᓯ ᑕᒪᓐᓇ 

ᑕᑯᓇᕐᓂ ᖃᓄᖅ ᐊᑯᓂᐅᑎᒋᒐᔭᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᑎᒪᓂᖅᐳᑦ ᒪᓕᒡᓗᒋᑦ 

ᕼᐅᒧᖓᐅᕙᓪᓕᐊᕆᐊᖏᑕ ᓇᓗᓇᕇᕐᓂᐊᕐᒪᑦ 

ᑭᒡᓕᒻᒪᕆᒻᒥᒃ ᐅᓂᒃᕼᐃᒪᔭᖃᓐᖏᑦᑐᒍᑦ ᐅᑉᓗᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑕᖅᑭᕈᓘᔭᓚᐅᕐᓂᐊᕆᕗᒍᑦ.  

 

ᐃᒃᓯᕙᐅᑖᖅ, ᐅᓇ ᑐᑭᓯᒋᐊᒃᑲᓐᓂᕈᒪᖕᒥᔭᕋ 

ᑲᑎᒪᔨᐅᖃᑎᒻᒪ ᐊᐱᖅᓲᑎᒋᔭᖏᑦ 

ᑐᑭᓯᑦᑎᐊᖃᐅᓐᖏᓐᓇᒃᑯ. ᐅᖃᐅᓯᐅᑎᓪᓗᒍ 

ᑎᒍᐊᖃᑦᑕᕐᓂᖅ ᑲᑎᒪᔨᐅᖃᑎᒐ ᐊᐱᖅᓱᖅᑲᐅᖕᒪᑦ 

ᑕᐃᒃᑯᐊᒎᖅ ᑎᒍᐊᖅᑕᐅᓯᒪᔪᑦ 

ᖃᐅᔨᒪᔭᐅᓇᓱᒋᐊᖃᕐᒪᑕ ᐃᓅᓂᖏᓐᓂᒃ, 

ᐱᖅᑯᓯᖏᑕ, ᑭᓱᑐᐃᓐᓇᕐᓂᒃ 

ᖃᐅᔨᒪᑎᑕᐅᒐᓗᐊᕐᒪᖔᑕ ᑕᐃᒪᐃᖁᔨᒐᔅᓯᒎᖅ.  

 

ᐅᓈᓯᑦ ᐊᒃᓱᐊᓗᒃ ᑐᓴᖅᑲᐅᒐᒃᑯ 

ᖃᐅᔨᓴᒻᒪᕆᒃᑐᒥᒡᒎᖅ ᐱᑕᖃᓐᖏᑦᑐᖅ. ᐅᓇ 

ᑐᑭᓯᑦᑎᐊᕈᓃᑳᓚᒃᖢᒍ: ᑕᐃᒪᐃᖁᔨᓂᕋᖅᖢᓯᓗ 

ᖃᐅᔨᓴᖅᑎᑦᑎᓐᖏᑦᑎᐊᖅᖢᓯᓗ. ᖃᓄᐃᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑎᒍᐊᖅᑕᐅᔪᑦ Private adoption, 

departmental adoption, ᖃᐅᔨᒪᖕᒪᕆᑦᑕᕋ. 

ᑖᒃᑯᐊ ᑎᒍᐊᕐᓂᐊᖅᑐᑦ ᐊᖏᕆᐊᖃᕐᒪᑕ ᐅᑯᐊ 

ᑎᒍᐊᖅᑐᑦ ᐊᑐᐊᒐᐃᑦ ᐃᒪ’ᓇᐃᑦᑐᑦ 

ᑎᒍᐊᕈᒪᓂᐊᕈᑎᒃ ᖃᓄᖅ ᐃᓕᐅᕐᓂᐊᕋᕕᑦ ᑖᒃᑯᐊ 

ᐊᑐᕐᓂᐊᕐᓗᒋᑦ ᑕᐃᒪ ᐊᐱᖅᓱᐃᔨᒃᑰᖃᑦᑕᕐᒪᑕ 

ᑖᒃᑯᐊ ᑎᒍᐊᖅᑐᑦ.  

 

ᖃᐅᔨᕼᐊᒻᒪᕆᒃᑐᒥᒃ ᐱᑕᖃᓐᖏᑦᑑᒐᓗᐊᖅᑐᒍᑦ, 

ᑭᓯᐊᓂ ᐆᒪᐃᓐᓇᖅᑐᖅ ᑖᓐᓇ ᐃᓄᓕᕆᔨᒃᑯᑦ 

ᑎᒍᐊᖅᑕᐅᓐᓂᖅᐸᑦ ᖃᓄᖅ ᐊᑦᑑᒪᐃᓐᓇᖅᑕᒃᑯᑦ 

ᑕᒡᕘᓇ ᐃᓄᓕᕆᔨᒃᑯᑎᒍᑦ, child protection 

workers. ᑕᒡᕘᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᑎᒍᐊᖅᑐᑦ ᐊᖏᕆᐊᖃᒻᒪᕆᖕᒪᑕ. ᐊᖏᕐᒪᑕ 

ᑕᐃᒪᐃᓐᓇᓱᒋᓯᑲᐅᑎᒋᓪᓗᑎᒍᓗ ᐊᑎᓕᐅᑐᐊᕐᒪᑕ, 

ᑕᑯᓇᒃᑲᓐᓂᓚᐅᖅᓯᒪᔾᔮᔪᓐᓃᖅᖢᑎᒍᑦ, 

ᖃᐅᔨᒋᐊᔾᔮᓇᑎᒍᓪᓗ, ᓲᖃᐃᒻᒪ ᐊᖏᖅᖢᑎᒃ 

ᐊᑎᓕᐅᕐᒪᑕ.  

 

ᒥᓂᔅᑐᖑᓪᓗᑎᑦ ᑕᒪᓐᓇ ᖃᐅᔨᒪᕕᑦ 

ᐊᑐᖅᑕᐅᑦᑎᐊᖅᑐᐊᓘᖕᒪᖔᑕ? ᐱᓕᕆᕝᕖᑦ 

ᖃᐅᔨᒪᕙ ᑕᒪᓐᓇ ᐊᑐᖅᑕᐅᑦᑎᐊᖅᑐᐊᓘᖕᒪᖔᑦ 

ᑖᓐᓇ ᐊᖏᕈᑕᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᒻᓇ ᐊᐱᖅᑯᑖ 

ᐃᑎᔫᒻᒪᑦ ᐅᑎᕐᕕᒋᔪᒫᖅᑕᒃᑯᑦ ᑖᑉᓱᒧᖓ 

ᒪᓕᒐᓕᐅᖅᑎᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᐊᐱᕆᓚᐅᕐᓚᒋᑦ 

ᐊᔪᕆᖅᓲᑎᓂᐊᕋᕕᖓ, ᑐᑭᓯᖅᑰᔨᒐᒪ 

ᖃᓪᓗᓈᑎᑑᕈᒪ ᐊᐱᖅᑯᑎᒐ ᑖᓐᓇ was taken as 

notice, ᑕᐃᒪᐃᓕᔪᓐᓇᕋᑦᑖ ᑲᑎᒪᔨᕋᓛᖑᓗᑕ? 

ᐃᒃᓯᕙᐅᑖᖅ, ᐊᔪᕆᖅᓲᑎᑲᐃᓐᓇᓚᐅᓐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐄ, ᑐᑭᕼᐃᐊᑦᓯᐊᕐᓂᕈᒃᑯ, 

(ᑐᓵᔨᑎᒍᑦ) ᖃᐅᔨᒋᐊᓚᐅᕐᓗᓂᐅᒃ 

ᐅᖃᓪᓚᖕᓂᐊᖅᐳᑦ, ᑭᓯᐊᓂ ᑐᑭᓯᒃᑲᓐᓂᕈᓂᒎᖅ 

ᑕᒪᓐᓇ ᓇᓗᓇᐃᖅᓯᕐᕕᒋᒃᑲᓐᓂᕐᓂᐊᖅᑖᑎᑦ. ᒥᔅᑕ 

ᐃᓄᒃ. 

 

ᐃᓄᒃ: ᑭᓯᐊᓂ ᒥᓂᔅᑐ ᐊᓐᖔᖅᑰᔨᕋᑖᕐᒪᑦ 

ᕿᕕᐊᖓᓪᓗᒍ ᐊᐱᕆᒐᒃᑯ, ᐊᓐᖔᖅᑰᔨᕋᑖᕐᒪᑦ.  

 

ᐃᒃᓯᕙᐅᑕᖅ: ᐄ, ᑖᒻᓇ ᓇᓗᓇᐃᔭᕆᐊᒃᑲᓐᓂᕐᓗᒍ, 

(ᑐᓵᔨᑎᒍᑦ) ᖃᐅᔨᒋᐊᓚᐅᕐᓗᓂᐅᒃ 

ᐊᐱᖅᓱᕐᓇᐅᑎᓪᓗᒍ ᑭᓯᐊᓂ ᑲᑎᒪᕐᔪᐊᖅᑎᓪᓗᑕ 

ᑕᐃᒪᐃᓕᔪᓐᓇᖅᑐᖅ. (ᑐᓵᔨᑎᒎᕈᓐᓃᖅᑐᖅ) 

ᑭᐅᕼᐅᐊᕐᓂᕈᕕᑦ, ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᕼᐅᒃᑯᑐᐃᓐᓇᐃᑦ ᑎᒍᐊᕌᖓᑕ 

ᐊᐱᖅᓱᐃᔨᒃᑰᖅᖢᑎᒃ ᐅᕙᒍᑦ ᑭᕼᐃᒥᒃ 

ᐱᕼᐃᒪᖃᑦᑕᓐᖏᓐᓇᑉᑎᒍ. ᑕᐃᒃᑯᐊᑦᑕᐅᖅ ᐃᓄᐃᑦ  

ᑎᒥᖁᑕᐃᑦ ᐱᕼᐃᒪᖃᑦᑕᕐᒪᑕ ᖃᐅᔨᒪᑦᓯᐊᕐᒪᑕ 

ᑎᒍᐊᖅᑕᐅᕙᓪᓕᐊᔪᓂᒃ ᓇᓗᓇᐃᖅᑕᐅᖃᑦᑕᕐᒪᑕ 

ᒪᓕᒐᖅ ᒪᓕᒃᖢᒍ.  

 

ᑖᒻᓇ ᖃᐅᔨᕼᐊᖃᑦᑕᕆᐊᒃᓴᑉᑎᓐᓂᒃ 

ᐅᑎᕐᕕᒋᔪᒫᖅᐸᕋ ᖃᐅᔨᒪᑦᓯᐊᓕᕈᑉᑕ ᖃᓄᒻᒪᕆᒃ 

ᖃᐅᔨᒪᔭᐅᓇᕼᐅᐊᖃᑦᑕᕆᐊᒃᓴᐃᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑭᓯᐊᓂ ᑖᓐᓇ 

ᑐᑭᓯᑦᑎᐊᓐᖏᔾᔪᑎᒋᔭᕋ ᐅᕘᓇ: ᐅᖃᐅᓯᖅᐱᑦ 

ᒪᓕᒃᖢᒋᑦ ᐅᖃᕇᖅᑲᐅᒐᕕᑦ “ᖃᐅᔨᓴᒻᒪᕆᒃᑐᒥᒃ 

ᓇᓗᓇᐃᖅᓯᓯᒪᒻᒪᕆᓐᖏᑦᑐᖓ” 

ᐃᒪᐃᓕᕙᒌᖅᑲᐅᒐᕕᑦ. ᑐᑭᓯᓪᓗᒍ 

ᐱᓕᕆᐊᖑᓯᒪᓐᖏᑦᑐᖅ ᑕᒪᓐᓇ 

ᐱᓕᕆᐊᖑᓐᖏᑦᑎᐊᖅᖢᓂᓗ.  

 

ᐊᒻᒪ ᒫᓐᓇ ᐅᖃᖅᖢᑎᑦ 

ᖃᐅᔨᒋᐊᒃᑲᓐᓂᕐᓂᐊᖅᑐᑎᒡᒎᖅ, ᑭᓯᐊᓂ 

ᐅᖃᖅᑲᐅᖕᒥᒐᕕᑦ ᑖᒃᑯᐊᒎᖅ ᐊᖏᖃᑎᒌᒍᑎᒥᒃ 

ᐊᖏᕆᐊᖃᖃᑦᑕᕐᒪᑕ ᑎᒍᐊᕐᓂᐊᖅᑐᑦ. 

ᑕᐃᒃᑯᓂᖓᓕ ᐊᖏᖃᑎᒌᒍᑎᒥᖕᓂᒃ 

ᒪᓕᒋᐊᖃᖅᖢᑎᒃ, ᓲᖃᐃᒻᒪ ᐊᖏᕐᕋᒥᒃ, ᓲᕐᓗ 

ᑐᑭᖃᖅᑰᔨᓪᓗᓂ ᐊᖏᕐᕋᒥᒃ ᑕᐃᒪ 

ᐊᑐᖁᔭᐅᔪᓕᒫᓂᒃ ᐊᑐᓕᖅᐳᖅ. ᖃᐅᔨᒪᓪᓗᑕᓗ 

ᐊᖏᕋᓗᐊᖅᖢᑕ ᐊᑎᓕᐅᕋᓗᐊᖅᖢᑕᓘᓐᓃᑦ 

ᐃᓛᓐᓂᑦ ᐊᑐᐃᓐᓇᑯᓗᓲᖑᓐᖏᓐᓇᑦᑕ 

ᐊᑎᓕᐅᖅᑲᐅᔭᕋᓗᐊᑦᑎᓐᓂᒃ. ᑖᓐᓇᑐᐊᖅ 

ᐃᓱᒫᓘᑎᒋᓇᓱᒃᐸᕋ.  

 

ᖃᓄᐃᒻᒪᑦ ᖃᐅᔨᓴᖅᑎᒻᒪᕆᒃᑕᖃᕋᔭᕐᒪᖔᓪᓘᓐᓃᑦ 

ᐃᓱᒪᒋᔭᐅᓚᐅᖅᓯᒪᓐᖏᓚᖅ, ᐃᓱᒪᑐᐃᓐᓇᓐᖏᓪᓗᑕ, 

“ᐄ, ᐊᖏᕋᒦᓐᓇ ᑕᐃᒪᐃᓐᓂᐊᓕᖅᑐᖅ,” 

ᐃᒪᐃᓕᐅᑐᐃᓐᓇᓐᖏᓪᓗᑕ? ᖃᓄᐃᒻᒪᑦ  

ᐃᒪᓐᓇᖔᖅ ᐃᓱᒪᒋᔭᐅᓚᐅᖅᓯᒪᓐᖏᓚᑭᐊᕐᖓᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ (ᑐᓵᔨᑎᒍᑦ) ᑐᖏᓕᕋ (ᑐᓵᔨᑎᒎᕈᓐᓃᖅᑐᖅ) 

ᑭᐅᓂᐊᕐᒪᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐅᐃᓕᐊᒻᔅ. 

 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓪᓗᓈᑎᑐᑦ ᓂᓪᓕᐊᑎᓪᓗᖓᐅᖅᑲᐅᔪᖅ 

ᒪᓕᒐᓕᐅᖅᑎ ᐊᕐᓇᒃᑲᕐᒧᑦ ᑭᐅᒐᓱᖅᑲᐅᔪᖓ 

ᑕᒪᒃᑯᐊ ᐃᓄᖑᓐᖏᑦᑐᓄᑦ 

ᑎᒍᐊᖅᑖᖑᓂᐊᖅᑎᓪᓗᒋᑦ ᐊᖏᕐᕋᖏᑦ 

ᕿᒥᕐᕈᔭᐅᑦᑎᐊᑎᖅᑳᓲᕗᑦ. ᑎᒍᐊᖅᑖᕐᓂᐊᕈᒪ 

ᑭᓇᑐᐃᓐᓇᕐᒥᒃ ᐃᓄᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᖏᑦ ᐳᓛᕆᐊᕋᔭᖅᑐᐃᑦ ᐅᕙᑦᑎᓐᓄᑦ 

ᕿᒥᕐᕈᐊᕆᐊᕐᓗᑎᒃ ᐃᓂᖃᑦᑎᐊᕋᓗᐊᕐᒪᖔᑕ, 

ᓴᓂᒃᑯᕕᖓ ᓇᒦᒻᒪᖔᑦ, ᐊᒻᒪᓗ ᓂᓪᓕᓇᖅᑐᒃᑯᕕᖓ 

ᓂᕿᓕᐊᓘᒻᒪᖔᑦ, ᑕᒪᒃᑯᓂᖓ 

ᖃᐅᔨᓴᕆᐊᖅᑐᕋᔭᖅᑐᖅ ᐊᒻᒪᓗ 

ᐱᕋᔭᓚᐅᖅᓯᒪᓐᖏᒃᑲᓗᐊᕐᒪᖔᑕ 

ᖃᐅᔨᓴᖅᑕᐅᒐᔭᕐᒥᔪᑦ. ᑕᕝᕙ ᑕᐃᒪ ᐊᖏᕐᕋᖓᓂᑦ 

ᕿᒥᕐᕈᓂᓪᓚᕆᖃᓲᖑᕗᒍᑦ.  

 

ᐅᖃᐅᓯᖃᕋᑦᑕ ᑎᒍᐊᖅᑕᐅᔪᖃᕋᐃᒻᒪᑦ 

ᐃᓄᖑᓐᖏᑦᑐᓄᑦ ᐅᐊᑦᑎᔭᐅᖃᑦᑕᖅᑳᑦ ᑖᒃᑯᐊ 

ᖃᐅᔨᒪᑎᑕᐅᒐᓗᐊᕐᒪᖔᑕ ᐃᓅᓂᕐᒥᓂᒃ? 

ᒪᒥᐊᒋᐊᖃᖅᑐᖓ, ᐃᒃᓯᕙᐅᑖᖅ, ᑕᒪᓐᓇ 

ᒪᓕᒐᕐᒦᒻᒪᖔᑦ, ᐊᖏᖃᑎᒌᒍᒻᒦᒻᒪᖔᑦ 

ᖃᐅᔨᒋᐊᑦᑎᐊᖅᑳᕆᐊᖃᕋᒃᑯ. ᐅᖃᕋᓱᑦᑐᖓᐃᓛᒃ 

ᖃᐅᔨᒋᐊᒃᑲᓐᓂᑦᑎᐊᓚᐅᕐᓗᑎᒍ ᑕᒪᓐᓇ 

ᑐᑭᓯᓇᖅᓯᑎᑦᑎᑦᑎᐊᕈᓐᓇᓛᕋᑦᑕ 

ᑐᑭᓯᐅᒪᔪᐃᓐᓇᐅᓕᓛᕋᑦᑕ ᐅᕙᓂ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᓗᐊᖅᑐᖓ ᑕᐃᒃᑯᐊ ᑎᒍᐊᖃᑦᑕᕐᓃᑦ 

ᐱᖓᓲᓕᖅᑲᑎᖅᑰᔨᒐᔅᓯᐅᒃ. 

ᒪᓕᒐᖅᑕᖃᐅᖅᑰᔨᓪᓗᓂᓗ ᐊᔾᔨᒌᓐᖏᑦᑐᓂᒃ 

ᑖᔅᓱᒥᖓ ᖃᐅᔨᒪᐸᓈᒃᖢᖓ.  

 

ᐃᓐᓇᓕ ᐅᖃᐅᓯᐅᖅᑲᐅᔪᑐᐊᑦᑎᐊᖅ 

ᐅᖃᐅᓯᕆᓇᓱᒃᑲᓗᐊᖅᐸᕋ ᑕᐃᒃᑯᐊ 

ᐊᖏᕆᐊᖃᖃᑦᑕᖅᑐᑦ, ᓇᑭᒃᑭᐊᖅ ᑎᒍᐊᕐᓂᐊᖅᑐᑦ 

ᐊᖏᕆᐊᖃᖃᑦᑕᖅᑐᑦ ᐃᒪᐃᑦᑕᕆᐊᖃᕐᓂᐊᕐᓂᕐᒥᓂᒃ 

ᐃᓚᒋᔭᐅᓪᓗᓂ ᐃᓅᓂᖓᓂᒃ 

ᖃᐅᔨᒪᑎᑕᐅᓇᓱᒋᐊᓖᑦ ᒪᑯᓂᖓ ᐊᓯᖏᓐᓂᒃ. 

ᐊᓯᖏᓐᓂᓪᓗ ᑕᐃᔅᓱᒥᖓᑐᐊᑦᑎᐊᖅ ᒥᓂᔅᑕ 

ᐊᐱᖅᓱᕋᓱᒃᑲᓗᐊᕆᒃᑭᑦ. ᑕᐃᒃᑯᐊ ᖃᓄᖅ 

ᖃᐅᔨᒪᓇᓱᖃᑦᑕᖅᐱᓯᐅᒃ 

ᑕᐃᒪᐃᑎᑕᐅᒍᓗᐊᕐᒪᖔᑕ? 

 

ᐅᖃᖅᑰᔨᖅᑲᐅᓪᓗᑎᑦ ᐊᖏᕈᑎᑕᖃᕐᒪᒡᒎᖅ 

ᐊᖏᕌᖓᑕ ᓲᕐᓗ ᓈᒻᒪᔅᓯᔪᖅ ᐊᖏᕐᒪᑕᐃᓚᒃ 

ᑕᐃᒪᐃᓐᓂᐊᕋᓱᒋᓯᑲᐅᑎᒋᓪᓗᓯᐅᓪᓗ ᑕᐃᒪᓐᓇ 

ᑭᐅᖅᑲᐅᒐᕕᑦ. ᑭᓯᐊᓂ ᑭᖑᓂᖓᒍᑦ 

ᑭᐅᓕᖅᑲᐅᖕᒥᒐᕕ ᖃᓄᒻᒪᕆᐅᖕᒪᖔᑦ ᑕᒪᓐᓇ 

ᐅᑎᕈᓐᓇᓛᕐᓂᐊᕐᓂᕋᖅᑐᑎᑦ ᑖᔅᓱᒥᖓ 

ᓈᒻᒪᒋᑲᐃᓐᓇᓚᐅᕐᓚᒍ, ᑖᔅᓱᒥᖓᑐᐊᖅ 

ᐊᐱᖅᓲᑎᖃᕋᒪ ᓈᒻᒪᒋᑲᐃᓐᓇᓚᐅᕐᓚᒍ 

ᐅᑕᖅᑭᓂᐊᓐᖑᐊᕆᕗᖓ ᐅᑎᐅᑎᒋᓛᖅᑕᕐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇᐅᓪᓗᖑ 

ᑐᓴᖅᑲᕋ. ᐊᑎᖁᑎᖃᕈᓐᓃᕋᒪ ᑖᒃᑯᐊ ᓇᐃᓈᖅᓯᒪᔪᑦ 

ᐅᓂᒃᑳᓕᐊᖑᓯᒪᔪᐃᑦ ᐃᓄᓕᕆᔨᒃᑯᑦ 

ᓱᕈᓯᓕᕆᓂᖏᑦ ᐃᓚᒌᑦᑐᓕᕆᓂᖏᓪᓗ ᑖᒃᑯᐊ  

ᓂᕈᐊᖅᑕᐅᔭᕆᐊᓖᑦ ᑲᑎᑦᑐᒋᑦ $53,658,000 

ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᒪᒃᐱᕐᓗᒍ ᐃᓄᓕᕆᔨᒃᑯᑦ 

ᓇᐃᓈᖅᓯᒪᔪᑦ ᐅᓂᒃᑳᖏᑦ, ᓂᖃᐃᑑᑎᒃᓴᓕᕆᔩᑦ. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑉᐱᒐᖓᓂ 126 ᐱᓕᕆᐊᖑᓂᐊᖅᑐᓄᑦ 

ᐸᕐᓇᐅᑎᖏᓐᓂ ᐅᖃᖅᓯᒪᒻᒪᑕ ᕿᒥᕐᕈᓂᐊᕐᖓᑕ 

ᐊᑐᐊᒐᐅᖃᑦᑕᖅᑐᓂ ᐊᐅᓚᒃᑎᒍᑕᐅᖃᑦᑕᖅᑐᓂ 

ᓂᖃᐃᑑᑎᔅᓴᐅᓂᐊᕋᖅᑕᐅᕙᑦᑐᓂᑦ, 

ᓱᒃᑯᐊᕿᐅᓂᕋᖅᑕᐅᓲᖑᒻᒥᔪᓄᑦ ᓄᓇᕗᑦᒥ. ᒥᓂᔅᑕ 

ᓇᓗᓇᐃᖅᑐᐃᒍᓐᓇᖅᑮᑦ ᓱᑯᑦᑎᐊᒍᑦ 

ᕿᒥᕐᕈᔭᐅᓂᐊᕐᒪᖔᖅ ᑕᒪᓐᓇ 

ᓂᖃᐃᑑᑎᔅᓴᓕᕆᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓯᕗᒧᑦ ᐊᓪᓗᖅᑕᒥ ᕿᒥᕐᕈᖁᔭᐅᒻᒪᑕ ᖃᓄᖅ 

ᐊᓯᔾᔨᕆᐊᖃᖅᑐᑦ ᐃᓗᐊᖅᓯᕚᓪᓕᕆᐊᖃᖅᑐᑦ 

ᓂᕿᔅᓴᐅᑎᑦ ᒥᔅᓵᓄᑦ. ᑕᐃᒪ ᐅᐊᑦᑎᐊ ᐅᖄᓪᓚᒃᑲᒪ 

ᒪᓕᒐᓕᕆᔨᒥ ᐃᑲᔪᖅᑎᖃᖅᑐᑕ ᑖᒃᑯᐊ ᐱᑐᖃᐅᔪᑦ 

ᐃᓗᐊᖅᓯᒋᐊᖅᑕᐅᒋᐊᖃᖅᑐᓪᓗ ᐊᓯᔾᔨᕆᐊᖃᖅᑐᑦ, 

ᕿᒥᕐᕉᖅᑕᐅᓕᕐᒪᑕ. ᑕᕝᕙᐅHᐅᑕᕆᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓕᕆᔨᒃᑯᑦ ᓂᕆᐅᑉᐹ ᒪᓕᒐᓕᐅᕐᓂᐊᕆᐊᔅᓴᖅ 

ᐊᓯᔾᔩᒍᑕᐅᓂᐊᖅᑐᓂᑦ 

ᓂᖃᐃᑑᑎᔅᓴᑖᕐᓂᐅᖃᑦᑕᖅᑐᓄᑦ ᐱᖁᔭᕐᒥᑦ. 

ᑕᐃᒪᐃᐸᑕᓗ ᖃᖓ ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᓴᖅᑮᓛᕐᓂᐊᖅᑐᒋᕙᑦ ᐊᓯᔾᔨᖁᔭᒥᓂᒃ ᒪᓕᒐᕐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᖓᓱᑦ ᐊᓯᔾᔨᕋᓱᓐᓂᐅᓴᔭᕗᑦ 

ᓂᖃᐃᑑᑎᔅᓴᓕᕆᓂᕐᓄᑦ ᒪᓕᑦᑎᐊᕋᓱᖃᑦᑕᕐᓂᖏᑦ, 

ᑮᓇᐅᔭᓂᑦ ᐊᑐᑦᑎᐊᖃᑦᑕᕐᓂᖏᑦ ᐊᒻᒪᑦᑕᐅᖅ 

ᒪᓕᒐᐅᒐᔭᖅᑐᓂᑦ ᖃᑦᑎᓂᑦ 

ᑮᓇᐅᔭᖅᑖᑐᖃᖃᑦᑕᕈᓐᓇᕐᒪᖔᖅ. 

ᕿᒪᕉᑎᓯᒪᒐᓱᐊᖅᑐᒍᑦ ᐃᓱᒪᖃᕋᓱᒋᐊᔅᓴᖅ ᖃᖓ 

ᐱᔭᕇᕋᓱᓛᕆᐊᔅᓴᖅ. ᐱᒋᐊᕋᑖᒥᓂᐅᒻᒪᑦ 

ᐃᓄᓕᕆᔨᒃᑯᑦ ᑖᒃᑯᐊ ᓄᑖᖑᓪᓕᑎ, 

ᐃᓗᐃᑦᑐᕈᖅᑎᒐᓱᓕᑕᐃᓐᓇᕋᑦᑎᒍ ᐱᓕᕆᕕᓕᒫᕘᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᕝᕙᓂ ᐃᑲᔫᓯᐊᓕᕆᓂᕐᒧᑦ 

ᒪᓕᒐᖏᓐᓂ ᒪᑉᐱᒐᖓᓂᑦ 10, ᐅᖃᖅᓯᒪᒻᒪᑦ 

ᑮᓇᐅᔭᔅᓵᓂ ᐅᖃᐅᓯᖃᑦᑕᖅᑐ ᐊᖏᖅᑕᐅᓲᓂᑦ I-

ᖓᓂᑦ ᐅᖃᖅᓯᒪᒋᓪᓗᓂ ᑐᓂᕐᕈᓯᐊᑦ 

ᐱᔾᔪᓯᐊᒥᓃᓪᓘᓐᓃᑦ ᑕᐃᒪᐃᑦᑐᓂᒃ 

ᑮᓇᐅᔭᔅᓴᑲᓐᓂᖃᑦᑕᖅᑲᑖ $40 ᐅᖓᑖᓂ 

ᑕᖅᑭᑕᒫᑦ. ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᑖᓐᓇ 

ᖃᖓ ᑐᑭᖃᕐᒪᖔᖅ ᑐᓂᕐᕈᓯᐊᖅ ᒪᑯᐊ ᐱᔾᔪᓯᐊᑦ 

ᑭᓲᒻᒪᖔᑕ ᐅᖃᐅᓯᕆᒍᓐᓇᖅᑭᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᔅᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐳᕌᓐᑕᓐ ᒍᕋᓐᑦ ᑖᓐᓇ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑕᐃᒪᐃᓕᕋᑖᕐᖓᑦ ᐱᖓᓲᒻᒪᑕ ᑖᒃᑯᐊ 

ᑎᑎᕋᕆᐊᙵᐅᑎᓕᐅᖅᓯᒪᔪᒍᑦ ᒥᓂᔅᑕ 

ᑐᖏᓕᖓᓄᑦ ᐃᓅᓯᖃᑦᑎᐊᕐᓂᐅᒐᓱᑦᑐᒥᒃ 

ᑲᑎᒪᔨᕋᓛᖏᓐᓄᑦ ᐃᓄᓕᕆᔨᒃᑯᓐᓂ  

ᐋᖅᑭᒋᐊᕆᒐᓱᑦᑐᓄᑦ ᐃᑲᔫᓯᐊᕐᓂᐅᖃᑦᑕᖅᑐᓂᒃ 

ᐋᖅᑭᒋᐊᕆᒐᓱᑦᑐᓄᑦ.  

 

ᑕᐃᒪ ᒪᓕᑦᑎᐊᑎᑦᑎᓂᖅᓴᐅᒐᓱᔅᓯᒪᔪᒍᑦ 

ᑲᖏᖅᖠᓂᕐᒥ ᐊᕐᕕᐊᕐᒥ ᖃᒪᓂᑦᑐᐊᕐᒥ ᐊᒻᒪ 

ᐱᔭᕇᓛᕆᓪᓗᑕ ᐃᒡᓗᓕᒻᒥ ᑕᒫᓂ ᐊᕐᕌᒍᑦᑎᓐᓂ.  

 

ᐊᓯᔾᔨᖅᑕᕗᑦ ᑭᖑᓪᓕᖅᐹᖓ ᓴᖅᑭᓛᖅᑕᕗᑦ 

ᐊᓯᔾᔨᕆᐊᖃᖅᑕᑎᓐᓂ ᒪᑯᐊ ᐱᔾᔪᓯᐊᖑᖃᑦᑕᖅᑐᐃᑦ 

ᑐᓂᕐᕈᓯᐊᖑᖃᑦᑕᖅᑐᐃᑦ ᐱᓪᓗᒋᑦ ᐊᒻᒪ 

ᐃᖅᑲᓇᐃᔭᕈᒪᓕᕐᔫᒥᖁᓪᓗᒋᑦ. ᑕᐃᒃᑯᐊ ᐊᑐᐊᒐᖏᑦ 

ᐊᓯᔾᔨᖅᑕᐅᓚᐅᖅᓯᒪᖏᒻᒪᑕ ᐅᐊᑦᑎᐊᕈᑲᓪᓚᓐᓂ. 

 

ᒪᓕᒐᓕᐅᖅᑎ ᐅᖃᐅᓯᖃᖅᑲᐅᒻᒪᑦ 

ᑐᓂᕐᕈᓯᐊᕆᓇᕋᖅᑕᖏᓐᓂᒃ. 

ᑭᓱᑐᐃᓐᓇᑦᑎᐊᖑᔪᓐᓇᖅᑐᐃᑦ ᒪᑯᐊ 

ᑐᓂᕐᕈᓯᐊᖑᖃᑦᑕᖅᑐᐃᑦ ᑲᑎᒪᔾᔪᓯᐊᓪᓘᓐᓃᑦ 

ᕿᒥᕐᕈᐊᑦᑎᐊᓚᐅᕐᓗᒍ ᑭᓯᐊᓂ 

ᑭᐅᑦᑎᐊᕈᓐᓇᕋᔭᕋᓗᐊᕆᒃᑭᑦ. ᑕᕝᕙᓂ ᒪᓕᒐᐃᑦ 

ᐃᓗᐊᓃᑦᑐᐃᑦ ᓄᑖᕈᕆᐊᖅᑎᑕᐅᒋᐊᖃᕐᒪᖔᑕ 

ᕿᒥᕐᕈᔭᐅᓯᓐᓈᖅᑐᑎᒃ ᐊᒻᒪᓗ ᒪᓕᒐᓕᕆᔨᑦᑎᓐᓄᑦ 

ᐃᑲᔪᖅᑕᐅᓪᓗᑕ ᒫᑦᓯ 31-ᖑᓚᐅᙱᓐᓂᖓᓂ 

ᐱᔭᕇᕋᓱᓐᓂᐊᖅᑕᕋᓗᐊᕗᑦ ᐊᒻᒪ 

ᐅᐊᑦᑎᐊᕈᒻᒪᕆᐋᓘᙱᑦᑐᖅ ᒪᓕᒐᓕᐅᕐᕕᒻᒧᑦ 

ᐅᖃᐅᓯᕆᔪᓐᓇᖅᓯᒍᒪᔭᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐹᑦ.  

 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑕᒪᓐᓇ ᑐᓴᕈᒥᓇᓪᓚᕆᑦᑐᖅ 

ᕿᒥᕐᕈᔭᐅᙳᓱᑦᑐᑯᓘᒻᒪᑦ. 

ᐊᐱᖅᑯᑎᒋᒃᑲᓐᓂᕈᓱᕋᑖᕋᒃᑯ. ᐅᓪᓗᒥ ᓱᓕ ᑖᓐᓇ 

ᑭᓯᐊᓂ ᒪᓕᑦᑕᐅᔭᕆᐊᖃᖅᑯ 

ᐊᓯᔾᔨᖅᑕᐅᓛᖅᑑᒐᓗᐊᕉᖅ. 

ᐊᐱᖅᑯᑎᒃᑲᓂᑦᑎᐊᒻᒪᕆᓕᕐᓚᒍ.  

ᖃᓄᖅ ᐃᓄᓕᕆᔨᒃᑯᑦ ᖃᐅᔨᓴᖃᑦᑕᖅᑲᑦ ᑖᔅᓱᒥᖓ 

ᒪᓕᒐᕐᒥᑦ? ᖃᐅᔨᓴᕆᐊᖅᑎᑦᑎᕙᑉᐱᓰ ᐃᒫᒃ $40 

ᕌᓗᐊᓗᐊᖅᑐᒥᓂᐋᓗᓐᓂᒃ 

ᐱᔾᔪᓯᐊᕐᓂᖏᒃᑲᓗᐊᕐᒪᖔᑕ 

ᖃᐅᔨᓴᕆᐊᖅᑎᑦᑎᕙᑉᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᕿᔅᓴᐅᑎᓂᒃ ᓂᕿᔅᓴᐅᔨᕆᔩᑦ 

ᓴᓇᖃᑦᑕᖅᑐᑦ ᓄᓇᓕᓐᓂ 

ᐃᓕᓴᖅᑕᐅᕙᓪᓕᐊᓕᕐᒥᒻᒪᑕ 

ᐊᓯᔾᔨᐸᓪᓕᐊᓇᕐᓂᖓᓄᑦ ᖃᕆᑕᐅᔭᕐᓄᑦ. ᑖᒻᓇ 

ᐊᓯᔾᔨᐸᓪᓕᐊᓂᖓ ᓯᕗᒧᐊᒍᑎᒋᕙᓪᓕᐊᔭᒃᑯᑦ 

ᑭᓯᐊᓂ ᑖᓐᓇ ᐊᐱᖅᑯᑎᒻᒪᕆᐊ ᐳᕋᓐᑕᓐ ᒍᕌᓐᑦ 

ᐅᖃᐅᓯᕆᓂᐊᕐᒪᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓄᓕᕆᔭᖅᑐᖃᑦᑕᖅᑐᐃᑦ ᖃᕋᓴᐅᔭᑎᒍᑦ 

ᑎᑎᕋᖅᑕᐅᖃᑦᑕᕐᒪᑕ ᑕᖅᑭᑕᒫᓪᓗ 

ᖃᐅᔨᓴᖅᑕᐅᓂᖏᑦ ᐱᑕᖄᓂᖃᑦᑕᕐᒪᑕ 

ᑎᑎᕋᖅᓯᒪᐃᓐᓇᖅᓱᑎᑦ ᑕᖅᑭᑕᒫᑦ 

ᐅᑎᖅᑕᖅᑎᓪᓗᒋᑦ ᑕᐃᒃᑯᐊ 

ᐃᓄᓕᕆᔪᒪᓵᑦᑎᐊᕌᖓᒥ ᐊᒻᒪᓗ ᑮᓇᐅᔭᒃᑯᕕᓐᓂ 

ᖃᐅᔨᓴᖅᑕᐅᖃᑦᑕᕐᒥᔪᐃᑦ ᐊᓪᓛᑦ ᓱᕈᓯᐊᕿᔾᔪᑎᖏᑦ 

ᑕᖅᑭᑕᒫᑦ ᑖᒃᑯᐊᑦᑕᐅᖅ ᖃᐅᔨᓴᖅᑕᐅᖃᑦᑕᕐᒥᔪᐃᑦ.  

 

ᒪᓕᒐᓕᐅᖅᑎ ᑎᒃᑯᐊᖅᑰᖅᑐᖅ ᒪᓕᒐᖅᑎᒍᑦ ᒪᑯᐊ 

ᐋᖅᑭᒋᐊᖅᑕᐅᒋᐊᖃᕐᓂᖏᑦ ᓱᓕᔪᒥᒃ 

ᐊᑎᓕᐅᖅᓯᓂᖅ ᑕᒪᓐᓇ 

ᐱᔭᕆᐊᑐᔪᕈᓘᖃᑦᑕᖅᑑᒐᓗᐊᖅ ᑭᓯᐊᓂ ᐅᕙᒍᑦ 

ᓯᕗᓂᑦᑎᓐᓂ ᐃᖅᑲᓇᐃᔭᖅᑎᑦᑕ ᖃᓄᖅ  

ᐃᓕᓐᓂᐊᑲᓐᓂᕈᓐᓇᖅᓯᒐᔭᕆᐊᔅᓴᖅ 

ᐃᓱᒪᔅᓴᖅᓯᐅᕈᑎᖃᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐹᑦ.  

 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᑕᕝᕙ ᑐᑭᒋᔭᖓ ᓱᓕᔫᓂᖏᓐᓂᒃ 

ᑐᒃᓯᕋᕆᐊᖅᑐᖅᑐᐃᑦ ᐃᓄᓕᕆᔭᖅᑐᖅᑐᓄᑦ ᑕᐃᒫᒃ 

ᑕᕝᕙ ᐃᓛᓐᓂᒃᑯᑦ ᐱᑖᖅᑎᑕᐅᓐᓂᖅᐸᑦ 

ᑭᓱᑐᐃᓐᓇᕐᒥᒃ. ᑕᒪᓐᓇ ᐊᑉᐸᖅᐹᓪᓕᕋᔭᕐᖓᑦ 

ᑕᖅᑭᒥᒃ ᑮᓇᐅᔭᖅᑖᕆᒐᔭᖅᑕᖓ ᐊᒻᒪ ᐃᓛᓐᓂᒃᑯᑦ 

ᑎᑎᕋᖅᑕᐃᓐᓇᖃᑦᑕᖏᒻᒪᑕ ᓱᓕᔫᙱᑦᑐᑎᑦ ᓲᕐᓗ. 

ᑖᓐᓇ ᑕᒡᒐ ᑐᑭᓕᐊᕆᓇᓱᑦᑕᕋ ᒥᑦᓴᐅᓯᕋᓱᐊᖅᑕᕋ 

ᑕᐃᒫᒃ.  

 

ᑕᒪᓐᓇ ᑐᓂᕐᕈᑖᕐᓂᕈᓂ ᐱᑖᖅᑎᑕᐅᓐᓂᕈᓂ 

ᐱᕙᓪᓕᐊᔪᒃᑯᑦ ᐅᖃᐅᓯᐅᖃᑦᑕᖅᓯᒪᒻᒪᑕ ᐊᒻᒪ 

ᐃᑲᔪᖅᑐᐃᖃᑦᑕᖅᑐᐃᑦ ᓂᕿᓂᒃ ᐊᓪᓛᑦ ᓂᕿᒃᑯᕖᑦ, 

ᖃᔪᖅᑐᕐᕖᑦ, ᑖᒃᑯᐊ ᐃᑲᔪᖅᑐᐃᖃᑦᑕᕐᒪᑕ 

ᐊᔪᖅᓴᖅᑐᓂᒃ. ᖃᓄᕐᓕ ᐃᓕᒃᓯ ᑕᒪᓐᓇ ᑕᖅᑭᑕᒫᑦ 

ᐃᓱᒪᒃᓴᖅᓯᐅᕈᑎᒋᖃᑦᑕᕆᕕᓯᐅᒃ ᐅᕝᕙᓘᓐᓃᑦ 

ᒪᓕᒐᖅᑎᒍᑦ ᓂᕿᒥᒃ ᑐᓂᔭᐅᓐᓂᕈᑎᒃ ᐊᒻᒪ ᐊᑭᖏᑦ 

$200-ᑐᖅᑐᓪᓗᐊᕐᓂᕈᓂ ᑖᒃᑯᐊ 

ᐊᑐᖅᑕᐅᓂᖃᖃᑦᑕᖅᐹᑦ ᑕᖅᑭᑕᒫᑦ 

ᐃᓄᓕᕆᔪᒪᓯᐊᖅᑖᕆᒋᐊᖃᖅᑕᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᓄᑖᒻᒪᕆᐅᒻᒪᑦ ᕿᒥᕐᕈᐊᕐᓂᐊᖅᑕᒃᑯᑦ 

ᓇᓗᓇᓐᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᑭᐅᖅᑕᖅᑐᒥ ᐃᑲᔪᖅᑐᐃᓲᑦ ᓂᕿᓂᒃ ᐊᒻᒪ 

ᖃᔪᖅᑐᒃᑯᕕᒻᒥ, ᑖᒃᑯᐊᓕ ᖃᔪᖅᑐᒃᑯᕕᒐᓚᐃᑦ 

ᓄᑖᖑᓐᖏᒻᒪᑕ ᐊᑯᓂᐊᓗᒃ ᑕᒫᓃᒻᒪᑕ. ᐆᑦᑑᑎᒋᓗᒍ 

ᓂᕿᓂᒃ ᓄᐊᑦᓯᕕᐅᒋᐊᖅᑐᖅᑐᐃᑦ ᐅᐸᒍᑎᒍᓂ 

ᓂᕿᓂᒃ ᓄᐊᑦᓯᕖᑦ, ᐊᐃᑦᓯᕆᐊᖅᑐᕈᑎᒃ $60-ᒥᒃ, 

$80-ᒥᒃ $100-ᒥᓪᓘᓐᓃᑦ ᐊᑭᖃᖅᑲᑕ, 

ᐊᑐᖅᑕᐅᓂᖃᕐᓂᐊᖅᑳ ᐊᑉᐸᖅᐹᓪᓕᕐᓗᓂ 

ᑮᓇᐅᔭᖅᑖᕆᒐᔭᖅᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐊᕼᐃᑉᑎᓐᓄᑦ 

ᐃᑲᔪᖅᑕᐅᔭᕌᖓᑕ ᕿᒥᕐᕈᖃᑦᑕᓐᖏᑕᒃᑯᓐᓄᐃᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᖃᐃ ᓱᓕᔫᒋᐊᖃᕐᓂᖏᓐᓂᒃ ᑐᒃᓯᕋᕌᖓᑕ 

ᑕᒪᓐᓇᑦᑕᐅᖅ ᑐᑭᒋᕙᐅᒃ 

 

ᑖᓐᓇ ᑕᐃᒪᐃᑦᑑᖅᑰᕐᒪᑦ ᐊᒻᒪᓗᑦᑕᐅᖅ ᐅᑯᐊ 

ᑕᑯᓐᓇᕈᑦᑎᒍ $40 ᑕᖅᑭᑕᒫᑦ ᐅᖓᑖᓃᑉᐸᑕ 

ᑐᓂᖅᑯᓯᐊᖓ, ᐅᓇ ᐆᑦᑑᑎᒋᒐᒃᑯ. ᐅᓇ ᖃᐅᑕᒫᑦ 

ᓄᓕᐊᕋᓗ ᑕᐃᒫᒃ ᑎᑎᕋᖃᑦᑕᕐᒪᑕ 

ᐃᓄᓕᕆᔨᔪᒻᒪᓯᐊᖅᑏᑦ ᐃᑲᔪᕆᐊᖃᕌᖓᑦᑎᒍ 

ᐃᓚᕗᑦ $100-ᒥᒃ ᑐᓂᓂᐅᓴᑐᐃᓐᓇᕋᑦᑎᒍᑦᑕᐅᖅ 

ᑕᐃᒪᐃᖃᑦᑕᕐᓂᑰᒐᒪᑦᑕᐅᖅ ᑖᒃᑯᐊ ᐃᑲᔪᕈᒪᓪᓗᑎᒍ 

ᐊᔪᖅᓴᓗᐊᓕᖅᑲᑕ. ᑕᐃᒪᐃᑦᑑᒻᒪᑕ. ᒪᓕᒐᕐᒥᒃ ᓲᕐᓗ 

ᓯᖅᑯᒥᑦᓯᒻᒪᑦ ᐃᓄᓕᕆᔪᒻᒪᓯᐊᖅᑖᖏᑕ 

ᐊᑐᐊᒐᖏᓐᓂᒃ ᓯᖅᑯᒥᑦᓯᖅᑰᔨᖕᒪᑦ.  

ᑕᒪᓐᓇ ᐃᓕᑦᓯ ᐃᓄᓕᕆᔨᐅᔪᓯ ᑕᖅᑭᑕᒫᑦ 

ᕿᒥᕐᕈᐊᖃᑦᑕᖅᑳᑦ ᑕᒪᒃᑯᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐳᕌᓐᑕᓐ ᒍᕌᓐᑦ ᑭᐅᓂᐊ’ᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑯᕐᒦᖓᐃᑦ ᐊᐱᕆᕋᑖᕐᖓᑦ ᑕᒪᔅᓱᒥᖓ 

ᕿᒥᕐᕈᐊᕋᑦᑎᒍᑦᑕᐅᖅ ᑖᒃᑯᐊ ᐅᕙᒍᑦ 

ᐊᑐᐊᒐᖏᓐᓂᒃ ᒪᑯᐊ ᑯᕕᕙᓪᓕᐊᔪᐃᑦ ᐱᖁᑏᑦ 

ᓲᕐᓗ ᐊᑕᐃᓐᓇᓐᖏᑦᑐᐃᑦ ᕿᒥᕐᕈᐊᖅᑕᐅᒻᒥᖕᒪᑕ, 

ᓲᕐᓗ ᐃᓐᑲᒻ ᑖᒃᓯᒧᓪᓗ ᐊᒻᒪᓗ bingo-ᓗ ᐊᒻᒪ 

ᐃᓚᖏᑦ ᐱᖃᑦᑕᕐᒪᑕ ᑕᒪᒃᑯᐊ ᕿᒥᕐᕈᐊᖅᑕᐅᒻᒪᑕ. 

ᐃᓄᓕᕆᔩᓪᓗ ᐃᖅᑲᓇᐃᔭᖅᑎᒋᔭᖏᑦ 

ᐊᓯᕈᐃᓯᒪᒋᐊᖃᕐᓂᖏᓐᓂᒃ ᐅᕙᑦᑎᓐᓄᑦᑕᐅᖅ 

ᐅᖃᖃᑦᑕᖅᓯᒪᒻᒪᑕ.  

 

ᒪᓕᒐᓕᕆᔨᕗᑦ ᒪᑯᐊ ᐊᑐᐊᒐᓂᒃ ᕿᒥᕐᕈᐊᕐᒪᑕ ᓱᓇ 

ᐊᓯᔾᔨᕆᐊᖃᕋᔭᕐᒪᖔᑕ ᐊᒻᒪᓗ ᓇᓪᓕᐊᑦ 

ᐊᑕᐃᓐᓇᖁᔭᐅᒻᒪᖔᑕ ᐲᖅᑕᐅᖁᔭᐅᒻᒪᖔᑕᓘᓐᓃᑦ. 

ᑖᒃᑯᐊ ᕿᒥᕐᕈᐊᖅᓯᒪᒻᒥᒻᒪᒋᑦ ᒥᓂᔅᑕᐅᑉ. 

ᕿᓚᒥᐅᔪᒃᑯᑦ ᓂᕆᐅᒐᓗᐊᖅᑐᒍᑦ 

ᑐᓴᖅᑎᑦᓯᒍᓐᓇᕆᐊᒃᓴᑦᑕ ᑕᕝᕙᓂ ᒪᓕᒐᓕᐅᕐᕕᒻᒥ. 

ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᕆᔭᑦᓴᖃᓗᐊᓐᖏᑦᑐᖓᐅᒐᓗᐊᖅ, ᑭᓯᐊᓂ 

ᐊᐱᕆᒍᒪᔪᖓ ᐃᓄᓕᕆᔪᒻᒪᓯᐊᖃᑦᑕᕐᓂᐅᑉ ᒥᒃᓵᓄᑦ. 

ᒪᑯᐊ ᖃᓄᐃᑦᑐᒥᒃ ᐅᖃᐅᔾᔪᐃᓂᕐᒥᒃ ᐱᑕᖃᓲᖑᕙ? 

ᐃᓯᖅᑐᖃᕌᖓᑦ ᐃᓄᓕᕆᔨᒧᑦ 

ᐊᔪᖅᓴᖅᑐᓕᕆᔾᔪᑎᑖᕐᓂᐊᕌᖓᑎᒃ, ᖃᓄᕐᓗ  

ᐱᔭᒃᓴᖃᖅᑎᑕᐅᓲᖑᕙᑦ ᐃᖅᑲᓇᐃᔭᖅᑏᑦ? ᓇᑯᕐᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒪᓕᒐᐃᑦ ᒪᓕᒃᖢᒋᑦ, ᐃᓄᐃᑦ ᓂᕿᒃᓴᐅᒻᒥᒃ 

ᓂᕿᒃᓯᐅᖃᑦᑕᕐᒪᑕ ᐃᓅᓕᕐᕕᒃᓯᐅᕌᖓᒥᒃ 18-

ᖑᕌᖓᒥᒃ ᓄᓇᕗᒻᒥᐅᑕᐃᑦ ᐃᓅᕼᐅᒃᑐᑦ 

ᓂᕿᒃᓴᕆᐊᖃᑦᑕᖅᑐᑦ ᓇᓪᓕᐅᑎᒋᐊᑐᐊᖅᖢᑎᒃ. 

 

ᑕᐃᒪ Career Development-ᑯᓐᓂ 

ᕼᐊᓇᖃᑎᖃᕋᑉᑕ ᑕᒡᕙᓂ ᐃᓄᓕᕆᔨᓃᒻᒪᑕ, 

ᖃᓄᖅ ᓂᕿᒃᓴᖏᐸᓗᕐᓗᑎᒃ ᐃᓕᓴᕈᓐᓇᖅᐸ 

ᓴᓇᐅᒐᔅᓴᒥᒃ ᐃᓕᓴᕐᓗᑎᒃ. ᐃᓕᓴᖅᑕᐅᔪᓐᓇᕐᓂᕈᑎᒃ 

ᓴᓇᓕᖁᓪᓗᒋᑦ, ᑖᓐᓇ ᓯᕗᓂᔅᓴᕆᓇᓱᐊᖅᑕᒃᑯᑦ.  

 

ᑭᓯᐊᓂ ᑖᓐᓇ ᑭᐅᔭᐅᕚᓪᓕᖁᔭᕋ ᑐᖏᓕᓐᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓂᕿᑖᕈᑎᑖᕋᓱᑦᑐᖅ ᑕᕝᕗᖓᓲᖑᒻᒪᑦ 

ᓂᕿᑖᕈᑎᓕᕆᔨᒧᑦ ᓄᓇᓕᓐᓃᑦᑐᒧᑦ, ᑖᓐᓇ 

ᐅᖃᓪᓚᖃᑎᒋᔭᐅᓕᕋᒥ ᖃᓄᐃᓕᖓᓂ 

ᐱᔾᔪᑎᒋᓪᓗᒍ ᖃᓄᕐᓕ 

ᐃᑲᔪᖅᑕᐅᑲᓐᓂᕈᓐᓇᕆᐊᔅᓴᖓᓂᑦ 

ᐱᔾᔪᑎᖃᓕᕌᖓᒥ, ᐅᖃᓪᓚᖃᑎᖃᓲᖑᕗᑦ 

ᐃᓕᓐᓂᐊᕈᓐᓇᖅᑐᑎᑦ ᐆᒥᖓ ᐅᕝᕙ 

ᐃᓕᓐᓂᐊᒐᒃᓴᖅᑕᖃᕐᒪᑦ ᐅᕝᕙᓘᓐᓃᑦ 

ᐃᖅᑲᓇᐃᔮᔅᓴᖅᓯᐅᑲᓐᓂᕈᓐᓇᖅᑐᑎ ᐅᕗᖓ.  

 

 

ᐅᓪᓗᒥ ᐊᑐᖅᑕᕗᑦ ᑖᓐᓇ ᐊᓯᔾᔨᕆᐊᖃᕐᒪᑦ 

ᐃᒪᐃᓕᐅᖃᑦᑕᕐᖓᑕ, ᐸᐃᑉᐸᒥ ᑐᓂᔭᐅᓪᓗᓂ  

ᐃᖅᑲᓇᐃᔭᖅᑎᓅᑲᑕᖑᐊᖅᑕᕆᑦ 

ᐊᑎᓕᐅᖅᑎᑦᑎᑲᑕᓪᓗᑎᑦ 

ᐃᖅᑲᓇᐃᔮᔅᓴᖅᓯᐅᕐᓂᕐᓂᑦ ᓇᓗᓇᐃᖅᓯᓂᕆᐊᕋᕕᑦ 

ᐅᕙᑦᑎᓐᓄ. ᑖᓐᓇ ᐊᑐᓲᕋᓗᐊᕗ ᖃᐅᔨᒪᔪᒍᑦ 

ᓄᓇᓖᑦ ᐊᒥᓱᐊᓗᐃᑦ ᐃᖅᑲᓇᐃᔮᔅᓴᖅᑕᖃᙱᑦᑐᑦ 

ᑕᐃᒪᐃᓕᐅᖅᑎᑦᑏᓐᓇᕋᓗᐊᕈᑦᑕ ᐅᑯᐊ 

ᖃᐅᔨᒪᓗᑎᒍ 41 ᐳᓴᓐ ᓂᕿᑕᕈᑎᑖᖃᑦᑕᕐᒪᑕ 

ᓄᓇᕗᑦᒦᑦᑐᑦ 41 ᐳᓴᓐ. ᑖᓐᓇ 

ᓂᕿᑖᕈᑎᑖᖅᑎᑦᑎᓇᓱᑦᑐᖅ 

ᓇᐅᒃᑰᕐᕕᖃᒃᑲᓐᓂᕐᒪᖔᖅ ᐃᒻᒥᓂᒃ 

ᐊᓐᓇᐅᒪᕚᓪᓕᕈᓐᓇᕈᑎᔅᓴᖏᓐᓂᑦ, 

ᖃᓄᖅᑑᕈᑎᒋᔭᐅᖃᑦᑕᓲᖑᔪᑦ.  

 

ᑐᓵᖅᑲᐅᒐᑦᑕ ᐅᐊᑦᑎᐊ ᐃᑲᔪᙱᓗᐊᖅᑰᔨᖃᑦᑕᕋᑦᑕ 

ᐊᔪᖅᓴᓗᐊᖅᑐᓂᑦ. ᑖᓐᓇ ᓂᕆᐅᒃᑐᒍᓪᓕ ᑕᒪᓐᓇ 

ᓂᕿᑖᕈᑎᓄᑦ ᓲᕐᓗ ᐆᑦᑐᑎᒋᒍᒃᑯ ᐃᖃᓗᓐᓂ 

ᕿᑐᕐᖓᕇᑦ ᑕᓪᓕᒪᐅᒍᑎ ᐃᓪᓗᒥ $1,300 

ᑐᓂᔭᐅᖃᑦᑕᕐᒪᑕ ᑕᖅᑭᓕᒫᒧᑦ. ᖃᐅᔨᒪᑲᐅᑎᒋᔪᒍᑦ 

ᐃᖃᓗᒻᒥᐅᑕᐅᒐᓗᐊᖅᑐᑕ ᑖᓐᓇ ᐊᒥᒐᓗᐊᖅᑐᖅ. 

ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᖃᓄᖅᑐᕈᑎᒃᑲᓐᓂᕆᐊᖃᖅᑕᕗᑦ 2011-ᖑᑎᓪᓗᒍ 

15 ᐳᓴᒥᒃ ᖁᑦᑎᒃᓯᒋᐊᓚᐅᖅᓯᒪᔫᒐᓗᐊᖅ 

ᓂᕿᑖᕈᑎᑦ.  

 

ᑕᒪᓐᓇ ᖃᓄᖅᑑᕈᑎᒋᒃᑲᓐᓂᕆᐊᖃᕐᒥᔭᕗᑦ ᐃᒻᒪᖄ 

ᑭᐅᕙᕋ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ ᐊᒻᒪᓗ ᓇᑯᕐᒦᒃ ᑭᐅᒍᓐᓇᕋᕕᖓ. ᖃᖓᑭᐊᕐᖓᐃ 

ᐅᕝᕙᓘᓐᓃᑦ 18-ᒥᒃ ᐅᑭᐅᓕᒻᒥ 

ᐃᔅᓯᕚᖃᑎᒋᔭᐅᒑᖓᑦᑕ ᑲᑎᒪᖃᑎᒋᓕᖅᑐᓂᐅᒃ 

ᐃᓄᓕᕆᔨᒃᑯᓐᓃᓕᕌᖓᑦ ᑖᒃᑯᐊᑦᑕᐅᖅ ᐃᒃᑯᓄᖓ 

ᐃᓕᓐᓂᐊᖅᑐᓕᕆᔨᒐᓚᒻᒧᑦ ᑐᓂᔭᐅᓲᖑᒋᕚ  

ᐅᖃᐅᔾᔪᒋᐊᖅᑕᐅᒋᐊᖃᕐᓂᖓᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᔾᔨᖅᐸᓪᓕᐊᓄᐊᕋᓱᐊᕋᑦᑕ ᕗᕌᓐᑕᓐ ᒍᕌᓐᑦ 

ᑭᐅᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᑦᑕᐅᖅ ᐃᓄᓕᕆᔨᑯᓐᓄᑦ ᑖᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᒪᑯᐊ ᑭᓇᑐᐃᓐᓇᖅ ᐃᓯᖅᑐᖅ 

ᖃᐅᔨᓴᖅᑐᖃᕐᓂᐊᕌᖓ, ᑖᒃᑯᐊᑦᑕᐅᖅ 

ᖃᐅᔨᓴᖅᑕᐅᒋᐊᖓᖃᑦᑕᕐᒪᑕ ᖃᓄᖅ ᐱᓗᐊᖅᑐᒥᑦ 

ᐃᑲᔪᖅᑕᐅᒋᐊᖃᕐᓂᖓᓂᒃ ᕿᒥᕐᕈᔭᐅᓪᓗᓂ, ᐊᒻᒪᓗ 

ᑐᒃᓯᕋᖁᔨᓪᓗᑎᒍᑦ 

ᐃᖅᑲᓇᐃᔭᙱᑐᖅᓯᐅᑎᓕᕆᔨᑖᕆᐊᖃᕈᓂ 

ᑲᔪᓯᑎᒋᐊᖁᖃᑦᑕᖅᑐᕗᑦ 

 

ᐃᓄᓕᕆᔪᒻᒪᓯᐊᖅᑖᖃᑦᑕᖅᑐᐃᑦ ᑕᐃᒃᑯᐊ ᐅᑭᐅᓖᑦ 

60-ᓂᒃ ᐅᖓᑖᓂᓘᓐᓃᑦ, ᑖᒃᑯᐊᑦᑕᐅᖅ ᑎᒥᒥᒍᑦ 

ᐃᓕᖅᑯᓯᕐᓗᒃᑐᐃᑦ ᑖᒃᑯᐊᑦᑕᐅᖅ ᕿᒥᕐᕈᖃᑦᑕᕐᒥᔭᕗᑦ 

ᐊᒻᒪᓗ ᖃᓄᒃᑲᓐᓂᖅᑕᐅᖅ 

ᐃᓕᓐᓂᐊᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐊᓪᓛᑦ ᑭᒃᑯᑦ 

ᐃᖅᑲᓇᐃᔮᔅᓴᖃᕈᒪᓂᖏᑦ ᐅᕝᕙᓘᓐᓃᑦ ᓇᒧᑦ 

ᐊᐃᕙᓪᓕᐊᒍᒪᓂᖅᓴᐅᒻᒪᖔᑕ 

ᐃᓕᓐᓂᐊᕐᓂᒃᑯᓘᓐᓃᑦ. ᑕᒪᒃᑯᐊ 

ᐃᓱᒪᔅᓴᖅᓯᐅᕈᑎᖃᖃᑦᑕᖅᑐᒍ ᐋᔩᖃᑎᒋᒃᓱᒋᑦ 

ᑕᐃᒃᑯᐊ ᐃᓄᓕᕆᔪᒻᒪᓯᐊᖅᑖᕆᐊᖅᑐᖃᑦᑕᖅᑐᐃᑦ.  

 

ᐃᓚᖓ ᕿᒥᕐᕈᐊᖃᑦᑕᕐᒥᔭᕗᑦ 

ᓴᙱᑎᒋᐊᖁᓪᓚᕆᑦᑕᕋᓗᐊᕗᑦ. ᒪᓐᓇ 

ᑐᓴᐅᒪᖃᑦᑕᐅᑎᑦᑎᐊᕐᓂᐊᕐᖓᑕᑦᑕᐅᖅ ᑖᒃᑯᐊ 

ᐃᖅᑲᓇᐃᔭᖅᑏᑦ ᐊᒻᒪᓗ 

ᒪᕐᕈᐃᓕᖓᓚᐅᕋᓗᐊᖅᑎᓪᓗᒋᒃ  

ᐊᑕᐅᓯᓐᖑᖅᐸᓪᓕᐊᒋᐊᖃᕐᓂᖏᑦ ᑕᒪᒃᑯᐊᑦᑕᐅᖅ 

ᐊᑕᐅᓯᕐᒥᒃ ᐃᑲᔪᖅᑕᐅᑐᐃᓐᓇᓐᖏᓪᓗᓂ ᓲᕐᓗ. 

ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᓱᓕ, ᑖᓐᓇ ᐃᓚᖓ ᐃᓯᕈᓂ 

ᐃᓄᓕᔪᒻᒪᓯᐊᖅᑖᕈᒪᒍᓂ ᐊᒻᒪᓗᑦᑕᐅᖅ ᐅᓇ 

ᐊᓯᐊᓄᑦ ᐱᔨᒃᓯᖅᑕᐅᒍᓐᓇᕐᓂᖏᓐᓂᒃ 

ᐆᑦᑐᖁᒐᓗᐊᖅᑐᒍ, ᑭᓯᐊᓂ ᐱᑕᖃᓐᖏᑉᐸᑦ, 

“ᐃᓕᓐᓂᐊᕆᐊᒃᑲᓐᓂᕈᓐᓇᕋᔭᖅᑮᓪᓘᓐᓃᑦ” 

ᐃᒪᐃᓕᔭᐅᒍᓐᓇᖅᐹᑦ? ᑮᓇᐅᔭᓂᑦᑕᐅᖅ ᓱᓕ 

ᐃᑲᔪᖅᑕᐅᒍᓐᓇᕆᕚᑦ ᐃᒻᒪᖄ 

ᒪᑭᑉᐸᓪᓕᐊᒍᒪᑎᓪᓗᒋᑦ ᐊᕐᕌᒍᐃᑦ ᐊᒡᒋᖅᑐᓂᑦ? 

ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᓂᐊᕼᐋᖅᑎᓪᓗᒍ ᑐᑭᑖᕈᓐᓇᖅᐱᑕ 

ᓂᕆᔭᖅᑐᕐᓂᐊᕆᐊᒃᓴᑦᑎᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᐃᓐᓇᕐᓂᐊᕋᑦᑕ 

ᑭᓯᐊᓂ ᐃᓱᓕᑦᑎᑦᓯᒋᐊᖃᕈᑦᑕ 

ᐃᓱᓕᑦᑎᑦᓯᓚᖓᔪᒍᑦ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐊᐱᖅᑯᑖ ᑭᐅᓂᐊ’ᒪᒍ ᐳᕌᓐᑕᓐ ᒍᕌᓐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓇᑐᐃᓐᓇᖅ ᐃᓯᖅᑐᖅ 

ᐃᓄᓕᕆᔪᒻᒪᓯᐊᖅᑖᕆᐊᖅᑐᕈᒪᔪᖅ  

ᖃᐅᔨᓴᖅᑕᐅᒋᐊᖃᖅᑐᖅ ᐃᑲᔪᖅᑕᐅᒋᐊᖃᖅᑐᓂᓗ, 

ᑭᓯᐊᓂ ᐊᑐᐊᒐᖃᕋᑦᑕ ᒪᓕᑦᑕᐅᑦᑎᐊᕆᐊᓕᓐᓂᒃ 

ᐊᒻᒪᓗᑦᑕᐅᖅ ᕿᓂᕈᑎᑖᕆᐊᖃᓲᑦ ᕿᓂᕐᓂᕐᒥᒃ 

ᓴᖅᑮᖁᔨᓲᖑᔪᒍᑦ. ᐊᒻᒪᓗᑦᑕᐅᖅ ᒪᑯᐊ ᒪᑭᒪᓂᕐᒧᑦ 

ᐊᐃᕙᓪᓕᐊᒋᐊᖃᕐᓂᖏᑦ ᐃᑲᔪᖅᑐᐃᓪᓗᑕ. ᐊᒻᒪ 

ᑕᐃᒃᑯᓄᖓ ᐃᓕᓐᓂᐊᖅᑐᓕᕆᓂᕐᒧᑦ 

ᐱᓕᕆᑎᑦᑎᔪᐃᑦ ᑕᐃᒃᑯᓄᖓᑦᑕᐅᖅ 

ᐅᖃᐅᔾᔪᒋᐊᖅᑕᐅᒋᐊᖃᓲᖑᒻᒥᔪᐃᑦ ᑕᖅᑭᑕᒫᑦ. 

ᐊᑎᓕᐅᖅᓯᒪᔭᖏᓐᓂᒃ ᑎᑎᖅᑲᓂᒃ 

ᖃᓄᐃᓕᖓᓕᕐᒪᖔᑕ ᖃᐅᔨᓴᖅᑕᐅᖃᑦᑕᖅᑐᐃᑦ 

ᑕᖅᑭᑕᒫᑦ. ᐊᒻᒪᓗᑦᑕᐅᖅ ᑖᒃᑯᐊ ᐊᑐᐊᒐᓂᒃ 

ᒪᓕᑦᓯᐊᕆᐊᖃᖅᓱᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑭᖑᓪᓕᖅᐹᖑᓱᕆᕋᑖᖅᑕᕋᓗᐊᕋ ᐊᐱᖅᑯᑎᒐ. ᐄ, 

ᑖᓐᓇ ᐅᖃᐅᓰᑦ ᒪᓕᒃᑐᒍ ᖃᑦᓯᐅᕙᑦ ᑖᒃᑯᐊ 

ᐃᖅᑲᓇᐃᔮᕆᔭᐅᒍᓐᓇᖅᑐᓂᒃ ᐅᖃᐅᔾᔨᒋᐊᖅᑏᑦ 

ᑕᒡᕙᓂ ᐃᑲᔫᓯᐊᖅᑎᓂ ᖃᑦᓰᑦ ᖃᐃᖃᑦᑕᖅᑲᑦ 

ᐊᒻᒪᓗ ᖃᑦᓰᑦ ᐃᑲᔪᖅᑕᐅᒋᐊᖅᑐᖃᑦᑕᖅᑲᑦ ᐊᒻᒪᓗ 

ᖃᑦᓯᓂᒃ ᐃᓅᓯᓕᕆᔨᖃᖅᑭᓯ ᓲᕐᓗ 

ᐃᖅᑲᓇᐃᔮᒃᓴᖅᓯᐅᖅᑎᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᓈᕼᐊᐅᑎᓂᒃ ᑭᐅᓂᐊ’ᒪᑦ ᐳᕌᓐᑕᓐ ᒍᕌᓐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 15-

ᖑᕙᓪᓚᐃᔪᑦ ᑖᒃᑯᐊ ᓄᓇᕗᓕᒫᒥ. ᐄ, ᑕᒪᓐᓇ ᓱᓕ 

ᓴᓐᖏᒃᑎᑉᐸᓪᓕᐊᕆᐊᖃᖅᑕᕗᑦ ᕿᒥᕐᕈᓗᒍ. 

ᓴᖅᑭᓐᓂᐊᖅᑕᕗᑦ ᓄᑖᖑᑎᓪᓗᒍ 

ᐱᓕᕆᐊᒃᓴᐅᑎᓪᓗᒍ ᒪᒃᑯᒃᑐᑦ ᑕᒪᒃᑯᐊ 

ᐃᖅᑲᓇᐃᔮᕇᓐᓇᕈᓐᓇᖅᑕᒥᓂᒃ ᑲᔪᓯᒍᑎᖃᕈᒪᔪᑦ 

ᐃᑲᔪᖅᑕᐅᒍᓐᓇᕐᓂᐊᕐᒪᑕ ᐃᖅᑲᓇᐃᔮᒃᓴᒥᓄᑦ 

ᐃᓕᓐᓂᐊᖅᐸᓪᓕᐊᓕᕐᓗᑎᒃ. ᑐᑭᒧᐊᒃᑎᑦᓯᔨᕗᑦ 

ᑖᑦᓱᒥᖓ ᐱᓕᕆᖃᑎᖃᒻᒪᕆᖃᑦᑕᖅᑐᑦ, ᑭᓯᐊᓂ 

ᑖᒃᑯᐊᑦᑕᐅᖅ ᑐᑭᒧᐊᒃᑎᑦᓯᔨᕗᑦ 

ᓄᓇᓕᖕᓅᖃᑦᑕᕐᒥᔪᑦ ᑕᒪᒃᑯᓂᖓ 

ᐅᖃᐅᓯᖃᕆᐊᖅᑐᖅᑐᑎᒃ ᓴᓐᖏᒃᑎᒋᐊᖅᑐᖅᓱᒋᓪᓗ 

ᑖᒃᑯᐊ ᐱᖃᑎᒌᖕᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ 

ᐊᐱᖅᑯᑎᒃᓴᖃᕈᒪᒐᒪ ᒪᒃᐱᖅᑐᒐᖓᓂ 123 

ᐃᑲᔫᓯᐊᖑᕙᒃᑐᑦ ᒥᒃᓵᓄᑦ. ᐃᒃᓯᕙᐅᑖᖅ, ᒥᓂᔅᑕ 

ᖃᐅᔨᒪᒐᕕᑕᐃᒪ ᐊᐱᖅᓱᕋᓱᖃᑦᑕᖅᓯᒪᒐᒃᑭᑦ 

ᐅᖃᐅᑎᖃᑦᑕᖅᓯᒪᓪᓗᑎᒡᓗ ᐃᓱᒫᓘᑎᖃᕐᓇᓂ 

ᐃᑲᔫᑎᑦ ᑖᒃᑯᐊ ᐃᓛᓐᓂᒃᑯᑦ 

ᐊᑐᕐᓂᕐᓗᒃᑕᐅᖃᑦᑕᕋᓱᒋᓪᓗᒋᑦ 

ᐊᑐᕐᓂᕐᓗᒃᑕᐅᖅᑰᔨᒋᖃᑦᑕᕐᓂᕋᖅᖢᒋᓪᓗ. 

 

ᐆᒥᖓ ᓯᕗᓪᓕᖅᐹᒥᒃ ᐊᐱᕆᑲᐃᓐᓇᓚᐅᕐᓚᖓ: 

ᑕᐃᓐᓇ ᐱᔾᔪᑎᒋᖃᑦᑕᕋᕕᒃ ᒥᓂᔅᑕᖓᓪᓗᑎᑦ 

ᐱᔾᔪᑎᒋᔭᕕᑦ ᐃᓚᒋᖃᑦᑕᖅᓯᒪᒻᒪᒍ ᒥᓂᔅᑕᖑᓪᓗᑎᑦ 

ᑕᐃᒃᑯᐊᒎᖅ ᐃᒻᒥᒃᑯᑦ ᓇᒻᒥᓂᖅ 

ᑐᓴᐅᒪᔭᐅᔭᕆᐊᖃᙱᓐᓂᐅᑉ ᒪᓕᒐᖏᑦ ᐱᓪᓗᒍ 

ᐅᖃᐅᔾᔨᔪᓐᓇᖏᓐᓇᔅᓯ ᑭᓱᓄᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᔪᓐᓇᕐᒪᖔᑕ. ᐅᖃᕋᓱᖃᑦᑕᖅᓯᒪᓚᐅᕋᒪ 

ᑎᑎᕋᖅᓯᒪᔪᖃᕈᓐᓇᖏᒻᒪᑦ ᐅᑯᓄᖓᐅᑯᐊ 

ᐊᑐᖅᑕᐅᔪᓐᓇᖅᑐᑦ ᓂᐅᕕᕈᓐᓇᖅᑐᓯ? 

ᑭᐅᖃᑦᑕᖅᓯᒪᒐᕕᙵ ᑲᑎᒪᔾᔪᑎᕕᓂᕐᓂᓪᓗ 

ᐅᖃᓕᒫᕈᓐᓄᒃ ᑭᐅᖃᑦᑕᖅᓯᒪᒐᕕᒃ ᐃᓅᒡᒎᖅ  

ᓇᒻᒥᓂᖅ ᑐᓴᐅᒪᔭᐅᔭᕆᐊᖃᙱᔾᔪᑎᖏᓐᓄᑦ 

ᐊᒃᑐᐃᓂᖃᕐᒪᑦ ᑕᒪᓐᓇ ᑕᐃᒪᐃᓕᖃᑦᑕᖅᓯᒪᒐᕕᒃ.  

 

ᑭᓯᐊᓂ ᐊᒃᓱᕈᓗᔾᔪᐊᖔᓯᑦ ᑐᓴᖅᑲᐅᒐᒪ ᑭᐅᑎᓪᓗᓯ 

ᐊᐱᖅᓱᖅᑐᖃᖅᑎᓪᓗᒍ, ᖃᓄᕐᓕ ᖃᐅᔨᒪᖃᑦᑕᖅᐱᓯ 

ᑮᓇᐅᔭᖅᑖᖅᑐᖃᒃᑲᓂᙱᒃᑲᓗᐊᕐᒪᖔᖅ 

ᐅᖃᖅᑐᖃᖅᑲᐅᒐᔅᓯ ᓇᖕᒥᓂᒎᖅ 

ᑮᓇᐅᔭᒃᑯᕕᒋᔭᐅᔪᖅ ᖃᐅᔨᓴᖃᑦᑕᖅᑕᓯ. 

ᖃᓪᓗᓈᑎᑐᑦ Check bank statement-ᓘᓐᓃᑦ.  

 

ᖃᓄᐃᒻᒪᑦ ᐊᔪᙱᓚᓯᓖ ᐃᒡᓗᖔᖓᒍᑦ 

ᖃᐅᔨᓴᕆᐊᒃᓴᖅ ᐊᔪᖅᖢᓯ? ᑖᓐᓇᓕ Privacy 

ᓲᖑᙱᒻᒫᑦ? ᑐᓴᐅᒪᔭᐅᔭᕆᐊᖃᖏᓐᓂᐅᓪᓕ ᐃᓅᑉ 

ᑐᓴᐅᒪᔭᐅᑎᑦᑐᓐᓇᕈᑎᖓᓄᑦ ᑖᓐᓇᓕ 

ᐊᒃᑐᐃᖏᒻᒫᑦ? ᐱᔪᓐᓇᕐᓂᖃᖅᐱᓯ ᑖᔅᓱᒥᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᔭᒃᑯᑦ ᑖᓐᓇ ᖃᐅᔨᔭᐅᔪᑕᐅᔪᓐᓇᖅᑐᖅ. 

ᖃᐅᔨᒪᓪᓗᑕᓗ ᐊᒥᓱᒻᒪᕇᑦ ᓄᓇᕗᒻᒥᐅᑕᐃᑦ 

ᑮᓇᐅᔭᖃᕐᕕᒻᒥ ᐊᑐᖃᑦᑕᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᙱᑎᐊᖅᑕᕋᓕᐅᓇ. ᐊᐱᕆᕋᑖᖅᑐᖓᓕ 

ᐅᖃᖅᓯᒪᒐᕕᑦ ᒥᓂᔅᑕᖓᓪᓗᑎᑦ ᐃᓅᒡᒎᖅ ᓇᖕᒥᓂᖅ 

Protection of Privacy ᐊᑐᐊᒐᖅ ᐊᑐᖅᖢᒍ 

ᐅᖃᐅᔾᔨᒍᓐᓇᖏᓐᓇᔅᓯ ᑭᓱᒧᑦ ᑮᓇᐅᔭᑦ 

ᐊᑐᖅᑕᐅᔪᔅᓴᐅᑕᐅᒻᒪᖔᑕ. ᐃᓪᓗᖔᖓᒍᑦ 

ᐅᖃᖅᑲᐅᓪᓗᓯ ᑮᓇᐅᔭᖃᐅᑎᖏᒡᒎᖅ  

ᖃᐅᔨᓴᕈᓐᓇᐅᔮᕐᔪᒃᖢᓯᐅᒃ. ᑖᓐᓇ 

ᑐᑭᓯᙱᓗᐊᑦᑎᐊᒻᒪᕆᑲᒃᑯᐋᓯᑦ 

ᑐᑭᓯᒋᐊᕈᒪᑐᐃᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕋ ᑭᐅᓂᐊᒻᒪᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖏᑦ 

ᑖᔅᓱᒪ ᓂᕿᑖᕈᑎᓕᐊᕋᓱᑦᑑᑉ 

ᑐᑭᓯᔪᓐᓇᕋᓱᓗᐊᕈᑎᒋᖃᑦᑕᖅᐸᕗᑦ 

ᐊᖏᖅᓯᒪᕙᒌᖃᑦᑕᕐᒪᑦ. ᐊᖏᖃᑦᑕᕐᒪᑦ ᐄ, 

ᖃᐅᔨᓴᕈᓐᓇᖅᑕᒻᒪ. ᐊᖏᖅᓯᒪᕙᒌᕐᓂᖓᓄᑦ 

ᖃᐅᔨᓴᕈᓐᓇᓚᕿᓲᖑᕗᒍᑦ ᐊᖏᖅᓯᒪᓂᖓ 

ᒪᓕᒃᖢᒍ.  

 

ᑭᓯᐊᓂᓕᑦᑕᐅᖅ ᓂᕿᑖᕈᑎᑖᕈᓐᓇᑐᐊᖅᐸᑦ 

ᓂᕿᑖᕈᑎᒥᒃ ᑐᓂᔭᕆᐊᓕᑉᐳᑦ. ᐲᔭᕆᐊᖃᕐᓂᖏᑦ 

ᐃᑲᔪᖅᑕᐅᔭᕆᐊᖃᕐᓂᖓ ᒪᓕᓪᓗᒍ ᑭᓯᐊᓂ 

ᐅᖃᐅᑎᔪᓐᓇᙱᑕᕗᑦ ᐃᒃᑯᓂᖓ ᐃᒪᐃᓕᖓᔪᓂᒃ 

ᖃᓄᖅ ᐃᒪᓐᓇ ᐅᓄᖅᑎᒋᔪᓂᒃ 

ᓂᐅᕕᕆᐊᖃᖅᑐᑏᕈᓐᓇᙱᑕᕗᑦ. 

ᑐᑭᓯᓇᕈᒪᒐᓗᐊᖅᐳᖓ ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 

ᐊᐱᖅᓲᑎᒋᖃᑦᑕᖅᓯᒪᒐᒃᑯ ᑕᐃᓐᓇ  

ᑭᐅᔾᔪᑕᐅᖃᑦᑕᖅᓯᒪᖕᒥᖕᒪᑦ ᐊᐱᕆᑎᓪᓗᖓ 

ᑮᓇᐅᔭᒡᒍᖅ ᐊᑐᕐᓂᓗᑦᑕᐅᓇᓱᒋᒍᔅᓯᐅᒃ 

ᖃᐅᔨᓴᕈᓐᓇᕋᔅᓯ. ᐊᐱᕆᓇᓱᖃᑦᑕᖅᓯᒪᖕᒥᒐᒪ 

ᐅᖃᖃᑦᑕᖅᓯᒪᓪᓗᖓᓗ ᑕᐃᒪᐃᓕᒐᓗᐊᖅᑐᓯ 

ᒪᓕᒐᖃᙱᑎᐊᖅᖢᓯᓗ. 

ᐅᖃᐅᔾᔨᒍᓐᓇᖏᑦᑎᐊᖅᖢᓯᓗᒎᖅ ᑭᓱᒧᑦ ᑖᒃᑯᐊ 

ᑮᓇᐅᔭᑦ ᓂᐅᕕᐅᑕᐅᔪᓐᓇᕐᒪᖔᑕ. ᑭᓱᒧᓪᓕ 

ᒪᓕᒐᖃᖅᐱᓯ ᐊᑐᕐᓂᓪᓗᓂᕋᐃᔪᓐᓇᖅᑐᓂᒃ?  

 

ᑎᑎᕋᖅᓯᒪᙱᑦᑎᐊᖅᖢᓯᓗ ᑕᒪᑐᒪ ᒥᔅᓴᓄᑦ. 

ᐱᖁᔭᖃᕐᓂᕋᖅᖢᓯᓗ ᖃᐅᔨᓴᕈᓐᓇᖅᑐᓯᒎᖅ 

ᒪᓕᒐᖃᙱᑦᑎᐊᖅᖢᓯᓗ ᑭᓱᑐᐃᓐᓇᑦᑎᐊᕐᒧᑦ 

ᐊᑐᖅᑕᐅᔪᓐᓇᖅᖢᑎᒃ. ᑐᑭᓯᑎᐅᒃᑲᓐᓂᓚᐅᖅᑕᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᑖᓐᓇ 

ᑐᑭᓯᑎᑕᐅᕚᓪᓕᕐᓂᐊᕐᒪᑦ ᑐᖏᓕᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᖃᙱᑦᑐᖅᑕᖃᙱᒻᒪᑦ ᒪᓕᒐᓖᓐᓈᓘᒐᑦᑕ 

ᐊᑐᐊᒐᖃᑦᑎᐊᕆᐊᖃᕋᑦᑕ. ᐊᑐᐊᒐᕆᔭᕗᓪᓕ 

ᐊᑐᕐᓂᓪᓗᒃᑕᐅᔪᕐᖑᓈᕈᑎᒋᔭᕗᑦ ᐱᑕᖃᓲᖑᖕᒥᖕᒪᑦ 

ᓲᕐᓗ ᐃᒪᓐᓇᑎᒋᑦ ᑮᓇᐅᔭᖅᑖᓚᐅᖅᑐᖓ, 

ᐅᕙᓘᓐᓃᑦ ᐊᑐᕐᓂᓗᐃᔪᖃᕈᓐᓇᖅᑐᖅ ᐊᓯᐊᓄᑦ 

ᑖᓐᓇ ᓯᒃᑭ ᑎᑎᕋᕐᓗᓂᐅᒃ, ᑕᕝᕙ ᑖᓐᓇ 

ᐊᑐᕐᓂᓪᓗᐃᓂᕋᕈᑎᒋᕙᕗᑦ 

ᑕᐃᒪᓐᓇᐃᑦᑐᖃᑐᐊᖅᐸᑦ ᐅᑯᐊ ᑭᒃᑯᑐᐃᓐᓇᐃᑦ  

ᑮᓇᐅᔭᕆᔭᖏᑦ ᓈᐃᓴᒃᑎᐊᖅᓴᒪᔭᕆᐊᓕᒃᐳᑦ ᑕᒪᓐᓇ 

ᐱᔾᔪᑎᒋᓪᓗᒍ ᑕᐃᒪ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐅᖃᕆᐊᖃᖅᑐᒍᑦ. ᑖᒃᑯᐊ ᑎᓪᓕᑦᑐᕕᓂᖅᑕᖃᖅᐸᑦ, 

ᐱᑦᑎᐊᖏᑕᐅᔪᕕᓂᖅᑕᖃᖅᐸᑦ, ᓱᑲᕐᒥᑦ, ᑏᒥ 

ᐅᖃᓪᓚᖏᑦᑐᖓ ᑮᓇᐅᔭᑦ 

ᐊᑐᕐᓂᓪᓗᒃᑕᐅᓂᖏᓐᓂᑦ. ᑎᓪᓕᖅᑕᐅᔪᖃᕐᓂᖅᐸᑦ. 

 

ᐅᕝᕙᓘᓐᓃᑦ ᖃᓪᓗᓇᑎᑐᑦ ᐅᖃᕋᓱᓚᐅᕐᓚᖓᐃ 

(ᑐᓵᔨᑎᒍᑦ) ᐊᑐᕐᓂᕐᓗᒃᑕᐅᒃᐸᑕ ᑖᒃᑯᐊ 

ᒪᓕᒐᐊᖃᖅᑕᑦᑎᓐᓂᒃ ᐱᑕᓕᒃ, 

ᐋᖅᑭᒃᓯᒪᒃᑕᐅᑎᒋᔪᓂᑦ. ᐅᕙᒍᑦ ᐱᓕᕆᕕᕗᑦ 

ᐅᖃᕆᐊᓖᑦ ᑕᐃᒃᑯᓄᖓ ᒥᓂᔅᑕᖓᓄᑦ 

ᒪᓕᒐᓕᕆᔨᒃᑯᑦ, ᐊᒻᒪᓗ ᐸᓖᓯᒃᑯᓐᓅᖅᑕᐅᓕᕐᓗᑎ. 

ᑕᐃᒪᓐᓇ ᓴᖅᑭᑐᖃᖃᑦᑕᖅᓯᒪᔪᖅ ᐊᑕᐅᓯᙱᑦᑐᒥᑦ 

ᐊᒥᓱᑲᓪᓚᖕᓂᑦ ᐃᒪᓐᓇ ᐊᑐᕐᓂᓪᓗᖃᑦᑕᖅᓯᒪᔪᑦ. 

ᐊᑐᕐᓂᓗᓐᓂᕐᒧᑦ ᑖᒃᑯᓂᖓ ᑮᓇᐅᔭᓂᒃ 

ᐃᑲᔫᓯᐊᖅᑕᕆᓯᒪᔭᖏᓐᓂ. 

ᑐᑭᓯᓇᖅᑐᒃᓴᐅᒐᓗᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᒃᑎᑑᕐᓂᐊᕋᒪ 

ᑕᐃᒃᑯᐊ ᑭᒡᒐᖅᑐᖅᑕᒃᑲ ᐅᓄᕐᓂᖅᓴᒻᒪᕆᐊᓗᐃᑦ 

ᑕᒪᑐᒥᖓ ᐊᑐᖃᑦᑕᖅᑐᑦ ᐃᓅᖕᒪᑕ. ᐃᓄᒃᑎᑐᓪᓗ 

ᑐᑭᓯᐊᑦᑎᐊᖅᖢᑎᒃ.  

 

ᐃᒃᓯᕙᐅᑖᖅ, ᑕᒪᓐᓇ ᓲᕐᓗ ᒥᓂᔅᑕ 

ᐅᖃᐅᑎᖃᑦᑕᖅᓯᒪᒐᒃᑯ ᐊᑐᕐᓂᕐᓘᓇᓱᒋᓪᓗᒍ ᓲᕐᓗ 

ᓱᕈᓯᖅᑐᑦ ᑐᓴᕋᒃᑯ, ᐊᓈᓇᖓᒎᖅ 

ᓂᕿᑖᕈᑎᑖᑦᑕᑐᐊᖅᑲᐅᒻᒪᑦ $300-ᕌᖅᑐᒥᑦ IPOD-

ᑖᖅᑲᐅᔪᖅ ᐊᑐᕐᓂᓪᓘᓇᓱᒋᔭᕋᔭ ᐅᖃᖅᑐᑕᓗ 

ᒐᕙᒪᕗᓪᓗ ᐅᖃᖅᑐᓂ ᐊᐅᓚᒃᑐᓐᓇᖏᑦᑎᐊᖅᑕᕗᑦ 

ᑖᓐᓇ. ᐃᓅᒃ ᓇᖕᒥᓂᖅ ᐱᔪᓐᓇᐅᑎᖓᓂᑦ 

ᐊᒃᑐᐃᓕᒑᖕᒪᑦ. ᑖᒃᑯᐊ ᑕᐃᒪᐃᓕᐅᖅᑎᓪᓗᖓ 

ᒥᓂᔅᑕ ᐅᖃᖃᑦᑕᖅᓯᒪᖕᒥᖕᒪᑦ ᑕᒪᓐᓇᒎᖅ  

ᐅᖃᐅᓯᕆᖃᑦᑕᖅᑕᕋ, ᐊᐱᖅᓲᑎᒋᖃᑦᑕᖅᑕᕋᓗ 

ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᖓᓂᑦ 

ᐅᖃᖃᑎᖃᑎᒌᔪᑕᐅᓂᐊᕐᒪᑦ, 

ᐅᖃᖃᑎᒌᒃᓯᒪᓕᖅᐱᓰ? ᐊᒻᒪᓗ ᓇᓃᓕᖅᓯᐱ 

ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᕗᕌᓐᑕᓐ ᒍᕌᓐᑦ ᐊᓯᔾᔩᕙᓪᓕᐊᓇᓱᐊᖅᑕᒃᑯᑦ 

ᐃᓱᒪᒋᔭᒃᑯᓪᓗ ᑲᑎᒪᑎᒋᖃᑦᑕᖅᑕᒃᑯᓪᓗ 

ᓂᕿᔅᓴᐅᑏᑦ ᒥᔅᓵᓄᑦ ᓯᕗᓕᖃᑕᐅᒻᒪᕆᒻᒪᑦ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒥᓂᔅᑕ ᐅᖃᖅᑲᐅᒻᒪᑦ ᐱᓕᕆᐊᖃᖃᑦᑕᕋᑦᑕ 

ᐊᑐᕐᓂᓗᒃᓯᒪᔪᓂᒃ ᑖᒃᑯᐊᓗ ᒥᓂᔅᑕᐃᑦ 

ᑐᑭᓯᒋᐊᕈᑎᔅᓴᓂᒃ ᐱᒍᑦᑕ ᐊᒻᒪᓗ ᐸᓖᓯᒃᑯᑦ 

ᐃᖅᑲᖅᑐᐃᕕᒃᑰᖅᑎᑦᑎᖃᑦᑕᖅᑐᒍᑦ. 

 

ᑖᒃᑯᐊ ᐊᓯᔾᔨᖅᐸᓪᓕᐊᒐᓱᑦᑕᕗᑦ ᒪᓕᑦᑕᐅᖃᑦᑕᖅᑐᑦ. 

ᖃᐅᔨᒪᓕᕌᖓᑦᑕ ᐱᓂᕐᓗᒃᑐᓂᑦ ᑲᑎᒪᖃᑎᒋᓯᒪᔭᕗᑦ 

ᐃᖅᑲᓇᐃᔭᖅᑎᖏᑦ ᒪᓕᒐᓕᕆᔩᑦ ᐱᓕᕆᕕᖏᑕ, 

ᐊᒻᒪᓗ ᑖᒃᑯᐊ ᑎᑎᕌᓂᒃᑯᑦᑎᒍ ᒪᓕᒐᒃᓴᐃᑦ 

ᐊᖏᖅᑕᐅᒌᖅᓯᒪᓕᖅᐸᑕᓗ ᑕᕝᕗᖓ 

ᒪᓕᒐᓕᐅᕐᕕᒻᒨᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᓗ 

ᑐᑭᓯᓇᖅᓯᕚᓪᓕᕐᒪᑦ ᑖᓐᓇ  

ᐊᐱᖅᑯᑎᒋᓐᖏᑦᑎᐊᖅᑕᕋᓗᐊᕋ ᑭᐅᔭᐅᖕᒪᑦ, 

ᑐᑭᓯᓯᑳᓪᓚᒃᑭᓪᓗᒍᓕ. ᐆᒥᖓᓕ ᐊᐱᕆᓇᖅᑲᐅᔪᖓ, 

(ᑐᓵᔨᑎᒍᑦ) ᒥᓂᔅᑕ (ᑐᓵᔨᒃᑰᖏᑦᑐᖅ) 

ᐅᖃᖃᑦᑕᖅᓯᒪᒐᕕᑦ ᐅᕙᓂ ᐃᒡᓗᒥᓗ 

ᐅᖃᓪᓚᖃᑎᖃᕐᓂᕋᖅᖢᑎᒃ ᑖᒃᑯᓂᖓ 

ᐃᖅᑲᖅᑐᐃᕕᓕᕆᔨᒃᑯᓐᓂᒃ ᑕᒪᑐᒪᐅᑉ ᒥᒃᓵᓄᑦ 

ᐊᑐᕐᓂᕐᓗᖅᑕᐅᓇᓱᒋᔪᒥᒃ ᐊᐱᖅᓱᖅᑎᓪᓗᖓᓘᓐᓃᑦ, 

ᐃᓅᓪᓗ ᓇᒻᒥᓂᖅ ᐱᔪᓐᓇᐅᑎᖃᕆᐊᖃᕐᓂᖓᓄᑦ. 

ᐅᖃᖃᑦᑕᖅᓯᒪᒐᕕᑦ ᐊᐱᕆᑐᐃᓐᓇᖃᑖᖅᑐᖓ 

ᐅᖃᓪᓚᖃᑎᒌᖃᑦᑕᖅᓯᒪᓕᖅᐱᐅᒃ ᐊᒻᒪᓗ 

ᖃᓄᐃᓕᖓᓕᖅᐱᓯ ᑕᒪᑐᒪᐅᑉ ᒥᔅᓵᓄᑦ, 

ᓇᓃᓕᖅᐱᓯ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᖅᑲᖔᑲᐃᓐᓇᕈᒪᒐᒪ, 

ᐊᓇᕐᕕᓕᕆᐊᓕᐊᓘᒐᒪ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᖅᑲᖔᓚᐅᑲᓚᐅᕐᒥᑕ 5 ᒥᓇᒥᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 13:11-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:20-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᖅᑐᑦ ᐱᒋᐊᒃᑲᓐᓂᖁᓕᕐᒥᒐᒃᑭᑦ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᐱᕆᑎᓪᓗᖓ ᒥᓂᔅᑐ 

ᓄᖅᑲᖓᑲᐃᓐᓇᕈᒪᖅᑲᐅᖕᒪᑦ, 

ᑭᐅᔪᒃᓴᐅᑕᐅᓕᕋᓗᐊᖅᖢᓂ, ᐊᐱᕆᒃᑲᓐᓂᕐᓗᖓ 

ᐅᕝᕙᓘᓐᓃᑦ ᑭᐅᑎᓚᐅᑲᖕᓂᐊᖅᐱᐅᒃ? 

ᐃᒃᓯᕙᐅᑕᖅ: ᐃᖅᑲᐅᒪᑦᑎᐊᕐᓂᐊᕐᒪᑦ 

ᐊᐱᖅᑯᑎᒋᓚᐅᑲᐃᑦ ᐊᐱᕆᒃᑲᓐᓂᕈᕕᐅᒃ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ 

ᐊᐱᖅᑯᑎᒋᖅᑲᐅᔭᕋ ᑕᒪᑐᒥᖓ 

ᐊᐱᖅᓲᑎᖃᖃᑦᑕᖅᑎᓪᓗᖓ 

ᖃᓄᐃᓕᒃᑲᓐᓂᕈᓐᓇᕐᒪᖔᓪᓘᓐᓃᑦ ᒥᓂᔅᑐ 

ᐅᖃᖃᑦᑕᒪᐅᖅᓯᒪᖕᒪᑦ ᐊᒻᒪ ᑲᑎᒪᔾᔪᑎᒃᓴᓂ 

ᑎᑎᕋᖅᓯᒪᓪᓗᓂ ᑲᑎᒪᔾᔪᑎᕕᓂᕐᓂ, ᑖᒃᑯᓂᖓᒎᖅ 

ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐅᖃᖃᑎᖃᕆᐊᖃᕐᒪᑦ 

ᑕᒪᑐᒪᐅᑉ ᒥᒃᓵᓄᑦ ᑕᒪᓐᓇ 

ᖃᓄᐃᓕᒃᑲᓐᓂᕈᑕᐅᔪᓐᓇᕐᒪᖔᑦ. 

ᐊᐱᖅᑯᑎᒋᖅᑲᐅᔭᕋ ᐊᐱᖅᑯᑎᒋᒃᑲᓐᓂᓕᖅᐸᕋ, 

ᐅᖃᖃᑎᖃᖅᓯᒪᓕᖅᐱᓰ ᑖᒃᑯᓂᖓ 

ᐱᖁᔭᓕᕆᔨᒃᑯᓐᓂᒃ ᐃᖅᑲᖅᑐᐃᕕᓕᕆᔨᒃᑯᓐᓂᒃ 

ᐊᒻᒪᓗ ᓇᓃᓕᖅᐸ ᑕᒪᓐᓇ ᐅᖃᖃᑎᒌᖕᓂᕆᔭᓯ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᖃᑦᑎᐊᖅᑕᖅᖢᒍᑭᐊᖅ ᐊᐱᖅᑯᑎᒋᒻᒪᒍ, 

ᐊᑐᓂᓗ ᑭᐅᖃᑦᑕᕋᓱᐊᕋᓗᐊᖅᖢᑕ ᑕᕝᕙᐅᒍᑕᕆᔪᖅ 

ᑭᐅᓚᐃᑦᑕᕋ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᑦᑎᐊᖏᓐᓇᒪ… ᑖᓐᓇ ᐊᐱᖅᑯᑎᒐ 

ᐊᐱᖅᑯᑎᒋᖃᑦᑕᖅᓯᒪᒐᒃᑯ ᐅᖃᐅᑎᓯᒪᖕᒪᖓ 

ᐅᑭᐊᒃᓵᕐᓗ ᐅᖃᐅᑎᓚᐅᖅᓯᒪᒻᒪᖓ 

ᐅᖃᖃᑎᒌᓐᓂᐊᖅᑐᒡᒎᖅ ᑖᒃᑯᐊ 

ᐃᖅᑲᖅᑐᐃᕕᓕᕆᔨᒃᑯᓪᓗ. ᐅᑭᐅᓕᒫᖅ 

ᑲᑎᒪᓐᖏᓐᓇᑦᑕ ᐅᐱᕐᖓᒃᓴᕆᐊᖅᑐᕆᐊᑭᓪᓗᓂ 

ᐅᐱᕐᖓᒃᓵᓐᖑᖅᖢᓂᓗ. ᐅᖃᖃᑎᒌᒃᓯᒪᓕᖅᐱᓰ 

ᑕᐃᒪᓐᖓᓂᒃ ᐅᖃᓚᐅᖅᓯᒪᑎᓪᓗᑎᒃ 

ᐅᖃᖃᑎᒌᓐᓂᐊᕐᓇᕋᓚᐅᖅᓯᒪᒐᔅᓯ, 

ᐅᖃᖃᑎᒌᒃᓯᒪᓕᖅᐱᓰ? ᐅᖃᖃᑎᒌᒃᓯᒪᓕᕈᔅᓯᓗ, 

ᓇᓃᓕᖅᐱᓯ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᒻᓇ ᑐᓪᓕᕋ ᑭᐅᓂᐊᒻᒪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐅᐃᓕᐊᒻᔅ. 

 

ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑭᐅᔾᔪᑎᒋᖅᑲᐅᔭᕋᓗᐊᕋ ᑖᓐᓇᔅᓴᐃᓐᓇᖅ. ᒥᓂᔅᑐ 

ᑎᓕᓯᓲᖑᔪᖅ ᖃᐅᔨᑎᓲᕆᒐᑦᑎᒍᑦ 

ᐱᓂᕐᓗᖅᑐᖃᕌᖓᑦ ᑎᒡᓕᒃᑐᒥᓂᐅᔪᖃᖄᖓᓪᓘᓐᓃᑦ. 

ᑕᐃᒪᓐᓇᐃᑦᑐᖃᖅᑎᓕᒫᖏᑦ ᐅᖃᖃᑎᒌᓐᓇᖅᑕᕗᑦ 

ᑖᒃᑯᐊ ᒪᓕᒐᓕᕆᔨᒃᑯᑦ ᐊᒻᒪ ᑮᓇᐅᔭᓕᕆᔨᒃᑯᑦ ᐊᒻᒪ 

ᖃᓄᐃᓘᕆᐊᖃᕆᐊᔅᓴᖓᓂᒃ ᑐᑭᑖᖏᓐᓇᐅᔭᖅᑐᑦ 

ᑕᐃᒪᓐᖓᓕᒫᖅ ᖃᓄᐃᑦᑐᖃᕌᖓᑦ. 

 

ᑐᑭᓯᓇᕈᒪᒐᓗᐊᖅᑐᖓ ᑕᒪᓐᓇ 

ᐱᓂᕐᓘᑎᐅᖃᑦᑕᖅᑐᖅ ᐱᔾᔪᑎᒋᓪᓗᒍ 

ᐋᖅᑭᔅᓯᒪᕙᒌᕐᒪᑦ ᑐᑭᑖᖅᓯᒪᕙᒌᕐᒪᑦ 

ᑐᓴᖅᑎᑦᑎᖃᑦᑕᕆᐊᖃᖅᑐᒍᑦ ᒪᓕᒐᓕᕆᔨᒃᑯᑦ 

ᒥᓂᔅᑐᖓᓐᓂᒃ ᐊᒻᒪ ᑮᓇᐅᔭᓕᕆᔨᒃᑯᑦ 

ᖃᓄᖅᑑᖅᑕᐅᑦᑎᐊᖁᓪᓗᒍ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒋᓐᖏᑦᑎᐊᒻᒪᕆᑦᑕᕋ ᑭᐅᔭᐅᖕᒪᑦ, 

ᑭᐊᑭᐊᖅ ᐊᐱᖅᑯᑎᕕᓂᖓ, ᐅᕙᖓᐅᓐᖏᑐᕐᓕ.  

 

ᐆᒥᖓᓕ ᐊᐱᕆᓇᓱᒍᒪᕐᔪᐊᓪᓚᒃᑲᓗᐊᖅᑐᖓ 

(ᑐᓵᔨᑎᒍᑦ) ᒥᓂᔅᑕ (ᑐᓵᔨᒃᑰᖏᑦᑐᖅ) 

ᐅᖃᖃᑎᖃᕐᓂᐊᕐᓇᕋᖅᓯᒪᒐᕕᑦ 

ᐃᖅᑲᖅᑐᐃᕕᓕᕆᔨᒃᑯᓐᓂᒃ ᑕᒪᓐᓇ 

ᓂᕿᑖᕈᑎᑖᖃᑦᑕᕐᓂᐅᑉ ᒪᓕᒐᖓ 

ᐋᖅᑭᒋᐊᕈᓐᓇᖏᒻᒪᖔᑦ, ᐱᓗᐊᖅᑐᒥᒃ 

ᐊᒃᑐᐊᓂᖃᖅᑎᓪᓗᒍ ᐃᒻᒥᒃᑯᑦ 

ᑐᓴᐅᒪᔭᐅᔭᕆᐊᖃᓐᖏᓐᓂᐅᑉ ᐱᖁᔭᖓᓂᒃ. ᑖᓐᓇ  

ᐱᔾᔪᑎᒋᖃᑦᑕᖅᓯᒪᒐᕕᐅᒃ 

ᐅᖃᐅᓯᕆᖃᑦᑕᖅᓯᒪᒐᕕᐅᒃ ᐅᕙᓂ ᑲᑎᒪᕕᐅᑉ 

ᐃᓗᐊᓂ. ᑕᒪᑐᒪ ᒥᒃᓵᓄᑦ ᐃᖅᑲᖅᑐᐃᕕᓕᕆᔨᒃᑯᑦ 

ᐅᖃᖃᑎᒋᖃᑦᑕᖅᓯᒪᓕᖅᐱᒋᑦ ᐊᒻᒪᓗ ᓇᓃᓕᖅᐱᓯ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐄ, ᐅᖃᖃᑎᒌᖃᑦᑕᖅᑐᒍᑦ ᐅᑯᐊ ᐱᔾᔪᑎᒋᑉᓗᒋᑦ 

ᓂᕿᑦᓴᐅᑏᑦ ᒪᓕᒐᐃᑦ ᐱᑐᖃᐃᑦ ᐊᑐᓐᖏᑦᑐᑦ 

ᐊᓯᔾᔨᖅᐸᓪᓕᐊᔪᒪᒐᑉᑎᒍ. ᑖᑉᑯᐊᓗ 

ᒪᓕᒐᓕᕆᔨᖃᒻᒪᕆᒃᖢᑕ ᐃᓄᓕᕆᔨᒃᑯᓐᓂ 

ᐱᔾᔪᑕᐅᔪᑦ ᐃᓱᐃᔾᔪᑕᐅᔪᑦ ᒪᓕᒐᐃᑦ ᓱᓇᑦ 

ᐊᓯᔾᔨᕆᐊᖃᖅᑲᑦ.  

 

ᐃᓄᐃᑦᑕᐅᖅ ᐃᓅᓯᖏᑦ 

ᐊᑦᑐᖅᐸᓪᓚᒋᐊᖃᓐᖏᓐᓇᑉᑎᒍ 

ᐅᖃᖃᑎᒌᖏᓐᓇᖅᑐᒍᑦ ᑕᐃᑲᓐᖓᑦ ᐅᑭᐊᒃᓵᒥ 

ᐱᒋᐊᖅᖢᒍ ᑖᑉᑯᐊ ᐊᓯᔾᔨᕆᐊᖃᒻᒪᕆᒻᒪᑕ ᐊᒥᓱᑦ 

ᒪᓕᒐᑐᖃᐃᓪᓗ ᐃᓱᐊᓐᖏᓐᓂᖏᓪᓗ ᐅᕙᑦᑎᐊᖅ 

ᑐᓵᒐᑦᑕ ᒥᔅᑐ ᕋᒻᐴᑦ ᐊᐱᖅᓱᖅᑎᓪᓗᒍ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᒪᕐᕉᖕᓂᒃ ᐊᐱᕆᓂᐊᖅᑰᖅᑐᖓ 

ᐊᑕᐅᑦᑎᒃᑰᖅᑎᑦᑐᓐᓂᕈᕕᒋᑦ 

ᑭᖑᓪᓕᖅᐹᖑᑐᐃᓐᓇᕆᐊᖃᖅᖢᓂ ᐊᐱᖅᑯᑎᒃᓴᕋ.  

 

ᑕᐃᓐᓇ ᐃᓱᒪᒋᖅᑰᕋᑦᑎᒍᑦ ᑖᒃᑯᐊ ᐃᓛᑎᒍᑦ 

ᐃᓱᒪᒋᖃᑦᑕᕋᑦᑎᒍᑦ ᑖᒃᑯᐊ ᓂᕿᑖᕈᑎᑖᕈᑎᑦ 

ᓂᕿᒧᑦ ᐊᑐᕆᐊᖃᕋᓱᒋᓪᓗᑎᒍᑦ. 

ᐅᒃᐱᕈᓯᓕᖅᖢᖓᓗ ᐅᖃᖃᑎᖃᖃᑦᑕᕐᓂᕋᕋᕕᑦ  

ᑕᒪᓐᓇ ᐱᖃᓯᐅᔾᔭᐅᓂᐊᕋᓱᒋᓪᓗᒍ ᖃᓄᖅ ᑕᒪᓐᓇ 

ᐋᖅᑭᒋᐊᕈᓐᓇᕐᒪᖔᑦ.  

 

ᐆᒥᖓ ᑭᖑᓪᓕᖅᐹᖑᓗᒍ ᑕᕝᕙ ᐊᐱᖅᑯᑎᒋᓕᕐᓚᒍ. 

ᐅᖃᖅᓯᒪᒐᔅᓯ ᓇᓗᓇᐃᕆᓗᑕ ᑕᑯᓇᒡᓗᒍᓗ ᐊᒻᒪᓗ 

ᒪᓕᒐᖅ ᐋᖅᑭᒋᐊᕐᓗᒍ ᑕᒪᒃᑯᐊ 

ᓂᕿᑖᕈᑎᑖᖑᖃᑦᑕᖅᑑᑉ ᐊᐅᓚᑕᐅᓂᖓ 

ᐃᖏᕐᕋᓂᖓᓗ. ᖃᖓ ᐱᔭᕇᕐᓂᐊᖅᐱᓯᐅᒃ ᑕᒪᓐᓇ?  

 

ᐊᕐᕌᒍᓂᒃ ᐱᖓᓱᐸᓗᖕᓂᒃ ᐊᐱᖅᓲᑎᒋᓕᕋᒃᑯ 

ᑕᒪᓐᓇ ᑕᐃᒪᓐᓇᐃᓐᓇᕐᓗ ᑐᓴᖃᑦᑕᖅᖢᑕ 

ᑕᑯᓇᒃᑕᕗᑦ, ᑕᑯᓇᒃᑕᕗᑦ ᖃᐅᔨᓴᕐᓂᐊᖅᑐᒍᑦ. 

ᖃᖓᑭᐊᕐᖓᐃᑦ ᑕᒪᓐᓇ ᑕᑯᓇᓐᓂᖅ 

ᐱᔭᕇᕐᓂᐊᓕᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᑖᑉᑯᐊ 

ᐃᓗᐊᓃᒻᒪᑕ ᑮᓇᐅᔭᓂᑦ ᐊᑐᕈᒪᔭᑉᑎᓐᓂ 

ᐱᒋᐊᖅᑕᐅᕙᓪᓕᐊᒻᒪᑕᓗ ᑖᑉᑯᐊ ᑮᓇᐅᔭᑦ 

ᐊᖏᖅᑕᐅᔪᓐᓇᕐᓂᖅᐸᑕ ᖁᔭᓇᕋᔭᖅᑐᖅ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑮᓇᐅᔭᑦ 

ᐊᖏᕈᒃᑭᑦ, ᖃᖓ ᑕᑯᓇᓯᒋᐊᕐᓂᐊᖅᐱᓯ ᐊᒻᒪᓗ 

ᖃᖓ ᑕᑯᓇᓐᓂᖅ ᐱᔭᕇᕐᓂᐊᖅᐸ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᑉᑯᐊ ᐊᑐᕈᒪᔭᒃᑯᑦ ᐊᖏᖅᑕᐅᓐᓂᖅᐸᑕ  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᐊᖅᓴᐃᕙᓪᓕᐊᓂᐊᒻᒪᑕ ᖃᑯᒍ 

ᐃᓂᓐᓂᐊᕆᐊᔅᓴᒥᓂᒃ. ᑕᐃᒪᓐᓇᒃ ᑭᓯᐊᓂ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐊᑐᖅᑕᐅᔪᒪᔪᑦ ᐊᖏᕐᓂᐊᕈᒃᑭᑦ ᐅᖃᖅᓯᒪᕙᒌᕋᔅᓯ 

ᑕᑯᓇᒍᒪᓇᕋᖅᖢᑎᒃ ᑕᒪᑐᒥᖓ. ᐃᓱᒪᖃᖅᓯᒪᕕᓰ 

ᖃᓄᖅ ᐊᑯᓂᐅᑎᒋᔪᖅ ᑕᒪᓐᓇ 

ᑕᑯᓇᒃᑲᔭᕐᒪᖔᔅᓯᐅᒃ, ᖃᖓᒃᑯᓪᓗ 

ᐱᔭᕇᖅᓯᒪᑎᓐᓇᓱᓐᓂᐊᕐᒪᖔᔅᓯᐅᒃ? 

ᐃᓱᒪᖃᖅᓯᒪᔪᔅᓴᐅᕕᓰ, ᓲᖃᐃᒻᒪ 

ᑎᑎᕋᖅᓯᒪᕙᒌᕋᔅᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᒻᓇ ᐳᕌᓐᑎᓐ ᒍᕌᓐᑦ ᑭᐅᓂᐊᒻᒪᑦ 

ᓇᓚᐅᑦᓵᕈᓐᓇᖅᐸᓪᓘᓐᓃᑦ ᖃᑯᒍ 

ᐱᔭᕇᖅᓯᒪᓂᐊᕆᐊᔅᓴᑦᑎᓐᓂᒃ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᓕᕆᕕᐅᓪᓗᑕ ᐋᖅᑭᒃᓱᐃᓯᒪᔪᒍᑦ ᑎᑎᖅᑲᒥᒃ 

ᕿᒥᕐᕈᓇᒃᑎᑦ ᑲᑎᒪᔨᕋᓛᖏᓐᓄᑦ ᐃᓄᓕᕆᓂᕐᒧᑦ 

ᐋᖅᑭᒋᐊᕆᓂᕐᒧᐊᖓᔪᓂᒃ ᒥᓂᔅᑕᐅᑉ ᑐᓪᓕᐊᑕ 

ᐱᐅᓂᕆᔭᐅᔪᓂᒃ ᐃᓅᓯᕐᒧᑦ ᑲᑎᒪᔨᖁᑎᖏᑕ 

ᐱᓕᕆᐊᕆᔭᖓᑦ. 

 

ᑖᒃᑯᐊ ᕿᒥᕐᕈᓂᐊᖅᑐᐃᑦ ᐃᓄᓕᒫᓂᑦ 

ᐃᓚᐅᒐᔭᕐᓂᕆᔭᖓᓂᒃ ᐊᑐᓕᖅᑎᑦᑎᓂᕐᒧᑦ 

ᑎᑎᖅᑲᖁᑎᑦᑎᓐᓂ ᐅᖃᖅᓯᒪᔪᒍᑦ ᐱᒋᐊᕐᓂᐊᕋᑦᑎᒍ  

ᐋᖅᑭᒋᐊᕆᓂᕐᒧᑦ ᕿᒥᕐᕈᓂᐅᔪᒥᒃ ᐊᕐᕌᒍᕗᑦ 

ᐱᒋᐊᕐᓗᒍ. ᑕᒪᓐᓇᓗ ᐊᖏᖅᑕᐅᓯᒪᓕᕈᓂ 

ᒥᓂᔅᑕᐅᑉ ᑐᓪᓕᐊᑕ ᐃᓅᓯᐅᑉ ᐱᐅᓂᕆᔭᖓᓂᒃ 

ᑲᑎᒪᔨᖁᑎᖏᓐᓂᒃ ᑕᒪᑐᒪᐅᑉ ᐃᓄᓕᒫᑦ 

ᐃᓚᐅᓂᕆᒐᔭᖅᑕᖏᓐᓂᒃ, ᐱᒋᐊᑲᐅᑎᒋᒐᔭᖅᑐᒍᑦ 

ᐊᑐᓕᖅᑎᑦᑎᓂᕐᒥᒃ ᐊᓯᔾᔨᖅᑕᐅᖁᔭᐅᔪᓂᒃ 2017-

ᖑᓕᖅᐸᑦ ᐊᒻᒪᓗ ᕿᒥᕐᕈᔭᐅᓗᓂ ᑕᒪᒃᑯᐊ 

ᐊᓯᔾᔨᖅᑕᐅᔪᑦ ᐊᑑᑎᖃᑦᑎᐊᕐᓂᖏᓐᓂᒃ ᑕᐃᔅᓱᒪ 

ᐊᕐᕌᒎᔪᒫᖅᑑᑉ ᐃᓗᐊᓂ. 

 

ᖃᐅᔨᒪᔭᐅᖁᒻᒥᔭᕋᑦᑕᐅᖅ ᒪᓕᒐᓕᐅᖅᑎᒧᑦ 

ᐊᓯᔾᔩᕙᓪᓕᐊᒐᑦᑕ ᒫᓐᓇᐅᔪᖅ ᐃᑲᔫᑎᒥ, 

ᐱᖃᓯᐅᒃᑐᒍ ᒪᓕᖃᑦᑕᕆᐊᕐᓂᕐᒥᒃ ᐊᑭᓕᐅᑎᓂᓪᓗ 

ᐊᐅᓚᑦᑎᑦᑎᐊᓂᕐᒥᒃ ᓲᖑᑎᒋᐊᕐᓂᑎᒍᑦ 

ᐃᓄᓕᕆᔾᔪᑎᖁᑎᒋᔭᕗᑦ. ᐅᖃᖅᓯᒪᒐᑦᑕᓗ 

ᓄᐃᑎᑦᑎᓂᐊᕐᒥᔪᒍᑦ ᒪᓕᑦᑕᐅᔭᕆᐊᖃᕋᔭᖅᑐᓂᒃ 

ᐊᓯᔾᔨᕐᓂᐅᓂᐊᖅᑐᓂᒃ ᓂᕆᐅᒋᔭᑦᑎᓐᓂᒃ ᒫᑦᓯ 31-

ᖑᓕᖅᐸᑦ ᐊᒻᒪᓗ ᐊᓯᔾᔩᓗᑕᓗ 

ᐃᓱᒫᓗᓐᓇᖅᑐᖅᑕᖃᕇᖅᑐᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᖃᑦᑕᖅᓯᒪᔭᖏᓐᓂᒃ ᒪᑯᐊᓗ ᒪᓕᒐᑎᒍᑦ 

ᐃᓕᓐᓂᐊᕐᓂᕆᖃᑦᑕᕆᐊᖃᖅᑕᕗᑦ 

ᐃᖅᑲᓇᐃᔭᖅᑎᖁᑎᑦᑎᓐᓄᑦ. 

 

ᐄ, ᐅᑕᖅᑭᑐᐃᓐᓇᖏᑦᑐᒍᑦ ᐃᓄᓕᒫᓂᑦ 

ᐃᓚᐅᑎᑦᑎᓐᓂᕆᒐᔭᑦᑕᑎᓐᓂᒃ, ᒫᓐᓇ 

ᐃᓄᓕᕆᔨᒃᑰᓪᓗᑕ ᐱᐅᓂᖃᖅᑐᓂᒃ 

ᐊᓯᔾᔩᓇᓱᒋᐊᖅᑎᑦᑎᓇᓱᓕᖅᑐᒍᑦ 

ᐃᓄᓕᕆᓂᒃᑯᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓈᒻᒪᒃᓯᕕᑦ? 

(ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᒋᐊᖅᑎᑦᑎᔪᒪᔪᖓ ᓄᖅᑲᖁᔨᓕᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᒋᐊᖅᑎᑦᑎᔪᖃᕐᒪᑦ ᓄᖅᑲᖁᔭᐅᓕᖅᑐᑕ 

ᓂᓪᓕᐅᑕᐅᔪᓐᓇᕋᓂᓗ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᓪᓕᑭᐊᖅ. ᐱᒋᐊᖅᑎᑕᖅ ᑲᔪᓯᕗᖅ.  



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᓇᖏᖅᓯᓂᐊᓕᖅᐳᖓ ᐅᓂᒃᑳᓂᐊᕐᓗᖓ 

ᐅᖃᖅᑎᒧᑦ. (ᑐᓵᔨᒃᑰᖏᑦᑐᖅ) ᒪ’ᓇ. 

 

ᐃᖅᓱᖅᑏ, ᑖᑉᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑦᑑᓪᓗᐊᕈᕕᒋᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 

20. ᑲᑎᒪᔨᕋᓛᑦ ᑲᑎᒪᑲᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᖓᑦ. ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᖅ 16-ᒥᒃ ᐊᒻᒪᓗ ᑮᓇᐅᔭᓂᒡᓗ 

ᐊᑐᖅᑕᐅᔪᒪᒐᔭᖅᑐᓂᑦ, ᐅᓂᒃᑳᕈᒪᓕᖅᖢᑕᓗ. 

ᐊᒻᒪᑦᑕᐅᖅ, ᐅᖃᖅᑏ, ᐱᖁᔨᕗᖓ ᑖᓐᓇ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᓴᕕᑲᑖᖅ. 

(ᑐᓵᔨᑎᒍᑦ) ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᑦ. ᖁᔭᓐᓇᒦᒃ. ᐱᖁᔨᕗᖔᕈᑎ 

ᑲᔪᓯᔪᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᒥᔅᑕ ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᐃᑎᑦᑎᔪᒪᑐᐃᓐᓇᖅᑐᖓ 

ᑲᑎᒪᔨᕋᓛᑦ ᒪᓕᒐᓕᒐᒃᓴᓕᕆᓂᕐᒧᑦ ᐅᓐᓄᓴ 

ᑲᑎᒪᓂᐊᕐᒪᑕ ᓇᓄᒃ ᑲᑎᒪᕕᒻᒥ 2:30-ᒧᐊᖅᐸᑦ  

ᑖᒃᑯᐊᓴᐃᓐᓇᐃᓪᓗ ᖃᐅᑉᐸᑦ ᑲᑎᒪᓛᕆᓪᓗᑎᒃ 

ᐅᓪᓛᒥ 10:00-ᒧᐊᖅᐸᑦ ᓇᓄᒃ ᑲᑎᒪᕕᒻᒥᑦᑕᐅᖅ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 9-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 20 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 



ᐅᓪᓗᑐᐃᓐᓇᖅ, ᒫᑦᓯ 6, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᒪᓕᒐᒃᓴᖅ 16 

 ᒪᓕᒐᒃᓴᖅ 18 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓂᐊᖅᐳᒍᑦ ᓇᒡᒐᔾᔭᐅᓐᖑᕋᓱᓐᓂᖓᓄᑦ 

ᒫᑦᓯ 9, 2015, 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᖅ 13:36-ᒧᐊᖅᑎᓪᓗ



 

 

 


